
ᒪᓕᒐᓕᐅᖅᑏᑦ ᐅᐸᑦᓯᒪᔪᑦ 
 
ᐊᖓᔪᖅᑳ ᓕᐅᓇ ᐊᒡᓘᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓕᕙᐃ ᐹᓂᐸᔅ,  
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐅᖃᖅᑎ ᐲᑕ ᕿᓚᕝᕙ, ᓯᑏᕙᓐ ᒪᑉᓴᓚᒃ, ᐊᖓᔪᖅᑳ ᐸᑎ ᓇᑦᑎᖅ, 
ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, 
ᕼᐊᓐᑐ ᑐᑐ. 
 

ᓄᓇᕘᒥ ᓯᕗᓕᖅᑎᐅᓂᕐᒧᑦ ᑲᑎᒪᓂᖓ 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᑰᓕ ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᖅ. ᑰᓕ. 
 
>>ᑐᒃᓯᐊᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐃᓕᒃᓯᓵᖓᓐᓂ ᐱᓯᒪᔭᓯ ᑖᒃᑯᐊ ᑲᑎᒪᔾᔪᑎᒃᓴᐃᑦ ᓈᒻᒪᒋᔭᐅᒻᒪᖔᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐊᖓᔪᖅᑳ ᐲᑯᒧᑦ ᐊᐱᖅᑯᑏᑦ 
 
ᐃᒃᓯᕙᐅᑕᖅ: ᓇᑯᕐᒦᒃ. ᐃᑉᐸᓴᖅᑕᐃᒪ ᒥᓂᔅᑕ ᐲᑯ ᑕᑲᓇᓂ ᓵᑦᑎᓐᓃᓚᐅᕐᖓᑦ ᑕᑲᓄᖓ ᐅᑎᖁᓪᓗᒍ 
ᐱᔭᕇᓚᐅᖏᒻᒪᑦ. ᐲᑯ ᑕᑲᓄᖓ ᐅᑎᕈᓐᓇᕈᕕᑦ.  
 
ᖁᔭᓐᓇᒦᒃ, ᐲᑯ. ᐊᒻᒪ ᐃᖅᑲᐃᑎᒍᒪᓪᓗᒋᑦ ᒪᓕᒐᓕᐅᖅᑏᑦ ᑖᒃᑯᐊ ᐊᐱᖅᓲᑎᖃᕈᓐᓇᖅᑐᑦ ᑲᑎᓕᒫᕐᓗᒋᑦ 29 
ᐊᐱᖅᑯᑎᖃᕈᓐᓇᓚᐅᕐᖓᑕ ᑖᒃᑯᐊ ᐊᐱᖅᓲᑎᒋᔪᓐᓇᓂᐊᖅᑕᓯ ᑖᒃᑯᓄᖓ ᓱᓕ ᐊᐱᖅᓱᖅᑕᐅᓚᐅᖏᑦᑐᓄᑦ. 
ᐃᓱᒪᖅᓲᑎᒋᓂᐊᕋᒃᓯᐅ ᑖᒃᑯᐊ ᐊᒡᒍᕈᒪᒍᒃᓯᐅ ᐊᑕᐅᓯᕐᒧᓘᓐᓃᑦ ᑐᕌᖓᑎᒍᒪᒍᒃᓯᐅᒃ ᑖᒃᑯᐊᓗ ᐊᑕᐅᑦᑎᒃᑯᐊᓗ 
ᓄᖑᖏᒃᑲᓗᐊᕐᓗᒋᑦ ᐊᐱᖅᑯᑎᒃᓴᓯ ᖃᓄᐃᒐᑎ ᐊᒻᒪ ᐃᓕᔅᓯ ᓵᖓᓃᑦᑐᖃᕐᐸᓪᓚᐃᔪᖅ ᖃᑦᑎᓂᑦ 
ᐊᐱᖅᑯᑎᖃᕈᓐᓇᕐᒪᖔᒃᓯ ᑖᒃᑯᐊ ᐃᖅᑲᐃᑎᑦᑎᔪᑎᒋᓂᐊᓚᐅᖅᑕᕗᑦ. 
 
ᐃᑉᐸᓴᖅᑕᐃᒪ ᐱᔭᕇᓚᐅᕋᑦᑕ ᓄᖅᑲᓚᐅᕋᑦᑕ ᒥᓂᔅᑕ ᐲᑯ ᐊᐱᖅᓱᖅᑕᐅᑎᓪᓗᒍ ᓱᓕ ᐊᐱᖅᑯᑎᒃᓴᖅᑕᖃᕐᒪᖔᖅ 
ᒥᓂᔅᑕ ᐲᑯᒧᑦ? ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ ᐊᐱᕆᒃᑲᓐᓂᕈᒪᓚᐅᖅᑐᒍ ᒥᓂᔅᑕ ᑕᐃᒃᑯᐊ ᖃᐅᔨᒪᒐᓗᐊᖅᑐᒍᑦ ᓄᓇᕗᑦ 
Education Act ᐱᓕᕆᐊᖑᑎᓪᓗᒍ ᑲᑎᒪᖃᑦᑕᕈᓘᔭᕐᒪᑕ ᑕᐃᒃᑯᐊ ᑲᒪᔨᐅᔪᑦ, ᒪᓃᑦᑐᖅ ᑖᒻᓴᓐ ᐊᒻᒪ ᔭᐃᒻᔅ 
ᐊᕐᕚᓗᒃ. ᑭᓯᐊᓂᓕ ᒥᓂᔅᑕᓕ ᐱᓕᕆᐊᖓ ᑖᓐᓇ time frame ᒪᓕᑦᑐᒍ ᓄᓇᕗᑦᒥᐅᓕᒫᓄᑦ ᑕᐃᒃᓱᒥᖓᑐᐊᖅ 
ᐱᓕᕆᖏᒻᒪᑦ ᑕᐃᒃᑯᐊ ᐃᓕᓐᓂᐊᖅᑐᑦ ᐊᒻᒪ ᐃᓕᓐᓂᐊᖅᑐᑦ ᑲᑎᒪᔨᖏᑦ ᐊᒻᒪ ᐃᖅᑲᓇᐃᔭᖅᑎᖏᓐᓂ 
Department of Education ᐱᓕᕆᐊᖃᖅᖢᓂ.  
 
ᐆᒥᖓ ᐅᔾᔨᕈᓱᖃᑦᑕᕋᒪᓕᑭᐊᖅ ᖃᓄᖅ ᐃᓱᒪᒻᒪᖔᖅ ᐊᐱᕆᔪᒪᓪᓗᒍ ᒥᓂᔅᑑᑎᓪᓗᒍ, ᒥᓂᔅᑐ ᑕᑯᖃᑦᑕᖅᖢᒍ 
ᒪᒃᑯᐊ ᑲᑎᒐᔪᓐᓂᖅᓴᐅᔪᔮᕆᖃᑦᑕᕋᒃᑯ political leaders-ᒐᓚᐃᑦ ᒪᐃᔭᐃᓘᓐᓃᑦ. ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ ᑲᑎᖃᑎᖃᓗᐊᕈᓐᓇᖅᑑᔮᖏᒻᒪᑦ ᓱᒐᒥᑭᐊᖅᑕᐃᒪ ᑕᐃᒫᒃ ᐃᓱᒪᒋᑦᑕᖅᖃᕋ ᒥᓂᔅᑐᖃᐃ 
ᐆᑦᑐᒃᑲᓐᓂᕈᓐᓇᕐᐳᖅ ᓄᓇᓕᒻᒨᖔᕋᒥ ᑲᑎᑲᐃᓐᓇᖃᑦᑕᕐᓗᒋᓪᓘᒻᓃᑦ ᑕᐃᒃᑯᐊᑦᑕᐅᖅ ᑲᑎᒪᔨᖏᑦ 
ᐃᓕᓐᓂᐊᖅᑐᓕᕆᔨᑦ ᖃᕝᕙᖅᑎᖅᑕᐅᒋᐊᖃᕐᒥᒻᒪᑕ ᐊᒻᒪᓗ ᐊᐱᕆᔪᒪᓐᓂᕈᑎ ᑮᓇᐅᔭᐃᓐᓈᓗᑐᐃᓐᓇᕐᒥ ᐱᔪᒪᓪᓗᑎ  
ᐱᖃᑦᑕᖏᒻᒪᑕ ᖃᓄᕐᓕ ᒥᓂᔅᑐᒥ ᑲᑎᓯᔪᐊᐱᐅᖃᑦᑕᖅᑐᓂ ᑐᓱᖃᑦᑕᕋᓗᐊᕐᒥᒻᒪᑕ ᓲᕐᓕᑭᐊᖅ ᒥᓂᔅᑐ 
ᑲᑎᖃᑦᑕᔾᔭᖏᓚᖏᑦ ᐃᓛᓐᓂᒃᑯᑦ travel-ᓕᒃᑳᖓᒥ. ᖁᔭᓐᓇᒦᒃ. 
 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 
 

 

2

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᓂᕈᐊᖅᑕᐅᕚᓪᓗᒃᑲᒪ ᒥᓂᔅᑕᐅᓂᐊᕐᓗᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᖃᑎᖃᓚᐅᖅᓯᒪᔪᖓ ᐊᖏᔪᖅᑳᕆᔭᐅᔪᓂ ᐊᒻᒪᓗ ᑕᐃᒃᑯᐊ ᑲᑎᖃᑎᒋᓪᓗᒋᑦ 
ᐃᒃᓯᕙᐅᑕᕆᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᓄᑦ ᐊᒻᒪᓗ ᖃᐅᔨᒪᔪᐃᓐᓇᐅᖅᑐᓂ ᐃᓕᓴᐃᔨᐅᔪᓂᑦ  
ᐃᓐᓇᕐᓄᑦ ᐃᓕᓴᐃᔨᓄᑦ ᒪᑯᓄᖓ ᓱᕈᓯᓛᓄᑦ ᐸᐃᕆᕕᐅᔪᓄᑦ ᐱᓕᕆᕕᐅᔪᓄᑦ. 
 
ᑖᓐᓇ ᐃᑉᐸᒃᓴᖅ ᐅᖃᐅᓯᕆᓚᐅᕐᒥᔭᖓ ᑖᓐᓇ ᑕᑯᓯᒪᔭᒃᑯᓂᓛᒃ ᒐᕙᒪᒃᑯᓐᓂ ᐱᖃᓯᐅᑎᓪᓗᑎᓪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᒃᓯᕙᐅᑕᖏᓪᓗ ᑲᑎᒪᖃᑎᒋᕙᑦᑐᒋᑦ ᐅᖄᓚᐅᑎᒃᑯᑦ ᒫᓐᓇᐅᔪᖅ 
ᑲᑎᒪᔨᕋᓛᓂᑦ ᐋᖅᑭᒃᓯᓯᒪᔪᒍᑦ ᑕᐃᒃᑯᐊ. 
 
ᓄᓇᓕᓐᓅᕋᐃᒐᒪ ᑲᑎᒪᖃᑎᒋᓲᕆᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏ ᐃᒃᓯᕙᐅᑕᖓᓘᓐᓃᑦ. ᐊᒻᒪᓗ 
ᐃᖏᕋᖃᑦᑕᖅᓯᒪᓪᓗᖓ ᑕᒪᒃᑯᓄᖓ ᐱᔭᕇᖅᑐᓄᑦ ᐅᐸᒍᑎᖃᑦᑕᕋᒪ ᑕᕝᕘᓇ ᐱᕕᖃᕈᓐᓇᐸᒻᒥᒐᒪ ᑕᐃᒃᑯᐊ 
ᑲᑎᒪᖃᑎᒋᔪᓐᓇᕐᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
 
ᑖᒃᑯᐊ ᑲᑎᒪᔨᕋᓛᖑᔪᑦ ᓄᓇᕗᑦ ᒐᕙᒪᒃᑯᓐᓂ, ᓄᓇᕗᑦ ᑐᓐᖓᕕᒃᑯᓐᓂ ᑖᒃᑯᓂᖓ ᐱᕙᓪᓕᐊᓇᓱᐊᕋᑦᑕ 
ᐋᖅᑭᒃᓯᒪᔪᒍᑦ ᐱᓕᕆᐊᕆᓂᐊᖅᑕᕗᑦ. ᑕᒪᒃᑯᐊ ᐱᓯᒪᔭᕗᑦ ᑲᑎᑉᐸᓪᓕᐊᓗᒋᑦ.  
 
ᐱᕕᖃᕈᓐᓇᖅᑐᒍᑦ ᑕᒪᒃᑯᐊ ᓄᓇᓕᓐᓅᑲᓐᓂᖃᑦᑕᕐᓗᑎ ᐅᕙᖓᐃᓛᒃ ᒥᓂᔅᑕᐅᓗᖓᓕ ᑭᓯᐊᓂ ᕿᒥᕈᓪᓗᒋᑦ ᑕᖅᑮᑦ 
24-ᖑᔪᑦ. ᐊᒃᓱᐊᓗ ᐱᓕᕆᓯᒪᓕᕐᑐᑦ ᐱᓕᕆᐊᖑᔪᑦ ᒪᓃᑦᑐᖅ ᑖᒻᓴᓐᒧᑦ. ᐊᒻᒪᓗ ᐊᒃᓱᕈᑦᑎᐊᖅᓯᒪᒻᒪᑦ ᑕᒪᒃᑯᐊ 
ᐱᓕᕆᐊᕆᔭᐃᓐᓇᕆᒐᓱᑦᑐᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑯ. ᐊᒻᒪ ᖁᔭᓐᓇᒦᒃ ᑰᓕ. ᓱᓕ ᑕᕝᕗᖓ ᐊᐱᖅᑯᓕᑦᑕᖃᕐᒪᖔᖅ 
ᒪᓕᒐᓕᐅᖅᑎᓂᑦ? ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐃᒃᓯᕙᐅᑖᖅ, ᐃᓛᒃ ᐱᔭᕇᖏᓐᓂᓐᓂᑦ ᑐᓴᖅᑎᑦᓯᖄᕐᓗᖓᖃᐃ. ᐅᓪᓛᕐᖏᓐᓇ  ᐃᓐᓇᕆᔭᑦᑕ 
ᐃᓚᖓᖅᑲᐅᒻᒥᒐᑦᑕ. ᑕᐃᓐᓇ ᖃᐅᔨᒪᔭᐅᑦᓯᐊᖅᑐᖅ ᓄᓇᑦᓯᐊᕐᒥ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᐊᒃᑲᖓ ᒧᓯᓯ 
ᐊᐸᖅᑲᐅᑉ, ᐅᓪᓛᕉᒃ ᐃᓅᒍᓐᓇᐃᒻᒥᒻᒪᑦ ᑐᓴᖅᓯᖅᑳᕈᑎᒋᔭᕋ.  
 
ᑭᓯᐊᓂ ᒥᓂᔅᑕ ᐊᐱᕆᔪᒪᔭᕋ ᐃᓐᓇ ᐃᑉᐸᒃᓴᖅ ᐊᐱᕆᔾᔪᑎᒋᓚᐅᖅᑕᕋ ᒪᓐᓇ ᐃᑯᒪᐅᑎᓕᐅᕐᓂᕐᒧᑦ ᐃᒥᐊᓗᖕᒧᑦ 
ᐅᕝᕙᓘᓐᓃᑦ ᐃᑯᒪᐅᑎᓕᐅᖅᑕᐅᒋᐊᓕᖕᓄᑦ ᑖᓐᓇ ᐊᐱᖅᑯᑎᒋᓐᖏᓗᐊᕐᓂᕋᒃᑯ. ᐃᕝᕕᓪᓕ ᒥᓂᔅᑕᐅᓪᓗᑎᑦ ᑕᒪᓐᓇ 
ᐅᖅᓱᐊᓗᖕᒥ ᐊᑐᖅᑕᐃᓕᓂᒃᑯᑦ ᐃᑯᒪᐅᑎᓕᐅᕐᓂᖅ ᖃᓄᕐᓕᑭᐊᖅ ᓯᕗᓂᒃᓴᖓ ᓯᕗᓂᒃᓴᓗ ᐃᓕᓯᒪᔪᖅ ᑕᒪᓐᓇ 
ᐃᑯᒪᐅᑎᓕᕆᓂᖅ ᑕᒫᓂ ᓄᓇᕗᑦᑕ ᐃᓗᐊᓄ ᐅᖅᓱᐊᓗᖕᒥᒃ ᐊᑐᖏᓪᓗᓂ. ᓇᑯᕐᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᓇᓗᒐᓗᐊᖅᐲᑦ ᑐᓴᖃᑦᑕᖅᓯᒪᔪᖅ ᐅᖃᖅᑎᓪᓗᖓ 
ᓄᓇᕗᒻᒥ ᐅᖅᓱᐊᓗᖕᒧᑦ ᐊᔪᓕᖅᓯᒪᓪᓚᕆᒃᑲᑦᑕ. ᑖᓐᓇᓗ ᖁᔭᓇ  ᐃᓛᒃ ᐊᑐᓐᖏᒋᐊᒃᓴᕈᓐᓇᖅᑕᕋᓗᐊᕗᑦ. 

ᕿᒥᕐᕈᔪᓐᓇᖅᑐᒍᑦ ᐊᓯᐊᒍᑦ ᐆᒻᒪᖅᑯᑎᓕᕆᓂᕐᒥᒃ ᐱᕙᓪᓕᐊᓇᓱᒃᑐᒍᑦ. 
 
ᒥᓂᔅᑕᐅᔪᖅ ᓄᑖᖑᔪᖅ ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᖃᑎᒋᓚᐅᕋᒃᑯᑦ Mr. Ambrose-ᓗ Regina-ᒥ 
ᐅᖃᖃᑎᒋᓪᓗᒋᑦ ᑕᒪᒃᑯᓂᖓ ᐆᒻᒪᖅᑯᑎᓕᕆᓂᕐᒧᑦ ᓄᓇᕘᒻᒥ ᑎᑎᕋᕐᕕᒋᓪᓗᒍᓗ ᑲᑐᔾᔨᖃᑎᒋᔪᒪᓪᓗᒋᑦ ᑕᒪᔅᓱᒧᖓ 
ᐆᒻᒪᖅᑯᑎᓕᕆᓂᕐᒧᑦ ᓴᖅᑮᔪᓐᓇᕐᓂᐊᕋᑦᑕ.  
 
ᑕᐃᒪᓕ ᒫᓐᓇ ᐱᖃᑕᐅᒐᑦᑕ ᐃᒪᕐᒥᒃ ᐆᒻᒪᖅᑯᑎᖃᕐᓂᕐᒧᑦ ᐊᒻᒪᓗ ᖃᐅᔨᒪᔫᔪᒥᒃ ᐱᑕᖃᕆᓪᓗᑕ ᑕᒪᒃᑯᓄᖓ 
ᐆᒻᒪᖁᑎᖃᕐᓂᕐᒧᑦ ᐋᖅᑭᒃᑕᐅᓯᒪᔪᒃᓴᐅᔪᒥᒃ ᐋᖅᑭᒃᓯᓇᓱᐊᕐᒥᔪᖓ South Cape ᑕᐃᒃᑯᐊ ᐸᐅᕋᐅᔭᖃᖅᑐᒧᑦ 
ᐊᓄᕆᒧᑦ ᐆᒻᒪᖅᑯᑎᓕᐅᖅᑕᐅᔪᑦ ᑕᒫᓂ ᑕᐅᕙᓂ P.E.I.-ᒥ ᑕᐃᒪ Mr. Ballin ᐅᕙᓃᓚᐅᖅᓯᒪᖕᒥᔪᖅ ᑕᐃᑯᖓ 
ᑕᑯᔭᖅᑐᕈᒫᕐᓂᐊᕋᒪ ᒫᓐᓇᐅᔪᖅ ᐅᖅᓱᐊᓘᑉ ᐊᑭᖓᓂᑦ ᕿᒥᕐᕈᕙᓪᓚᐃᔪᒍᑦ 60 ᑖᓚᔅ-ᖏᓐᓇ ᖃᑦᑕᐅᔭᖅ 
ᐊᒥᓱᒐᓴᒻᒪᕆᐊᓗᖕᓂᑦ ᐊᑐᓚᐅᖅᓯᒪᒐᑦᑕ.  
 
ᐊᒻᒪᓗ ᖃᐅᔨᒪᓪᓗᑎᑦ 73 ᑖᓚᖃᓕᕐᒪᑦ ᐅᖅᓱᐊᓗᒃ ᐊᕐᕌᓂᓂᑦ ᐊᑭᑐᓂᖅᓴᒻᒪᕆᐅᓕᖅᑐᓂ ᐊᒻᒪᓗ ᒐᕙᒪᒃᑯᓐᓄᑦ 
ᑮᓇᐅᔭᖁᑎᖏᓐᓄᑦ ᖃᓄᐃᓕᖓᓂᐊᕐᒪᖔᑦ ᓇᓗᓇᖅᑐᓂ ᐱᓕᕆᑦᑎᐊᕋᓱᐊᖅᓯᒪᔪᒍᑦ ᑕᒪᔅᓱᒧᖓ ᐆᒻᒪᖅᑯᑎᓂᒃ 
ᐊᑐᕋᓱᖕᓂᕐᒥᒃ. ᐊᒻᒪᓗ ᐅᒃᐱᕈᓱᒃᑲᑦᑕ ᐱᕙᓪᓕᐊᓇᓱᐊᕈᒪᔪᒍᑦ ᑕᒪᒃᑯᓄᖓ ᐅᑎᒃᑲᓐᓂᕈᓐᓇᖅᑐᓄᑦ 
ᐱᕈᒃᑲᓐᓂᕈᓐᓇᖅᑐᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑯ. ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐃᒃᓯᕙᐅᑖᖅ. ᑕᒪᓐᓇᑲᐃ ᒪᑯᓄᖓ ᐊᓄᕆᓄᑦ ᐃᑯᒪᐅᑎᓕᐅᕈᓐᓇᕐᓂᖅ ᒐᕙᒪᒃᑯᖃᐃ 
ᒪᓕᒐᖃᓕᖅᑲ ᐅᕝᕙᓘᓐᓃᑦ ᖃᐅᔨᓴᕐᓂᖃᖅᓯᒪᓕᖅᐸᑦ ᐅᕝᕙᓘᓐᓃᑦ ᖃᐅᔨᓴᕐᓂᖃᓚᖓᕙᑦ ᑕᒪᑦᓱᒧᖓ ᒥᒃᓵᓄᑦ? 
ᓇᑯᕐᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᐊᓄᕆᒨᖅᑐᓂᒃ ᐆᒃᑐᖅᑕᐅᖃᑦᑕᖅᓯᒪᔪᖅ 
1990-ᖏᓐᓂᑦ ᓄᓇᕗᒻᒥ ᑕᐃᒃᑯᐊᓗ ᓴᓂᕋᔭᖕᒥ ᑲᔪᓯᑦᑎᐊᓚᐅᖏᑦᑐᑦ ᐃᑉᐸᒃᓴᕐᓗ ᑐᓴᓚᐅᕆᓪᓗᑕ ᖁᕐᓗᖅᑑᒥ 
ᑖᒃᑯᐊ ᐊᓄᕆᒨᖅᑐᑦ ᐅᕐᕈᖃᑦᑕᕐᓂᕐᒪᑕ. ᑕᐃᒪᓕ ᓄᓇᕗᒻᒥ ᐊᑲᐅᓈᕋᔭᕐᒪᖔᑦ ᐱᔾᔪᑎᒋᓪᓗᒍ ᑕᕝᕙᓂ 
ᐱᔭᕆᐊᑐᔪᑲᓪᓚᐅᖕᒪᑕ. 
 
ᒥᓂᔅᑕᐅᓪᓗᖓ ᐊᕙᑎᓕᕆᔨᒃᑯᓐᓂ ᑲᓇᑕᒥ ᐃᒫᒃ ᐊᓄᕌᖏᓐᓇᕆᐊᖃᕐᒪᑦ ᐃᒫᒃ 
ᐊᓄᕌᓕᑕᐃᓐᓇᖃᑦᑕᖏᑐᐃᓐᓇᖏᑦᑐᓂ. 
 
ᐊᓄᕌᓪᓗᐊᖃᑦᑕᓪᓚᓪᓗᑎᒃ ᐊᒻᒪᓗ ᖃᓄᑎᒋ ᐊᑐᖅᐸᖕᒪᖔᑕ ᐆᒻᒪᖅᑯᑎᐅᔪᓂᒃ ᐋᖅᑭᒃᓯᒪᔪᓂᒃ 
ᖃᓄᐃᓕᐅᕋᔭᖏᑦᑐᖅ 10 ᒥᒐᐅᐊᑦᔅ-ᖏᓐᓃᑉᐸᑦ 30-ᑲᓐᓂᕐᓂᒃ ᐱᖃᕆᐊᖃᖅᐸᑦ ᑖᒃᑯᐊ ᐊᓄᕆᒃᑰᖅᑐᑦ  
ᐅᐃᓂᐸᐃᒡᒥ ᓇᒥᕈᓘᔭᕐᖏᓛ. 

ᓄᓇᕘᒥᓕ ᑕᐃᒪ ᑲᑎᓐᖓᓪᓗᓂ ᐊᒃᑐᐊᔪᖃᖅᑎᓐᓇᒍ ᐊᓯᐊᓄᑦ ᐊᒻᒪᓗ 5-ᑐᐃᓐᓇᕐᓂᑦ ᒪᐃᒐ ᐅᐊᑦᔅ ᓴᓐᖏᓂᓕᑦ 
ᐱᖓᓲᔭᕆᐊᖃᕐᑎᓪᓗᒋᑦ.  
 
ᑕᐃᒪᐃᓕ ᖃᓄᖅ ᐃᒫᒃ ᒥᑭᓪᓕᒋᐊᕈᓐᓇᕐᓗᒍ 20ᓂᒃ ᐱᑕᖃᕆᐊᖃᕐᓗᓂ 15ᓂᒃ, ᐃᒫᒃ ᐊᓄᕌᖏᓐᓇᖏᓐᓇᖓᓄᑦ 
ᑖᒃᑯᐊ ᐊᔾᔨᒌᖏᔾᔪᑎᒋᔭᖏᑦ ᑕᕝᕙᐅᒐᕐᔭᖓᑕ, 9 ᒥᒐ ᐅᐊᑦᔅᓘᓐᓃᑦ ᐊᒻᒪᓗ ᐊᐅᓚᓂᖃᕐᑎᓪᓗᒋᑦ.  
 
ᑕᐃᒪᓕ ᐃᑦᓯᕙᐅᑖᖅ ᖃᓄᕐᓕ ᑕᐃᒪ ᐊᑐᖅᑎᒍᓐᓇᕐᐱᑎᒍᑦ ᑕᒪᓐᓇ ᐋᖅᑭᒍᓐᓇᕐᓗᒍ. 
 
ᑕᐃᒪᐃᓕᐅᖃᑦᑕᕐᓯᒪᔪᖅ ᒥᓂᔅᑕ ᐹᓚᒻ, ᐅᖃᖃᑎᒋᓪᓗᒍ ᒥᓂᔅᑕᐅᔪᖅ ᑲᔪᓯᓂᖃᑦᓯᐊᕐᓯᒪᔪᒡᒎᖅ ᐊᒻᒪᓗ 
ᐱᓕᕆᐊᖑᖃᑦᑕᕐᓯᒪᔪᖅ. ᐱᓕᕆᓯᒪᓪᓗᑎᒃ ᓂᐅᐸᐅᓪᓛᒥ ᐊᒻᒪᓗ ᐱᓕᕆᓯᒪᒋᓪᓗᑎᒃ ᓯᓚᕐᔪᐊᑉ ᐊᓯᐊᓂ. ᑭᓯᐊᓂ 
ᐃᓱᒫᓗᒍᑎᑕᖃᕐᒪᑦ ᖃᓄᖅ ᑕᐃᒃᑯᐊ ᐊᓯᔾᔨᖃᑦᑕᕈᓐᓇᕐᓂᐊᕐᒪᖔᑕ.  
 
ᐊᓄᕆᒥᒃ ᐅᖅᓱᐊᓗᒻᒥᓪᓗ ᐊᓯᖏᓐᓂᒃ ᕿᒥᕐᕈᕙᓪᓕᐊᔪᒍᑦ. ᐄ, ᑕᒪᓐᓇ ᐱᓇᓱᒃᑕᕗᑦ ᑕᒪᒃᑯᓄᖓ ᐃᒪᕐᒧᓪᓗ ᐊᒻᒪ 
ᐊᓄᕆᒨᕐᑐᓂᒃ.  
 
ᐅᖃᖃᑎᒋᓯᒪᔪᒍᑦ ᒫᓐᑑᕙᒥ, ᕕᓂᐱᒡᒨᓛᕐᒥᔪᖓ, ᒥᓂᔅᑕ ᓯᐅᓪᖑᓚᐅᕐᓯᒪᔪᖅ ᑕᐃᑦᓱᒪᓂ ᐊᒻᒪᓗ ᑑᕈᒥᐅ 
ᐅᖃᖃᑎᒋᓗᒍ ᒫᓂᑑᕙᒥ ᐆᒻᒪᖁᑎᓕᕆᔨᒃᑯᓐᓄᑦ ᐊᓄᕆᐅᑉ ᒥᒃᓵᓄᑦ ᐊᒻᒪ ᑲᑐᔾᔨᖃᑎᒋᒍᓐᓇᕐᓗᒋᑦ, ᖁᔭᓐᓇᒦᒃ 
ᐃᒃᓯᔭᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐱᒃᑯ, ᑲᑦᑐᒃ. 
 
ᑲᑦᑐᒃ: ᐊᐱᖁᑎᒐ ᓇᐃᑦᑑᒐᓗᐊᖅ, ᑭᐅᔭᐅᓂᐊᖅᑰᖏᒻᒪᑦ ᑕᐃᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓇᐃᓈᕆᒐᕕᑦ. ᐹᓇᐸᔅ ᐊᐱᖅᑯᑎᒃᓴᖃᖅᑮᑦ? 
 
ᐹᓇᐸᔅ: ᖁᔭᓐᓇᒦᒃ ᐃᑦᓯᕙᐅᑖᖅ, ᑐᓐᖓᓱᒃᑎᑉᐸᕋ ᐲᑯ. ᑕᐃᑦᓱᒪᓂ ᑕᐃᒃᑯᐊ ᐊᕕᒃᑐᖅᓯᒪᔪᓂ 
ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ ᑲᑎᒪᔨᒋᓚᐅᕐᑕᖏᑦ ᐱᑕᖃᕈᓐᓃᕐᑎᑕᐅᓚᐅᕐᑎᓪᓗᒋᑦ, ᓈᒻᒪᖏᑦᑐᓂᒃ ᐱᑕᖃᕐᒪᑦ 
ᑕᕝᕙᓂ. ᑐᓴᐅᒪᖃᑎᒌᓐᓂᖅ ᐱᑕᖃᕈᓐᓃᕐᓯᒪᒻᒪᑦ ᑕᒪᒃᑯᓄᖓ ᐃᓕᓐᓂᐊᕐᑐᓕᕆᔨᓄᑦ ᑲᑎᒪᔨᐅᔪᓄᑦ ᐊᒻᒪᓗ ᑖᑦᓱᒪ 
ᒥᓂᔅᑑᕝᕕᒋᔭᖓᑕ ᐱᔾᔪᑎᒋᓪᓗᒍ. ᒪᑯᐊ ᑕᐃᑦᓱᒪᓂ ᑭᒡᒐᕐᑐᐃᔨᐅᖃᑦᑕᓚᐅᕐᑐᑦ ᐃᓕᓐᓂᐊᕐᑐᓕᕆᔨᒻᒪᕆᒃᑯᓐᓂ 
ᓇᓗᓇᐃᕐᓯᖃᑦᑕᓚᐅᕐᓯᒪᒻᒪᑕ ᓄᓇᓕᐅᑉ ᐃᓗᐊᓐᖏᓕᐅᕈᑎᒋᓕᕐᑕᖓᓂᒃ ᐅᕝᕙᓘᓐᓃᑦ ᐱᔭᕆᐊᖃᕐᑕᖓᓂᒃ. 
ᑖᒃᑯᓂᖓ ᑭᒡᒐᕐᑐᐃᓪᓗᓂ ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᑖᒃᑯᐊ 
ᑲᑎᒪᔭᕐᑐᖃᕐᑕᕐᓯᒪᔪᐃᑦ ᐅᓂᒃᑳᑦᑎᐊᖃᑦᑕᓚᐅᕐᒪᑕ ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑖᒃᑯᐊ 
ᒥᓂᔅᑑᕝᕕᒋᔭᐅᔪᑦ ᐃᓕᓐᓂᐊᕐᑐᓕᕆᓂᕐᒧᑦ ᖃᓄᐃᓕᐅᕐᐸᓪᓕᐊᒐᓱᐊᕐᒪᖔᑕ.  
 
ᑕᒪᓐᓇᓕ ᑐᓴᐅᒪᖃᑎᒌᓐᓂᖅ, ᖃᑦᑕᓐᖏᓐᓂᖅ, ᒫᓐᓇ ᓇᓗᓇᓐᖏᓕᕐᑎᓪᓗᒍ ᒪᑯᐊ 
ᐅᓗᕆᐊᓇᕐᑐᒥᓂᐅᖃᑦᑕᕐᓂᖏᑦ ᓇᓗᓇᓐᖏᒻᒪᑕ. ᐃᖅᑲᓇᐃᔭᕐᑎᒋᔭᐅᔪᑦ ᑖᒃᑯᓄᖓ ᐃᓕᓐᓂᐊᕐᑐᓕᕆᔨᒃᑯᑦ 
ᐱᓕᕆᕝᕕᖓᓐᓄᑦ. ᓇᒻᒥᓂᕐᓗ ᓲᕐᓗ ᑖᓐᓇ ᐃᖅᑲᓇᐃᔭᕐᑎᒋᔭᐅᔪᖅ ᓈᓚᐅᑎᒃᑯᑦ ᑐᓴᕐᑎᑦᓯᔭᕆᐊᖃᓲᖑᓪᓗᓂ. 
ᐅᑯᐊ ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ ᓴᓐᖏᓂᖃᖅᑰᔨᒍᓐᓃᕐᓯᒪᒻᒪᑕ ᑕᐃᒪᓐᓇ 
ᐱᑕᖃᕈᓐᓃᕐᓯᒪᓕᕐᑎᓪᓗᒋᑦ ᑖᒃᑯᐊ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ.  

ᖃᓄᕐᓕᑭᐊᖅ ᑖᓐᓇ ᑐᓴᐅᒪᖃᑎᒌᓐᓂᖅ ᐋᖅᑭᒋᐊᕐᓯᒪᓕᕐᐸᐅᒃ ᑖᑦᓱᒪ ᒥᓂᔅᑑᑉ. ᑕᕝᕙᐅᓇ ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ, ᒥᓂᔅᑕ ᐲᑯ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐃᖅᑲᐅᒪᔪᒃᓴᐅᒻᒪᑦ ᑖᓐᓇ ᒪᓕᒐᓕᐅᕐᑎ 
6ᖑᓕᖅᑐᖅᑲᐃ ᐊᕐᕌᒍᑦ ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕐᔪᐊᑦ ᐊᒻᒪᓗ ᐃᓕᓐᓂᐊᕐᑐᓕᕆᔨᕐᔪᐊᒃᑯᑦ 
ᓄᖑᑎᑕᐅᓚᐅᕐᓯᒪᒻᒪᑕ. ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᐃᓱᒫᓘᑎᒋᖃᑦᑕᓚᐅᕐᓯᒪᒐᑦᑎᒃᑯ ᓯᕗᕐᖓᓂ, 
ᑐᓴᐅᒪᖃᑎᒌᓐᓂᐊᕐᓗᑎᒃᑯᓐ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦ.  
 
ᐊᒻᒪᓗ ᒥᓂᔅᑕᐅᓯᒪᓕᕐᑎᓪᓗᖓ ᒪᕐᕉᓐᓄᑦ ᐊᕐᕌᒍᓄᑦ, ᑕᐃᒃᑯᐊ ᓇᓪᓕᐊᓐᓄᑦ ᑲᑎᒪᔩᑦ ᐃᑦᓯᕙᐅᑕᖓᑦ, ᑕᐃᒃᑯᐊ 
ᐊᕕᑦᑐᖅᓯᒪᔪᑦ ᑐᑦᑕᕐᕕᖏᑦ, ᐃᓱᒫᓘᑎᒋᔭᒥᓐᓂᒃ ᐅᖃᐅᓯᖃᕈᓐᓇᕐᑐᑦ ᐃᓕᓐᓂᐊᕐᑐᓕᕆᔨᒃᑯᑦ ᐊᖏᔪᖅᑳᖓᓐᓄᑦ 
ᐃᓕᓐᓂᐊᕐᕕᒻᒧᓪᓗ ᐊᖏᖅᑳᕆᔭᐅᔪᒧᑦ.  
 
ᑖᒃᑯᐊᖑᓚᐅᕐᑎᓪᓗᒋᑦ ᐊᑯᓚᐃᑦᑐᒃᑯᑦ ᑎᑎᖅᑲᖅᑖᖅᑎᑕᐅᖃᑦᑕᕐᑐᖓ ᐃᓕᓐᓂᐊᕐᑐᓕᕆᔨᒃᑯᑦ 
ᐃᒃᓯᕙᐅᑕᖏᓐᓂᖔᕐᑐᓂᒃ ᐊᒻᒪᓗ ᓇᓗᓇᐃᔭᐃᓲᖑᓪᓗᑎᒃ ᖃᓄᐃᑦᑐᓂᒃ ᐃᓱᒫᓘᑎᖃᕐᒪᖔᖏᓐ. 
ᐃᓕᓐᓂᐊᕐᑐᓕᕆᓂᕐᒧᑦ ᐱᖁᔭᕐᔪᐊᖅ ᐱᔾᔪᑎᒋᓪᓗᒍ ᖃᓄᕐᓗ ᓴᓐᖏᓂᖃᕐᒪᖔᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓗᓕᖏᓐᓃᖏᓐᓇᐅᔭᖅᑐᑦ. 
 
ᐃᓚᖏᓪᓖᒃᑯᐊ ᑲᑎᒪᔩᑦ ᐅᓄᒃᑲᓂᖅᑐᒥᑦ ᐅᖁᒪᐃᓐᓂᖅᓴᒥᒃ ᐱᓕᕆᐊᖑᔪᓐᓇᖅᑐᑦ, ᐃᓚᖏᓪᓗ ᐋᒃᑲ, 
ᐆᑦᑑᑎᒋᓗᒋᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᖃᐅᔨᒪᑦᑎᐊᕈᒥᓇᕐᒪᑦ, ᖃᐅᔨᒪᑦᑎᐊᕈᒥᓇᕐᒪᑕᓗ ᑕᒪᒃᑯᐊ ᑲᑎᒪᔩᑦ 
ᐱᓕᕆᐊᖃᕐᓂᐊᖅᑎᓪᓗᒋᑦ ᑕᒪᒃᑯᓂᖓ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐋᖅᑭᓱᖅᑕᐅᕙᓪᓕᐊᓕᖅᑎᓪᓗᒍ 
ᓴᓇᔭᐅᕙᓪᓕᐊᓕᖅᑎᓪᓗᒍᐃᓛᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᔅᓱᐊᓗᒃ ᐃᓱᒫᓘᑎᖃᓚᐅᖅᓯᒪᔪᑦ 
ᖃᓄᐃᑦᑐᓂᒃ ᐱᔭᔅᓴᖅᑖᖅᑎᑕᐅᓯᒪᒻᒪᖔᑦ ᓴᓐᖏᓂᖅᑖᖅᑎᑕᐅᓯᒪᒻᒪᖔᑦ, ᖃᓄᕐᓗ ᐊᐅᓚᖃᑦᑕᕐᓂᐊᕐᒪᖔᑦ.  
 
ᐱᖁᔭᕐᔪᐊᖅᑕᖃᖅᑐᖅ ᓲᕐᓗᖃᐃ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ. ᐃᒃᑯᐊ ᐃᓕᓴᐃᔩᑦ ᑲᑐᔾᔨᖃᑎᒌᖃᕐᒪᑕ ᐊᒻᒪᓗ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖃᓕᖅᑐᑎᒃ. ᑕᒪᒃᑯᐊ ᐃᓱᒪᔅᓴᖅᓯᐅᕈᑎᒋᖃᓯᐅᔾᔭᐅᔭᕆᐊᖃᓚᐅᖅᑐᑦ 
ᐃᓕᓐᓂᐊᖅᑐᓕᕆᓂᖅ ᐱᔾᔪᑎᒋᓪᓗᒍ. ᐊᒻᒪᓗ ᐊᕐᕌᒍ 6-ᓂᒃ ᓄᓇᓖᑦ ᐊᐅᓚᑦᑎᓂᖅᓴᓪᓚᕆᐅᓕᖅᑐᑦ, 
ᓂᓪᓕᕈᓐᓇᕐᕕᔅᓴᖃᕐᓂᖅᓴᓪᓚᕆᐅᓕᖅᑐᑎᓪᓗ ᐃᓕᓐᓂᐊᕐᓂᓕᕆᓂᖅ ᖃᓄᐃᓕᖓᓂᐊᕐᒪᖔᑦ ᐊᒻᒪᓗ ᐱᖁᔭᕐᔪᐊᖅ 
ᑕᐃᓐᓇ ᓴᖅᑭᖅᐸᑦ ᐊᐅᓚᑦᑎᔾᔪᑏᑦ ᐃᓗᓕᖃᐅᕐᓂᐊᕐᒥᔪᑦ ᐊᑐᖅᑕᐅᖃᑦᑕᕋᔭᖅᑐᒥᑦ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᑐᕌᖓᔪᓂᒃ. ᐅᓄᒃᑲᓂᖅᑐᓂᒃ ᐅᖁᒪᐃᓐᓂᖅᓴᓂᒃ 
ᓴᓐᖏᓂᕐᓂᑦ ᐱᔪᓐᓇᕋᔭᖅᑐᑦ.  
 
ᓲᕐᓗ 1990 ᓄᖑᓕᖅᑎᓪᓗᒋᑦ ᓄᓇᑦᑎᐊᖑᑎᓪᓗᑕ ᓱᓕ ᑐᓂᖅᑯᑕᐅᖃᑦᑕᓚᐅᕐᒪᑕ ᑕᐃᒃᑯᐊ ᓴᓐᖏᓃᑦ  

ᓄᓇᓕᓐᓄᑦ ᖃᐅᔨᓵᕆᔭᐅᓯᒫᓂᓐᖏᑦᑐᑎᒃ, ᐅᖁᒪᐃᒍᑎᒋᔭᐅᓗᐊᓕᓚᐅᖅᓯᒪᔪᑦ ᐅᓄᖅᑐᓄᑦ ᑲᑎᒪᔨᓄᑦ 
ᕼᐋᒻᒪᓚᐃᓪᓗ ᑕᐃᒃᑯᓂᖓ ᑎᒍᓯᔪᓐᓇᓚᐅᓐᖏᑦᑐᑎᒃ ᓴᓇᖅᑯᑎᖃᑦᑎᐊᓐᖏᓐᓂᕐᒧᑦ 
ᐃᖅᑲᓇᐃᔭᖅᑎᖃᑦᑎᐊᖏᓐᓂᕐᒧᓪᓗ ᑕᐃᒪᐃᖁᓐᖏᑕᕗᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂᑦ ᐱᖓᓱᓂᑦ ᑭᒡᒐᖅᑐᕋᒪ ᐊᒻᒪ ᒪᑯᐊᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ 
ᓄᓇᒥᒃ ᐊᑕᐅᓯᐅᓐᖏᑦᑐᒥᒃ ᐃᓚᖏᑦ ᑭᒡᒐᖅᑐᕆᓪᓗᑎᒃ.  
 
ᑕᐃᒪᓕ ᑖᒃᑯᐊ ᐅᓪᓗᒥᐅᔪᖅ ᓲᕐᓗ ᐊᖏᔪᖅᑳᕆᔭᐅᔪᓂᒃ ᓈᒻᒪᓴᓐᖏᑦᑐᓂᒃ ᐅᖃᖅᑐᖃᖅᐸᑦ ᑖᒃᑯᓄᖓ DEA-ᑯᓐᓄᑦ 
ᑖᒃᑯᐊ ᐃᓕᓴᐃᔩᑦ ᑲᑐᔾᔨᖃᑎᒌᖃᖅᑐᑎᒃ ᐊᖏᖃᑎᒌᒍᑎᖃᖅᑐᑎᓪᓗ collective agreement-ᖃᖅᑐᑎᖏᓛᒃ 
ᑖᒃᑯᐊ ᐃᓕᓴᐃᔩᑦ ᐊᒻᒪ ᓴᓐᖏᔫᓪᓗᑎᒃ ᑖᒃᑯᐊ ᑲᑐᔾᔨᖃᑎᒌᒋᔭᖏᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓄᓇᓕᓐᓃᑦᑐᑦ ᐱᔪᓐᓇᕐᓂᖃᖅᑰᔨᓐᖏᑦᑎᐊᕐᒪᑕ ᓲᕐᓗ ᓈᒻᒪᔅᓴᓐᖏᑦᑐᒥᑦ ᐊᖏᔪᖅᑳᕆᔭᐅᔪᒥᑦ 
ᐅᖃᕆᐊᖅᑐᖅᑐᖃᖅᐸᑦ ᑖᒃᑯᓄᖓ DEA-ᑯᓐᓄᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᒋᔭᐅᔪᑦ ᑕᕝᕙᓂ ᐃᓕᓐᓂᐊᕐᕕᒻᒥ.  
 
ᖃᓄᕐᓕ ᑕᐃᒪ ᒫᓐᓇ ᑕᒪᑐᒥᖓ ᓴᓐᖏᓂᖃᖅᑎᑦᑎᕕᓯ ᑖᒃᑯᓂᖓ DEA-ᑯᓐᓂᒃ ᓲᕐᓗ community 
government-ᑯᑦ ᖃᓄᐃᓕᓯᒋᐊᕈᒪᓐᓂᖅᐸᑦ ᑕᒪᑐᒧᖓ complain-ᒍᑕᐅᔪᒧᑦ ᐊᖏᔪᖅᑳᕆᔭᐅᔪᓄᑦ 
ᖃᓄᐃᓕᓯᒋᐊᕆᐊᖃᖅᐸᑕ ᑖᒃᑯᐊ DEA-ᑯᑦ ᐃᖅᑲᓇᐃᔭᖅᑎᒋᔭᕐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᖅᑭᖅᑎᒻᒪᑦ ᒪᓕᒐᓕᐅᖅᑎ ᐅᓄᖅᑐᓄᑦ 
ᐃᓱᒫᓘᑎᒋᔭᐅᖃᑦᑕᖅᑐᓂᒃ ᐅᖃᐅᓯᔅᓴᓂᓪᓗ ᐱᕕᔅᓴᖅᑖᖅᑎᑕᐅᓯᒪᓂᖅ ᐱᔾᔪᑎᒋᓪᓗᒍ.  
 
ᐆᑦᑑᑎᖃᓐᖑᐊᕈᒪᖃᐃ ᖃᓄᖅ ᐊᐅᓚᓂᖃᖃᑦᑕᕐᒪᖔᑦ. ᖃᓄᖅ ᐊᐅᓚᓂᖃᖃᑦᑕᕐᒪᖔᑦ ᓇᓕᐊᑐᐃᓐᓇᖅ 
ᐃᓕᓐᓂᐊᕐᕖᑦ ᐃᖅᑲᓇᐃᔭᖅᑎᖁᑎᖃᕐᒪᑕ ᐃᓕᓴᐃᔨᓂᒃ, ᐃᓅᓯᓕᕆᔨᓂᒃ ᐊᔪᕈᑎᓕᓐᓄᓪᓘᓐᓃᑦ ᐃᓕᓴᐃᔨᓂᑦ 
ᐊᒻᒪᓗ ᐃᖅᑲᓇᐃᔭᖅᑎᓂᒃ ᓲᕐᓗ ᓴᓗᒻᒪᖅᓴᐃᔨᓂᒃ. 
 
ᑕᒪᒃᑯᓂᖓ ᐊᐅᓚᑦᑎᖃᑦᑕᕐᒪᑦ ᐊᒻᒪᓗ ᑖᒃᑯᐊ ᐊᐅᓚᑕᐅᓪᓗᑎᒃ ᐃᓕᓐᓂᐊᕐᕕᐅᑉ ᐊᖏᔪᖅᑳᖓᓄᑦ, ᑐᖏᓕᐊᓄᓪᓗ 
ᐃᓱᒫᓘᑎᖃᖅᑐᖃᖅᐸᑦ ᐃᓕᓴᐃᔩᑦ ᐊᖏᔪᖅᑳᖓᓐᓅᖅᑕᐅᓇᔭᖅᑐᖅ ᐊᒻᒪᓗ ᐊᑯᓚᐃᑦᑐᒃᑯᑦ ᑲᑎᒪᓂᖃᖃᑦᑕᕐᒪᑕ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ.  
 
ᓲᕐᓗ ᐅᖃᐱᓗᑦᑐᖃᕐᓂᖅᐸᑦ ᐃᓕᓴᐃᔨ ᐅᖃᐅᓯᕐᒥᑦ ᐊᑐᕐᓂᖅᐸᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐃᓕᓴᖅᑐᖁᑎᓕᒻᒧᑦ 
ᐅᖃᐅᓯᕆᔭᐅᓇᔭᖅᑐᖅ ᑖᓐᓇ ᐃᓕᓐᓂᐊᕐᕕᐅᑉ ᐊᖏᔪᖅᑳᖓᓐᓄᑦ ᐊᒻᒪᓘᓐᓃᑦ ᐱᕋᔭᓐᓂᕐᒧᑦ ᐅᕝᕙᓘᓐᓃᑦ ᓲᕐᓗ 
ᓄᓕᐊᕐᓂᕐᒧᑦ ᑐᕌᖓᔪᒥᑦ ᐋᓐᓂᖅᓯᓂᕐᒧᓪᓘᓐᓃᑦ ᑐᕌᖓᔪᒥᑦ ᐅᖃᐱᓪᓚᑦᑐᖃᖅᐸᑦ ᐸᓖᓯᒃᑯᓐᓄᑦ 
ᑐᓐᓂᖅᑯᑕᐅᓇᔭᖅᑐᖅ ᑖᒃᑯᐊᓗ ᑐᖏᓕᕇᖅᓱᖅᓯᒪᓂᖏᑦ ᐋᖅᑭᑦᑕᐅᓯᒪᓕᕇᖅᑐᑎᒃ.  
 
ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᓐᓂᖅᐸᑦ ᓲᕐᓗ ᐆᑦᑑᑎᒋᓗᒍ ᐃᓕᓴᐃᔨ ᑭᖑᕙᖃᑦᑕᖅᐸᑦ 
ᐅᐸᖃᑦᑕᖏᑉᐸᓪᓘᓐᓃᑦ ᒪᑯᓂᖓᓗ ᐃᓕᓐᓂᐊᕈᑎᔅᓴᓂᑦ ᐋᖅᑭᒃᓱᐃᑉᐸᑦ 
ᐃᓕᓐᐊᓂᕈᑕᐅᔭᕆᐊᖃᕋᓱᒋᔭᐅᓚᐅᖏᑦᑐᓂᑦ ᑕᐃᑯᖓ ᐅᖃᐅᓯᕆᔭᐅᓇᔭᖅᑐᖅ.  

ᑕᐃᒃᑯᐊ ᐃᓱᒫᓘᑎᒋᔭᐅᔪᑦ ᑐᓐᓂᖅᑯᑕᐅᔪᓐᓇᖅᑐᑦ ᐃᒃᓯᕙᐅᑕᕆᔭᐅᔪᒧᑦ ᑲᑎᒪᔩᑦ ᐊᒻᒪᓗ ᐅᖃᐅᓯᕆᔭᐅᓗᓂ ᑖᓐᓇ 
ᐃᓕᓐᓂᐊᕈᑏᑦ ᓴᖅᑭᔮᓪᓗᐊᖏᑦᑐᓂᑦ ᐃᓕᓴᐃᓐᓂᕐᐸᑦ. 
 
ᑕᒪᐃᒃᑯᐊ ᑐᖏᓕᕇᑦᑐᑦ ᒪᓕᒐᒃᓴᐃᑦ ᐋᖅᑭᓱᖅᑕᐅᓯᒪᓕᕇᖅᑐᑦ ᐃᓕᓐᓂᐊᖅᑐᓕᕆᔨᒃᑯᓄᓪᓗ 
ᐱᔭᒃᓴᖅᑖᖅᑎᑕᐅᓯᒪᓪᓗᑎ ᑕᐃᒃᑯᐊ ᑖᒃᑯᐊ ᐊᑯᓐᓂᖅᓱᖅᑎᒋᔭᐅᔪᑦ ᐊᔭᐅᔨᕆᔭᐅᔪᑦ ᑲᑎᒪᔩᑦ ᒪᓕᒐᖅᑎᒍᓪᓗ 
ᓇᓗᓇᐃᖅᑕᐅᓯᒪᓪᓗᑎ ᐊᒻᒪᓗ ᐊᐅᓚᑦᑎᔾᔪᑎᒋᔭᐅᔪᓂᑦ ᐃᓕᓐᓂᐊᕐᕕᓐᓂ. 
 
ᑖᒃᑯᐊ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᐃᓕᓴᐃᔩᑦ, ᐃᖅᑲᓇᐃᔭᖅᑏᑦ ᐃᑲᕋᖏᖃᐃ ᑕᒪᒃᑯᐊᕈᓘᔭᐃᑦ 
ᐊᐅᓚᑦᑎᓂᕐᒧᑦ ᐃᓗᐊᓃᖃᑕᐅᔪᑦ ᑲᒪᒋᔪᓐᓇᖅᑐᑎᒃᑯᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᖅᑯᑎᒋᓗᑎᒃᑯᑦ.  
 
ᓴᓐᖏᓂᖅᑖᓂᐊᕐᐸᑕ ᑲᑎᒪᔩᑦ ᐅᖓᑕᐅᔾᔨᒋᐊᖃᖏᓚᑦ ᐱᖁᔭᕐᔪᐊᖅᑎᒍᑦ ᐱᔪᓐᓇᖅᑎᑖᖅᑎᑕᐅᓯᒪᖏᒻᖏᓐᓂ 
ᐊᒻᒪᓘᓐᓃᑦ ᑲᑐᔾᔨᖃᑎᒌᑎᒍᑦ ᐋᖅᑭᑦᑕᐅᓯᒪᔪᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐱᑯ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑭᖑᓪᓕᕐᐹᒥ ᐊᐱᕆᓚᐅᑲᓐᓂᐊᓕᕐᒥᒐᒃᑯ. ᑐᓴᐅᒪᖃᑦᑕᓚᐅᖅᓯᒪᒐᓗᐊᕋᑦᑕ ᒪᑯᐊ 
ᐃᓕᓐᓂᐊᖅᑐᖁᑎᒋᔭᕗᑦ 16-ᖑᖅᓯᒪᖏᓪᓗᑎ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᕕᒻᒦᑦᑕᕆᐊᖃᕐᓂᖓ ᐱᖁᔭᖅ ᒪᓕᒃᑐᒍ. 
ᑕᒪᓐᓇ ᑐᓴᐅᒪᔭᐅᖅᑰᖏᒻᒪᑦ ᐊᖏᔪᖅᑳᕆᔭᐅᔪᓄᑦ ᒪᒃᑯᐊ ᑕᑯᓐᓇᓄᐊᖃᑦᑕᓕᕐᒪᑦ 16 ᑐᖔᓃᑦᑐᓂᑦ 
ᐃᓕᓐᓂᐊᕐᕕᒻᒦᖏᑦᑐᓂᑦ ᐅᕝᕙᓗᑭᐊᖅ ᖃᓄᑭᐊᖅ ᐱᒻᒪᑕ ᑖᒃᑯᐊ ᐅᕝᕙᓗᑭᐊᖅ ᑐᓴᐅᒪᑎᑕᐅᖏᓗᐊᖅᑲᑦ 
ᐊᖏᔪᖅᑳᕆᔭᐅᔪᑦ ᐃᓕᓐᓂᐊᕆᐊᖃᓂᖏᑕ ᕿᑐᖓᖏᑕ ᒥᒃᓵᓄᑦ.  
 
ᑖᓐᓇ ᓄᑕᕋᖅ ᓲᕐᓗ ᐃᓕᓐᓂᐊᕕᒻᒥ ᐊᓂᑕᐅᓯᒪᖏᑐᐊᕐᐸᑦ ᐃᓕᓐᓂᐊᕐᕕᒻᒦᑦᑕᕆᐊᖃᕐᒪᑦ ᐃᓛᒃ ᑖᓐᓇ 
ᐅᖃᖅᑕᐅᓯᒪᔪᖅ ᐃᓕᓐᓂᐊᖅᕕᒻᒦᑦᑕᕆᐊᖃᕐᓂᖓ ᒪᓕᓪᓗᒍ. ᒫᓐᓇᒧᑦ ᑐᓴᓚᐅᖅᓯᒪᖏᑦᑐᒍᑦ ᖃᓄᐃᓘᖅᓯᒪᒻᒪᖔᑕ 
ᒪᑯᓂᖓᓘᓐᓃᑦ ᑐᓴᐅᒪᔾᔪᑎᒃᓴᓂ ᐊᖏᔪᖅᑳᕆᔭᐅᔪᓄᑦ ᐃᓕᓐᓂᐊᕐᕕᒻᒦᑕᕆᐊᖃᕐᓂᖏᑕ ᓄᑕᕋᖏᑦ 
ᓴᖅᑭᔮᖅᑐᖃᖏᒻᒪᑦ ᖃᓄᕐᓕ ᑕᒪᓐᓇ ᐋᖅᑭᒋᐊᕐᓂᐊᖅᐸᐅᒃ ᒥᓂᔅᑑᓂᕐᒥᓂ ᑕᕝᕙᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓄᓕᒫᖅᑎᑦᑎᓯᒪᖃᑦᑕᑎᓪᓗᑕ ᐊᕐᕋᒍ 
ᐊᒻᒪᓗ ᓇᑉᐸᖓᓄᑦ ᐊᑐᖅᑕᐅᑎᒋᔭᐅᓗᐊᖑᐊᖃᑦᑕᓚᐅᖅᑐᑦ ᐊᒻᒪᓗ ᒪᓗᒋᔭᐅᖃᑦᑕᖅᓯᒪᓗᓐᓂ ᒪᑯᐊ 
ᐅᐸᖃᑦᑕᖏᓗᐊᖅᑐᑦ ᐃᓕᓴᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖏᑎᒍᑦ ᖃᓄᖅ ᐊᑐᓕᖅᑎᑦᑎᔪᓐᓇᕐᓂᖅ 
ᑕᒪᓐᓇ ᐃᓗᐊᓃᓐᓇᔭᖅᑐᖅ ᐃᓱᓕᑦᑎᐊᖅᑐᑎ. 
 
ᑰᓕ ᐃᑉᐸᒃᓴᖅ ᐅᖃᓚᐅᕐᒪᑦ ᒪᑯᐊ ᒪᐅᓇᑐᐃᓐᓇᖅ ᓄᖅᑲᖃᑦᑕᖅᑐᑦ ᐊᓂᒍᐃᖏᑦᑐᑦ ᑕᒪᒃᑯᐊ 
ᐊᔾᔨᒌᖏᑦᑑᖃᑦᑕᕐᒪᑕ. ᐃᓕᓴᖅᑐᖅ ᐅᐸᖃᑦᑕᖏᑉᐸᑦ ᐅᓄᖅᑐᐊᓯᕐᓗᓂ ᓇᒡᒐᔭᒥ, ᐊᐃᑉᐹᓂ, ᐱᖓᔪᐊᓘᓐᓃᑦ 
ᐅᐸᑐᐃᓐᓇᖃᑦᑕᕐᓗᒋ grade 4 grade 5-ᖏᓐᓃᓕᖅᑎᓪᓗᑎ grade 6-ᒧᐊᕋᒥ ᓄᖅᑲᕐᐸᓪᓕᐊᑐᐃᓐᓇᓕᕋᔭᕐᒪᑦ. 
grade 7-ᒨᕐᓗᓂ ᐊᕐᕋᒍ ᒪᕐᕈᓪᓘᓐᓃᑦ ᑭᑭᑦᑎᒐᔭᖅᑐᖅ ᐊᔪᓕᕐᐸᓪᓕᐊᓗᓂᓗ ᑭᖑᕙᖅᓯᒪᓗᐊᕐᓂᖓᓄ 
ᐱᔾᔪᑎᒋᓪᓗᒋᑦ ᑕᐃᒪᓕᕋᔭᖅᑐᖅ.  

ᐄ, ᒪᑯᐊ ᐅᐸᖃᑦᑕᖏᓗᐊᖅᑐᑦ ᐃᓱᒫᓘᑎᒋᔭᐅᔪ ᑭᓯᐊᓂ ᖃᓄᕐᓕ ᐃᓕᓴᖅᑐᖁᑎᓖᑦ ᐊᔭᐅᕈᑎᑦᑎᔪᓐᓇᖅᐱᑎᒍᑦ 
ᐃᓕᓐᓂᐊᖅᑎᖏᑦ 16-ᖑᖅᓯᒪᖏᑦᑐᑦ ᐅᐸᖃᑦᑕᓂᐊᕐᒪᑕ ᐃᓚᖏᓐ ᑐᐹᖅᓴᐃᔭᕆᐊᒃᓴᖅ ᐃᓕᕋᓱᖃᑦᑕᕐᒪᑕ 
ᕿᑐᓐᖓᒥᓐᓂ ᑐᐹᖅᓴᐃᔭᕆᐊᒃᓴ ᐃᓚᖏᓪᓗ ᐅᖃᖃᑦᑕᕐᖢᑎ ᑕᐃᒃᑯᐊ ᐅᐸᖃᑦᑕᖏᑦᑐᑦ ᐅᐸᒃᑎᑕᐅᔭᕆᐊᓖᑦ. 
 
ᓲᕐᓗᖃᐃ ᐃᓕᓴᖅᑐᖁᑎᓕᒻᒧᑦ ᐅᐸᓐᓂᕈᕕᑦ $500-ᓚᐃᖅᑎᑕᐅᓂᐊᖅᑐᑎ ᐅᐸᖃᑦᑕᖏᑉᐸᑦ ᕿᑐᓐᖓᐃᑦ ᖃᓄᕐᓕ 
ᑕᐃᒪᑖᓐᓇ ᐊᑭᓖᒐᔭᕐᐸ ᑖᓐᓇ ᒪᑭᑦᑐᒪᖃᑦᑕᖏᑉᐸ ᕿᑐᓐᖓᖓ. ᐅᐸᖃᑦᑕᖏᓐᓂ ᐊᒃᓱᐊᓗᒃ ᐱᕐᔪᐊᖑᔪᖅ 
ᓴᖅᑭᑕᐅᖃᑦᑕᖅᓯᒪᓪᓗᓂᓗ ᐊᑕᐅᓯᐊᕐᓇᓂ ᒫᓐᓇ ᐱᖁᔭᖅᔪᐊᖅ ᕿᒥᕐᕈᓇᒃᑕᕗᖅ ᖃᓄᖅ ᑕᒪᓐᓇ 
ᐊᑐᓕᖅᑎᑕᐅᒃᑲᓐᓂᕈᓐᓇᕐᓂᐊᕐᒪᖔᑦ ᑲᔪᓯᑎᑕᐅᒃᑲᓐᓂᕈᓐᓇᕐᓂᐊᕐᒪᖔᓪᓗ ᑕᒪᒃᑯᐊ ᓱᕈᓰᑦ 
ᐃᓕᓐᓂᐊᕆᐊᖃᑦᑕᕐᓂᐊᕐᒪᑕ.  
 
ᓄᓇᕗᒻᒥ ᐱᔭᒃᓴᖅᑖᖅᑎᑕᐅᓯᒪᔪᑦ ᐃᓕᓐᓂᐊᕐᕖᑦ ᐅᐸᖃᑦᑕᖅᑐᖃᕈᓐᓃᖅᐸᑦ ᐊᖓᔪᖅᑳᕆᔭᐅᔪᑦ 
ᐅᖄᓚᕕᐅᖃᑦᑕᕐᓗᑎᒃ. ᓕᕙᐃ ᕿᑐᕐᖓᖃᕐᓂᖅᐸᑦ 4-5ᓂᒃ ᐅᑎᖏᑦᑐᕕᓂᕐᓂᒃ ᑎᑎᕋᖅᑎ ᐃᓅᓯᓕᕆᔨᖓᓪᓘᓐᓃᑦ 
ᐅᖃᓕᕋᔭᖅᑐᖅ ᓕᕙᐃᒧᑦ.  
 
ᐅᕝᕙᓘᓐᓃᑦ ᕿᑐᕐᖓᓕᒃ ᐅᖄᓚᒃᐸᑦ ᐊᐅᓪᓚᖅᓯᒪᖃᑎᒋᓂᐊᕋᑦᑎᒃᑯᑦ ᐅᓇ ᕿᑐᕐᖓᕗᑦ ᐅᓪᓗᓄᑦ ᑎᓴᒪᓄᑦ 
ᑕᓪᓕᒪᓄᓪᓘᓐᓃᑦ ᑕᐃᒪᓐᓇ ᓇᓗᓇᐃᖅᓯᒪᖃᑎᒌᖃᑦᑕᕆᐊᓖᑦ. ᐃᓕᓐᓂᐊᕆᐊᖅᑐᖃᕈᓐᓇᖏᑉᐸᑦ ᐃᓛᓐᓂᒃᑯᑦ 
ᐊᔪᕐᓇᖃᑦᑕᕐᒪᑦ.  
 
ᑕᒪᓐᓇ ᐊᒃᓱᐊᓗ ᐱᖅᔪᐊᖑᔪᖅ ᐅᕝᕙᓘᓐᓃᑦ ᐃᓱᒫᓗᖏᑉᐸᑦ, ᑖᓐᓇ ᕿᑐᕐᖓᓕᒃ, ᐃᓛᒃ ᑐᑭᓯᐊᑎᑕᐅᓗᑎᒃ 
ᑭᓯᐊᓂᐅᓇᔭᖅᑐᖅ ᐃᓕᓐᓂᐊᕐᕕᓕᕆᔨᒃᑯᑦ ᑲᑎᒪᔨᖏᑦ ᐃᓕᓴᖅᑐᖁᑎᓖᑦ ᐊᒻᒪᓗ ᐃᓕᓐᓂᐊᕐᕕᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐅᖃᖅᑲᐅᖕᒪᑦ ᑖᓐᓇ ᑭᖑᓪᓕᖅᐹᕆᓂᕋᖅᖢᓂᐅ, ᐋᕆᐊᒃ 
 
ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᒥᓂᔅᑕ. ᐅᖃᖅᑲᐅᓪᓗᖓ ᑖᓐᓇ 
ᐅᖃᐅᓯᕆᕋᑖᖅᑕᖓ ᐃᓚᖏᓐᓂᑦ ᐊᑐᖃᑦᑕᖏᒻᒪᑦ ᓄᓇᑦᑎᓐᓂᑦ. ᓕᕙᐃ ᐃᓕᓐᓂᐊᕆᐊᖃᑦᑕᖏᑦᑐᐊᓘᓕᕋᓗᐊᕈᓂ 
ᓄᓇᑦᑎᓐᓂᑦ ᑐᓴᖅᑎᑕᐅᖃᑦᑕᖏᒻᒪᑕ ᐊᖓᔪᖅᑳᖏᑦ. ᑖᒃᑯᐊ ᑎᓕᐅᖅᑕᐅᓐᖏᓗᐊᒧᑦ ᐃᓕᓐᓂᐊᖅᑎᐅᔪᑦ ᓕᕙᐃ 
ᐃᓕᓐᓂᐊᖃᑦᑕᕈᓐᓃᕐᒪᑦ ᐅᓪᓗᒐᓴᖕᓂᑦ ᖃᐃᖁᔭᐅᕌᓚᖃᑦᑕᖏᒻᒪᑕ ᓄᓇᑦᑎᓐᓂᑦ ᑕᐃᒪᐃᑦᑐᐃᓐᓇᐅᖅᑰᕐᒪᑕ 
ᓄᓇᓕᖕᓂᑦ.  
 
ᑕᐃᒪᑦᑕᐅᖅ ᐃᓕᓴᐃᔨᓂᒃ ᐃᓕᓐᓂᐊᖅᓯᒪᑦᑎᐊᖁᔨᖃᑦᑕᕋᓗᐊᖅᑐᖓ ᐃᓕᓐᓂᐊᖅᓯᒪᑦᑎᐊᖃᑦᑕᖁᔨᔪᖓᐃᓛᒃ 
ᐃᓕᓴᐃᔨᐅᓂᐊᖅᑐᓂᒃ ᑕᒪᒃᑯᓄᖓ ᓱᕈᓯᑦᑎᓐᓄᑦ ᐊᒻᒪᑦᑕᐅᖅ ᐃᓕᓴᐃᔨᒧᑦ ᑐᓴᖅᑎᑕᐅᓚᐅᖅᑐᖓ 
ᑎᑎᖅᑲᐅᓯᐊᖅᑐᒥᓂᐅᓂᕋᖅᑐᓂᒃ ᐃᓕᓐᓂᐊᓯᒪᓂᕐᒥᖕᓂᑦ ᐃᓱᓕᑎᑦᑎᓯᒪᖏᒃᑯᑎᒃ 
ᐃᓕᓐᓂᐊᕆᐊᒃᑲᓐᓂᕆᐊᖃᕐᓂᐊᖅᑐᑦ ᑕᒪᒃᑯᐊ ᐃᓕᓴᐃᔩᑦ. ᑕᐃᒪ ᐃᓕᓐᓂᐊᕆᐊᒃᑲᓐᓂᖅᐸᑕ ᑕᒪᒃᑯᐊ 
ᐃᓕᓐᓂᐊᖅᓯᒪᖏᓐᓂᖏᑦ ᐃᓕᓴᐃᔨᐅᔪᑦ, ᑕᒫᓂ ᓄᓇᕘᒥᐅᑕᐅᔪᑦ ᐃᓕᓐᓂᐊᕆᐊᕈᒪᓂᖏᑦ ᐊᒥᓱᑦ 
ᐃᓕᓐᓂᐊᕆᐊᒃᑲᓐᓂᕈᓐᓴᕐᓂᐊᖅᐹᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐋᕆᐊᒃ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᓇᓕᕋᓛᖑᓂᖅᓴᐅᔪᓂᑦ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᖅᑐᑦ ᐃᓚᖃᐅᖃᑦᑕᕐᒪᑕ ᑕᒪᒃᑯᓂᖓ ᐃᓕᓐᓂᐊᖅᑐᖁᑎᓕᖕᓂᑦ ᐃᓕᓴᖅᑐᓂᒃᓗ. 
 
ᐃᖅᑲᓇᐃᔭᖅᑏᑦ ᐄ, ᐃᓛᓐᓂᒃᑯᑦ ᐊᑲᐅᓐᖏᓕᐅᕈᑎᖃᖃᑦᑕᖅᑐᑦ ᐅᐸᖃᑦᑕᓐᖏᓗᐊᖅᑐᖃᓕᖅᐸᑦ ᐃᓚᖓᓐᓂᑦ 
ᐃᓕᓐᓂᐊᖅᑐᒥᒃ ᓕᕙᐃ ᐃᓕᓐᓂᐊᕆᐊᖃᑦᑕᖏᑉᐸᑦ-ᖑᓐᓃᕐᓂᖅᐸᑦ ᑕᐃᓐᓇ ᑲᒪᒋᔭᐅᔭᕆᐊᓕᒃ ᑕᐃᒃᑯᐊᓗ 
ᐊᖓᔪᖅᑳᖏᑦ ᑐᓴᐅᒪᑎᑕᐅᓗᑎᒃ.  
 
ᐅᓪᓗᒥ ᑕᒪᓐᓇ ᐅᖃᐅᓯᕆᒐᑦᑎᒃᑯᑦ ᐅᖃᐅᓯᕆᔭᐅᓪᓚᕆᓂᐊᖅᑐᑦ ᑕᐃᒪᐃᓕᐅᖃᑦᑕᕆᐊᖃᕐᓂᖏᓐᓂᑦ. ᐃᓕᓴᖅᑐᑦ 
ᐃᓕᓐᓂᐊᒃᑲᓐᓂᕐᓂᖏᑕ ᒥᒃᓵᓄᑦ ᑭᒃᑯᓕᒫᑦ ᐃᖅᑲᓇᐃᔭᖅᑐᑦ ᐊᕐᕌᒍᑕᒫᑦ ᐃᓕᓐᓂᐊᖅᑎᑕᐅᔪᓐᓇᖅᑐᑦ. 
ᖃᐅᔨᒪᔪᒃᓴᐅᒐᔅᓯ ᒫᓂ ᒪᒃᑯᒃᑐᑦ ᑲᑎᒪᕕᒃᔪᐊᖅᑎᑕᐅᓚᐅᕐᒪᑕ ᐅᐱᕐᖔᖅ ᐃᓕᓴᐃᔩᑦ ᑕᒪᐅᓐᖓᖅᑎᑕᐅᓪᓗᑎᒃᓗ.  
 
ᐄ ᐃᓕᓐᓂᐊᕈᑏᑦ ᐊᑐᐃᓐᓇᐅᑦᑎᐊᖅᑐᑦ ᓇᒧᓕᒫᖅ ᐃᖅᑲᓇᐃᔮᖏᑕ ᒥᒃᓴᓅᖓᔪᓂᒃ. ᔭᐃᒥᓯᐅᑉ ᐅᖃᐅᓯᕆᓵᖅᑕᖓ 
ᐱᔾᔪᑎᒋᓪᓗᒍ, ᐄ ᐊᑐᐃᓐᓇᕈᖅᑎᑕᐅᔪᓐᓇᑦᑎᐊᖅᑐᑦ ᑕᐃᒃᑯᐊ ᐃᓕᓐᓂᐊᕈᑎᒃᓴᑦ ᐃᓕᓐᓂᐊᕆᔭᐅᔭᕆᐊᓖᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑯ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒃ ᒥᓂᔅᑕ. ᑕᐃᒪᑦᑕᐅᖅ ᑐᓴᖃᑦᑕᕋᑦᑕ ᑕᒪᒃᑯᐊ ᐃᓕᓐᓂᐊᕐᓂᒥᓂᒃ 
ᐱᔭᕇᖅᓯᒪᖏᑦᑐᓂᓛᒃ 75-ᐳᓴᒻᒪᕆᐅᖃᑦᑕᕐᖓᑕ ᑕᒫᓂ ᓄᓇᑦᑎᓐᓂᑦ ᐃᓛ ᐊᒥᓲᓗᐊᖃᑦᑕᕐᒪᑕ.  
 
ᐊᒻᒪᑦᑕᐅᖅ ᑕᒪᒃᑯᐊ 18-ᖑᕌᖓᒥᒃ 18-ᖑᓗᐊᓕᕌᖓᒥᒃᓘᓐᓃᑦ ᐃᓕᓐᓂᐊᕈᒪᖏᑦᑐᑦ ᐃᓕᓐᓂᐊᖏᒃᑲᓗᐊᕈᒪ 
ᖃᓄᐃᖏᑦᑐᖅ ᐊᔪᖅᓴᖅᑐᖅᓯᐅᑎᓂᒃ ᑮᓇᐅᔭᓂᒃ ᐃᑲᔪᖅᑕᐅᔪᓐᓇᖃᑦᑕᓛᕐᒥᒐᒪ. ᑖᓐᓇ 18-ᖑᕌᖓᒥᒃ 
ᐱᔪᓐᓇᕐᓂᕆᖃᑦᑕᖅᑕᖓ ᐱᔭᕐᓂᓗᐊᖅᑑᑎᒋᖃᑦᑕᕋᒃᑯᑦ.  
 
ᐃᓚᖏᓂᓛᒃ ᐱᔭᕆᐊᖃᓪᓚᕆᖃᑦᑕᖅᑑᒐᓗᐊᑦ ᑮᓇᐅᔭᓂᒃ ᐃᑲᔪᖅᑕᐅᒋᐊᖃᓪᓚᕆᒃᐸᒃᑐᑦ ᐊᒥᓲᒐᓗᐊᑦ. ᑭᓯᐊᓂ 
ᑕᒪᒃᑯᓄᖓ ᒐᕙᒪᑯᑦ ᐃᑲᔪᖅᑐᖅᓯᐅᑎᖏᓐᓄᓪᓗ ᒐᕙᒪᒃᑯᓐᓂᑦ ᐃᑲᔪᖅᑕᐅᕙᓕᖅᑎᓪᓗᒋᑦ ᑕᐃᒫᒃ ᑕᒪᒃᑯᐊᓗ 
ᒪᓕᒐᖃᓪᓗᐊᖅᑑᔮᖅᑎᓐᓇᒋᑦ ᑖᓐᓇ ᐱᒋᐊᕈᑎᑑᕗᖅ ᐃᖅᑲᓇᐃᔮᔅᓴᖅᓯᐅᕐᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ. 
 
ᑕᒪᓐᓇ ᐱᒋᐊᖅᑕᐅᓂᐊᖅᐹ ᐃᖅᑲᖅᑐᖅᑕᐅᓂᕐᒧᑦ ᐱᓕᕆᒐᕕᑦ ᐋᖅᑭᒋᐊᖅᑕᐅᒃᑲᓐᓂᕐᓂᐊᖅᑳ ᑖᒃᑯᓇᓐᖓᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ, ᐃᓕᑕᖅᓯᔪᒪᔪᖓ ᑲᖏᖅᑐᒑᐱᒻᒥᑦ 
ᐃᓕᓐᓂᐊᕐᕕᒃ ᑕᐃᓐᓇ ᐱᐅᓂᖅᐹᖑᖃᑕᐅᒻᒪ ᐃᓕᓐᓂᐊᖅᑐᓄᑦ ᑭᖑᕙᖃᑦᑕᖏᒻᒪᑕ 13-ᐳᓴᑐᐃᓐᓇᐃᑦ 
ᐅᐸᒍᑎᖃᑦᑕᖏᒻᒪᑕ 300-ᖏᓐᓃᑦᑐᑎᒃ ᐃᓕᓐᓂᐊᖅᑏᑦ. ᐃᓕᓐᓂᐊᓕᓵᖅᑐᓄᑦ ᐅᐸᒍᑎᓂᖅᐹᖑᖃᑦᑕᕐᒪᑕ ᑕᐃᑲᓂ 
ᐃᓕᓐᓂᐊᕐᕖᑦ ᓄᓇᓕᓐᓂᑦ ᐊᓯᖏᓐᓂᑦ ᑕᐃᒪ ᐱᒻᒪᕆᐊᓘᔪᖅ. 

ᓇᐃᓈᕐᓗᒍ ᐃᓱᒪᒋᔭᐅᔪᖅ ᓱᕈᓰᑦ ᐃᓕᓐᓂᐊᖅᑏᑦ 18-ᓂᒃ ᐅᑭᐅᖃᖅᑐᑦ ᑕᐃᒪᓐᓇ ᐱᔾᔪᑎᖃᖅᑐᑦ. 
ᒪᕐᕉᓕᖅᑲᖓᒻᒪᑕ ᑖᒃᑯᐊ ᐅᖃᐅᓯᕆᔭᕗᑦ, ᒪᕐᕉᒃ ᐃᓛᓐᓂᒃᑯᑦ. ᐃᓕᓐᓂᐊᖅᑏᑦ ᓄᖅᑲᖃᑦᑕᕐᒪᑕ 14, 15-ᓂᒃ 
ᐅᑭᐅᖃᓕᖅᑎᓪᓗᒋᑦ ᐃᓕᓐᓂᐊᕆᐊᒃᑲᓐᓂᓕᖅᑐᑎᒃ 17, 18 ᐅᑭᐅᖃᓕᖅᑐᑎᒃ ᐃᒻᒪᖃ 18-ᓂᒃ ᐅᑭᐅᖃᖅᑐᖅ 
ᐃᓕᓐᓂᐊᕆᐊᖃᑕᐅᓗᓂ, ᐆᑦᑑᑎᒋᓗᒍ 14-ᓂᒃ ᐅᑭᐅᓕᒻᒥᑦ ᐱᖃᑎᖃᕐᓗᓂ. 
 

ᑕᒪᒃᑯᐊ ᐱᔾᔪᑎᐅᖃᑦᑕᖅᓯᒪᒥᒻᒪᑕ ᒍᕋᐃ 9-ᒥᑦ ᐃᓕᓐᓂᐊᕐᓂᕐᒥᑦ ᓄᖅᑲᖅᑐᒥᓃᑦ ᐅᑎᖅᑎᓪᓗᒋᑦ, ᐃᓕᓐᓂᐊᕐᕕᒻᒧᑦ 
ᐅᑎᕋᓱᒃᑲᓗᐊᖅᑎᓪᓗᒋᑦ ᐊᕐᕌᒍᑦ ᑎᓴᒪᑦ ᐊᓂᒍᖅᓯᒪᓕᖅᑎᓪᓗᒋᑦ 18, 19-ᖑᓕᕐᓗᑎᒃ ᒍᕋᐃᑦ 12-ᒧᑦ 
ᐃᓕᓐᓂᐊᕋᓱᒃᑲᓗᐊᕐᓗᓂ ᐊᑲᐅᓐᖏᓕᐅᕈᑎᑕᖃᕐᒪᑦ.  
 

ᑕᒪᒃᑯᐊ ᓲᕐᓗ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓴᖃᑦᑕᖅᑐᑦ ᐅᑭᐅᖏᑦ ᐃᓐᓇᐅᓂᖅᓴᐅᓕᖅᑎᓪᓗᒋᑦ. ᐱᖁᔭᕐᔪᐊᑎᒍᑦ 
ᑖᓐᓇ ᖃᓄᕐᓕ ᐱᓕᕆᔪᓐᓇᖅᐱᑎᒍ ᐊᑑᑎᖃᕈᓐᓇᖅᐱᑎᒍ ᐃᕿᐊᓱᖃᑦᑕᕐᓗᑎᒃ ᑖᓐᓇ ᐅᖃᐅᓯᖃᕋᑖᕐᒥᒻᒪᑦ 
ᒪᓕᒐᓕᐅᖅᑎᐅᔪᖅ ᑖᒃᑯᐊ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕐᕕᒻᒧᑦ ᐅᑎᒃᑲᓐᓂᖃᑦᑕᖁᓪᓗᒋᑦ ᐃᓚᖏᑦ ᑖᒃᑯᐊ 
ᓇᓕᒧᓐᖏᓐᓂᖏᑦ ᐱᔾᔪᑎᒋᓪᓗᒋᑦ ᑕᐃᒪᓐᓇ ᐃᓕᓐᓂᐊᕆᐊᖅᑐᓂᒃ ᐅᐸᒍᑎᓯᒪᖃᑦᑕᖅᑐᓂᒃ ᐊᕐᕌᒎᒃ ᒪᕐᕉᒃ ᐃᓚᖏᑦ 
21-ᓂᒃ 22-ᓂᒃ ᐅᑭᐅᖃᖅᑐᑦ ᒪᒃᑯᑦᑑᒐᓗᐊᑦ ᐃᓕᓐᓂᐊᕆᐊᕈᓐᓇᕐᒥᒻᒪᑕ ᐱᔭᕇᖅᓯᔪᑦ ᒍᕋᐃᑦ 12-ᒥᒃ. 
 

ᑕᐃᒪᐃᒪᓐᓇᐃᑦᑐᒥᑦ ᑲᔪᓯᑎᑦᑏᓐᓇᕈᒪᔪᖓ ᐃᓕᓐᓂᐊᖅᑏᑦ ᐊᑐᓂ ᒪᓕᓪᓗᒋᑦ ᖃᓄᐃᖃᑦᑕᕐᓂᖏᑦ ᐊᒻᒪᓗᑦᑕᐅᖅ 
ᐃᓕᓐᓂᐊᕐᕖᑦ ᓄᓇᓕᓐᓃᑦᑐᑦ ᓂᖃᐃᓱᓐᓂᐅᑉ ᐃᓗᐊᒍᑦ ᓴᖅᑭᑦᑎᓯᒪᓕᖅᑐᒍᑦ ᐱᓕᕆᔾᔪᑎᐅᔪᒥᑦ ᐱᐅᔪᒥᑦ ᑕᕝᕗᖓ 
ᐊᖏᔪᖅᑳᖑᔪᑦ ᑕᒪᒃᑯᐊ ᒪᒃᑯᑦᑐᑦ ᕿᑐᕐᖓᖃᓕᖅᑐᑦ ᐃᓕᓐᓂᐊᕐᕕᒻᒦᖏᓐᓇᖃᑦᑕᖁᓪᓗᒋᑦ, ᕿᑐᕐᖓᑖᖅᑐᕕᓃᓪᓗ 
ᐃᓕᓐᓂᐊᖅᑎᓪᓗᒋᑦ ᒍᕋᐃᑦ 9, 10, 11, 12-ᒦᓪᓗᑎᓪᓘᓐᓃᑦ ᓂᖃᐃᓱᖅᑎᐅᖃᑦᑕᕐᓗᑎᓪᓗ ᑮᓇᐅᔭᖅᑐᕈᑎᔅᓴᓂᒃ 
ᐊᑐᐃᓐᓇᖅᑕᖃᖅᑐᖅ ᐊᑭᓖᔾᔪᑎᔅᓴᐅᔪᖅ ᐸᐃᕆᕕᒻᒧᑦ ᐊᑭᓕᖅᓱᐃᔾᔪᑎᔅᓴᐅᓂᐊᖅᑐᒥᒃ ᑖᓐᓇ ᐃᓕᓐᓂᐊᖅᑎᐅᔪᖅ 
ᐃᓕᓐᓂᐊᖏᓐᓇᐅᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒫᓐᓇ ᓴᖑᓂᐊᓕᕐᒥᔪᒍᑦ, ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᐅᑯᓂᖓ ᐊᐱᕆᐊᕐᔪᒍᒪᓪᓗᒍ ᓈᒻᒪᓐᖏᓕᐅᕈᑕᐅᓗᐊᖃᑦᑕᖅᑐᓂᒃ 
ᓇᓗᓇᓐᖏᒻᒪᑦ ᐅᓇ ᒐᕙᒪᒋᔭᕗᑦ ᒫᓐᓇ ᐊᔅᓱᕈᖅᑐᒻᒪᕆᐊᓘᒻᒪᑦ ᓄᓇᕗᒻᒥᐅᑕᕐᓂᒃ ᓴᓇᓕᖅᑎᑦᑎᔪᒪᓪᓗᓂ, 
ᐃᖅᑲᓇᐃᔮᔅᓴᓂᑦ ᐅᒃᑯᐃᓐᓈᖅᑎᑦᑎᓂᒃᓴᐅᓇᓱᐊᕐᓂᕐᒥᑦ ᐊᑐᖅᐸᓪᓕᐊᓂᖓᓗ ᓲᕐᓗ ᑕᑯᔅᓴᐅᖃᑦᑕᓕᖅᑐᓂᐅᒻᒪᑦ.  
 

ᑭᓯᐊᓂ ᐊᒃᓱᕈᕐᓇᖅᓯᕙᓪᓕᐊᑐᐃᓐᓇᓪᓚᕆᓕᕐᒪᑦ ᒫᓐᓇ ᑕᒪᒃᑯᐊ ᐃᖅᑲᓇᐃᔭᖅᑖᕐᓂᖅᓴᐅᔫᔭᖃᑦᑕᕐᒪᑕ ᐊᕐᓇᐃᑦ, 
ᐃᓕᓐᓂᐊᕐᕕᓐᓂᓗ ᐊᓯᖏᓐᓂᓪᓗ ᒪᑯᓇᓂ ᓇᓴᕝᕕᕋᓛᓂᒃ ᓲᕐᓗ ᑎᑎᕋᖅᑎᓄᑦ ᐃᑲᔪᖅᑎᐅᓪᓗᑎᒃ ᐅᕝᕙᓘᓐᓃᑦ 
ᐃᓕᓐᓂᐊᖅᑎᑦᑎᔨᓂᑦ ᐃᑲᔪᖅᑎᐅᓪᓗᑎᒃ, ᓄᑕᕋᖃᖅᑐᑎᓪᓗ ᑖᓐᓇᓗ ᐸᐃᕆᕝᕕᒃ ᓄᑕᖅᑲᓄᑦ ᐊᒥᒐᖅᑐᓂ 
ᑕᐃᒪᐃᖃᑦᑕᕐᒪᑦ. ᒪᑯᐊ ᐃᑲᔫᑎᓄᑦ ᐃᓅᓇᓱᐊᖅᑐᑦ ᐊᔪᕐᓇᕐᒪᑦ ᓴᓇᓐᖏᑦᑐᐃᑦ ᐸᐃᕆᕕᔅᓴᒥᑦ 
ᐊᔪᖅᑐᒻᒪᕆᐊᓘᖃᑦᑕᓕᕐᒪᑕ ᐅᓪᓗᒥᐅᓕᖅᑐᖅ, ᐃᖅᑲᓇᐃᔮᔅᓴᖅᑖᖅᑑᒐᓗᐊᑦ ᒪᒃᑯᑦᑐᐃᑦ 
ᐸᐃᕆᔨᔅᓴᖃᕈᓐᓇᖏᑦᑎᐊᒻᒪᕆᖃᑦᑕᓕᕐᒪᑕ ᐅᓇ ᑐᓐᖓᑎᐅᓪᓗᓂ ᐃᑲᔫᑎᖓᒎᖅ ᑮᓇᐅᔭᖅᑖᒐᓛᓐᓂᖅᐸᑦ 
ᓈᒻᒪᐅᑎᑐᐃᓐᓇᓚᖓᒻᒪᑦ, ᐃᓛᒃ ᓯᖁᒥᑐᐃᓐᓇᓚᖓᒻᒪᑦ ᑖᓐᓇ ᐃᑲᔫᓯᐊᕋᔭᖅᑕᕋᓗᐊᖓ ᓄᖑᓪᓗᓂᓘᓐᓃᑦ 
ᒥᑭᓗᐊᓕᕐᓗᓂᓘᓐᓃᑦ, ᑕᐃᒪᐃᓐᓂᐅᔭᕐᓂᖓᓄᑦ ᑕᒪᓐᓇᖃᐃ ᐃᑲᔫᑕᐅᖃᑦᑕᖅᑐᖅ ᐃᖃᐃᓲᑕᐅᓂᕋᖅᑕᐅᔪᖅ 
ᖃᓄᖅ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐱᓕᕆᒍᒪᒍᓐᓃᖅᐸᓪᓕᐊᑑᔭᑐᐃᓐᓇᓕᕐᒪᑕ ᐃᑲᔫᑎᑖᖃᑦᑕᖅᑐᑦ, 
ᐋᖅᑭᒋᐊᕐᕕᔅᓴᖃᕋᔭᓐᖏᓚᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᐲᑯ. 
 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒃᑯᐊ 
ᐊᑭᑦᑐᕆᐊᖅᑕᐅᓚᐅᕋᓗᐊᖅᑎᓪᓗᒋᑦ ᓂᖃᐃᑦᑐᕈᑎᒃᓴᐃᑦ 15-ᐳᓴᒥ ᐊᕐᕋᒍ ᒪᕐᕉ ᐅᖃᕈᓐᓇᖂᖅᑐᖓ ᒪᒃᑯᑦᑐᑦ 
ᑕᐃᒃᑯᐊ ᐅᓄᖅᑐᒻᒪᕇᑦ ᓂᖃᐃᓱᖃᑦᑕᖅᑐᑦ ᐱᔪᒪᕙᓪᓕᐊᖏᑦᑑᒐᓗᐊᑦ ᑕᐃᒪᓐᓇᐃᑦᑐᒪᕙᓪᓚᐃᖏᑦᑑᒐᓗᐊᑦ. 
ᐃᖅᑲᓇᐃᔮᒃᓴᒥ ᐊᑐᐃᓐᓇᖅᑕᖃᖏᒻᒪᑦ ᓄᓇᓕᑎᓐᓂ ᑕᐃᒪᓕ ᕿᒥᕐᕈᓇᖅᑎᓪᓗᑕ ᐃᖅᑲᓇᐃᔭᕐᔪᐊᕐᓃᑦ ᓲᕐᓗ 
ᐊᐅᔭᒃᑯᑦ ᐃᒡᓗᓕᐅᖅᑎᓪᓗᒋᓪᓘᓐᓃᑦ ᐃᖅᑲᓇᐃᔭᕐᓇᖃᑲᐃᓐᓇᑎᓪᓗᒍ ᐅᓄᖅᑐᑦ ᓂᕈᐊᖅᑎᒋᔭᕗᑦ ᑕᐃᒪᓐᓇ 
ᐃᖅᑲᓇᐃᔭᑲᐃᓐᓇᓲᑦ. 
 

ᑕᐃᒃᑯᐊᓕ ᓂᖃᐃᓱᖃᑦᑕᖅᑐᑦ ᐃᒪᖃᐃᓱᕈᑎᐅᑉ ᐃᓗᐊᓂ. ᐱᓕᕆᔾᔪᑏᑦ ᑕᐃᒃᑯᐊ ᒪᓕᒐᖏᑦ 
ᓂᖃᐃᓱᕈᓐᓇᖅᑎᑕᐅᖃᑦᑕᖅᑐᑦ ᐊᖑᒻᒪᑎᑉᐸᑕ ᓂᖃᐃᓱᕈᓐᓇᖅᑎᑕᐅᖃᑦᑕᖅᑐᑦ ᐊᖑᒻᒪᑎᔭᕌᖓᑕ ᑕᖅᑲᒃᑯᐊ 
ᐱᓕᕆᔾᔪᑎᐅᔪᑦ ᕿᒥᕐᕈᓇᑦᑕᐅᖃᑦᑕᖅᑐᑎ ᒪᓕᒐᖏᓐᓂ ᐊᖑᒻᒪᑎᑦᑎᐊᕋᓗᐊᕐᒪᖔᑕ ᓂᖃᐃᓱᕈᑎᓄᑦ ᐱᔪᓐᓇᖅᑐᑦ. 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐃᓛᓐᓂᒃᑯᑦ ᐊᔪᕐᓇᖅᑐᐊᓘᖃᑦᑕᕐᒪᑦ ᐊᔾᔨᒌᖏᓐᓂᖏᓐᓄᑦ ᓇᓗᓇᐃᕋᓱᒃᑲᓗᐊᖅᑐᒋᑦ ᓲᕐᓗ ᑮᓇᐅᔾᔭᒃᓴᖏᑦᑐᑦ 
ᐊᖏᕋᖏᓐᓃᑦᑐᑦ ᐊᖏᔪᖅᑳᒥᓐᓂ ᓂᕆᑎᑕᐅᔪᑦ ᐊᒻᒪ ᓲᕐᓗ ᓂᖃᐃᓱᕈᓐᓇᓂᕐᒧᑦ ᐱᔪᓐᓇᕋᓗᐊᕐᓗᑎ. 
 
ᑕᐃᒃᑯᐊ ᐅᔾᔨᓱᖅᑎᐊᕐᓗᑎᒍ. ᑭᓯᐊᓂ ᑲᒪᒋᔭᕆᐊᖃᕋᑦᑎᒍ ᑭᓪᓕᖃᕐᓂᖓ ᐱᔾᔪᑎᒋᓪᓗᒍ ᐃᓚᖏᓪᓗ 
ᐊᑐᕐᓂᕐᓗᖃᑦᑕᖅᑐᑎ ᓂᖃᐃᓱᕈᑎᓂᑦ ᑖᒃᑯᐊ ᓂᖃᐃᓱᕈᑏᑦ ᐋᖅᑭᓱᖅᑕᐅᓯᒪᒻᒪᑕ 
ᓄᖅᑲᖅᑎᑦᑎᓇᓱᐊᕈᑎᒋᔭᐅᓪᓗᑎ ᒪᒃᑯᑦᑐᓂ ᐱᓗᐊᖅᑐᒥᓐ. ᐃᖅᑲᓇᐃᔮᒃᓴᓂ ᕿᓂᖅᑕᐃᓕᒪᑎᑦᑎᑕᐃᓕᒐᓱᐊᖏᒻᒪᑕ 
ᑖᒃᑯᐊ ᓱᓕ ᓴᖅᑭᑕᐅᖏᓐᓇᖃᑦᑕᕐᒪᑕ ᑭᐅᔭᐅᒐᓱᐊᖏᓐᓇᓂᐊᖅᑐᑦ. 
 
ᐊᖏᒍᑕᐅᔾᔪᑎᒋᔭᖓ ᑕᒪᑐᒧᖓ ᐱᑕᖃᕐᒪᑦ ᑕᐃᒃᑯᐊᓗ ᓂᖃᐃᓱᖃᑕᐅᔪᓐᓇᖅᑐᑦ ᒪᓕᒐᖏᑦ ᐱᔾᔪᑎᒋᓪᓗᒋᑦ. 
ᐊᑕᐅᑦᑎᒃᑯᓪᓗ ᑕᐃᒪᓕ ᓂᖃᐃᓱᖃᑦᑕᕈᓐᓇᓯᑉᐸᑕ ᐅᑎᖃᑦᑕᕈᓐᓇᖅᑐᑦ ᓂᖃᐃᓱᖅᑎᑯᓐᓄᑦ ᑕᑕᑎᕆᒋᐊᖃᖅᑐᑦ 
ᑕᑕᑎᖅᓯᒪᓗᑎ ᐃᖅᑲᓇᐃᔮᒃᓴᒥ ᕿᓂᖅᑐᒥᓂᐅᒻᒪᖔᓐ ᐊᑎᓕᐅᖅᑎᑦᑎᖃᑦᑕᕆᐊᖃᓲᖑᓪᓗᑎ 
ᑕᐃᒪᐃᓐᓇᐃᓘᖅᑎᑕᐅᖃᑦᑕᖅᑐᑦ ᓂᖃᐃᓱᖃᑦᑕᖅᑐᑦ. ᐊᒻᒪᓗᑦᑕᐅᖅ ᑖᓐᓇ ᓂᖃᐃᓱᖅᑎᑦᑎᔨᐅᖃᑦᑕᖅᑐᖅ 
ᓇᓗᓇᐃᖅᓯᕕᐅᔪᓐᓇᓂᐊᕐᒪ ᕿᓂᕐᓂᖏᓐᓂ ᐃᖅᑲᓇᐃᔮᒃᓴᒥ.  ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐱᑯ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ ᑕᒪᓐᓇ ᐱᓪᓗᒍᑦ ᑕᐃᒪᐃᓐᓇᐃᑐᓕᑐᐃᓐᓇᖅᑐᐊᓘᕙᓕᕐᒪᑕᐃᓛᒃ ᐃᓛᒃ 
ᑐᓴᖅᓯᑕᐅᖃᑦᑕᕋᑦᑕ ᖃᓄᖅ ᖃᓄᖅᑑᕆᐊᒃᑲᓐᓂᖃᑦᑕᓕᕐᒪᑕᓘᓐᓃᑦ ᑕᐃᒃᑯᐊ ᓴᓇᔪᐃᑦ ᒐᕙᒪᒃᑯᓄᓪᓗ ᓴᓇᔪᐃᑦ 
ᑕᒪᒃᑯᓄᖓᓗ ᐊᓯᖏᓐᓄᑦ ᓴᓇᔪᐃᑦ. ᖃᓄᕐᓕ ᐱᔭᓇᕐᐱᑕ ᐅᑯᐊ ᐃᑲᔪᖅᑖᓗᒋᓕᕋᒃᓯᐅ ᒐᕙᒪᐅᔪᓯ 
ᐱᓕᕆᔪᒪᔪᓐᓃᕐᒪᑕ babysit-ᒍᒪᒍᓐᓃᕐᒪᑕᓘᓐᓃᑦ. ᖃᓄᖅ ᖃᓄᖅᑑᕆᐊᒃᑲᓐᓂᕋᓱᒃᑲᓗᐊᖅᑐᑎ ᓴᓇᕝᕕᒻᒥᓂᓘᓐᓃᑦ 
ᐊᓯᐅᔨᖃᑦᑕᓕᕐᒪᑕ ᐊᔪᕐᓇᕐᒪᑦ ᓴᓇᔪᒪᒐᓗᐊᑦᑐᑎᒃ ᐸᐃᕆᔨᒃᓴᖃᖏᒧᑦ ᐊᒥᓱᑲᓪᓚᐃᑦ ᑭᖑᕙᖅᑕᓕᕐᑐᑎᓪᓗ 
ᐅᑕᖅᑭᓪᓗᑎ ᐸᐃᕆᔨᒃᓴᒥ ᖃᐃᖏᑕᐃᓐᓇᑐᓪᓗ ᑐᓴᕐᓇᓕᖅᑐᑎᓪᓗ ᑕᐃᒫᒃ ᐃᑲᔫᓯᐊᒃᓴᖓᒎᖅ 
ᓈᒻᒪᒍᓐᓃᑐᐃᓐᓇᓚᖓᒥᒻᒪᑦ ᓴᓇᒐᓗᐊᕈᓂ ᓱᕙᓕᑭᐊᖑᒻᒪᑦ. 
 
ᑭᓯᐊᓂ ᐊᐱᕆᒃᑲᓐᓂᕈᒪᔭᒋᑦ ᑖᒃᑯᐊ ᐃᑲᔫᓯᕆᔨᐅᖃᑦᑕᖅᑐᑦ ᑐᒃᓯᕋᖃᑦᑕᖏᓚᖅᖃᐃ or ᐃᒫᒃ 
ᐊᑐᕋᒃᓴᖅᑕᖃᒐᓚᖏᓚᖃᐃ ᑖᒃᑯᐊ ᓴᓇᑎᑦᑎᒐᓱᒋᐊᓚᐅᖅᑐᑦ ᐱᓕᕆᑎᑦᑎᒐᓱᐊᕆᐊᓚᐅᖅᑐᑦ ᐅᖃᕈᓐᓇᓂᕐᒥᑦ 
ᑖᒃᑯᓄᖓ ᐃᓄᒃ ᐱᓕᕆᔪᒪᓚᐅᖏᒻᒪᑦ ᐃᑲᔫᓯᐊᖅᑕᕐᓂᖓᓘᓐᓃᑦ ᖃᓄᖅ ᐊᖏᖃᑎᒌᒍᒻᒥ ᐅᕝᕙᓘᓐᓃᑦ 
ᐊᖏᖃᑎᒌᑦᑎᐊᑲᓐᓂᓂᕐᒥᑦ ᑖᓐᓇᓗ ᓴᓇᑎᑦᑎᒐᓱᐊᖅᑐᖅ ᑖᒃᑯᓄᖓ ᐃᑲᔫᓯᕆᔨᒃᑯᓐᓄ. ᑕᒪᓐᓇᖃᐃ ᖃᓄᖅ 
ᐅᖃᖃᑎᒌᓐᓂᑯᓪᓘᓐᓃᑦ ᐊᑐᐊᒐᒃᓴᖅᑕᖃᒐᓚᒃᑲᔭᕐᒪᖔᓪᓘᓐᓃᑦ  
 
ᐃᓱᒪᒋᔭᐅᓯᒪᖏᓚᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐊᔾᔨᑐᐃᓐᓇᕆᓪᓗᓂᖓ ᒐᕙᒪᒃᑯᑦ ᑲᓇᑕᒥ ᑕᐃᒃᑯᐊ ᓂᖃᐃᓱᖃᑦᑕᖅᑐᓄ 
ᐱᓕᕆᔾᔪᑎᐅᔪᑦ ᑭᖑᓪᓕᐹᑦᑎᐊᒥ ᐊᓯᖅᑯᕝᕕᒃᓴᖃᕈᓃᕌᖓᒥ ᐊᑐᖅᑕᐅᖃᑦᑕᕐᒪᑕ ᑮᓇᐅᔾᔭᒃᓴᒍᓐᓃᕌᖓᒥ 
ᓂᖃᐃᓱᖃᑦᑕᓂᕈᑎᖅᑯᑦ ᐱᖃᑦᑕᕐᒪᑕ ᒐᕙᒪᒃᑯᑎᒍᑦ. 

ᑭᓯᐊᓂᓕ ᑕᐃᒃᑯᐊ ᐱᖃᑕᐅᔪᓐᓇᖅᑐᑦ ᓂᖃᐃᓱᖃᑦᑕᖅᑐᓂ ᓄᓇᕗᒻᒥᐅᑕᐅᔭᕆᐊᖃᖅᑐᑎ 18-ᓂ 
ᐅᑭᐅᖃᕆᐊᖃᖅᑐᑎ ᐅᖓᑖᓂᓘᓐᓃᑦ. ᒪᓕᒐᓕᐅᖅᑎ ᑖᓐᓇ ᓇᓗᓇᐃᖅᓯᕋᑖᕐᒪᑦ ᐃᓚᖏᑦ ᓂᖃᐃᓱᖃᑦᑕᖅᑐᑦ 
ᓂᖃᐃᓱᕆᐊᖃᓕᕋᒪᐃᔪᖃᓪᓗᓂ ᓂᖃᐃᓱᓴᖅᑐᓕᕆᔨ ᐅᖃᕐᓗᓂ ᐃᖅᑲᓇᐃᔮᒃᓴᖅᑕᓕ ᐊᑐᐃᓐᓇᖅᑕᓕ ᓕᕙᐃ 
ᐱᔅᓇᔅᖓᓂ ᓲᕐᓗ, ᑕᐃᑯᖓ ᓂᐅᕕᕐᕕᓕᐊᕈᓂ ᑖᓐᓇ ᓂᖃᐃᓱᖅᑎᑦᑎᔨ ᓲᕐᓗ ᐱᖃᑎᒋᓪᓗᓂᐅᒃ. 
 
ᑖᓐᓇ ᓂᖃᐃᓱᖅᐸᒃᑐᖅ ᐃᖅᑲᓇᐃᔭᖁᒐᓗᐊᕐᓗᓂᐅᒃ ᐱᔪᒪᖏᑉᐸᑦ ᐃᖅᑲᓇᐃᔮᒥᒃ ᐊᖏᕈᓐᓃᕈᓐᓇᖅᑕᖓ ᑕᕝᕙ 
ᑖᒃᑯᐊ ᐱᔪᓐᓇᕐᓂᕆᔭᖏᑦᑕᐅ ᓂᖃᐃᓱᕈᓐᓇᖅᑐᑦ ᒪᓕᒐᖏᑦ. ᐊᒻᒪᓗᑦᑕᐅᖅ ᐊᔪᖅᓴᑦᑎᐊᓕᕈᓂ ᑭᓯᐊᓂ 
ᐊᓯᖅᑯᕝᕕᓴᐃᕈᒃᑯᓂ ᓂᖃᐃᓱᕐᓂᒃᑯᑦ ᐊᖅᑯᓵᖃᑦᑕᓕᕈᓐᓇᓕᕋᔭᕐᒪᑦ ᑭᓯᐊᓂᓕ ᐱᕕᒃᓴᖅᑕᖃᐅᕐᒥᔪᖅ ᑕᖅᑲᒃᑰᓇ 
ᐊᑐᖅᑕᐅᔪᓐᓇᑦᑎᐊᕐᒥᔪᑦ ᐱᔾᔪᑎᖃᑦᑎᐊᖅᑐᖅᑲᐃ ᐊᑐᖅᑕᐅᓐᓂᖏᑉᐸᑦ ᐃᒻᒪᖄᓘᓐᓃᑦ ᑖᓐᓇ 
ᓂᖃᐃᓱᖅᑐᓕᕆᔨᐅᔪᖅ ᕿᒥᕐᕈᓇᕈᓘᔭᕈᓐᓇᖅᑐᑦ ᓴᓐᖏᓂᖅᓴᒃᑯ. 
 
ᑕᕝᕙ ᑖᒃᑯᐊ ᑕᕝᕙ ᐊᑐᐊᒐᑦᐃ ᑎᓕᓯᔾᔪᑎᓪᓘᓐᓃᑦ ᓂᖃᐃᓱᕐᓂᒃᑯᑦ ᐊᓯᔾᔨᖅᑕᐅᔾᔪᑎᖏᑦ ᑲᒪᒋᔭᐅᔭᕆᐊᖃᕐᒪᑕ 
ᐊᖅᑯᓵᕆᐊᖃᖅᖢᑎᒃᓗ ᒥᓂᔅᑕᐃ ᑲᑎᒪᔨᖏᑎᒍᑦ.  
 
ᑕᕝᕙ ᑖᒃᑯᐊ ᕿᒥᕐᕈᓇᒃᑕᕗᑦ ᐊᒻᒪᓗᑦᑕᐅᖅ ᓇᓂᓯᓯᒪᕙᓪᓚᐃᓕᖅᑐᒎᒐᓗᐊᖅ, ᐃᒃᓯᕙᐅᑖᖅ, 
ᐊᑐᕐᓂᕐᓗᐃᖃᑦᑕᖅᑐᓂᒃ ᓂᖃᐃᓱᖃᑦᑕᕐᓂᕐᒧᑦ ᐃᒪᓐᓇ ᖁᕝᕙᓯᓗᐊᕌᓗᖏᑦᑐᑦ ᐊᑐᕐᓂᕐᓗᒃᐸᒃᑐᑦ. ᑕᐃᒪᐃᑦᑐᓂᒃ 
ᑕᑯᔭᕌᖓᑦᑕ ᖃᐅᔨᔭᕌᖓᑦᑕᓗ ᑲᒪᒋᕙᒃᑕᕗᑦ. ᑕᐃᒪᓕ ᓄᓇᓖᑦ ᓂᖃᐃᓱᖃᑦᑕᕐᓂᕐᒧᑦ ᑲᒪᔪᓐᓃᖅᑐᑦ ᕼᐊᒻᓚᒃᑯᑦ 
ᑳᓐᑐᕌᖅᑕᐅᓯᒪᓚᐅᖅᑑᒐᓗᐊᑦ ᑕᐃᒪᓐᓇᐃᑦᑐᓕᕆᔪᒪᔪᓐᓃᕐᒪᑕ ᓄᓇᕗᑦ ᒐᕙᒪᒃᑯᓐᓄᑦ ᐅᑎᖅᑎᑕᐅᓪᓗᑎᒃ. 
 
ᐱᔾᔪᑎᖃᐅᖅᖢᑎᒃᓗ ᐅᓄᑲᓪᓚᒃᑐᓂᑦ, ᐃᖅᑲᓇᔭᖅᑎᒃᓴᖅᓯᐅᕈᓐᓇᐃᓕᖃᖃᑦᑕᕐᒪᑕᐃᒃᑯᐊ 
ᓂᖃᐃᓱᖅᑎᐅᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. (ᑐᓵᔨᒃᑯᑦ ᓄᖅᑲᖅᑐᖅ) ᖁᔭᓐᓇᒦᒃ ᐊᓚᕋᓛᒃ ᐊᐱᖅᓱᕈᓐᓇᕋᑖᕋᕕᑦ. 
ᒫᓐᓇ ᓴᖑᓂᐊᓕᕐᒥᔪᒍᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᒃᑲᓐᓂᐊᖅᔪᒍᒪᒐᒪ ᐱᔾᔪᑎᖃᖅᑐ ᐆᒻᒪᖅᑯᑎᓕᕆᓂᐅᑉ 
ᒥᒃᓵᓄᑦ ᐊᒻᒪ ᐊᐅᓚᐅᑎᐊᓗᖃᕐᓂᐅᑉ ᐆᒻᒪᖁᑎᖃᐅᑎᓄᑦ ᓄᓇᕘᒻᒥ. ᒥᓂᔅᑕᐅᔪᖅ ᑖᓐᓇ 
ᐱᓪᓚᑦᑖᓐᖑᑎᑕᐅᖁᒐᓗᐊᕋᒃᑯ ᐃᒪᓐᓇ ᐱᔪᓐᓇᖅᑐᑦ ᑕᒪᒃᑯᐊ ᓴᖅᑭᑦᑐᓐᓇᖅᑐᑦ ᐊᔾᔨᒌᖏᒻᒪᒋᑦ, 
ᐃᓱᒪᒋᔭᐅᑐᐃᓐᓇᖅᑐᑦ ᐆᒻᒪᖅᑯᑎᒋᔭᐅᔪᓐᓇᖅᑐᑦ ᓯᕕᑐᔪᒧᑦ. 
 
ᐅᒃᐱᕈᓱᓗᐊᖏᓐᓇᒪ ᑰᖕᒧᑦ ᐆᒻᒪᖅᑯᑎᑖᕐᓂᐊᕈᓐᓇᕐᒪᖔᑦᑕ ᖁᓕ 15ᓗ ᐊᕐᕌᒍᑦ ᐃᓗᐊᓂ. ᐅᒃᐱᕈᓱᒃᑐᖓ ᑕᒪᓐᓇ 
ᐱᔭᕐᓂᖏᑦᑐᐊᓘᖕᒪᑦ ᓴᖅᑭᑕᐅᓇᓱᒃᑐᖅ. ᑕᐃᒪᓕ ᐊᐅᓚᔾᔨᒐᓗᐊᕈᑦᑕ ᑰᖕᒧᑦ ᐆᒻᒪᖅᑯᑎᓕᐅᕐᓂᕐᒧᑦ ᓄᓇᕘᒥ 
ᐊᑕᐅᓰᓐᓇᑯᓗᖕᒥ ᓄᓇᓕᖕᒧ ᐱᔨᑦᑎᕋᔭᖅᑰᕐᒪᑦ. ᒥᓂᔅᑕᖓ ᐆᒻᒪᖅᑯᑎᓕᕆᔨᒃᑯᑦ ᐃᓕᔭᕆᐊᖃᕐᒪᑦ ᐱᓪᓚᕆᒃᑐᒥᒃ 
ᐊᑐᖅᑕᐅᔪᓐᓇᖅᑐᒥᒃ ᐸᕐᓇᐅᑎᐅᓂᐊᖅᑐᒥᒃ ᓄᓇᕘᒥᐅᓄᑦ. ᐄ, ᑰᖕᒧᑦ ᐆᒻᒪᖅᑯᑎᓕᐅᕐᓂᖅ ᐊᔪᕐᓇᖏᑦᑑᒐᓗᐊᖅ. 
 
ᑭᓯᐊᓂᓕ ᒪᖓᑕᐅᑐᐃᓐᓇᕆᐊᖃᖏᓐᓇᑦᑕ ᓲᕐᓗ ᒥᓂᔅᑕ ᐱᕕᒃᓴᓂᒃ ᑮᓇᐅᔭᖅᑐᕈᑎᒃᓴᖏᓐᓂᑦ ᖃᔅᓯᑖᓚᓂᒃᓗ 
ᐊᑐᕐᓂᐊᕐᒪᖔᖅᐱᑦ ᓇᓗᓇᐃᖅᓯᓗᑎᑦ. ᐊᕙᑎᓕᕆᔨᒃᑯᓪᓗ ᑐᓴᖅᑎᓪᓗᒋᑦ  

ᑕᐃᒪᐃᓕᓪᓚᑦᑖᕐᓂᐊᕐᒪᖔᑦ. ᐅᖃᐅᔾᔨᑐᐃᓐᓇᖏᓪᓗᑎᒃ ᐅᕙᑦᑎᓐᓂᑦ ᐄ ᐃᒥᕐᒧᑦ ᐆᒻᒪᖅᑯᑎᓕᐅᕐᓂᖅ 
ᐊᔪᕐᓇᖏᑦᑑᓚᑐᐃᓐᓇᖏᓪᓗᑎᑦ. ᐃᓗᓕᑯᓘᔭᖏᓐᓂᑦ ᐸᕐᓇᐅᑎᓂᒃ ᐃᓕᓯᐅᖅᑲᐃᒋᐊᖃᕋᑦᑕ 
ᐅᖃᓪᓚᑐᐃᓐᓇᖏᑦᑐᓂᒃ. ᑰᒃᑯᑦ ᐆᒻᒪᖅᑯᑎᓕᐅᕐᓂᕐᒥᒃ ᖃᓪᓗᓈᑦ ᓄᓇᖓᓂᑦ ᐊᑐᖅᑕᐅᔪᓂᒃ ᑕᒪᐃᓐᓂᒃ 
ᐊᔪᕐᓇᒐᓚᖕᒪᑦ ᐱᔾᔪᑎᒋᓪᓗᒍ ᐃᓛᓐᓂᒃᑯᑦ ᐊᖏᖅᑕᐅᔾᔪᑎᒋᔭᖏᑦ ᐊᖏᖅᑕᐅᔪᓐᓇᕋᔭᖅᐸᓪᓚᐃᖏᑦᑐᑦ 
ᐊᖏᖅᑕᐅᓇᓱᒃᑲᓗᐊᖅᐸᑕ ᐱᕙᓪᓕᐊᑎᑦᑎᔾᔪᑎᒃᓴᐅᔪᓄᑦ. 
 
ᒥᓂᔅᑕᐅᔪᖅ ᐱᓪᓚᑦᑖᓂᒃ ᓇᓗᓇᐃᖅᓯᒃᑲᓐᓂᕈᓐᓇᖅᐹ? ᐸᕐᓇᐃᓯᒪᖏᔾᔪᑎᒋᔭᖏᓐᓂᑦ ᑰᒃᑯᑦ ᐆᒻᒪᖅᑯᑎᓕᕆᓂᕐᒧᑦ 
ᐊᒻᒪᓗ ᐸᐅᒐᐅᔭᓂᒃ ᐊᓄᕆᒧᑦ ᐆᒻᒪᖅᑯᑎᖃᖅᑎᑦᑎᓂᕐᒧᑦ ᖃᔅᓯᑖᓚᓂᒃ ᐊᑐᕐᓂᐊᖅᐱᑦ ᐃᓕᓯᓂᐊᖅᐱᑦ ᑐᒡᓕᐊᓂᒃ 
ᑲᒪᒋᔭᐅᓂᐊᖅᑐᖅ ᐊᐅᓚᔾᔭᒋᐊᖁᓪᓗᒍ? ᐆᒻᒪᖅᑯᑎᖃᕐᓂᕐᒧᑦ ᐊᓄᕆᒧᓪᓗ ᐊᒻᒪᓗ ᐃᒪᕐᒧᑦ, ᒥᓂᔅᑕ 
ᐃᓗᓕᑯᓘᔭᖏᓐᓂᑦ ᓇᓗᓇᐃᖅᓯᔭᕆᐊᓕᒃ ᐊᑐᕐᓗᒋᓪᓗ ᐸᕐᓇᐅᑎᒋᔭᖏᑦ ᖃᓄᐃᓕᐅᕐᓂᕆᔭᖏᑦ ᑖᒃᑯᐊ 
ᐅᖃᐅᓯᑐᐃᓐᓇᐅᒐᓚᐅᖕᒪᑕ ᐱᓪᓚᑦᑖᓂᒃ ᓴᖅᑭᑦᑎᖁᓪᓗᒍ ᐆᒻᒪᖅᑯᑎᓄᑦ ᓄᓇᕗᒻᒥ. ᑕᐃᒪᐃᑦᑐᓐᓇᖅᐹᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᐃᒍᒪᑦᑎᐊᕋᓗᐊᖅᑐᖓ ᐅᖃᕈᓐᓇᖅᑐᖓᓗ 
ᑖᓐᓇ ᐊᔪᕐᓇᖏᑦᑐᑐᐃᓐᓇᐅᖏᑦᑐᖅ ᑭᓯᐊᓂ ᑖᓐᓇ ᐊᑐᓕᕈᓐᓇᕋᔭᖅᑕᕗᖅᑲᐃ. 
 
ᑖᓐᓇ ᒪᓕᒐᓕᐅᖅᑎ ᐅᖃᕋᑖᕐᖓᑦ ᐱᐅᔪᒻᒪᕆᒻᒥ ᐊᑕᐅᓯᕐᒥ ᑖᒃᑯᐊᖃᐃ 1/3-ᖏ ᐅᖅᓱᐊᓗᐃᑦ ᓂᐅᕕᖅᑕᐅᕙᑦᑐᑦ 
ᓄᓇᕗᒻᒥ ᒥᓕᐊᓐᔅᑲᓴᖏᓐᓃᑦᑐᖅ ᐊᑕᐅᓯᖅᒥ, ᐃᖃᓗᓐᓂ ᐃᒫᒃ ᐊᓯᐊᒍᑦ ᕿᒥᕐᕈᔪᓐᓇᕐᓂᕈᑦᑕ. 
 
ᕿᒥᕐᕈᓗᑎᒍ ᐃᖃᓗᓐᓂ ᐆᑑᑎᒋᓗᒍ ᓄᓇᓕᓐᓂ ᐅᖃᖃᑎᖃᕐᓂᖅ ᑖᒃᑯᐊᓗ ᐱᓕᕆᖃᑎᒋᓯᒪᓪᓗᒋᑦ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐸᓐᓂᕐᑑᒥ ᑭᒻᒥᕈᒻᒥᓗ ᐊᒻᒪᓗ ᐃᖃᓗᓐᓂᑦᑕᐅᖅ. 
 
ᒫᓐᓇᐅᔪᖅ $151 ᒥᓕᐊᖏᓐᓃᑦᑐᑦ 20_ᐳᓴᓐᖑᓗᓂ ᑮᓇᐅᔭᑦ ᐊᑐᖅᑐᒃᓴᐃᑦ ᐆᒻᒪᖅᑯᑎᓕᕆᓂᕐᒧᑦ 
ᐊᑐᖅᑕᐅᖃᑦᑕᕐᖓᑕ $151 ᒥᓕᐊᓐ ᑕᕝᕙᖓᑦ 1/3-ᖓ ᑕᕝᕙᓂ ᐊᑐᖅᑕᐅᕙᑦᑐᑦ ᐃᖃᓗᓐᓂ. 13ᒥᓕᐊᓂ 
ᖃᓪᓗᑎᓂᑦ ᑕᐃᒪᓕ ᓄᓇᕗᓕᒫᒥ ᐃᑉᐱᓐᓇᕋᔭᕐᒥᔪᖅ ᓂᐅᕕᕋᔭᖏᒻᒪᑕ ᑭᓯᐊᓂᓕ ᐃᒫᒃ 
ᐊᑭᑭᓈᓂᕐᓴᐅᔪᓐᓇᕋᔭᖅᑐᑎ ᐊᒻᒪᓗ ᐅᐊᑦᑎᐊᕉᓕᖅᑎᓪᓗᒍ ᐊᑲᐅᓂᖅᓴᐅᒐᔭᖅᑐᖅ. 
 
ᒫᓐᓇᐅᔪᖅ ᕿᒥᕈᔪᒍᑦ ᐊᒥᓱᑲᓪᓚᐅᔪᓂᑦ ᐃᒪᒃᑰᖅᑐᒥ ᐆᒪᖅᑯᑎᓕᕆᔨᖃᓂᕐᒧᑦ ᑕᐃᒫᒃ ᐊᑐᖅᑕᐅᒐᔪᒻᒪᑕ ᖁᓕᑦ 
ᐊᕐᕋᒍᑦ. ᐊᒻᒪᑦᑕᐅᖅ ᒫᓐᓇᐅᔪᖅ 14-ᖑᕙᓪᓚᐃᒻᒪᑕ ᑕᒫᓐᓂ ᐃᓂᒃᓴᐅᒍᓐᓇᕋᔭᖅᑐᓂ ᑕᒫᓂ ᐃᖃᓗᓐᓂ. 
 
ᑕᐃᒫᒃ ᖃᐅᔨᓴᖃᑦᑕᕆᐊᖃᓕᖅᑐᒍᑦ ᐃᒪᐅᑉ ᓱᑲᓐᓂᖓᓄᑦ ᐊᒻᒪᓗ ᑕᒪᒃᑯᐊ ᐋᖅᑭᒃᓯᒪᓂᖏᓐᓂ, ᖃᓄᑎᒋᓗ 
ᑰᑎᒋᒻᒪᖔᖅ ᐃᒪᕆᔭᐅᔪᖓ. 

ᑕᒪᒃᑯᐊ ᐱᓕᕆᐊᖑᔭᕆᐊᖃᖅᑐᑦ ᑲᔪᓯᒋᐊᖃᕐᐳᑦ ᑕᕝᕙᓂ ᐊᑭᑐᔪᖅᑐᕈᑎᒃᓴᓄᑦ $100-ᑕᐅᓴᖏᓐᓃᑦᑐᒋᑦ 
ᒥᒃᓴᐅᓴᑦᑐᒋᑦ. ᑕᒪᒃᑯᐊ ᐃᒥᖅᒥᖔᖅᑐᑦ ᐆᒪᖅᑯᑎᖃᓂᕐᒧᑦ ᓴᖅᑭᐸᓪᓕᐊᒍᓐᓇᕐᓗᑎ ᐊᕐᕋᒍᓂ ᖁᓕᐅᔪᓂᑦ $100 
ᒥᓕᐊᖏᓐᓃᒃᑲᔭᖅᑐᑦ $175ᒥᓕᐊᓂ ᐊᑭᓖᓂᐊᕐᓗᓂ. 
 
ᐅᑎᖅᑎᕕᐅᒍᓐᓇᕐᓗᓂ ᐊᑭᓕᖅᑕᐅᓂᖓ ᐊᕐᕋᒍᑦ ᖁᓕᑦ 15-ᓄᑦ. $13ᒥᓕᐊᖑᒐᔭᕐᓗᑎ ᒫᓐᓇᐅᔪᖅ ᐊᕐᕋᒍᓂ 
ᖁᓕᐅᔪᓂ 30-ᒥᓕᐊᓃᒃᑲᔭᕐᖓᑕ ᖃᓪᓗᑏᑦ $22-ᒥᓕᐊᓂᖅᑲᐃ ᐊᑭᖃᕐᓗᑎ. ᑕᐃᒫᒃ ᐅᑎᕐᕕᒋᔪᓐᓇᕋᔭᖅᑕᖓ 
ᑕᑯᒃᓴᐅᒐᔭᖅᑐᖅ ᑖᒃᑯᐊ ᐅᖅᓱᐊᓗᒃ ᐊᑐᖅᑕᐅᖏᓐᓈᓗᑎᓐᓇᒍ. 
 
ᑕᒃᑯᐊ ᓄᓇᓕᓐᓂ ᐊᑐᓕᕐᐸᓪᓕᐊᑐᐃᓐᓇᕐᒪᑕ 13-ᒥᓕᐊᓂ ᐊᑐᕐᓂᕈᑦᑕ ᖃᓪᓗᑎᓂ ᐊᕐᕋᒍ ᖁᓕᑦ ᐊᓂᒍᕐᐸᑕ 21-
ᒥᓕᐊᖏᓐᓃᒃᑲᔭᖅᑐᑦ ᖃᓪᓗᑏᑦ. 
 
ᐊᒃᓱᐊᓗ ᐃᑉᐱᓇᕐᓂᖃᕋᔭᖅᑐᖅ ᑕᒫᓂ ᓄᓇᕗᒻᒥ ᓂᐅᕕᕋᔭᖏᒻᒪᑕᓕ ᑕᒪᒃᑯᐊ ᑕᒪᔾᔭ ᓈᓴᐅᑎᐅᔪᑦ. ᐊᕐᕋᒍᓂᖅᑲᐃ 
ᐱᖓᓱᓂᑦ. 
 
ᒪᓕᒐᓕᐅᖅᑎᓗ ᐅᖃᖅᑲᐅᒻᒪᑦ ᐅᖃᐅᓯᕆᑐᐃᓐᓇᖏᓪᓗᒍ ᑭᓯᐊᓂᓕ ᐱᕙᓪᓕᐊᓪᓚᕆᓐᓂᐊᕐᓗᓂ ᑕᒪᒃᑯᐊ 
ᐊᑕᐅᑦᑎᑯᓪᓗ ᐊᓯᖏᓐᓂ ᕿᒥᕈᔪᓐᓇᖅᓯᓯᒪᒻᒥᒐᑦᑕ ᐅᖃᐅᔭᐅᓯᒪᒻᒥᔪᖓ ᐅᔭᕋᓐᓂᐊᖅᑎᐅᔪᓂ ᑕᐅᕙᓂ 
ᐃᖃᓗᑦᑑᑦᑎᐊᒥ ᕿᒥᕐᕈᓇᖁᔭᐅᓪᓗᑕ ᖃᓄᖅ ᐊᓯᐊᒍᑦ ᐊᑐᒃᑲᓐᓂᕈᓐᓇᕐᒪᖔᑦᑕ ᐆᒻᒪᖅᑯᑎᐅᔪᓂ 
ᐅᖅᓱᐊᓗᒃᑰᖏᑦᑐᖅ  
 
ᐊᒻᒪᓗ ᓴᓪᓕᕐᒨᓛᕐᒥᔪᒍᑦ ᐊᐅᔭᐅᓂᐊᖅᑐᖅ ᑕᐃᒃᑯᐊ ᖃᐅᔨᒪᑎᑕᕆᔭᕗᑦ ᕿᒥᕐᕈᓇᖅᑎᑕᕆᐊᕐᓗᒋᑦ. ᐄ, ᒪᓕᑦᑐᒋᑦ 
ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐊᑭᑐᔪᖅᑐᕈᑎᖏᓐᓂ ᑮᓇᐅᔭᖁᑎᖏᑦ ᒪᓕᓪᓗᒋᑦ ᑕᐃᒫᒃ ᓱᑲᓐᓂᖅᓴᐅᔪᒥᖅᑲᐃ 
ᐱᔪᓐᓇᕐᓂᐊᖅᑐᒍᑦ. 
 
ᑕᒪᑦᑕ ᐅᖃᖃᑎᒋᒍᑎᒋᓯᒪᔭᕗᑦ. ᖃᐅᔨᒪᔪᖓ ᒪᓕᒐᓕᐅᖅᑎᐅᔪᖅ ᐃᑲᔪᖅᑐᐃᒻᒪᑦ ᑕᐃᒪᐅᓇ 
ᐃᖏᕋᕙᓪᓕᐊᓇᓱᐊᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐱᑯ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᕿᓚᓈᖅᐳᖓᓗ ᑖᓐᓇ ᓴᖅᑮᔪᒫᕐᖓᑦ ᑖᒃᓱᒥᖓ ᐸᕐᓇᒍᑕᐅᓯᒪᔪᒧᑦ ᓇᓗᓇᐃᖅᑐᖅᓯᒪᔪᒧᑦ ᑕᖅᑲᒃᑯᐊ 
ᐃᓚᒋᔭᐅᒍᓐᓇᓂᐊᕐᖓᑕ ᑖᒃᑯᐊ ᐃᓚᒋᔭᐅᖃᑕᐅᒍᓐᓇᕐᓗᑎᒃ  

ᐅᖃᖃᑎᒌᓐᓂᖅᓴᐅᓗᑎᓪᓗ ᑕᕝᕙᓃᓐᓂᕈᒪᓕ ᑕᖅᑲᒃᑯᓇᓐᖓᑦ ᑐᓴᕆᐊᖃᑦᑕᕋᔭᕋᒪ. 
 
ᑕᒪᒃᑯᐊ ᓄᓇᓕᓐᓂᐅᔪᑦ ᐃᓚᐅᖃᑕᐅᑦᑎᐊᔪᕈᓐᓇᕐᓗᑎᒃ ᓇᓕᐊ ᐊᓯᐊᒎᖔᕈᓐᓇᕐᓂᕐᒧᑦ ᐅᖅᓱᐊᓘᓐᖏᑦᑐᒧᑦ. 
ᑖᒃᑯᐊᓗ ᓈᓴᐅᑎᐅᒧᑦ ᐃᓚᖏᑦ ᒫᓐᓇᒧᑦ ᐊᖑᒻᒪᑎᒍᓐᓃᕐᒪᑕ, ᐆᒻᒪᖅᑯᑎᐅᔪᑦ ᐊᑭᖓ ᐊᑭᑦᑐᑲᓐᓂᖅᓯᒪᓕᕐᖓᑦ, 
ᑖᒃᑯᐊ ᐊᔾᔨᒋᓐᖏᑐᐃᓐᓇᕆᐊᓕᖏᑦ ᒫᓐᓇᐅᔪᖅ. ᑕᐃᒃᑯᐊ ᐊᑭᓕᖅᑕᐅᒍᓐᓇᖏᑉᐸᑕ 
ᐱᔭᕆᐊᑐᓂᖅᓴᒻᒪᕆᐅᒐᔭᖅᑐᖅ ᑕᒪᒃᑯᓄᖓ ᓄᓇᓕᓐᓄᑦ ᐊᑕᖏᕐᓗᒍ  
 
ᐃᑉᐱᓐᓇᕐᓂᕆᔭᖏᑦ ᑖᒃᑯᓄᖓ ᓄᓇᓕᓐᓄᑦ ᑭᓯᐊᓂ ᐃᑉᐱᓐᓇᕐᓂᕆᔭᖓ ᑕᒪᒃᑯᓄᖓ ᐃᓄᓐᓄᑦ ᐃᓛᒃᑯᑦ, 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᐃᓱᒪᒋᓪᓗᒋᑦ 70-80-ᖏᓐᓃᔅᓯᒪᖃᑦᑕᑎᓪᓗᒍ ᖃᑦᑕᐅᔭᖅ ᐅᖅᓱᐊᓗᒻᒧᑦ ᑭᓯᐊᓂ ᑖᓐᓇ 
ᐋᖅᑭᔅᓯᒪᓪᓚᕆᓐᖏᒻᒪᑦ.  
 
ᑕᐃᒪᓕ ᐃᓱᒪᔅᓴᖅᓯᐅᕆᐊᖁᔭᐅᓕᕐᒥᒻᒪᑕ 6-ᐳᓴᒃᑲᓂᕐᒧᑦ ᐊᑭᓖᖁᔭᐅᓪᓗᑕ ᐊᖏᖅᑕᐅᓚᐅᖅᑐᖅ ᐊᕐᕌᓂ 50-ᐳᓴ 
ᐃᓗᐊᓂᖃᐃ ᑖᓐᓇ 6-ᐳᓴᒃᑲᓐᓂᖓ ᐊᑐᓕᖅᑎᑕᐅᒋᐊᕋᔭᕐᓗᓂ ᐆᒻᒪᖅᑯᑏᑦ ᐊᑭᖏᓐᓄᑦ ᖃᐅᔨᓴᕐᓂᕐᒧᑦ. 
 
ᒥᓂᔅᑕᐅᔪᕐᓕ ᐊᓯᔾᔩᒋᐊᕈᓐᓇᕐᒪᖔᖅ ᐊᑐᐊᒐᕆᔭᖓᓂᑦ ᐊᑭᑐᔪᖅᑐᕈᑎᒋᔭᖓᓄᑦ NTPC-ᑯᑦ ᐊᑐᕆᐊᖃᕋᔭᖅᑕᖓ 
ᐊᑭᑐᔫᑎᓄᑦ ᐊᖏᕈᓐᓇᖅᑕᖓ ᐊᑐᖅᑕᐅᒐᔭᖅᑐᖅ. ᑕᒪᒃᑯᐊ ᐊᑭᑐᔪᖅᑐᕈᑎᖏᓐᓂᑦ ᐊᑭᓖᔅᓴᐃᓐᓇᕆᐊᖃᕈᓐᓃᕋᑦᑕ 
ᑕᖅᑲᒃᑯᐊ ᐊᑐᖃᑦᑕᖅᑐᑦ ᐊᑭᓖᖃᑦᑕᕆᐊᖃᕈᓐᓃᕐᖓᑕ ᐊᑭᓕᖅᐸᑦᑕᖏᓐᓂᑦ. 
 
ᑕᐃᒪᓕ ᑖᒃᑯᐊ ᐃᓕᓐᓂᐊᕐᕕᐅᔪᑦ ᐱᓕᑕᐅᒍᓐᓇᕐᒪᖔᑕ ᐅᕝᕙᓘᓐᓃᑦ ᒐᕙᒪᒃᑯᓐᓂᑦ ᑎᒥᐅᔪᑦ ᓴᓇᐅᔭᓂᖏᓐᓄᑦ 
ᐃᓕᓴᕕᐅᔪᑦ, ᐋᓐᓂᐊᕕᐅᔪᓪᓘᓐᓃᑦ ᑕᒪᒃᑯᐊ ᐱᓕᕆᐊᖑᔪᑦ ᐅᖃᐅᓯᐅᔪᑦ ᐋᖅᑭᔅᓯᒪᓕᓚᐅᖅᑎᓐᓇᒋᑦ ᐃᒪᕐᒨᖅᑐᓄᑦ 
ᐆᒻᒪᖅᑯᑎᓄᑦ ᓴᖅᑮᒍᓐᓇᖅᑐᓄᑦ.  
 
ᒥᓂᔅᑕᐅᔪᖅᑲᐃ ᐋᖅᑭᔅᓱᒍᓐᓇᖅᐳᖅ ᐱᓕᕆᔾᔪᑕᐅᒍᓐᓇᕋᔭᖅᑐᒥᑦ ᓈᒻᒪᑦᑑᔮᖅᑐᒥᑦ ᑕᖅᑲᒃᑯᐊ ᐃᒫ 
ᐊᑭᓕᖅᓱᐃᑎᑕᐅᖔᕈᓐᓃᕐᓗᑎᒃ. ᑕᒪᒃᑯᐊ ᐊᑭᓕᖅᓱᐃᒍᓐᓇᓐᖏᓯᓐᓇᖅᑐᕋᓗᐊᖅᑎᓪᓗᒋᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᑖᒃᑯᐊ ᓴᖅᑭᑕᐅᓯᒪᔪᑦ, ᐄ, ᓱᓕᔪᖅ 
ᐊᑭᑦᑐᕆᐊᓚᐅᖅᓯᒪᒻᒪᑦ, ᐊᑭᑦᑐᕆᐊᓚᐅᖅᓯᒪᔪᖅ ᑕᐃᒃᑯᓄᖓ ᐆᒻᒪᖅᑯᑏᑦ ᐊᑭᖏᓐᓄᑦ ᑲᑎᒪᔨᕋᓛᖑᔪᓄᑦ 15-ᐳᓴ 
ᐅᖓᑖᓄᑦ ᑖᒃᑯᐊᓗ URRC-ᑯᑦ ᐅᖃᓚᐅᕐᒥᔪᑦ ᑖᒃᑯᐊ 6.3-ᐳᓴ ᐊᒥᒐᖅᓯᓂᐊᖅᑐᒋᔭᐅᓪᓗᑎᒃ 
ᑮᓇᐅᔭᓕᕆᐊᕆᒐᔭᖅᑕᖏᓐᓂᑦ ᐱᕕᖃᕈᓐᓇᖅᑎᑕᐅᒍᓐᓇᓚᐅᕐᖓᑕ 6-ᐳᓴᒥᑦ, ᑖᒃᑯᐊ ᐱᓕᕆᐊᕆᔭᐅᓯᒪᓕᖅᑐᑦ.  

ᐊᒻᒪᓗ ᓯᓚᑖᓂᒃ ᖃᐅᔨᓴᖅᑐᑎᒃ 6.3-ᖑᓐᖏᓂᕐᒥᑦ, 6.1-ᖔᒥᑦ. ᑰᓕ ᑕᒪᒃᑯᓄᖓ ᐊᑭᑐᔪᖅᑐᕈᑎᐅᔪᓄᑦ 
ᐃᑉᐱᒋᔭᐅᑦᑎᐊᕆᐊᖃᕐᒪᑦ. 
 
ᑰᓕ ᐅᖃᕐᒪᑦ ᐊᑭᑐᔫᑎᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᑮᓇᐅᔭᖃᖅᑎᑕᐅᒋᐊᖃᓐᖏᒻᒪᑦ ᑕᖅᑲᒃᑯᓄᖓ 
ᐊᑭᓖᖃᑦᑕᖅᑐᓄᑦ ᐊᒻᒪᓗ ᖃᐅᔨᒪᒐᑦᑕ 80-ᐳᓴᒋᔭᖓ ᒐᕙᒪᒃᑯᓐᓃᓐᖔᖃᑦᑕᖅᐳᖅ ᑕᒪᒃᑯᓄᖓ ᐃᓚᐅᔭᕆᐊᓕᓐᓄᑦ 
ᐃᓚᒋᔭᐅᒋᐊᖃᓐᖏᑦᑑᒐᓗᐊᓄᓪᓗ. ᓂᕈᐊᕐᓂᕈᑦᑕ $10-ᒥᓕᐊᓐ ᐱᓕᕆᔾᔪᑕᐅᓂᐊᕐᓗᓂ ᐊᑭᑐᔪᖅᑐᕈᑎᓄᑦ 
ᕿᒥᕈᑦᑎᐊᕋᔭᕐᒥᔪᑦ ᑮᓇᐅᔭᑦ ᓇᐅᒃᑯᑦ ᐊᑐᖅᑕᐅᓕᕐᒪᖔᑕ ᐊᒻᒪᓗ ᐊᔾᔨᑐᐃᓐᓇᕆᒻᒪᒋᑦᑕᐅᖅ ᑕᒪᒃᑯᐊ 
ᑮᓇᐅᔭᖃᖅᑎᑦᑎᒐᐃᒐᑦᑕ ᑕᒪᒃᑯᓂᖓ ᓄᓇᓕᓐᓂ ᐱᖁᑎᕐᔪᐊᖑᔪᓂᑦ ᑕᒪᒃᑯᐊ ᐊᐅᓚᐅᑎᖃᕐᕕᐅᔪᑦ 
ᐱᒻᒪᕆᐅᓂᕐᐸᐅᖃᑕᐅᒻᒪᑕ ᓄᓇᓕᓐᓂ. 
 
ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᐱᐅᒋᔭᕋ ᐊᑐᐊᒐᖅᑎᒍᑦ ᐊᓯᔾᔨᕆᐊᕈᑎᐅᒐᔭᒻᒪᕆᒻᒪᑦ. ᓇᓗᓇᐃᖅᓯᑉᐸᑦ 
ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᑕᒪᓐᓇ ᐃᑲᔪᖅᑐᑐᐃᓐᓇᕋᔭᕐᒥᔭᕋ ᐅᖃᐅᓯᕆᖅᑲᐅᔭᖓᓗ ᒪᓕᒐᓕᐅᖅᑎᐅᑉ 
ᐱᐅᒋᓪᓗᒍ ᓯᕕᑐᔪᒧᑦ ᐱᕙᓪᓕᐊᓂᕆᒐᔭᖅᑕᖓ ᐱᐅᔫᒐᔭᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑯ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᑭᓖᖃᑦᑕᖅᑐᑦ ᐊᒃᓱᕈᖃᑦᑕᕐᒪᑕ ᐃᒫᒃ ᐳᓛᕆᐊᓲᒃᑲᓖᓛᒃ ᐃᒫᒃ 
ᐊᑭᓕᖅᓱᐃᖏᓐᓇᕈᓐᓇᐃᓕᒻᒪᑕ ᑕᒪᒃᑯᓂᖓ.  
 
ᐃᓐᓇᒻᒪᕆᒋᔭᕗᑦ ᐃᓚᖏᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᖅᓯᒪᒻᒪᑕ ᑕᒪᒃᑯᐊ ᐅᕕᒃᑲᐅᔪᑦ ᐃᒫᒃ ᓇᔪᖅᓯᑎᒃᓴᒧᑦ 
ᐊᑭᑐᓗᐊᖅᓴᖃᑦᑕᓕᕐᖓᑕ. ᑕᒪᒃᑯᐊ ᐱᓕᕆᑎᑕᐅᓪᓗᑎ ᐃᓕᓐᓂᐊᖅᑎᐅᔪᓪᓗ ᐊᖏᕋᖏᓐᓅᖃᑦᑕᖅᑐᑎ 
ᐊᖏᔪᖅᑳᖏᓐᓄᑦ ᐃᓛᒃ ᓂᖏᐅᒃᑯᖏᓐᓄᑦ ᐃᑦᑐᒃᑯᖏᓐᓄᑦ ᐃᑦᑐᐊᕿᓐᓂᕐᒪᑕ ᓂᖏᐅᕿᓐᓂᕐᒪᑕ. 
 
ᑭᓯᐊᓂᓕ ᐆᒻᒪᖅᑯᑎᐅᔪᖅ ᐊᑐᖅᐸᑦᑐᓄᑦ ᐊᒃᓱᕈᕈᑕᐅᖃᑦᑕᕐᒪᑦ. ᑖᓐᓇᓗ ᒥᓂᔅᑕᐅᔪᖅ 
ᐱᖁᔨᕗᖔᖅᑐᖃᕆᐊᖃᖏᒻᒪᑦ, ᑕᕝᕙᓂ ᒥᓂᔅᑕᐅᔪᑦ ᐊᔪᖏᓐᓂᖃᑦᑎᐊᕐᖓᑕ ᒐᕙᒪᒃᑯᓐᓄᑦ ᖃᓄᐃᒻᒪᓖᓐᓇ 
ᑕᕝᕗᖓ ᐱᒋᐊᖅᑎᑦᑎᒋᐊᖓᕈᓐᓇᖏᓚᖅ ᑖᒃᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒪᓐᓇ ᐱᓕᕆᐊᕆᒋᐊᖅᓯᒪᔭᕋ, ᑕᐃᒪ 
ᓯᕗᓕᖅᑎᐅᓂᖅᑎᒍᑦ ᕿᒥᕈᓇᕈᓐᓇᓚᐅᕋᑦᑕ ᑖᒃᑯᐊᓗ ᓴᖅᑭᖅᑐᑦ ᑕᕝᕙᖓᑦ  

ᓯᕗᓕᖅᑎᐅᓂᖅᑎᓐᓄᑦ ᖃᓄᖅ ᒐᕙᒪᒃᑯᑦ ᐱᓕᕆᖃᑦᑕᕐᒪᖔᑕ ᐊᒻᒪᓗ ᐱᖃᓯᐅᔾᔭᐅᓗᑎ ᐊᑭᑐᔪᖅᑐᕈᑎᒃᓴᓄ 
ᐱᖏᐊᕋᔭᕐᒥᔪᖅ ᑕᒪᓐᓇ ᓄᑖᖑᓗᓂ ᑕᐃᒫᒃ ᐱᖃᑦᑕᕋᑦᑕ. 
 
ᐅᐸᓗᖓᐃᖅᓯᒪᑦᑎᐊᖅᑐᖓ ᒥᓂᔅᑕᐅᓪᓗᖓ ᐊᒻᒪᓗ ᐊᖏᖃᑎᒌᒃᓯᒪᒐᑦᑕ ᐊᑭᕋᕇᖑᐊᖑᖏᓇᑦᑕ ᒐᕙᒪᐅᓪᓗᑕ 
ᐃᒫᒃ ᐃᑲᔪᖅᑐᖅᑕᐅᓗᑎ ᑖᒃᑯᓇᖓᑦ ᒪᓕᒐᓕᐅᖅᑎᐅᔪᓂ ᐊᑭᑐᔪᖅᑐᕈᑎᒃᓴᓄᑦ ᐋᖅᑭᒃᓯᒪᓂᖓᓄᑦ ᐅᕝᕙᓗ 
ᓂᕈᐊᕐᓗᑎ ᒪᓕᒐᓕᐅᕐᕕᒻᒥ ᐊᑭᑐᔪᓄᑦ. ᖃᓄᖅ ᐊᑭᑐᔫᑎᓄᓪᓗ ᐱᓕᕆᐊᖑᒐᔭᖅᑐᓄᑦ, 
ᐊᓯᐊᒎᖅᕕᒃᓴᖃᕈᓐᓇᑐᒃᓴᐅᔪᖅ ᑕᕝᕙ ᑕᕝᕗᖓ ᐅᖃᐅᓯᕆᖅᑲᐅᔭᕋ ᐃᓛᒃ ᑕᕝᕗᖓ ᒪᓕᒐᓕᐅᖅᑎ ᐅᖃᐅᓯᕆᔭᓐᓂᑦ 
ᑖᒃᓱᒧᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑕᕝᕙᓂ ᐊᑎᖁᑎᖃᕈᓐᓃᕋᒪ. ᒥᓂᔅᑕ ᐱᑯᒧᑦ ᐊᐱᖅᓱᕈᒪᔪᓂᑦ. ᐊᐱᕆᒃᑲᓂᕐᖁᖓ 
ᐊᐱᖅᓲᑎᒃᓴᖅᑕᖃᒃᑲᓂᕐᒪᖔᖅ ᒥᓂᔅᑕ ᐱᑯᒧᑦ. ᐱᑕᖃᖅᑰᖏᒻᒪ, ᖁᔭᓐᓇᒦᒃ ᒥᓂᔅᑕ ᐱᑯ ᑕᒫᓃᒍᓐᓇᕋᕕᑦ. 
ᖁᔭᓐᓇᒦᒃ ᐱᑯ.  
 
ᒫᓐᓇ ᐊᓯᐊᓅᓚᐅᖏᓂᑦᑎᓐᓂ 15 ᒥᓂᔅ ᓄᖅᑲᖓᑲᐃᓐᓇᒐᓛᓐᓂᐊᖅᑐᒍᑦ ᑕᕝᕗᖓ ᐅᑎᕐᓂᐊᕆᕗᒍᑦ.  
 
>>ᓄᖅᑲᖓᑲᐃᓐᓇᖅᑐᑦ 10:59 ᐊᒻᒪ ᐅᑎᖅᑐᑎᑦ 11:20ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᔪᓯᒋᐊᕐᓂᐊᓕᕐᒥᒐᑦᑕ. ᒫᓐᓇ ᐊᐱᕆᔪᒪᓪᓗᒍ ᒥᓂᔅᑕ ᓯᒪᐃᓚᒃ ᑕᑲᓄᖓ 
ᓵᑦᑎᓐᓅᖁᓪᓗᒍ ᐊᒻᒪᓗ ᒥᓂᔅᑕ ᑕᑲᓇᓃᓕᕈᕕᑦ 10 ᒥᓂᒥᒃ ᓂᓪᓕᕐᕕᒃᓴᖃᕐᓂᐊᕋᕕᑦ ᐃᕝᕕᑦ 
ᒪᑐᐃᖅᓯᒋᐊᕐᖓᐅᑎᖏᓐᓂᑦ. ᑕᑲᓄᖓ ᑲᔪᓯᒋᐊᕈᓐᓇᖅᓯᔪᑎᑦ. 
 
ᐃᖅᑲᐃᑎᑐᐃᓐᓇᕐᓗᒋᓪᓗ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᕆᔪᒪᔭᒥᓂᒃ ᒥᓂᔅᑕ ᐅᖃᐅᓯᖃᓚᐅᖅᑎᓪᓗᒍ 3 ᒥᓂᑦᔅ 
ᓂᓪᓕᕐᕕᖃᕈᓐᓇᕐᓂᐊᕐᒥᒐᔅᓯ ᐅᖃᐅᑎᒋᔪᒪᔭᔅᓯᓐᓂᒃ. ᖁᔭᓐᓇᒦᒃ ᒥᓂᔅᑕ ᐊᑐᐃᓐᓇᐅᓕᕈᕕᑦ ᐃᕝᕕᑦ 
ᒪᑐᐃᖅᓯᒋᐊᕐᖓᐅᑎᖏᓐᓂᑦ ᓇᓗᓇᐃᖅᓯᒋᐊᕈᑎᖃᕈᓐᓇᖅᓯᔪᑎᑦ. 
 

ᐊᖓᔪᖅᑳ ᓯᒪᐃᓚᒃ ᒪᑐᐃᕈᑎᖏᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐃᒃᓯᕙᐅᑦ. ᐅᓪᓛᒃᑯᑦ ᐃᒃᓯᕙᐅᑖᖅ ᒪᓕᒐᓕᐅᖅᑎᐅᖃᑎᒃᑲ, 
ᓄᓇᕗᒻᒥᐅᓪᓗ.  
 
ᑕᐃᔅᓱᒪᓂ 2004ᒥ ᓂᕈᐊᒐᒃᓴᐅᖃᑕᐅᓕᖅᑎᓪᓗᖓ ᒥᓂᔅᑕᐅᓂᕐᒧᑦ ᐅᖃᐅᓯᖃᓚᐅᖅᓯᒪᒐᒪ ᖃᓄᐃᓕᐅᕈᒪᓯᒪᔭᓐᓂᑦ 
ᓇᖕᒥᓂᖃᖅᑐᓂᑦ ᐊᒻᒪᓗ ᐅᖃᐅᓯᖃᒻᒫᓚᐅᖅᖢᖓ ᐃᓱᒪᒋᓯᒪᔭᓐᓂ ᖃᓄᐃᓕᐅᕈᒪᓂᐊᕐᓂᓐᓂᑦ 
ᒥᓂᔅᑕᐅᖃᑕᐅᑎᓪᓗᖓ ᓂᕈᐊᒐᐅᓂᐊᕐᓂᕈᒪ ᑕᐃᔅᓱᒪᓂᐅᔪᖅ. ᐅᖃᐅᓯᖃᓚᐅᖅᓯᒪᕗᖓ ᒪᓕᒐᓕᐅᖅᑎᑐᐃᓐᓇᕐᓂᒃ 
ᐅᖃᖃᑎᖃᕈᓐᓇᑦᓯᐊᕈᓇᕐᓂᕐᒥᒃ ᐅᖃᐅᓯᖃᓚᐅᖅᐳᖓᓗ ᐱᓕᕆᖃᑎᖃᕈᒪᓂᕐᒥᒃ ᑎᒥᐅᔪᓂᒃ ᓄᓇᕘᒥ ᓲᕐᓗ NTI-
ᑯᑦ ᐊᓯᖏᓗ ᑕᒪᒃᑯᐊ ᓄᓇᕗᒻᒥᐅᑦ ᐱᔪᒪᔭᖏᓐᓂᑦ ᐱᓕᕆᐊᖃᖅᑐᓂᒃ ᓲᕐᓗ ᐅᖃᐅᓯᖃᒻᒫᓚᐅᖢᖓ ᑕᒪᒃᑯᐊ 
ᐃᓐᓇᕆᔭᕗᑦ ᐊᕐᓇᐃᓪᓗ ᒪᒃᑯᒃᑐᓪᓗ ᐃᓚᐅᖃᑕᐅᑦᓯᐊᕆᐊᖃᕐᓂᖏᓐᓂᑦ ᖃᓄᑐᐃᓐᓇᖅ ᓄᓇᕘᑉ ᐃᓗᐊᓂ.  

ᑕᒫᓂ ᐊᕐᕌᓂ ᒪᕐᕉᖕᓂᑦ ᐱᐊᓂᒃᑐᓂᑦ ᐃᓱᒪᔪᖓ ᑕᒪᒃᑯᓂᖓ ᐱᓕᕆᐊᖃᖅᓯᒪᓇᓱᒋᓪᓗᖓ 
ᓇᓚᑦᓯᐊᕈᓐᓇᕋᓱᒋᓪᓗᒋᑦ ᑕᒪᒃᑯᐊ ᑕᒪᐃᑕ ᐊᒻᒪᓗ ᐃᓱᒪᔪᖓ ᑕᒪᒃᑯᓂᖓ ᐋᖅᑭᒋᐊᕆᐊᓕᖕᓂᑦ department-
ᒋᓯᒪᓕᖅᑕᓐᓂᑦ ᐱᓕᕆᐊᖃᖅᓯᒪᒐᒪ ᒫᓐᓇᓗ ᐱᓕᕆᐊᖃᖅᑐᐃᓐᓇᖢᖓ ᐃᓱᒪᔪᖓ ᑕᐃᑉᓱᒪᓂ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ ᒥᓂᔅᑕᐅᔪᓐᓃᖅᑎᓪᓗᖓ-
ᕆᐊᓕᖅᑎᓪᓗᖓ ᐋᖅᑭᒋᐊᕈᑕᐅᔪᓐᓇᖅᑐᓂᒃ ᐊᖏᔪᓂᒃ ᐱᑕᖃᓕᓚᐅᕐᒪᑦ ᓄᓇᕗᒻᒥᐅᓄᑦ ᐊᑐᑦᑎᐊᕈᓐᓇᖅᑐᓂᒃ.  
 
(ᑐᓵᔨᑎᒍᑦ) ᑕᐃᒪᓐᖓᓂᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐃᓕᑎᓪᓗᖓ ᐊᕐᕋᒎᓚᐅᖅᑐᒥ, ᒥᓂᔅᑕᐅᑉ 
ᑲᑎᒪᔨᖏᓐᓄᑦ ᑐᓐᓂᖅᑯᑎᒋᓚᐅᖅᑕᒃᑲ ᑕᐃᒃᑯᐊ ᓴᖅᑭᓚᐅᖅᓯᒪᔭᒃᑲᑦ ᐊᒻᒪᓗ ᖁᕕᐊᓱᒃᑐᖓ ᒐᕙᒪᒃᑯᑦ ᐊᒻᒪᓗ 
ᑕᐃᓐᓇ ᐃᓕᓯᒪᓚᐅᖅᓯᒪᔪᑦ ᐋᖅᑭᒃᑎᐊᖅᓯᒪᔪᒥᒃ ᑮᓇᐅᔭᑦ ᐊᐅᓚᑕᐅᓂᖏᓐᓂᑦ ᐃᓕᐅᖅᑲᐃᕙᓪᓕᐊᖕᒪᑕ. ᐊᒻᒪᓗ 
ᖁᕕᐊᓱᒃᑐᖓ ᓄᓇᕗᑦ ᒐᕙᒪᒃᑯᑦ ᐊᕗᖓᐅᔨᔪᒥᒃ ᐊᑭᓕᒃᓴᖅᑖᕈᓐᓇᕐᓂᕐᒥᒃ ᐅᓂᒃᑲᐅᑎᖃᖃᑦᑕᕐᒪᑕ ᑲᓇᑕᒥᐅᑦ 
ᓄᓇᖅᔪᐊᕐᒥᐅᓕᒫᓪᓗ ᒪᓕᒃᓯᒪᑦᑎᐊᖅᑐᑦ ᐊᑭᓕᖅᓱᐃᔪᓐᓇᖃᑦᑕᕋᑦᑕ ᐊᐅᓚᔾᔪᑎᓂᒃ ᐊᑭᑐᔪᖅᑐᕈᑎᒃᓴᓂᒃᓗ. 
ᐊᐅᓚᓪᓗᑎᒃ ᐅᖓᑕᐅᔾᔨᖃᑦᑕᖏᖢᑕ ᑮᓇᐅᔭᓂᒃ ᐊᖅᓵᖅᓯᔭᕆᐊᖃᖅᓯᒪᖏᑦᑐᒍ ᐊᑐᕋᔭᖅᑐᓂᒃ ᐱᖁᑎᖅᔪᐊᓂᒃ 
ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓄᓪᓗ ᓄᓇᕗᒻᒥᐅᓄᑦ ᓴᖅᑭᔮᖅᑎᑕᐅᓯᒪᔪᓂᒃ.  
 
ᖁᕕᐊᓱᒃᑐᖓ ᐅᐱᖢᖓ ᑮᓇᐅᔭᓕᕆᔨᒃᑯᑦ ᒫᓐᓇ ᓯᕗᓪᓕᕆᓚᐅᖅᑕᑦᑕᓗ ᐃᖅᑲᓇᐃᔮᕆᓚᐅᖅᑕᖏᑦ ᐱᔾᔪᑎᒋᓪᓗᒋᑦ 
ᐱᖅᔪᐊᖑᓂᖅᐹᒥᒃ ᐱᓕᕆᐊᖃᖅᐸᓪᓕᐊᓯᒪᔪᑦ ᓯᕗᓂᒃᓴᖅᑲᑦᑎᐊᕐᓂᖅᓴᐅᓂᐊᕐᒪᑕ ᓄᓇᕗᑦ ᓄᓇᕗᒻᒥᐅᓪᓗ.  
 
ᓇᐃᓈᕐᓗᒋᑦ ᑕᐃᒃᑯᐊ ᐱᔭᕇᖅᓯᒪᔭᒃᑲ ᐊᕐᕋᒎᓚᐅᖅᑐᒥᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᓪᓗᖓ ᐅᖃᐅᓯᕆᔪᒪᔭᒃᑲ 
ᐱᖓᓱᓪᓗᐊᑕᐃᓪᓗ ᑕᐃᒃᑯᐊ ᐊᐱᖅᓲᑕᐅᓇᔭᖅᑐᑦ ᓯᕗᓂᒃᓴᑦᑎᓐᓄᑦ.  
 
ᐱᔭᕇᖅᓯᒪᔭᕗᑦ ᐱᔾᔪᑎᒋᓪᓗᒋᑦ ᐱᖅᔪᐊᖑᓂᖏᓐᓂᑦ ᓇᓗᓇᐃᖅᓯᔪᒪᔪᖓ ᓯᕗᓪᓕᖅᐹᖑᓚᐅᖅᑐᖅ 2006-07 
ᐊᑐᕈᒫᕐᓂᐊᖅᑐᖁᑏᑦ ᑐᓐᖓᕕᒋᔭᐅᑦᑎᐊᕈᓐᓇᕐᓂᐊᕐᒪᑦ ᓄᓇᕗᒻᒥᐅᑦ ᑮᓇᐅᔭᓕᐅᕋᓱᐊᕐᓂᖏᓐᓄᑦ 2006ᒧᑦ 
ᐊᑐᕈᒫᕐᓂᐊᖅᑐᑦ ᓴᓐᖐᒃᑎᑉᐸᓪᓕᐅᑎᒋᔭᐅᓂᐊᖅᑐᑦ ᓄᓇᕗᒻᒥ ᑮᓇᐅᔭᓕᐅᕈᑎᒃᓴᓂᑦ ᐱᕈᖅᐸᓪᓕᐊᔪᓐᓇᕐᓂᐊᕐᒪᑦ 
ᐋᖅᑭᒃᐸᓪᓕᐊᓂᐊᕐᒪᑕᓗ ᕿᑐᕐᐅᖅᑎᑕᐅᔪᑦ ᐃᖅᑲᓇᐃᔮᑦ ᐱᕝᕕᒋᔪᓐᓇᖅᑕᕗᓪᓗ. ᐅᓄᖅᓯᒋᐊᖅᓯᓯᒪᖏᑦᑐᒍᑦ 
ᑕᒃᓰᔭᕈᑎᒃᓴᐅᑎᓂᒃ ᑕᐃᒪᐃᑦᑑᖕᒪᓪᓗ ᑕᐃᒃᑯᐊ ᑎᒍᒥᐊᖅᑕᐅᖏᓐᓇᖅᐳᑦ ᑮᓇᐅᔭᐃᑦ ᓄᓇᓕᖁᑎᑦᑎᓐᓄᑦ. ᑮᓇᐅᔭᑦ 
ᐊᐅᓚᑕᐅᑦᑎᐊᖅᑎᓪᓗᒋᑦ ᐊᐅᓚᓂᖃᑦᑎᐊᖅᐳᑦ ᒐᕙᒪᒃᑯᑦ. ᑲᓇᑕᐅᑉ ᒐᕙᒪᒃᑯᖏᑦ ᐊᐅᓚᔾᔭᐃᑲᐅᑎᒋᔭᕆᐊᓖᑦ 
ᑕᒪᒃᑯᐊ ᐱᔭᕇᖅᑕᐅᓯᒪᖏᑦᑐᑐᖄᓗᐃᑦ ᑮᓇᐅᔭᖅᑖᖅᑎᑕᐅᓂᑦᑎᑦᑎᓐᓅᖓᔪᑦ ᐋᖅᑭᒃᑕᐅᓂᐊᕐᒪᑕ 
ᓴᓐᖏᓂᖅᑖᖅᐸᓪᓕᐊᓂᕗᓪᓗ ᐊᒻᒪᓗ ᓂᖏᖅᑕᖃᑦᑕᕐᓂᖅᐳᑦ ᓄᓇᕗᒻᒦᓐᖔᖅᑐᒥᒃ (ᑐᓵᔨᒃᑯᑦ ᓄᖅᑲᖅᑐᖅ) ᑕᕝᕙᓂ 
ᒪᓕᒐᓕᐅᖅᑎᐅᖃᑎᒋᔭᒃᑲ ᐃᒡᓗᒥ ᐃᑲᔪᖅᑎᒋᑉᓗᒋᑦ ᑕᒪᒃᑯᐊ ᐱᕙᓪᓕᐊᑐᐃᓐᓇᕐᓂᐊᖅᑐᑦ  2006-07ᒥ 
ᐊᑐᕈᒪᔭᑦᑎᓐᓂ.  
 
ᐃᒫᒃ ᐅᖃᑲᐅᑎᒋᔪᓐᓇᖅᑐᖓ ᓯᕗᓕᖅᑏ, ᐊᑐᕐᓂᐊᖅᑕᕗᑦ ᓄᓇᕗᓪᓗ ᓴᓐᖏᔫᖁᓪᓗᒍ ᑕᒪᒃᑯᓂ 
ᐱᓕᕆᐊᖃᑐᐃᓐᓇᕐᓂᐊᖅᑐᑕ. ᑖᓐᓇ ᐊᐃᑉᐸᖓ ᐱᔭᕇᖅᓯᒪᒻᒥᔪᖅ ᑮᓇᐅᔭᐃᑦ ᓴᓐᖏᑦᑎᖅᐹᓪᓕᕋᓱᓪᓗᒋᑦ ᒐᕙᒪᒃᑯᑦ 
ᐊᓪᓚᕝᕕᖏᓐᓂᑦ ᐱᓐᖑᕈᖅᑎᔅᓯᒪᔭᖏᓐᓂᓪᓗ. 
 
ᑮᓇᐅᔭᐃᑦ ᐊᐅᓚᑕᐅᑦᑎᐊᕐᓂᖓ ᓯᕗᓪᓕᐅᑎᓯᒪᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᓪᓗᖓ ᒐᕙᒪᒃᑯᑎᓐᓄᓪᓗ. 
ᐊᒻᒪᓗ ᐊᖏᖅᓯᒪᑦᑎᐊᖅᑐᒍᑦ ᐋᖅᑭᔅᓯᔪᓐᓇᕐᓂᐊᕋᑦᑕ ᓄᓇᕗᒻᒥᐅᑦ ᓇᓚᐅᖅᑯᑎᔾᔮᖏᒻᒪᑕ ᒐᕙᒪᒃᑯᑦ ᑮᓇᐅᔭᖏᑕ 
ᐊᐅᓚᑕᐅᓂᖏᑦ ᑎᑎᖅᑐᖅᑕᐅᓪᓗᑎᒃ. 
 
ᐊᑕᐅᓯᐅᓐᖏᑦᑐᑦ ᑐᒡᓕᕇᖅᓱᖅᓯᒪᔪᑦ ᐱᒋᐊᖅᑎᑕᐅᓯᒪᓚᐅᖅᑐᑦ ᑕᒪᑐᒪᓂ ᑕᒻᒪᖅᓯᒪᔪᖅᓯᐅᖅᑎ 
ᐃᖅᑲᓇᐃᔭᖅᑎᒋᓚᐅᖅᑕᕗᑦ ᓴᓐᖓᑦᑎᖅᐹᓪᓕᕐᓂᐊᕐᒪᑦ ᑮᓇᐅᔭᓕᕆᔾᔪᑎᕗᑦ ᐊᒻᒪᓗ  

ᒐᕙᒪᒃᑯᑦ ᑮᓇᐅᔭᖁᑎᖏᑦ 2003-04-ᒧᑦ ᓴᖅᑭᑕᐅᓚᐅᖅᑐᑦ ᐅᑭᐅᖅ. ᐊᒻᒪᓗ ᐊᑯᓐᓂᖅᓱᖅᑐᑦ 2005-06ᒥ 
ᑮᓇᐅᔭᑦ ᐅᖓᑖᓄᑦ ᐱᔭᕇᖅᑕᐅᕙᓪᓕᐊᓕᖅᑐᑦ.  
 
2006-07 ᑭᖑᓂᖏᓪᓗ ᒐᕙᒪᒃᑯᑦ ᑮᓇᐅᔭᖏᑕ ᑭᖑᕙᕆᓪᓗᑎᒃ ᓴᖅᑭᑕᐅᖃᑦᑕᕐᓂᐊᖅᑐᑦ. 
ᕿᒥᕐᕈᓇᑦᑎᐊᖅᓯᒪᓕᖅᑕᕗᑦ ᒐᕙᒪᒃᑯᑦ ᐊᐅᓚᑦᑎᔾᔪᑎᖏᑦ ᑮᓇᐅᔭᓕᕆᓂᕐᒥᑦ ᖃᓄᐃᒋᐊᕐᓂᕐᒪᖔᑦᑕ, 
ᓇᐅᑦᑎᖅᑐᕈᓐᓇᖅᐹᓪᓕᕐᒪᖔᑦ ᖃᓄᐃᓕᖓᔭᐅᒋᐊᖃᕐᓂᐊᕐᒪᖔᑕᓗ ᑮᓇᐅᔭᓄᑦ ᐋᖅᑭᑦᑕᐅᓯᒪᓂᖅᓴᐅᓂᐊᕐᒪᑦ. 
 
ᑕᐃᒪᐃᑦᑑᓂᖓᓄᑦ ᐊᖏᖅᑕᐅᓚᐅᖅᑐᑦ ᐊᐅᓚᔾᔭᐃᒋᐊᕈᑏᑦ ᐸᕐᓇᐅᑎᖏᑦ ᑖᒃᑯᐊ ᐃᓄᓕᒫᖃᑎᒋᓪᓗᑎᒍ ᒐᕙᒪᒃᑯᑦ 
ᐊᐅᓚᓂᖏᓐᓂᑦ? ᑲᑎᒪᔨᕋᓛᑦ ᐊᑲᐅᓐᖏᑦᑐᑦ ᐋᖅᑭᓱᖅᐸᓪᓕᐊᓇᓱᑦᑕᕗᑦ ᐃᓚᐃᓐᓇᖏᓐᓂᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂᑦ ᑎᒥᓐᖑᖅᑎᓯᒪᔭᖏᓐᓂᓪᓗ. 
 
ᑕᒻᒪᖅᓯᒪᔪᖅᓯᐅᖅᑎᑦ ᒫᓐᓇᕈᓘᓚᐅᖅᑐᖅ ᐅᓂᒃᑳᓚᐅᖅᑐᖅ, ᐅᓂᒃᑳᖏᑦ ᐅᖃᖅᓯᒪᔪᑦ ᑮᓇᐅᔭᐃᑦ 
ᐊᐅᓚᑕᐅᓂᖏᒡᒎᖅ ᐱᐅᓂᖅᓴᐅᓕᖅᑐᑦ ᑕᐃᒪᓐᖓᓂᑦ ᓄᓇᕗᑦᑕᖃᓕᓚᐅᖅᓯᒪᒻᒪᑦ ᑕᒪᓐᓇ 
ᐱᕚᓪᓕᐅᑎᓪᓚᕆᐊᓘᓯᒪᔪᖅ. ᑕᐃᒪᓐᓇ ᐋᖅᑭᔅᓱᐃᓇᓱᑦᑐᓂ ᓱᓕ ᑕᒪᓐᓇ ᐃᓱᓕᓐᖏᑦᑐᖅ, ᐃᒃᓯᕙᐅᑖᖅ. 
 
ᑕᒻᒪᖅᓯᒪᔪᖅᓯᐅᖅᑎ ᖃᓄᐃᓕᒋᐊᒃᑲᓐᓂᐅᑎᓂᒃ ᓴᖅᑭᑦᑎᓂᐊᓚᐅᖅᓯᒪᔪᖅ ᐱᕚᓪᓕᖅᐹᓪᓕᕐᓂᐊᕐᒪᑦ 
ᑮᓇᐅᔭᓕᕆᔾᔪᓯᕗᑦ ᐊᒻᒪᓗ ᐃᑲᔪᖅᓱᖅᑎᐊᖅᑐᒍ ᑕᐃᒪᐃᓕᓚᐅᕐᒪᑦ. ᑕᐃᒪᓐᓇ ᓱᓕᔪᓂᒃ ᑐᕌᒐᖃᕐᓗᑕ 
ᐱᕙᓪᓕᐊᑎᑦᑎᔪᓐᓇᖅᑐᒍᑦ ᐊᒻᒪᓗ ᓇᓗᖅᑯᑎᓐᖏᑦᑐᖓ ᑲᑐᑎᓗᑎᒍ ᑕᒪᓐᓇ ᓴᖅᑭᑦᑐᓐᓇᕐᒪᖔᖓᓂᑦ. 
 
ᑭᖑᓪᓕᕐᒥᑦ, ᑭᖑᓪᓕᖅᐹᓪᓚᕆᐅᓐᖏᑦᑑᒐᓗᐊᖅ ᐊᒃᓱᕉᑎᖃᖃᑦᑕᕐᓂᖅᑎᓐᓄᑦ ᐊᔭᐅᕆᖃᑦᑕᕐᓂᖅᑎᓐᓄᓪᓗ 
ᒐᕙᒪᒃᑯᑦ, ᓄᓇᓖᑦ ᒐᕙᒪᒃᑯᓐᓂᑦ ᐊᔾᔨᐅᓐᖏᑦᑐᒥᓪᓗ ᑐᓴᐅᒪᓕᖅᑐᑦ ᒐᕙᒪᒃᑯᑦ ᐊᒻᒪᓗ ᒪᑯᐊ ᐱᖁᑎᕐᔪᐊᓕᕆᓂᕐᒧᑦ 
ᑐᕌᖓᔪᑦ ᑲᑎᒪᔾᔪᑎᒋᔭᐅᖃᖅᑕᖅᓯᒪᓕᖅᑐᑦ ᑮᓇᐅᔭᓕᕆᔨᒃᑯᑦ ᒐᕙᒪᖏᓐᓄᑦ.  
 
2006-ᒥ ᖄᒃᑲᓐᓂᐊᒍᑦ ᐱᔭᐅᖃᑦᑕᖅᑐᑦ ᐃᓕᓪᓗᓕᕆᓂᕐᒧᑦ ᑮᓇᐅᔭᓂᒃ ᐱᓯᒪᓕᖅᑐᒍᑦ ᒫᓂ $200-
ᒥᓕᐊᖏᓐᓃᑦᑐᓂᑦ ᐱᓚᐅᖅᑐᒍᑦ ᐊᕐᕌᒍᑦ ᐱᖓᓱᑦ ᐊᒡᒋᖅᑐᑦ ᓈᓇᓱᓐᓂᖏᓐᓂᑦ.   
 
ᑕᒪᔾᔭ ᐱᖓᓱᑦ ᑖᒃᑯᐊ ᐊᐳᖅᑕᐅᑎᒋᓗᐊᖃᑦᑕᖅᑕᕗᑦ ᐱᔭᔅᓴᒪ ᐃᓗᐊᓃᑦᑐᑦ ᓯᕗᓪᓕᖅ, ᓴᓂᐊᓂ ᓄᓇᓕᓐᓄᑦ 
ᑐᓂᖅᑯᑕᐅᕙᓪᓕᐊᓃᑦ ᓄᓇᒦᓐᖔᖅᑐᓪᓗ ᒪᓕᒐᓕᐅᖅᑎᓕᒫᑦ ᑐᑭᓯᐅᒪᕗᑦ ᓯᕗᓂᔅᓴᖃᑦᑎᐊᕐᓂᐊᖅᑐᒍᑦ 
ᓄᓇᒥᐅᑕᐃᑦ ᑮᓇᐅᔭᓕᐅᕈᑕᐅᒍᓐᓇᖅᑐᓪᓗ ᐱᕚᓪᓕᐅᑎᒋᔭᐅᔪᓐᓇᕐᓂᐊᕐᒪᑕ ᐸᐸᐃᓐᓇᕆᐊᖃᖅᑕᕗᑦ ᓄᓇᕗᑦ 
ᐃᓗᐊᓂ ᐋᑐᕚᒧᑦ ᐊᐅᓪᓚᖅᑎᑕᐃᓐᓈᓗᒋᓐᖏᓪᓗᑎᒍ. ᑕᐃᒪᓐᖓᑦ ᓴᓐᖏᓂᕐᒥᑦ ᑎᒍᓯᕙᓪᓕᐊᓂᕐᒧᑦ ᐊᖏᕈᑦ 
ᐊᒃᓱᐊᓗᒃ ᐊᑦᑐᐃᓂᖃᕐᓂᐊᖅᑐᖅ ᓄᓇᕗᒻᒥᐅᑦ ᓯᕗᓂᔅᓴᖏᓐᓄᑦ ᐊᒻᒪᓗ ᓄᓇᕗᒧᑦ.  
 
ᑐᒡᓕᐊ ᐊᒃᓱᕈᕐᓇᐅᑕᐅᒻᒥᔪᖅᑕᐅᖅ ᑕᐃᒃᑯᐊ ᐊᖏᕈᑎᓕᐊᕆᔭᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᖏᓐᓄᑦ 90-
ᐳᓴᖏᓐᓃᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖃᑦᑕᖅᑐᑦ, ᑕᐃᒃᑯᐊ ᑮᓇᐅᔭᓄᑦ ᐊᖏᕈᑏᑦ ᑲᓇᑕᐅᑉ  
ᒐᕙᒪᒃᑯᖏᓐᓅᑐᐊᖅᓯᒪᓐᖏᒻᒪᑦ, ᐃᓅᔾᔪᑎᑐᐊᕆᒐᑦᑎᒍ ᑖᓐᓇ ᐊᓯᔾᔨᖅᑕᐅᔭᕆᐊᓕᒃ ᑭᓐᖒᒪᔪᓄᑦ 
ᓴᖅᑭᔮᕐᓂᖅᓴᐅᓂᐊᕐᒪᑕ ᐊᒻᒪᓗ ᓱᓇᖅᑯᑎᖃᐅᑦᑎᐊᕐᓂᖅᓴᐅᓂᐊᕋᑦᑕ ᐱᕈᖅᐸᓪᓕᐊᑎᓪᓗᒋᑦ ᑕᒪᒃᑯᐊ ᑭᓐᖒᒪᔭᐅᔪᑦ 
ᐊᒻᒪᓗ ᑐᒃᓯᕌᕆᔭᐅᔪᑦ. 
 
ᑮᓇᐅᔭᓕᕆᔨᒃᑯᑦ ᐱᖃᑎᒋᓪᓗᑎᒍ ᐊᔭᐅᕆᓯᒪᓪᓚᕆᑦᑕᕗᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ ᖃᐅᔨᒪᔨᑦᑕᖓᑕ 
ᑲᑎᒪᔨᖏᑦ  

ᑮᓇᐅᔭᑦ ᐃᓗᓪᓕᖅᓯᒪᔭᐅᒋᐊᖓᖏᓐᓂᑦ ᐊᒻᒪᓗ ᑎᒃᑯᐊᖅᓯᔾᔪᓯᕆᔭᐅᖃᑦᑕᖅᑐᑦ. ᑕᒪᒃᑮᓐᓄᑦ ᑕᒪᓐᓇ 
ᑐᑭᓯᐅᒪᔭᐅᓕᖅᑐᖅ ᒫᓐᓇᓗ ᑲᓇᑕᐅᑉ ᒐᕙᒪᒃᑯᖏᑦ ᐊᔭᐅᖅᑕᕗᑦ ᑮᓇᐅᔭᓂᒃ ᐃᓕᓯᖁᓪᓗᒋᑦ ᓄᓇᕗᑦ 
ᐃᓪᓗᖁᑎᖏᓐᓄᑦ, ᐱᖁᑎᕐᔪᐊᓄᑦ, ᑮᓇᐅᔭᓕᐅᕈᑎᔅᓴᓄᑦ, ᐃᓅᓯᓕᕆᓂᕐᒧᓪᓗ ᑐᕌᖓᔪᓂᑦ. 
 
ᑲᓇᑕᐅᑉ ᒐᕙᒪᒃᑯᖏᑕ ᖃᐅᔨᒪᔨᑕᖏᑦ ᐃᓕᓴᖅᓯᓯᒪᑦᑎᐊᖅᑐᑦ ᑮᓇᐅᔭᖅᑐᕈᑏᑦ ᓄᓇᕗᒻᒥ 
ᐊᔾᔨᒋᖏᑕᕐᔪᐊᒻᒪᕆᐊᓗᒋᒻᒪᒋᑦ ᓄᓇᑦᓯᐊᕐᒥᐅᑦ ᐊᒻᒪ ᔫᑳᓐ ᑕᑯᓐᓇᕐᓗᒍ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᖏᕈᑏᑦ 
ᐊᒥᒐᓗᐊᖃᑦᑕᕐᒪᑕ ᐊᑐᕐᓂᐊᖅᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓪᓗᓕᕆᓂᕐᒧᑦ, ᐃᓕᓐᓂᐊᕐᓂᓕᕆᓂᕐᒧᑦ, 
ᐃᓅᓯᓕᕆᓂᕐᒧᑦ ᐱᓕᕆᐊᖑᕐᑎᑕᐅᓯᒪᔪᓂᑦ ᐊᒻᒪᓗ ᐱᔨᑦᑎᕈᑎᓄᑦ. 
 
ᖃᐅᔨᒪᒻᒥᔪᑦ ᓄᓇᕗᒻᒥᐅᓐ ᐊᖑᑎᒋᐊᖃᓪᓚᕆᒻᒪᑕ ᒪᑯᐊ ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᒧᓪᓗ ᑐᓐᖓᕖᑦ 
ᑭᖑᕙᖅᓯᒪᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᐅᓂᒃᑳᑦ ᐊᑐᓕᖁᔭᓕᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏ 
ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂ ᑕᒪᒃᑯᐊ ᐅᖃᐅᓯᖏᑦ ᐋᖅᑭᒃᐸᓪᓕᐊᔪᓐᓇᓂᐊᕐᒪᑕ. 
 
ᐊᒻᒪᓗ ᐱᖓᔪᖓᑦ ᐆᒪᖅᑯᑏᑦ ᑮᓇᐅᔭᖅᑐᕈᑎᖏᑦ ᐅᓄᖅᓯᕙᓪᓕᐊᑐᐃᓐᓇᕐᓂᖏᑦ ᑕᒪᓐᓇ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐅᖃᐅᓯᕆᖃᑦᑕᖅᓯᒪᔭᒃᑲ. 
 
ᐃᓱᓕᑦᑎᒋᐊᕐᓗᒍ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᖅ ᐊᕐᕋᒍ ᒪᕐᕈᐃᓇᑯᓘᒃ ᓴᖅᑭᑕᐅᓚᐅᖅᓯᒪᒻᒪᑦ ᐊᒻᒪᓗ 
ᐃᖅᑲᓇᐃᔭᖃᑎᒋᖃᑦᑕᖅᖢᒋᑦ ᒥᓂᔅᑕᐃᑦ ᑲᑎᒪᔨᖏᑦ ᐱᔭᒃᓴᓕᒫᒃᑲᓗ ᑕᒪᒃᑯᐊ ᐱᔪᓐᓇᕐᓂᓕᒫᒃᑯᑦ 
ᐱᓕᕆᐊᕆᓯᒪᔭᒃᑲ ᐊᓐᖑᑎᔪᓐᓇᕐᓂᐊᕋᑦᑕ ᐊᒻᒪᓗ ᐱᔭᒃᓴᖅᑖᕆᔭᑦᑎᓐᓂ ᑭᖑᓪᓕᕐᒥ ᐱᓕᕆᑦᑎᐊᑲᓐᓂᕈᒪᓪᓗᖓ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᒪᐃᓚᒃ. ᐊᒃᓱᐊᓗᒃ ᓯᕿᖑᔭᐃᑦ ᓈᒻᒪᓈᑦᑎᐊᕐᖓᑦ. ᖁᔭᓐᓇᒦᒃ. 
ᐃᖅᑲᐃᑎᒋᐊᒃᑲᓂᖅᑲᒃᑲ ᒪᓕᒐᓕᐅᖅᑏᑦ. ᓇᓗᓇᐃᖅᓯᖅᑲᐅᒐᒪ 3 ᒥᓂᔅ ᐅᖓᑖᓅᖏᑦᑐᖅ ᑭᐅᔾᔪᑎᖃᕈᓐᓇᕋᒃᓯ 
ᐅᖃᐅᓯᖃᕈᓐᓇᕋᒃᓯ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖏᓐᓄᑦ. ᐊᐱᕆᕗᖓ 3 ᒥᓂᔅ ᐅᖓᑖᓅᖏᑦᑐᖅ 
ᐅᖃᐅᓯᒃᓴᓕᑦᑕᖃᕐᒪᖔᑦ ᒪᓕᒐᓕᐅᖅᑏᑦ. ᐱᑕᖃᕐᐸᓚᐃᖏᒻᒪᑦ. ᑐᑐ. 
 

ᑭᐅᔾᔪᑏᑦ ᐊᖓᔪᖅᑳ ᓯᒪᐃᓚᒃ ᐅᖃᐅᓯᖏᓐᓄᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᖁᔭᓐᓇᒦᕈᒪᔭᕋ ᒥᓂᔅᑕᕆᔭᐅᔪᖅ 
ᖃᐅᔨᒪᔪᐃᓐᓇᐅᒐᑦᑕ ᐊᒃᓱᕈᑎᖃᖃᑦᑕᖅᓯᒪᓪᓚᕆᒃᑲᒪ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ 
ᑲᑎᒪᔨᕋᓛᑦ ᐃᒃᓯᕙᐅᑕᕆᔭᐅᓪᓗᖓ. ᑮᓇᐅᔭᑦ ᐊᐅᓚᑕᐅᑦᑎᐊᓂᖅᓴᐅᔭᕆᐊᖃᕐᓂᖏᓐᓂ ᐊᒻᒪᓗ ᑮᓇᐅᔭᑦ 
ᐅᓂᒃᑳᖏᑦ ᐊᓯᖏᓪᓗ ᑮᓇᐅᔭᓕᕆᔪᑦ ᑭᖑᕙᖏᓪᓗᑎ ᓴᖅᑭᑕᐅᖃᑦᑕᖁᓪᓗᒋᑦ. ᐱᕙᓪᓕᐊᔪᓪᓚᕆᐊᓘᓕᕐᒪᑦ ᑖᓐᓇ 
ᖁᔭᓐᓇᒦᕈᒪᕙᕋ ᒥᓂᔅᑕᕆᔭᐅᔪᖅ ᑕᐃᒪᐃᑎᑦᑎᔪᓐᓇᕐᒪᑦ. 
 
ᐊᒻᒪᓗ ᐱᕐᔪᐊᖑᖃᑕᐅᒻᒥᔪᖅ ᓄᓇᕗᑕᖃᓕᕐᒪᑦ ᑕᐃᒪᖓᓂᑦ ᐃᒃᓯᕚᓕᕋᒪ ᑖᒃᑯᓇᓂ ᑲᑐᔾᔨᖃᑎᒌᓐᓂᕐᒥᑦ 
ᐊᑐᕐᓂᖅᓴᓪᓚᕆᐊᓘᓕᖅᑐᓐ. ᒪᓕᒐᓕᐅᖅᑏᓐ ᑕᒪᒃᑯᐊ ᑐᕌᒐᕆᔭᐅᔪᑦ ᓴᖅᑭᐸᓪᓕᐊᔪᓐᓇᕐᓂᐊᕐᒪᑕ ᐃᓚᖏᓪᓗ 
ᐊᑲᐅᖏᓕᐅᕈᑏᑦ ᓵᑦᑎᓐᓃᖃᑦᑕᖅᑐᑦ ᑲᒪᒋᔭᐅᔪᓐᓇᓂᐊᕐᒪᑕ. ᑕᐃᒪᐃᓐᓂᖓᓄ ᑲᑐᔾᔨᖃᑎᒌᓐᓂᖅ ᐱᔾᔪᑎᒋᓪᓗᒍ 
ᐱᕚᓪᓕᖅᑐᓪᓚᕆᐊᓘᓯᒪᔪᒍᑦ ᒥᓂᔅᑕ ᑖᓐᓇ ᐃᓚᒋᔭᐅᖃᑕᐅᓪᓗᓂ ᒫᓐᓇ ᑕᒪᒃᑯᓂᖓ ᑕᑯᕙᓪᓕᐊᓕᖅᑐᒍᑦ 
ᐊᒃᓱᕈᑎᒋᔭᐅᓂᖓ ᐱᔾᔪᑎᒋᓪᓗᒍ. 
 
ᑕᐃᒪᐃᖏᓐᓇᕆᐊᖃᖅᑐᒍᑦ ᒪᑭᒪᑦᑎᐊᕈᓐᓇᕐᓂᐊᕈᑦᑕ ᑕᒪᖅᓯᒪᔪᖅ ᐅᕙᑦᑎᓐᓄᓪᓗ ᑮᓇᐅᔭ ᐅᓂᒃᑳᖏᓐᓂ 
ᑕᑯᕈᔾᔭᐅᖃᑦᑕᕐᓗᑕ. ᒥᓂᔅᑕᐃᓖᓐᓇ ᑲᑎᒪᔨᖏᓐᓅᖅᑕᐅᖏᑉᐸᑕ ᑕᒪᖅᓯᒪᖃᑦᑕᖅᑐᑕᓗ ᐅᓂᒃᑳᑦ  

ᐃᓱᒪᓕᐅᑦᑎᐊᕈᓐᓇᖃᑦᑕᖏᓐᓇᑦᑕ. ᑖᓐᓇ ᓯᕗᓪᓕᐅᔾᔭᓯᒪᓪᓚᕆᒋᐊᓕᒃ ᑭᒃᑯᓕᒫᓄᑦ ᑐᕌᒐᕆᓪᓗᑎᒃᑯᓪᓗ. 
 
ᑭᖑᓪᓕᕐᒥ ᑲᑎᒪᖃᑎᒋᓪᓗᑎᒃᑯᓗ ᑕᒻᒪᖅᓯᒪᔪᖅᓯᐅᖅᑎ ᐊᒻᒪᓗ ᒐᕙᒪᒃᑯᑦ ᐊᖏᔪᖅᖃᐅᑎᖏᑦ ᐅᖃᖃᑦᑕᖅᓯᒪᒻᒪᑕ 
6-ᓄ ᐊᕐᕌᒍᓄᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᑭᓕᒃᓴᖃᖅᓯᒪᓂᑰᒻᒪᑕ ᐋᖅᑭᑉᐸᓪᓕᐊᓕᕐᓂᖓᓗ ᑕᒪᓐᓇ 
ᑐᓴᕈᒥᓇᑦᑎᐊᖅᑐᓂ ᑕᒻᒪᖅᓯᒪᔪᖅᓯᐅᖅᑎ ᐊᒻᒪᓗ ᒥᓂᔅᑕᐅᖃᑎᑎᑦ ᐋᑐᕚᒥᐅᑕᐃᑦ ᐅᔾᔨᕈᓱᓕᖅᑐᑦ 
ᐱᕚᓪᓕᖅᓯᒪᓪᓚᕆᓐᓂᖏᑦ ᑕᒪᒃᑯᐊ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ.  
 
30-ᓴᑲᖃᕋᒪ ᐊᓯᖔᕋᖃᐃ ᓂᓪᓕᕈᒪᓂᐊᖅᑯ ᑕᒪᑐᒪ ᒥᒃᓵᓄᑦ ᑭᓯᐊᓂ ᖁᔭᓐᓇᒦᕈᒪᑐᐃᓐᓇᓵᖅᑕᕋ ᑖᓐᓇ 
ᒥᓂᔅᑕᕆᔭᐅᔪᖅ ᐊᒻᒪᓗ ᑐᓴᐅᒪᔾᔪᑎᒃᓴᓂ ᑐᒃᓯᕋᕐᕕᒌᓐᓇᖃᑦᑕᓂᐊᖅᑕᒋᑦ ᐊᒃᑯᐊᓗᒃ ᑕᒪᓐᓇ ᐱᕐᔪᐊᖑᒻᒪᑦ 
ᒐᕙᒪᒃᑯᑦ ᐱᓕᕆᕝᕕᖏᓐᓂ ᐱᓕᕆᐊᖃᕋᓱᑦᑎᓪᓗᑕ ᐊᒻᒪᓗ ᐃᖅᑲᓇᐃᔭᑦᑎᐊᓂᖅᓴᐅᓲᖑᓪᓗᑕ ᑭᓱᒧᑦ 
ᐊᑐᕆᐊᖃᕐᒪᖔᑕ ᑮᓇᐅᔭ ᐱᔾᔪᑕᐅᓕᕌᖓᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᖁᓪᓗᒍ ᒥᓂᔅᑕᕆᔭᐅᔪᖅ. ᒪᓕᒐᓕᐅᖅᑎᐅᖃᑎᒐ 
ᑐᐊᕕᕈᓘᔭᕐᓗᒍ ᐅᖃᓪᓚᒐᓱᓐᓂᐊᕐᐳᖓ ᐅᓄᖏᑦᑐᑯᓘᒻᒪᑕ ᓴᑲᓐᑯᓗᒃᑲ.  
 
ᑮᓇᐅᔭᓕᕆᓂᖅ ᐊᒃᓱᐊᓗᒃ ᐱᕐᔪᐊᖑᒻᒪᑦ ᒐᕙᒪᒃᑯᓐᓄᑦ. ᐅᕙᒍᓪᓗ ᒐᕙᒪᑖᓵᖑᑎᓪᓗᑕ 6-ᓂ ᐊᕐᕋᒍ 
ᒪᑭᑕᓕᖅᑐᒍᒐᓗᐊᖅ ᑭᓯᐊᓂ ᑕᐸᐃᖃᑦᑕᖅᑐᖓ ᒪᓕᒐᓕᐅᖅᑎᓐᖑᕋᒪ ᑲᑎᒪᔨᕋᓛᓪᓗ ᐅᓂᒃᑳᖏᑦ 
ᐅᓕᒫᖃᑦᑕᖅᓯᒪᓕᕋᒃᑭᑦ ᑕᒻᒪᖅᓯᒪᔪᖅᓯᐅᑎᐅᓪᓗ ᐅᓂᑳᓕᐊᕆᖃᑦᑕᓚᐅᖅᑕᖏᑦ 2004ᒥ ᐊᒃᓱᐊᓗ 
ᐱᐅᖏᑦᑐᒦᓚᐅᖅᓯᒪᒐᑦᑕ ᑮᓇᐅᔭᓕᕆᓂᕐᒧ ᐱᔾᔪᑎᒋᓪᓗᒍ. 
 
ᐊᒻᒪᓗ ᑕᐸᐃᓪᓚᕆᑦᑐᖓ ᐊᑯᓂᐊᓗᒃ ᑲᐃᓪᓗᐊᕋᓱᖃᑦᑕᕐᒪᑕ ᐊᑐᓕᖁᔭᓕᐅᖅᓯᒪᓕᖅᑎᓪᓗᒋᑦ ᑖᒃᑯᐊ ᑲᑎᒪᔨᕋᓛᑦ 
ᑕᒻᒪᖅᓯᒪᔪᖅᓯᐅᑎᐅᓪᓗ ᐊᑐᓕᖁᔭᐃᑦ ᐊᑐᓕᖅᑎᑕᐅᓇᓱᑦᑎᓪᓗᒋᑦ ᑮᓇᐅᔭᖏ ᒪᑭᑉᕌᓪᓕᕈᓐᓇᓂᐊᕐᒪᑕ. 
ᐅᓐᓄᐊᖏᓐᓇ ᐱᓕᕆᐊᕆᔭᐅᔪᓐᓇᖏᒻᒪᑦ ᒪᕐᕈᓐᓂ ᑕᓪᓕᒪᓄᑦ ᑕᒪᓐᓇ ᑲᐃᓗᐊᐸᓪᓕᐊᒐᓱᒃᓲᔭᕐᒪᑦ. ᑭᓯᐊᓂ 
ᓄᑖᖑᑎᓪᓗᑕ ᑮᓇᐅᔭᓕᕆᔾᔪᓯᑉᐳᓐ ᐊᐅᓚᑦᑎᔭᕆᐊᓕᓐ ᐊᒻᒪᓗ ᐊᑐᕈᒫᕐᓂᐊᖅᑐᖁᑎᕗᑦ ᒪᕐᕈᐃᓗᐊᖃᐃ ᐃᓛᒃ 
ᐊᒥᓱᕈᒃᑲᓂᖅᑎᑕᐅᓯᒪᒻᒪᑕ 99-ᒥᓂ $1ᐱᓕᐊᒧᓐ ᑎᑭᑉᐸᓕᐊᖅᑰᓕᕐᒪᓐ. 
 
ᐅᓄᖅᑐᕐᔪᐊᒻᒪᕆᐊᓗᐃᓕ ᑮᓇᐅᔭᖅᑐᕈᑎᓂ ᐊᑐᕈᒪᔪᑦ ᐱᔨᑦᑎᕈᑎᓄᑦ ᐊᓯᖏᓐᓄᓪᓗ ᐱᖁᑎᕐᔪᐊᓄᓪᓗ ᐱᔭᐅᔪᒪᔪᑦ 
ᐅᓄᖅᑐᕐᔪᐊᒻᒪᕆᐊᓘᖃᑦᑕᕐᒪᑕ ᐊᒻᒪᓗ ᒫᓐᓇᕈᓘᓚᐅᖅᑐᖅ ᐃᒻᒪᖃ ᓇᑲᑎᕆᔭᕆᐊᖃᓕᕋᔭᖅᑐᒍᑦ ᐅᕝᕙᓗ ᑮᓇᐅᔭᑦ 
ᐅᕗᖓ ᑮᓇᐅᔭᑦ ᐊᑐᖅᑐᒃᓴᕕᓂᐅᒐᓗᐊᑦ ᐊᓯᖏᓐᓄᑦ ᓄᑦᑎᕐᐸᓪᓕᐊᕆᐊᖃᓕᕆᔭᖅᑕᒃᓴᕆᔭᕗᑦ ᐊᒻᒪᓗ 
ᐋᓂᕐᓇᕋᔭᖅᑐᓂ ᑕᐃᒪᓐᓇ ᓇᑲᑎᕆᔭᕆᐊᖃᓕᕐᓂᕈᑦᑕ. 
 
ᖃᓄᑭᐊᖏᒃᑯᐊ ᑲᓇᑕᐅᑉ ᒐᕙᒪᒃᑯᑦ ᑕᒪᑐᒥᖓ ᐃᓱᒪᖃᕐᐸᑦ ᖃᐅᔨᓇᓱᖃᑦᑕᑐᒃᓴᐅᒻᒪᑕ ᖃᓄᐃᓘᕈᒪᔭᑦᑎᓐᓂ. 
 
ᑕᐃᑲᖔᕐᒪᑕᐃᓛᒃ ᐅᓄᕐᓂᕐᐹᑦ ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᓐᓂ. ᐃᓱᒪᒃᑯᓪᓕ ᑮᓇᐅᔭᑦ ᐊᐅᓚᑦᑎᐊᕆᐊᖃᕐᑕᕗᑦ 
ᐊᒥᒐᖅᓯᑎᒃᓯᓇᕐᒪᑕ ᐊᒻᒪᓗ ᑮᓇᐅᔭᓕᕆᔨᒃᑯᑦ ᓲᖑᔭᕆᐊᖃᖅᑐᑎ ᑕᒪᒃᑯᐊ ᐅᖓᑕᐅᔾᔨᖃᑕᓂᐊᕐᒪᑕ ᐱᖁᔭᕐᔪᐊᓪᓗ 
ᒪᓕᒐᓪᓗ  

ᒪᓕᑦᑕᐅᑦᑎᐊᕋᓗᐊᕐᒪᖔᑕ ᓇᐅᑦᑎᖅᓱᖅᑎᒋᔭᐅᓗᑎ ᐆᑑᑎᒋᓗᒍᓗ ᒐᕙᒪᒃᑯᑦ ᑮᓇᐅᔭᖏᑦ ᐅᓂᒃᑳᖏᑦ ᐊᒃᓱᐊᓗᒃ 
ᐱᕐᔪᐊᖑᖃᑦᑕᖅᑐᓐ.  
 
ᐊᐱᕆᖃᑦᑕᕈᒪᓂᐊᖅᐸᒋᑦ ᑭᐅᔾᔪᑎᓐᓂᓪᓗ ᑐᓴᕈᒪᓂᐊᕐᖢᒋᑦ ᐅᐊᑦᑎᐊᕉᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑕᕝᕙᓂ ᐊᑎᖁᑎᖃᒃᑲᓂᖏᓐᓇᒪ. 3-ᒥᓂᔅ ᐅᖓᑖᓅᖏᑦᑐᖅ ᓂᓪᓕᕐᕕᖃᕈᓐᓇᕐᒪᑕ 
ᒪᓕᒐᓕᐅᖅᑎᑐᐃᓐᓇᐃᑦ ᒥᓂᔅᑕ ᐅᖃᐅᓯᕆᖅᑲᐅᔭᖏᓐᓄᑦ.  
 
ᐊᐱᕆᓱᖓᓕᖅᑯᖓ ᐅᖃᐅᓯᒃᓴᓕᑦᑕᖃᕐᒪᖔᖅ ᒥᓂᔅᑕ ᐅᖃᐅᓯᕆᖅᑲᐅᔭᖏᓐᓄᑦ. ᐱᑕᖃᖏᒻᒪᑦ ᐃᖅᑲᐃᑎᔪᒪᓪᓗᓯ 
ᓇᓗᓇᐃᖅᓯᖃᑦᑕᓂᐊᖅᑯᖓ ᖃᑦᑎᓂ ᐊᐱᖅᓲᑎᒃᓴᖃᕐᒪᖔᒃᓯ ᐊᐱᖅᓱᕈᒪᓐᓂᕈᒃᓯ. ᐊᐱᖅᓱᕆᐊᓕᖅᑎᓪᓗᓯ. ᒫᓐᓇ 
ᐊᐱᕆᒋᐊᓕᖅᑯᖓ ᐊᐱᖅᓲᑎᑦᓴᖅᑕᖃᕐᒪᖔᑦ ᑖᒃᓱᒧᖓ ᒥᓂᔅᑐᒧ ᐅᕙᒍᑦ ᓵᖓᓃᑦᑐᖅ ᒫᓐᓇ. 
ᐊᐱᖅᑯᑎᒃᓴᓕᑦᑕᖃᖅᑳ? ᐲᑕᓴᓐ.  
 
ᒪᒥᐊᓇᖅ, ᓇᓗᓇᐃᖅᓯᖃᑦᑕᓂᐊᕐᓂᕋᖅᑲᐅᓪᓗᖓ ᓇᓗᓇᐃᖅᓯᔪᓐᓃᕆᕐᓂᕐᒥᒐᒪ ᒪᒥᐊᐳᖓ ᐲᑕᓴᓐ 14-ᓂ 
ᐊᐱᖅᓲᑎᒃᓴᖃᖅᑐᑎ ᐱᒋᐊᕈᓐᓇᖅᓯᔪᑎᓪᓗ. ᖁᔭᓐᓇᒦᒃ. 
 

ᐊᖓᔪᖅᑳ ᓯᒪᐃᓚᒧᑦ ᐊᐱᖅᑯᑏᑦ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᑕᐃᓐᒃᑯᐊ ᑎᑎᖅᑕᐃᓇᑦᑎᐊᕆᖃᑦᑕᕋᑖᕋᒃᑭᑦ ᐊᐱᖅᑯᑎᒃᑲ ᑮᓇᐅᔭᓕᕆᔨᑦᑎᐊᕙᐅᓪᓗᓂ ᑕᐃᒪᓐᓇᐃᓘᓇᕐᒪᑦ. 
ᐅᖃᐅᓯᖃᕈᒪᒐᒪ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂ ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᖅᑐᕈᑎᕕᓂᕐᓂᑦ 
ᐅᓂᒃᑳᓕᐊᕆᓯᒪᔭᖓᓂᑦ. ᐅᓂᒃᑳᖓᓂ ᑕᕝᕙᓂ ᒫᓐᓇᒎᖅ ᑮᓇᐅᔭᐃᑦ ᑲᒪᒋᔭᐅᓂᖏᑦ ᓴᓐᖐᑦᑐᑯᓘᒻᒪ 
ᐊᑦᑕᓇᖅᑐᒦᑦᑐᑎᓪᓗ ᐊᕐᕋᒍ 6 ᐊᓂᒍᖅᓯᒪᓕᖅᑎᓪᓗᒋ ᓄᓇᕗᑦ ᓴᖅᑭᑕᐅᓚᐅᖅᑎᓪᓗᒍ ᓱᒃᑲᐃᑦᑐᑯᓗᖕᒥ 
ᑮᓇᐅᔭᖅᑐᕈᑎᒃᓴᒥᒃ ᐱᐅᓯᒋᐊᖅᑕᐅᓇᓱᖕᒪᑕ ᐊᒻᒪᓗᑦᑕᐅᖅ ᑖᒃᑯᓇᓂ 6 ᐃᓗᐊᓃᑦᑐᓂᒃ ᒥᒃᖠᒋᐊᖅᓯᓯᒪᖏᑦᖢ 
ᑕᒻᒪᖅᑕᐅᔪᓐᓇᖅᑐᐃᑦ.  
 
ᑖᓐᓇ ᐃᓱᒫᓘᑎᒋᕐᓚᒃᑲᒃᑯ ᐊᒻᒪᓗᑦᑕᐅᖅ ᒥᓂᔅᑕ ᓇᓗᓇᐃᖅᓯᖅᑲᐅᔪᖅ ᕿᒥᕐᕈᓇᒃᑎᑦᑎᓚᐅᕐᒪᒥᖕᒪᑦᑕᐅᖅ 
ᒐᕙᒪᒃᑯᓐᓂᑦ ᑮᓇᐅᔭᓕᕆᔨᔾᔪᑎᖏ ᖃᓄᐃᓕᖓᓕᕐᒪᖔᑕ ᐅᓂᒃᑳᕐᓗ ᓴᖅᑭᑕᐅᓚᐅᖅᑎᓪᓗᒍ 2006ᒥ.  
 
ᐊᐱᕆᔪᒪᔭᕋ ᒥᓂᔅᑕ, ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᖅᑐᕈᑎᕕᓂᕐᓂᑦ ᐅᓂᒃᑳᓕᐅᓚᐅᖅᑎᓪᓗᒍ ᐊᕐᕌᒍᑦ 6 
ᐊᓂᒍᖅᓯᒪᓕᖅᑎᓪᓗᒋᑦ ᐊᑐᓕᖁᔨᓕᐅᖅᓯᒪᓚᐅᖅᖢᑎᒃᓗ ᓈᓴᐅᑎᖓᓂᒃ 8ᒥ ᐊᑐᓕᖁᔨᔾᔪᑎᓕᐅᖅᓯᒪᓪᓗᑎᒃᓗ 
ᑮᓇᐅᔭᓕᕆᔨᔾᔪᑏᑦ ᐱᐅᓯᒋᐊᖅᑕᐅᔪᓐᓇᕐᒪᖔᑕ ᐅᓂᒃᑳᓕᐊᕆᔭᖏᑦ ᓇᖕᒥᓂᖅ ᒐᕙᒪᒃᑯᑦ 
ᐅᓂᒃᑳᓕᐊᕆᖃᑦᑕᖅᑕᖏᑕ ᒥᒃᓵᓄᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐋᖅᑭᒋᐊᕈᑎᓂᒃ 
ᐊᑐᓕᖅᑎᑦᑎᓂᐊᕐᒪᖔᑦ ᑖᓐᓇᑦᑕᐃᓐᓇᖅ ᐊᕐᕌᒍᑕᒫᑦ ᐅᖃᐅᓯᐅᖃᑦᑕᕐᓂᐊᖏᒻᒪᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. ᐄ, ᑕᒪᒃᑯᐊ ᑕᐃᒪᓐᖓᑦ ᐱᓕᕆᐊᕇᓐᓇᖅᑕᕗᑦ ᓄᓇᕗᑦ 
ᐱᒋᐊᖅᓯᓐᓇᖅᑎᓪᓗᒍ ᑕᒪᒃᑯᐊ ᐱᓕᕆᐊᖑᐃᓐᓇᖅᑐᑦ ᑮᓇᐅᔭᓕᕆᓂᖅ ᓄᓇᕗᒥᑦ ᒐᕙᒪᒃᑯᖏᓐᓂᑦ 
ᐋᖅᑭᒃᐸᓪᓕᐊᑐᐃᓐᓇᖁᓪᓗᒋᑦ ᐱᕙᓪᓕᐊᑐᐃᓐᓇᖁᓪᓗᒍᓗ.  

ᑕᒪᒃᑯᐊ ᐋᖅᑭᒋᐊᕐᓂᐅᕙᒃᑐᑦ ᓄᖅᑲᓚᐅᖅᓯᒪᖏᑦᑐᑦ. ᐃᖅᑲᓇᐃᔭᖅᑎᒋᔭᕗᑦ ᐃᓕᓐᓂᐊᖅᑎᑕᐅᕙᓪᓕᐊᑐᐃᓐᓇᖅᑐᑦ 
ᑮᓇᐅᔭᓕᕆᔨᐅᓂᕐᒥᒃ ᐊᒻᒪᓗ ᑕᒪᒃᑯᓇᓂ ᐊᕕᒃᑐᖅᓯᒪᔪᓂᑦ department-ᓂᑦ ᑮᓇᐅᔭᓕᕆᔨᖏᑦᑕᐅᖅ 
ᐃᓕᓐᓂᐊᖅᑎᑕᐅᕙᓪᓕᐊᑐᐃᓐᓇᖅᖢᑎᒃ ᐃᓕᓐᓂᐊᖅᑎᑕᐅᖏᓐᓇᕐᓂᐊᖅᖢᑎᒃᓗ.  
 
ᐅᕙᒍᑐᐊᖅ department-ᒋᔭᑦᑎᓐᓂᑦ ᑮᓇᐅᔭᓕᕆᔨᒃᑯᑎᒍᑦ ᐅᕙᒍᑐᐊᖅ ᑮᓇᐅᔭᓕᕆᓂᕐᒥᒃ ᐱᓕᕆᐊᖃᖏᓐᓇᑦᑕ 
ᑖᒃᑯᐊ ᒐᕙᒪᒃᑯᑦ ᐃᓗᐊᓂ. ᑖᒃᑯᐊ ᐊᕕᒃᑐᖅᓯᒪᔪᓗᒃᑖᑦ department ᑮᓇᐅᔭᓕᕆᔨᖃᖅᑐᐃᓐᓇᐅᖕᒪᑕ ᑕᒪᒃᑯᐊ 
ᐱᓕᕆᖃᑎᒋᕙᓪᓕᐊᑐᐃᓐᓇᖅᑕᕗᑦ ᑕᒪᒃᑯᐊ ᐃᓕᓐᓂᐊᖅᑎᐅᕙᓪᓕᐊᑐᐃᓐᓇᖅᖢᑎᒃ ᑕᒪᒃᑯᐊᓗ 
ᖃᐅᔨᓴᖅᐸᓪᓕᐊᑐᐃᓐᓇᖅᑕᕗᑦ ᑮᓇᐅᔭᓕᕆᓂᕐᒧᑦ ᐊᑐᖅᐸᒃᑕᕗᑦ ᐊᒻᒪᓗ ᑕᒪᒃᑯᐊ ᓴᓐᖏᒃᑎᓴᑐᐃᓐᓇᖅᖢᒋᑦ ᓱᓕ 
ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᒥᐊᓂᖅᓯᓂᕐᒧᑦ ᒪᓕᒐᕆᔭᕗᑦ. 
 
ᐊᒻᒪᓗ ᐊᓯᖏᓐᓂᑦ ᐃᖅᑲᓇᐃᔭᖃᑎᑖᖅᐸᓪᓕᐊᑐᐃᓐᓇᖅᖢᑕ ᐊᔪᖏᑦᓯᐊᖅᑐᓂᒃ ᕿᓂᖅᐸᓪᓕᐊᑐᐃᓐᓇᖅᑐᒍᑦ ᓱᓕ 
ᐃᖅᑲᓇᐃᔭᖅᑎᒃᓴᓂᒃ. ᑕᒪᒃᑯᐊ ᐱᕙᓪᓕᐊᑐᐃᓐᓇᖅᑐᑦ. ᑕᒪᒃᑯᐊᓗ ᖃᐅᔨᓴᖅᑕᐅᕙᓪᓕᐊᖅᑕᑐᐃᓐᓇᖅᑕᖅᖢᑎᒃ 
ᑮᓇᐅᔭᑦ ᐊᖅᑕᐅᖅᓯᐊᕐᒪᖔᑕ ᓇᒥᑐᐃᓐᓇᖅ ᐊᕕᒃᑐᖅᓯᒪᔪᓂᑦ department-ᓂ. ᑕᒪᒃᑯᐊ ᑲᔪᓰᓐᓇᕐᒪᑕ 
ᐱᕙᓪᓕᐊᑐᐃᓐᓇᖅᖢᑎᒃᓗ ᐋᖅᑭᒃᐸᓪᓕᐊᑐᐃᓐᓇᖅᖢᑎᒃᓗ. ᑕᒪᓐᓇ ᖁᕕᐊᒋᔭᕋ ᒫᓐᓇᒧᑦ ᑎᑭᖢᒍ 
ᐱᓕᕆᐊᕆᓯᒪᔭᕗᑦ ᑭᓯᐊᓂ ᐅᖃᒃᑲᓐᓂᕐᓗᖓ ᐱᕙᓪᓕᐊᑐᐃᓐᓇᕐᓂᐊᕐᒪᑕ ᐋᖅᑭᒃᐸᓪᓕᐊᑐᐃᓐᓇᕐᓂᐊᖅᑐᒍᑦ ᓱᓕ. 
ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᒪᐃᓚᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ ᖁᔭᓐᓇᒦᒃᑕᐅᖅ ᒥᓂᔅᑖ ᑭᐅᒐᕕᑦ ᓄᑖᕈᕆᐊᖅᑐᓂᒃ ᑐᓴᖅᑎᑦᑎᒐᕕᑦ. 
 
ᒥᓂᔅᑕᐅᔪᖅ ᐅᓄᑲᓪᓚᒃᑐᓂ ᐅᖃᐅᓯᖃᕋᑖᕐᒪᑦ. ᑖᒃᑯᐊ ᐊᖏᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᒪᓕᒐᓕᐅᖅᑎᓄᓪᓗ. ᐋᖅᑭᒋᐊᕈᑏᑦ ᑕᒪᒃᑯᐊ ᐊᑐᓕᖅᑕᐅᓂᐊᖅᑐᓂᓛᒃ ᓇᓗᓇᐃᖅᓯᔾᔪᑎᓂᒃ ᖃᓄᖅ 
ᐱᑦᑎᐊᓕᕋᓗᐊᕐᒪᖔᑕ ᐅᒃᑐᕋᕈᓐᓇᕐᓗᑎᒃ.  
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒎᑦ ᖃᓄᖅ ᑖᒃᑯᐊ ᓇᐅᑦᑎᖅᓱᐊᕆᔭᐅᓂᐊᕐᒪᖔᑕ ᐋᖅᑭᒋᐊᕈᑎᐅᖃᑦᑕᖅᑐᑦ 
ᐊᑐᖅᑕᐅᓂᐊᖅᑐᑦ ᖃᓄᕐᓗ ᐱᕕᖃᖅᑐᖃᖅᐸ ᐊᑐᓕᖅᑎᑦᑎᓂᕐᒥᒃ ᑖᒃᑯᓄᖓ ᐋᖅᑮᒋᐊᕈᑎᓂᒃ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. ᐄ ᑕᒪᒃᑯᐊ ᐱᕙᓪᓕᐊᔾᔪᑎᒋᔪᒪᕙᕗᑦ ᐋᖅᑭᒃᐸᓪᓕᐊᓂᕐᒧᑦ 
ᑮᓇᐅᔭᓕᕆᓂᕐᒧᑦ ᑖᒃᑯᐊ Cabinet-ᑯᑦ ᓯᖏᑕᐅᓯᒪᓕᕐᒪᑕ.  
 
ᐅᐊᑦᓯᐊᖅ ᐅᖃᐅᓯᕆᓚᐅᖅᑕᒪ ᐃᓚᖏᑦ. ᑕᒪᓐᓇ ᒪᓕᒃᓗᒍ ᑖᒃᑯᐊ ᐊᑐᓕᖅᐸᓪᓕᐊᑐᐃᓐᓇᓂᐊᖅᑐᑦ ᑕᒪᐃᓐᓂᒃ 
ᑮᓇᐅᔭᓕᕆᓂᖃᐅᖅᑐᓗᒃᑖᑐᓂᑦ department-ᓗᒃᑖᓂᑦ ᐊᒻᒪᓗ ᐱᓗᐊᖅᑐᒥᒃ ᐅᕙᑦᑎᓐᓂᑦ ᑮᓇᐅᔭᓕᕆᔨᒃᑯᓐᓂᑦ 
ᑕᒪᒃᑯᐊ ᑐᐊᕕᕈᑎᒋᔭᕗᑦ ᐃᓚᖏᓪᓗ ᐊᑐᖅᐸᓪᓕᐊᓂᐊᓂᒃᖢᑎᒃ.  
 
ᐃᓚᖏᓪᓗ ᐅᖃᐅᓯᕆᓚᐅᖅᑕᒪ ᐊᑐᖅᑕᑐᖃᐅᒻᒫᓕᖅᖢᑎᒃ ᑕᐃᒪᓐᖓᓂᑦ ᓄᓇᕗᑦ ᐱᒋᐊᖅᓯᓐᓇᕐᒪᑦ. ᑕᒪᒃᑯᐊ 
ᖃᐅᔨᓴᖅᑕᐅᖏᓐᓇᖅᑐᑦ ᑎᓕᐅᖅᑕᐅᖏᓐᓇᖅᖢᑎᒃᓗ ᑕᒪᒃᑯᐊ ᑮᓇᐅᔭᓕᕆᔨᖏᑦ department-ᖑᔪᑦ. ᑕᒪᒃᑯᐊ 
ᒥᓂᔅᑕᐅᔪᑦ ᑐᖏᓕᕆᔭᖏᑦ deputy ministers ᑕᒪᒃᑯᓂᖓ ᑲᑎᒪᖃᑕᐅᒐᔪᑦᑐᑦ ᑕᒪᒃᑯᑎᒎᓇ 
ᐱᕙᓪᓕᐊᑐᐃᓐᓇᓂᐊᖅᑐᓂ ᓂᖏᕐᓂᖃᖅᑑᓪᓗᑕ ᑕᒪᒃᑯᐊ.  
 
ᐃᓛᒃ ᑮᓇᐅᔭᓕᕆᓂᖅ ᒐᕙᒪᐅᑉ ᐃᓗᐊᓂ ᖃᓄᖅ ᐋᖅᑭᐸᓪᓕᐊᑐᐃᓐᓇᕐᓂᐊᕐᒪᑦ, ᐋᖅᑭᐸᓪᓕᐊᑐᐃᓐᓇᖅᑐᓂᓗ 
ᖃᓄᐃᑦᑐᓐᓃᕐᐸᓪᓕᐊᑐᐃᓐᓇᖅᑐᓂᓗ. ᑕᐃᒪᓐᓇ ᒫᓐᓇᒧᑦ ᑎᑭᑦᑐᒍ ᐱᓕᕆᓂᖃᖅᓯᒪᔪᒍᑦ ᑕᒪᒃᑯᐊᓗ  

ᖃᐅᔨᓴᐃᓐᓇᓂᐊᖅᑐᑎᒍ ᖃᓄᐃᓘᕐᐸᓪᓕᐊᒻᒪᖔᑕ ᐃᓕᓐᓂᐊᖅᑎᑕᐅᕙᓪᓕᐊᔪᑦ ᑮᓇᐅᔭᓕᕆᓂᐅᑉ ᒥᒃᓵᓄᑦ. 
ᑕᒪᒃᑯᐊᓗ deputy minister-ᖑᔪᑦ ᐱᓕᕆᖃᑎᒋᔭᐅᖏᓐᓇᖅᑐᑎ ᑮᓇᐅᔭᓕᕆᓂᖅ ᖃᐅᔨᓴᖅᑕᐅᑦᑎᐊᖁᓪᓗᒍ 
ᐅᐊᒪᔭᐃᑦᑎᐊᖅᑕᐅᖁᓪᓗᒍ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦ ᓯᒪᐃᓚᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ. ᐃᒃᓯᕙᐅᑖᖅ ᑭᖑᓂᑦᑎᓐᓂ ᑮᓇᐅᔭᓕᕆᔾᔪᑎᑦ 
ᓄᓇᕗᑦ ᒐᕙᒪᒃᑯᖏᑕ ᐅᓂᒃᑳᓕᐊᖏᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᓐᓂ ᑎᒥᖁᑎᒋᔭᖏᓐᓂ 
ᑮᓇᐅᔭᖅᑐᕈᑎᕕᓂᕐᓂᑦ ᐅᓂᒃᑳᓕᐊᕆᔭᐅᔪᑦ ᑕᒪᒃᑯᐊ ᑲᖑᓇᒐᓚᖃᑦᑕᕐᒪᑕ ᑲᖑᑎᓐᓇᒐᓚᒻᒪᑕᓘᓐᓃᑦ 14, 18 
ᑕᖅᑭᓄᑦ ᑭᖑᕙᖅᓯᒪᓪᓗᑎ ᓴᖅᑭᑕᐅᖃᑦᑕᕐᒪᑕ ᐅᓂᒃᑳᓕᐊᑦ ᑮᓇᐅᔭᖅᑐᕈᑎᕕᓂᕐᓄᑦ. ᓇᓗᓇᐃᖅᓯᓯᒪᖏᒻᒪᑕ 
ᒐᕙᒪᒃᑯᑦ ᑕᒪᓐᓇ ᐱᐅᓯᒋᐊᖅᑕᐅᓂᐊᕐᒪᖔᖅ ᑐᓴᖃᑦᑕᕋᓗᐊᖅᑐᒍᑦ ᐱᐅᓯᒋᐊᖅᑎᑕᐅᓂᐊᖅᑐᓐ ᑭᓯᐊᓂᓕ 
ᐱᐅᓯᒋᐊᕈᑎᒃᓴᓂ ᑕᑯᓯᒪᖃᑦᑕᖏᓐᓇᑦᑕ ᐊᕐᕋᒍᑕᒫᑦ. 
 
ᒥᓂᔅᑕᒧᓪᓕ ᐊᐱᖅᑯᑎᒋᓂᐊᖅᑕᕋ, ᓯᕗᒧᐊᕈᑎᒋᔭᐅᓂᐊᕐᐸᑦ ᖃᓄᐃᑦᑐᒥ ᐃᖏᕋᓂᕐᒥᑦ ᐊᑐᓕᕇᕐᐱᑦ ᒐᕙᒪᒃᑯᑦ 
ᐱᓕᕆᕕᖏᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐊᖑᒻᒪᑎᖃᑦᑕᓂᐊᕐᒪᑕ ᑮᓇᐅᔭᓕᕆᔾᔪᑎᓂᑦ ᑭᖑᕙᖅᓯᒪᖏᓪᓗᑎ 
ᑐᓂᓯᖃᑦᑕᕆᐊᖃᕐᓂᕆᔭᖏᑦ. ᑕᐃᒃᑯᐊ ᑮᓇᐅᔭᖅᑐᕈᑎᕕᓃᑦ ᑎᑎᕋᖅᑕᐅᖃᑦᑕᓂᐊᕐᒪᑕ ᐊᖑᒻᒪᑎᓗᑎ 
ᐊᒻᒪᓗᑦᑕᐅᖅ ᐊᖑᒪᑎᖏᓪᓗᑎ ᑮᓇᐅᔭᖅᑐᕈᑎᕕᒥᓂᖏᓐᓂ ᑎᑎᕋᖅᓯᓕᕌᖓᑕ ᑭᖑᕙᖅᓯᒪᓗᑎ ᖃᓄᐃᑦᑐᓂ 
ᓱᒋᐊᖅᑕᐅᔾᔪᑎᖃᖃᑦᑕᓂᐊᕐᐸᑦ ᓴᓇᓇᓱᑦᑎᓪᓗᒋᑦ ᑮᓇᐅᔭᖅᑐᕈᑎᒃᓴᐅᓂᐊᖅᑐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐅᓄᑲᓪᓚᑦᑐᕈᓗᓐᓂ 
ᐊᐅᓚᔾᔭᐃᒋᐊᖅᓯᒪᓕᖅᑐᒍᑦ ᑕᒪᑐᒧᖓ ᐱᐅᓯᒋᐊᕈᑕᐅᖃᑦᑕᓂᐊᖅᑐᒥᑦ. ᑮᓇᐅᔭᖅᑐᕈᑎᕕᓂᕐᒧᑦ ᒐᕙᒪᒃᑯᑦ 
ᑎᑎᕋᖅᑕᐅᖃᑦᑕᖅᑐᑦ ᐊᒃᓱᕈᑦᑎᐊᖅᑐᑕ ᒫᓐᓇ ᑮᓇᐅᔭᓕᕆᔨᓪᓚᕆᓐᓂᑦ ᕿᓂᖅᑐᒍᑦ ᐃᓐᓄᑦᑕᐅᓂᐊᕐᒪᑕ ᑕᐃᒃᑯᐊ 
ᐃᓄᖃᖏᑦᑐᑦ. ᐱᐅᓯᒋᐊᖅᓯᓯᒪᓕᕐᒥᔪᒍᑦᑕᐅᖅ ᑕᐃᒃᑯᐊᓗ ᐱᑐᖃᐃᑦ ᑐᓴᒐᒃᓴᐃᑦ ᑮᓇᐅᔭᖅᑐᕈᑎᕕᓃᑦ 
ᑎᑎᕋᖅᑕᐅᓯᒪᓂᕆᔭᖏᑦ ᑕᐃᒃᑯᐊ ᐱᓕᕆᐊᕆᓪᓗᑎᒍ ᐊᓯᖏᓪᓗ ᐃᓗᓕᑯᒋᔭᖏᑦ ᓇᓗᓇᐃᖅᑕᐅᓯᒪᓪᓗᑎ 
ᒐᕙᒪᒃᑯᑦ ᑎᒥᖁᑎᒋᔭᖏᓐᓃᖔᖅᓯᒪᔪᑦ ᐊᖏᔪᖅᑲᐅᑏᓪᓗ ᑕᐃᒃᑯᐊ ᐅᓂᒃᑳᖃᑦᑕᖅᑐᑦ ᐊᑲᐅᖏᓕᐅᕈᑎᓂᑦ ᐃᓛᒃ 
ᖃᐅᔨᑲᐅᑎᒋᖃᑦᑕᓂᐊᕐᒪᑕ ᐱᒋᐊᕐᓂᖓᓂ. ᓄᐊᑦᑎᖅᑐᖅᑕᐅᓯᐊᕐᑎᓪᓗᒋ ᐱᓕᕆᔨᖏᑦ ᒐᕙᒪᒃᑯᑦ 
ᒪᓕᑦᑎᐊᕋᓗᐊᕐᒪᖔᑕ ᑕᕝᕙ ᑖᒃᑯᐊ ᐃᓚᖏᓐ ᐱᒋᐊᖅᓯᒪᔭᕗᑦ ᐱᐅᓯᒋᐊᕈᑕᐅᖃᑦᑕᓂᐊᖅᑐᓐ ᑮᓇᐅᔭᓕᕆᓂᕐᒧᓐ. 
ᐊᑐᓕᖅᑎᑦᑎᕙᓪᓕᐊᖏᓐᓇᓂᐊᖅᑐᒍᓪᓕ ᑕᒪᒃᑯᓂᖓ ᐊᐅᓚᔾᔭᒃᑕᐅᓯᒪᔪᓂᓐ. ᑎᑭᓐᓇᓱᐊᕐᓂᖓᓄ 
ᐱᓕᕆᔭᕆᐊᖃᖅᑕᕗᓐ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᒪᐃᓚᒃ. ᓱᓕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᑐᓴᕋᑖᖏᓇᒃᑯ ᑭᐅᒻᒪᖔᖅ ᐃᓚᖏᓐᓂ ᑭᓱᓂᑦ ᓄᓇᕗᑦ 
ᒐᕙᒪᒃᑯᖏᑦ ᑎᒥᖁᑎᒋᔭᖏᓪᓗ ᐱᓕᕆᕕᐅᔪᑦ ᑐᓂᓯᖏᑦᑕᕌᖓᑕ ᐃᓛᒃ ᑭᖑᕙᖅᓯᒪᓪᓗᑎ ᑮᓇᐅᔭᓕᕆᔾᔪᑎᓂ 
ᖃᓄᖅ ᑎᓕᓯᖃᑦᑕᕐᐸᑦ ᑮᓇᐅᔭᖅᑐᕈᑎᕕᓂᕐᓂᑦ ᓴᓇᔭᕆᐊᖃᕋᓗᐊᖅᑐᑎ. 
 
ᐊᐱᖅᑯᑎᒐᓕ ᐃᒃᓯᕙᐅᑖᖅ ᐱᔾᔪᑎᖃᖅᑐᖅ ᓄᓇᕗᑦ ᒐᕙᒪᒃᑯᖏ ᑮᓇᐅᔭᓂᒥ ᑐᓂᔭᐅᖃᑦᑕᕐᓂᕆᔭᖏᑦ ᑲᓇᑕᐅᑉ 
ᒐᕙᒪᒃᑯᖏᓐᓂ. ᑖᒃᑯᐊ ᑮᓇᐅᔭᖅᑐᕈᑎᕕᓂᕐᓄᑦ ᖃᐅᔨᓴᕈᑎᐅᖃᑦᑕᖅᓯᒪᔪᑦ ᑕᐃᒃᑯᐊ ᖃᐅᔨᒪᑎᑕᒻᒪᕇᑦ 
ᕿᒥᕈᓇᖅᑏᑦ ᖃᐅᔨᓴᓚᐅᖅᓯᒪᒻᒪᑕ ᑮᓇᐅᔭᖅᑖᖅᑎᑕᐅᖃᑦᑕᕐᓂᕆᔭᖏᓐᓂ ᓄᓇᕗᑦ ᒐᕙᒪᒃᑯᖏ ᑲᓇᑕᐅᑉ 
ᒐᕙᒪᒃᑯᖏᓐᓂ ᑖᒃᑯᐊ ᖃᐅᔨᒪᑎᑕᐃᑦ  

ᕿᒥᕐᕈᔨᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᓯᒪᔪᑦ ᓇᓗᓇᐃᖅᓯᓚᐅᕐᒪᑕ ᓄᓇᕗᒻᒥᒎᖅ ᐱᑐᐃᓐᓇᐅᖏᑦᑐᒃᑯᑦ 
ᐊᐅᓪᓗᑎᒐᐃᔭᐅᓂᖅᓴᐅᔭᕆᐊᖃᕋᓗᐊᕐᒪᑕ ᑲᒪᒋᐅᓗᑎ. ᓲᕐᓗ ᐃᒡᓗᕐᔪᐊᖁᑎᖏᑦ ᑕᒪᒃᑯᐊ ᐊᐅᓚᑦᑎᔾᔪᑏᑦ 
ᓄᓇᓕᓐᓄᓪᓗ ᐱᔾᔪᑎᒋᓪᓗᒋᑦ.  
 
ᓴᖅᑭᑦᑎᓚᐅᕐᒥᒻᒪᑕ ᑐᓴᒐᒃᓴᓂ ᐋᖅᑭᒋᐊᕈᑕᐅᓂᐊᖅᑐᐃᓃᓐᓇᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᕆᔭᖏᓐᓂ 
ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖅᑖᕆᔭᐅᖃᑦᑕᖅᑐᓂᑦ ᐊᖏᖃᑎᒋᒐᓱᐊᕈᑎᐅᓪᓗᑎ. ᐊᐱᕆᔪᒪᔭᕋ ᒥᓂᔅᑕ ᓄᓇᕗᑦ 
ᒐᕙᒪᒃᑯᖏᑕ ᐅᐸᓗᖓᐅᔭᐅᑎᖓ ᑭᓲᒻᒪᑕ ᑮᓇᐅᔭᖅᑖᖅᑎᑕᐅᔾᔪᑎᒋᖃᑦᑕᓂᐊᖅᑕᑎᓐᓄ ᑲᓇᑕᐅᑉ ᒐᕙᒪᒃᑯᖏᓐᓂ 
ᐃᖏᕋᕕᓂᕆᕙᑦᑕᖏᓐᓄ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐃᒃᓯᕙᐅᑖ. ᐄ, ᒐᕙᒪᑐᖃᒃᑯᑦ ᐅᖃᖃᑎᒋᔪᓐᓇᖅᑕᕗᑦ, ᑖᒃᑯᐊᓗ 
ᐃᑲᔪᖅᑎᒋᓚᐅᖅᐸᒃᑐᒋᑦ ᑲᑎᒪᖃᑎᒋᓚᐅᖅᐸᒃᑐᒋᖦᖢ ᐅᑭᐅᖅᑕᖅᑐᒥᐅᖃᑎᕗᑦ, ᓄᓇᑦᑎᐊᕐᒥᐅᑦ ᔫᑳᓐᒥᐅᓪᓗ. 
ᑖᒃᑯᓂᓐᖓ ᒐᕙᒪᑐᖃᒃᑯᓐᓂᑦ ᑕᒪᑐᒪ ᒥᒃᓵᓄᑦ ᐅᖃᖃᑎᖃᐃᓐᓇᖅᑐᒍᑦ. ᐃᒪᓐᖓᑦ ᓄᑖᖑᔪᖅ ᑖᓐᓇ 
ᒥᓂᔅᑑᓕᖅᑐᖅ ᒐᕙᒪᑐᖃᒃᑯᓐᓂ ᑮᓇᐅᔭᓕᕆᓂᕐᒥ.  
 
ᒪᕐᕈᐃᖅᖢᒍ ᑲᑎᒪᖃᑎᒋᓯᒪᓕᖅᑕᕋ ᑕᒪᓐᓇᑦᑕᐃᓐᓇᖅ ᐅᖃᐅᓯᕆᑦᑕᖅᖢᒍᒃᑕᐅᖅ. ᑕᒪᑐᒪᑉ ᑕᖅᑭᐅᑉ ᓄᓐᖑᐊᓂ 
ᑲᓇᑕᓗᒃᑖᒥ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᑦ ᑲᑎᒪᖃᑎᖃᕐᓂᐊᕐᒪᑕ ᑖᑉᓱᒥᓐᖓ ᒐᕙᒪᑐᖃᒃᑯᑦ ᑮᓇᐅᔭᓕᕆᓂᕐᒧᑦ 
ᒥᓂᔅᑐᖓᓐᓂᒃ, ᑕᐃᑲᓂ ᐅᖃᐅᓯᕆᓂᐊᕐᒥᔭᕗᑦ. 
 
ᑕᒪᒃᑯᐊᓗ ᐃᖅᑲᓇᐃᔭᖅᑎᕗᑦ ᒐᕙᒪᑐᖃᒃᑯᓐᓂ ᑮᓇᐅᔭᓕᔨᓂᑦ ᐃᖅᑲᓇᐃᔭᖅᑎᓂᑦ ᐅᖃᖃᑎᖃᐃᓐᓇᖅᑐᑦ ᑕᒪᓐᓇ 
ᓄᓇᕗᒥᐅᑕᐅᑎᓪᓗᑕ ᑐᓂᕐᕈᓯᐊᕆᕙᒃᑕᕗᑦᒃ ᒐᕙᒪᑐᖃᒃᑯᓐᓂᑦ ᒥᑭᓗᐊᕐᓂᖓᓂᒃ ᐋᖅᑭᒋᐊᕆᐊᖃᕐᓂᖓᓂᒃ. 
ᑕᐃᓐᓇ ᐋᖅᑭᑦᑕᐅᓚᐅᖅᓯᒪᔪᖅ 3.5-ᐳᓴᑐᐃᓐᓇᑯᓗᒻᒥᒃ ᐊᖏᓪᓕᒋᐊᖅᑕᐅᓂᐅᖅᑕᖅᑐᖅ. 
 
ᐋᑐᕚᒦᓐᖔᖅᑐᓂᑦ ᑮᓇᐅᔭᓄᑦ ᑖᒃᑯᓄᓐᖓ ᐱᖓᓱᓐᑦ ᐊᕕᑦᑐᖅᓯᒪᔪᓄᑦ ᐅᑭᐅᖅᑕᖅᑐᒥᐅᓄᑦ ᒥᑭᓗᐊᖅᑐᑯᓘᒻᒪᑦ. 
ᑕᒪᒃᑯᐊ ᐱᓕᕆᐊᕇᓐᓇᖅᑕᕗᑦ, ᑖᒃᑯᐊᓗ ᑲᑎᒪᖃᑎᒌᑦᑕᐃᓐᓇᕐᓂᐊᖅᖢᒋᑦ ᒐᕙᒪᑐᖃᒃᑯᑦ ᑮᓇᐅᔭᓕᕆᔨᖏᑦ, 
ᒥᓂᔅᑐᖓᑦ ᑲᑎᒪᖃᑎᒋᓚᐅᖅᐸᖦᖢᒍ ᐊᒻᒪᓗ ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖅᑎᖏᓐᓂᑦ ᑲᑎᒪᖃᑎᖃᖅᐸᒃᓗᑎᑦ. 
ᑕᐃᒪᓐᓇᒃ ᐱᓕᕆᐊᕇᓐᓇᖅᑕᕗᑦ. 
 
ᒪ’ᓇ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᒪᐃᓚᒃ. ᖁᓐᓇᒦᒃ. ᒫᓐᓇ ᐊᑎᖁᑎᖃᓐᖏᑲᐃᓐᓇᕋᒪ ᐊᒻᒪ ᓯᕿᓐᖑᔭᖅ ᐃᓕᓴᕆᓪᓗᒍ 
ᖁᓛᓅᑦᑎᐊᓕᕐᖓᑦ. ᑕᕝᕗᖓ ᑲᑎᕕᒻᒧᑦ ᐅᑎᕐᓂᐊᕆᕗᒍᑦ 1:30 ᓂᕆᔨᐊᖅᑐᓚᐅᕐᓗᑕ. ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 11:52ᒧᐊᖅᑎᓪᓗᒍ ᐊᒻᒪ ᐅᑎᖅᑐᑎᑦ 13:26ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᓪᓛᖅ ᒥᓂᔅᑕ ᓯᒪᐃᓚᒃ ᐱᓕᐊᕆᓪᓗᑎᒍᑦ ᑕᑲᓇᓃᖅᑲᐅᒻᒪᑦ. ᑕᑲᓄᖓ ᐅᑎᖁᓪᓗᒍ. 
ᑕᑲᓇᓅᓚᐅᖏᓂᓐᓂ, ᐃᒃᓯᕚᑲᐃᓐᓇᕐᓂᐊᕋᕕᑦ ᑕᑲᓄᖓᕈᓐᓇᕈᕕᑦ. ᖁᔭᓐᓇᒦᒃ. 
 
ᖁᔭᓐᓇᒦᓪᓗ ᒪᓕᒐᓕᐅᖅᑏᑦ ᐅᑎᕐᒥᒐᔅᓯ. ᒫᓐᓇ ᑕᕝᕙᓃᒃᑲᑦᑕ ᐊᐱᖅᓱᓂᕐᒥᑦ ᒥᓂᔅᑕ ᓯᒪᐃᓚᒃ ᐅᕙᒍᑦ ᓵᖓᓃᑦᑐᖅ 
ᐊᒻᒪᓗ ᒫᓐᓇ ᐊᑎᖁᑎᖃᕐᓇᖓ. ᐊᐱᖅᑯᓯᔅᓴᓕᑦᑕᖃᕐᒪᖔᑕ ᒪᓕᒐᓕᐅᖅᑏᑦ ᐊᐱᕆᔪᒪᓪᓗᖓ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕᐅᔪᖅ ᐱᑕᓴᓐ ᐊᐱᖅᑯᑎᒋᕙᖅᑲᐅᔭᖏᓐᓄᑦ ᖃᐅᔨᒪᓪᓗᖓᓗ 
ᐊᑲᐅᓐᖏᓕᐅᕈᑕᐅᖃᑦᑕᖅᓯᒪᔪᖅ ᑖᒃᑯᐊ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᖃᓄᐃᓕᖓᓂᐅᔪᑦ ᐊᒻᒪ ᑮᓇᐅᔭᑎᒍᓪᓗ 
ᑐᑭᓯᒋᐊᕈᑎᔅᓴᐅᔪᒃᑯᑦ ᑮᓇᐅᔭᓕᕆᔨᒃᑯᑎᒍᑦ ᑲᑎᑕᐅᓪᓗᑎᒃ.  
 
ᖃᐅᔨᒪᔪᐃᓐᓇᐅᓪᓗᑕᓗ ᑮᓇᐅᔭᓕᕆᔨᒃᑯᑦ ᐱᔭᕇᖅᓯᒪᓲᖑᓐᖏᒻᒪᑕ, ᐱᔭᕇᖅᓯᒪᒋᐊᖃᓕᕋᓗᐊᖅᑎᓪᓗᒋᑦ. ᑖᒃᑯᐊ 
ᐊᖅᑯᑎᒋᔭᐅᓪᓗᐊᑕᖅᑑᔮᕐᖓᑕ ᑕᕝᕙᓐᖓᑦ ᒪᓕᒐᓕᐅᖅᑎᓂᒃ. 
 
ᑕᐃᒪᓕ ᖃᐅᔨᒍᒪᔪᖓ ᖃᓄᐃᓕᐅᖅᓯᒪᓕᖅᑭᑦ ᒥᓂᔅᑕᐅᓪᓗᑎᑦ ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ ᑐᑭᒧᐊᕈᑕᐅᔪᓂᓛᒃ 
ᑮᓇᐅᔭᓕᕆᔨᒃᑯᓐᓅᖅᑕᐅᒋᐊᖃᕐᒪᑕ, ᖃᓄᐃᓕᐅᖅᓯᒪᕕᓯ ᓲᕐᓗ ᑖᒃᑯᐊ ᑕᒪᒃᑯᓂᖓ ᑐᑭᓯᒋᐊᕈᑎᔅᓴᐅᔪᓂᑦ 
ᐱᖃᑦᑕᕋᓗᐊᕐᒪᖔᑕ ᑕᕝᕗᖓ ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᑦᑐᕐᒥᐅᓄᑦ ᑐᓴᖅᑎᑕᐅᓵᓚᐅᕋᒪ ᐃᑉᐸᔅᓴᖅ 
ᐅᓐᓄᒃᑯᒎᖅ ᐃᓐᓇᐅᓕᖅᑐᒥᑦ ᐃᓅᒍᓐᓃᖅᑐᖃᓚᐅᕐᒪᑦ ᐹᓪ ᐅᑕᑦᓈᕐᒥᑦ ᐊᑎᖃᖅᑎᑉᐸᕋ ᑕᐃᒃᑯᐊ ᐃᓚᖏᑦ 
ᕿᒪᑦᑕᖏᑦ ᓇᓪᓕᒋᕙᕗᑦ, ᐃᑉᐱᒋᖃᑎᒋᕙᕗᓪᓗ ᐃᕐᓂᖓ ᐊᓕᒃᓯᔅ ᑐᓵᔨᐅᖃᑦᑖᓚᐅᖅᑐᖅ ᐊᒥᓱᓂᒃ ᓱᓕ 
ᓄᓇᑦᓯᐊᕐᒥ ᐊᒻᒪᓗ ᐊᐅᓚᑦᑎᔪᓪᓗ ᑕᐃᑲᓂ ᐃᓐᓇᕐᓄᑦ ᐃᓕᓐᓂᐊᕐᕕᒻᒥ ᖃᒪᓂᑦᑐᐊᕐᒥ. 
 
ᑕᒪᒃᑯᐊ ᐱᓕᕆᐊᕇᓐᓇᖅᑕᕗᓕᓛᒃ ᑕᒪᒃᑯᐊ ᑭᓪᓕᒋᓇᔭᖅᑕᖏᑦ reporting deadlines, ᐱᓂᓐᖑᒋᐊᖅᓯᒪᓕᖅᑐᑦ, 
ᐋᖅᑭᒋᐊᖅᓯᒪᔪᑦ. ᑕᒪᒃᑯᐊᓗ ᒥᓂᔅᑕᐃᑦ ᑐᖏᓕᕆᔭᖏᑦ departments-ᓂᒃ ᐃᓕᔭᐅᒃᑲᓂᖅᓯᒪᓕᖅᑐᑎᒃ ᑕᒪᑐᒥᖓ 
ᐃᓱᒪᒋᔭᐅᒃᑲᓐᓂᖁᓪᓗᒋᑦ ᑮᓇᐅᔭᓕᐅᕐᓂᕐᒥᑦ department-ᒋᔭᒥᓐᓂᑦ. ᐅᕙᒍᓪᓕ ᑮᓇᐅᔭᓂᒃ ᑕᒪᒃᑯᐊ 
ᐃᖅᑲᓇᐃᔭᖅᑎᕗᑦ ᑕᒪᒃᑯᓂᖓ ᐱᓕᕆᖃᑎᖃᐃᓐᓇᖅᑐᑎᒃ ᒥᓂᔅᑕᐃᑦ ᑐᒡᓕᕆᔭᖏᓐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᑦ ᓇᓂᑐᐃᓐᓇᖅ ᒥᓂᔅᑕᖃᕐᕕᓂᑦ ᑮᓇᐅᔭᓕᕆᓂᖅ ᐃᓄᓕᖃᓕᖅᐸᓪᓕᐊᑐᐃᓐᓇᖅᑐᑎᒃ. 
ᑕᒪᒃᑯᐊ ᖃᐅᔨᒪᔭᕆᐊᖃᖅᑕᕗᑦ ᑐᓂᔭᐅᔭᕆᐊᖃᖅᑐᑦ ᑐᓂᔭᐅᕙᓪᓕᐊᑐᐃᓐᓇᖁᓪᓗᒋᑦ ᑕᒪᓐᓇ ᑲᔪᓯᓯᒪᐃᓐᓇᖅᑐᖅ, 
ᑲᔪᓯᓯᒪᐃᓐᓇᕐᓂᐊᖅᑐᓂᓗ ᑕᒪᓐᓇ ᐋᖅᑭᐊᓂᓚᐅᓐᖏᓐᓂᖓᓂ. ᐱᕙᓪᓕᐊᔪᖅ ᑕᒪᒃᑯᐊ ᐋᖅᑭᐸᓪᓕᐊᑐᐃᓐᓇᕐᒪᑕ 
ᓱᓕ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᒪᐃᓚᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖃᐃ ᐊᑑᑎᖃᖅᑎᑦᑎᒐᔭᖅᑯᖅ ᑖᒃᑯᐊ ᑮᓇᐅᔭᓕᕆᔨᒃᑯᑦ ᑎᑎᖅᑲᓂᒃ 
ᑐᓂᓯᖃᑦᑕᕐᓗᑎᒃ ᒪᓕᒐᓕᐅᖅᑎᒧᑦ, ᒪᓕᒐᓕᐅᕐᕕᒻᒥ ᑐᓂᔭᐅᓗᑎᒃ ᖃᖓᒃᑯᑦ ᐱᔭᕇᖅᓯᒪᔭᕆᐊᖃᕋᔭᕐᒪᖔᑕ 
ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ, ᐃᒫᒃ ᓲᕐᓗ ᐊᔅᓱᕈᖅᑎᑕᐅᒃᑲᓂᕐᓗᑎᒃ ᒫᓐᓇᐅᔪᖅ ᐊᕐᕌᒍᑕᒫᑦ ᖃᖓᒃᑯᑦ 
ᑐᓂᔭᐅᓐᓂᕐᒪᖔᑕ ᖃᐅᔨᒪᔪᓐᓇᖃᑦᑕᖏᓐᓇᑦᑕ.  
 
ᑭᓯᐊᓂᓕ ᒪᓕᒋᐊᖃᖅᑕᖓᓂᑦ ᐱᑕᖃᕆᐊᖃᖅᐸᑦ ᑕᐃᒃᑯᓂᖓ ᒪᓕᒐᓕᐅᖅᑎᒃᑯᓐᓂᑦ ᑐᓴᖅᑎᑦᑎᓯᒪᓗᑎᒃ 
ᐱᔪᒪᓂᖅᓴᐅᔪᓐᓇᑐᐃᓐᓇᕆᐊᓖᑦ, ᑕᖅᑲᒃᑯᐊᓗ ᖃᐅᔨᒪᓂᐊᕐᖓᑕ ᖃᖓᒃᑯᑦ ᐱᔭᐅᖃᑦᑕᕐᒪᖔᑕ ᐊᒻᒪᓗ ᖃᖓᒃᑯᑦ 
ᑭᖑᕙᕐᒪᖔᑕ. 
 
ᐊᐱᖅᑯᑎᐅᓗᐊᓐᖏᑦᑐᖅ, ᒥᓂᔅᑕᐅᔪᖅ ᐅᖃᐅᑎᒋᐊᒃᑲᓐᓂᕋᓱᑐᐃᓐᓇᖅᑕᕋ ᕿᒥᕐᕈᑲᓐᓂᕈᓐᓇᕋᔭᕐᖓᒍ. 
ᐊᐱᖅᑯᑎᔅᓴᖃᒃᑲᓂᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᑦᑎᐊᖅᑕᕋ ᒪᑯᐊ 
ᓲᕐᓗ ᐊᑐᕐᓂᖃᕈᓐᓇᑦᑎᐊᕋᔭᕐᒪᑕ ᒪᑯᐊ ᓲᕐᓗ ᑎᓕᐅᕆᓂᕐᒧᑦ ᐃᖅᑲᓇᐃᔭᖅᑐᓂᑦ ᓇᓂᑐᐃᓐᓇᖅ ᐱᓕᕆᔨᐅᔪᒍᑦ 
ᒥᓂᔅᑕᖃᕐᕕᐅᓪᓗᑕ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᓂᐊᖅᐸᕗᑦ ᑕᐃᒪᓐᓇ ᐱᔪᓐᓇᕋᔭᕐᒪᖔᑦᑕ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓇᓗᓇᐃᕐᓗᒍ ᑖᓐᓇ ᐊᐱᖅᑯᑕᐅᕙᓪᓚᐃᕋᑖᓐᖏᒻᒪᑦ. 
ᐊᒥᐊᒃᑯᖃᖅᑐᓂ ᓱᓕ 18-ᓂᒃ ᑐᑐ. ᑭᓯᐊᓂ ᐊᑎᖁᑎᖃᕈᓐᓃᕐᒥᒐᒪ ᐊᐱᕆᔪᒪᓯᒪᔪᓂᒃ. ᓴᓪᓗᕗᖔ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑐᓐᖓᓱᑦᑎᒃᑲᓐᓂᕐᓗᒍ, ᓯᒪᐃᓚᒃ. ᑐᑭᓯᔪᒪᑐᐃᓐᓇᖅᑐᖓᓕ ᑖᒃᑯᐊ 
recentralize-ᑕᐅᓂᐊᖅᐸᑕ ᑖᒃᑯᐊ ᐊᖏᔪᖅᑲᐅᑎᖃᕐᕕᒋᔭᖏᑦ ᑖᒃᑯᐊᓗ ᑮᓇᐅᔭᓕᕆᔨᒃᑯᑦ. 
 
ᑕᐃᒃᑯᐊ decentralize-ᓯᒪᔪᑦ ᐃᓄᑦ, ᐃᖅᑲᓇᐃᔮᖃᖅᑐᑦ ᐃᓄᐃᑦ ᖃᓄᐃᓕᖓᑎᑕᐅᓂᐊᕐᒪᖔᑕ ᑖᓐᓇ 
ᑐᑭᓯᖅᑳᕈᒪᓪᓗᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔭᕗᑦ ᓱᓕ 
ᖃᓄᖅᑑᕈᑎᒋᓪᓗᒍ ᓱᓕ. ᑕᐃᒃᑯᐊ ᐃᖅᑲᓇᐃᔭᖅᑐᑦ ᓇᓂᑐᐃᓐᓇᖅ ᐊᑦᑐᑲᓴᔅᓯᓂᐊᕐᒪᑕ ᐊᑕᐅᓯᕐᒥᑦ, ᖃᑦᑎᓂᒃ 
ᒪᓕᓪᓗᒋᑦ ᑕᐃᒪᓐᓇ ᐱᓕᕆᐊᕋᓗᐊᕐᒪᖔᑦᑕᓘᓐᓃᑦ ᒫᓐᓇ ᖃᐅᔨᒪᓐᖏᑦᑐᒍᑦ, ᐃᓱᒪᔅᓴᖅᓯᐅᕈᑎᒋᔭᕆᐊᖃᕋᑦᑎᒍ 
ᓱᓕ.  
 
ᐊᒻᒪᓗ FMB-ᑯᓐᓄᑦ cabinet-ᑯᓄᓪᓗ ᐃᓱᒪᔅᓴᖅᓯᐅᕈᑎᒋᔭᐅᔪᖅ ᐊᖏᔫᔭᕆᐊᖃᕋᔭᖅᑐᓂ. ᑕᐃᑲᓐᖓᑦ 
ᐱᓂᐊᕋᔭᕈᑦᑕ ᑕᐃᒃᑯᐊ ᓄᓇᓕᓐᓃᑦᑐᖅ ᓇᒻᒥᓂᖅᑐᕆᐊᖃᕋᔭᖅᐸᑕ ᑕᐃᑲᓂ ᓄᓇᓕᓐᓂᑦ ᐊᓯᐊᓄᑦ 
ᐃᓇᖏᖅᑕᐅᓗᑎᒃ ᑭᓯᐊᓂᐅᔭᕆᐊᖃᕋᔭᕐᒪᑕ.  
 
ᑕᐃᒃᑯᐊ ᑕᐃᒪᓐᓇ ᒫᓐᓇ ᐋᖅᑭᔅᓯᒪᑎᓪᓗᒍ, ᑭᖑᓂᖃᕕᔾᔪᐊᕋᔭᖅᑐᑦ ᑮᓇᐅᔭᓕᕆᔨᒃᑯᓐᓄᑦ ᑕᐃᒪᓐᓇ 
ᐱᓂᐊᓕᕋᔭᕈᑦᑕ ᑭᓯᐊᓂ ᑕᒪᓐᓇ ᐊᖏᔫᒻᒪᑦ ᐱᔭᕆᐊᖅᑯᖅᑐᓂᐊᖅᑐᓂ ᐃᓱᒪᔅᓴᖅᓯᐅᕈᑎᒋᓪᓗᐊᕆᐊᖃᕋᑦᑎᒍ, 
ᒫᓐᓇ ᐃᓱᒪᔅᓴᖅᓯᐅᕈᑎᒋᕙᓪᓕᐊᔭᕋᓗᐊᕗᑦ ᑭᓯᐊᓂ ᐱᔭᕐᓂᓐᖏᓗᐊᖅᑐᓂ ᖃᓄᑭᐊᖅ ᑕᐃᒫᒃ 
ᐃᑲᔪᕐᓂᐊᕋᓗᐊᕐᒪᖔᑕᓘᓐᓃᑦ ᒫᓐᓇ ᐅᖃᕈᓐᓇᖏᑦᑎᐊᖅᑐᖓ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᒪᐃᓚᒃ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐃᑲᔪᖅᑐᕐᒥᔭᕋᓕ ᑖᓐᓇ, ᐅᕙᑦᑎᓐᓄᑐᐊᖅ 
ᐱᕚᓪᓕᐅᑎᒐᔭᓐᖏᓐᓂᖓ ᖃᐅᔨᒪᓪᓗᒍ ᑖᒃᑯᐊ ᐱᔭᕐᓂᖏᑦᑑᑎᓪᓗᒍ ᑮᓇᐅᔭᓕᕆᓂᖅ ᑕᒪᓐᓇ, ᑖᒃᑯᐊ 
ᐊᖏᔪᖅᑲᐅᑎᐅᔪᑦ ᐅᕙᓃᓐᓂᖅᓴᐅᒻᒪᑕ ᐃᖃᓗᓐᓂ ᓈᒻᒪᓐᓂᖅᓴᐅᓇᔭᕋᓱᒋᓪᓗᒍ ᑕᒪᒃᑯᓄᖓ ᓄᓇᓕᓐᓄᑦ 
ᐊᓯᖏᓐᓃᑦᑐᓄᑦ. ᐅᐃᔾᔮᑐᐃᓐᓇᖅᑐᒥᑦ ᒫᓐᓇ ᐱᓕᕆᒐᑦᑕ ᖃᓄᑭᐊᖅ ᑖᓐᓇ ᖃᖓᑭᐊᖅ ᑐᑭᓯᓯᒪᓕᕋᔭᖅᐱᓯᐅᒃ 
ᑕᐃᒪᓐᓇᐃᓕᖓᓂᐊᖅᑐᒥᓂᐅᑉᐸᑦ. ᐅᖃᐅᑎᔪᓐᓇᖅᐹᖓᖃᐃ ᖃᑦᑎᓂᒃ ᑕᖅᑭᓂᒃ ᑕᒪᓐᓇ 
ᐋᖅᑭᑦᑕᐅᒐᓱᓐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓗᓪᓕᖅᓱᕆᐊᓕᒻᒪᕆᐊᓘᒻᒪᑦ 
ᐃᓱᒪᔅᓴᖅᓯᐅᕈᑎᒋᔭᕗᑦ ᖃᓄᖅᑑᕈᑎᒋᕙᓪᓕᐊᔭᕗᑦ. ᐊᓯᖏᓪᓗ ᐊᕕᑦᑐᖅᓯᒪᔪᑦ ᐅᖃᖃᑎᒋᕙᓪᓕᐊᓪᓗᒋᑦ, ᑭᓯᐊᓂ 
ᒫᓐᓇ ᐅᖃᕈᓐᓇᖏᑦᑎᐊᖅᑐᖓ ᖃᓄᖅ, ᖃᑦᑎᓂᑦ ᑕᖅᑭᓂᒃ ᑕᒪᓐᓇ ᑕᐃᒪᓐᓇᐃᓕᐅᕐᓂᐊᕐᒪᖔᖅ. ᒫᓐᓇ 
ᐅᖃᕈᓐᓇᖏᑦᑎᐊᖅᐳᖓ. ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᖃᑦᑕᖅᑕᕐᓂᒃ ᑭᒡᒐᖅᑐᖅᑕᕐᓂᒃ ᑐᑭᓯᓇᓱᖁᔭᐅᓪᓗᖓ 
ᐅᖃᐅᔾᔭᐅᖃᑦᑕᕋᒪ, ᑐᑭᓯᔪᒪᒐᓗᐊᕐᒥᒐᒪ ᐃᒻᒪᖃ ᑕᒪᓐᓇ ᐃᓚᖓ ᐱᓕᕆᐊᕆᓂᐊᖅᑕᔅᓴᕆᔭᕋᓗᐊᕗᑦ ᑕᒪᑐᒪ 
ᑲᑎᒪᓂᑦᑕ ᐃᓗᐊᓂ. ᑕᐃᒪ ᐅᖅᓱᐊᓘᑉ ᐊᑭᖓ ᐱᕈᖅᐸᓪᓕᐊᖏᓐᓇᕐᒪᑦ ᑕᐃᒪᓐᖓᓂᑦ ᐊᕐᕌᒎᑉ ᑕᒪᑐᒪ ᐃᓗᐊᓂ.  
 
ᑖᒃᑯᐊ ᒐᕙᒪᕗᑦ ᓂᐅᕕᕆᐊᖃᓚᐅᖅᓯᒪᓪᓗᑎᒃ $40-ᕈᖅᓯᒪᓪᓗᑎᒃ ᖃᑦᑕᐅᔭᖅ, ᒫᓐᓇ $70-ᖏᓐᓃᐸᓗᖅᑰᓕᕐᒪᑦ 
ᖃᑦᑕᐅᔭᖅ, $30-ᓂᒃ ᐱᕈᖅᐹᓪᓕᖅᓯᒪᓪᓗᓂ. ᖃᓄᖅ ᑖᓐᓇ ᐊᕐᕌᒎᓂᐊᖅᑐᒧᑦ ᖃᓄᐃᓕᖓᓇᔭᕐᒪᖔᖅ ᑕᒪᓐᓇ 
ᐃᒻᒪᖃ ᑐᑭᓯᒍᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᔅᓱᒪᓂ 2003-2004-ᒥ ᑮᓇᐅᓂᒃ $69-ᒥᓕᐊᓂᒃ 
ᐊᑐᓚᐅᖅᓯᒪᒐᑦᑕ ᐊᕐᕌᓂᐅᓚᐅᖅᑐᖅ 2005-ᒥ ᐊᑐᓚᐅᖅᐳᒍᑦ $139-ᒥᓕᐊᓂᒃ. ᒪᕐᕈᐃᓐᓈᓐᓂᒃ ᐅᑭᐅᓐᓂᒃ ᑕᒪᓐᓇ 
$70-ᒥᓕᐊᓂᒃ ᑕᒪᓐᓇ ᐊᑭᑦᑐᕆᐊᕐᓂᖃᓚᐅᕐᒪᑦ. 
 
ᐃᓛᒃ ᑮᓇᐅᔭᓂᒃ ᐊᑐᕆᐊᖃᖅᑕᑎᓐᓂᒃ ᕿᓂᕆᐊᖃᓚᐅᕋᑦᑕ $70-ᒥᓕᐊᓂᒃ ᐊᑭᑦᑐᕆᐊᕈᑎᖃᓗᐊᓚᐅᖅᑎᓪᓗᒍ. 
2006-ᒥ ᓂᕆᐅᒋᔭᐅᔪᖅ, ᐄ, ᐊᑭᑐᑐᐃᓐᓇᕐᓂᐊᖅᑐᖅ ᐅᖅᓱᐊᓗᒃ ᑕᒪᓐᓇᓗ ᖃᐅᔨᓴᖅᐸᓪᓕᐊᑐᐃᓐᓇᖅᑕᕗᑦ, ᓱᓕ 
ᐱᓕᕆᐊᕆᕙᓪᓕᐊᑐᐃᓐᓇᖅᑕᕗᑦ ᐃᓚᕙᓪᓕᐊᑐᐃᓐᓇᖅᑐᖅ ᓱᓕ, ᖃᑦᑎᑐᕋᔭᕐᒪᖔᖅ ᑕᐃᒃᑯᓂᖓ ᓂᐅᕕᖅᐸᑦᑐᓂᒃ 
ᐅᖅᓱᐊᓗᓕᕆᔨᓄᑦ. 
 
ᑕᒪᓐᓇ ᐱᓕᕆᐊᖑᑐᐃᓐᓇᖅᑐᖅ ᓱᓕ ᐃᑲᔪᕆᐊᖃᕈᑦᑕ ᐃᑲᔪᕆᐊᖃᕈᒫᕆᕗᒍᑦ ᑖᒃᑯᐊ ᓄᖑᑉᐸᓪᓕᐊᓕᖅᐸᑕ. 
ᒪᑦᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᓐᓃᑦᑐᓪᓗ ᐊᒻᒪᓗ ᓇᒻᒥᓂᖃᖅᑐᑦ ᑭᓯᐊᓂ ᐃᑲᔫᑎᖓᑦ ᑖᔅᓱᒧᖓ 
ᐅᖅᓱᐊᓘᑉ ᒥᔅᓵᓄᑦ ᐃᑲᔫᓯᐊᕆᕙᑦᑕᕗᑦ ᑕᕝᕙᓐᖓᑦ ᒐᕙᒪᒃᑯᓐᓂᑦ ᐊᖏᓪᓕᕙᓪᓕᐊᓗᐊᖅᑑᔮᓐᖏᒻᒪᑦ, ᑕᒪᓐᓇ 
ᐅᖅᓱᐊᓗᒃ ᐊᑭᑦᑐᖅᐸᓪᓕᐊᑎᓪᓗᒍ ᐊᑭᓕᖅᓱᐃᔾᔪᑏᓪᓗ ᐅᓄᖅᓯᕙᓪᓕᐊᑎᓪᓗᒋᑦ ᑕᒪᓐᓇᑭᐊᖅ ᑖᒃᓱᒪ 
ᑮᓇᐅᔭᓕᕆᔨᐅᑉ ᐱᓕᕆᕝᕕᒋᔭᖓᓂ ᖃᓄᐃᓕᖓᑎᑕᐅᓂᐊᖅᐸ ᓯᕗᓂᔅᓴᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒥᑭᔫᒐᓗᐊᖅᑐᖅ ᐃᑲᔪᕈᑕᐅᓯᒪᓕᖅᐳᖅ, -
ᕙᓪᓕᐊᓂᐊᓕᖅᐳᖅ ᑕᒪᓐᓇ ᐊᖏᖅᑕᐅᓚᐅᖅᓯᒪᔪᖅ ᑕᐃᓐᓇ ᑖᒃᓰᔭᕐᓂᖅ ᐅᖅᓱᒧᑦ ᑕᕝᕗᖓ 
ᐅᑎᖅᑎᑕᐅᓂᐊᔫᔭᓐᓂᐊᓕᖅᑐᓂ ᐊᖑᓇᓱᑦᑎᓄᑦ ᐊᓯᖏᓐᓄᓪᓗ ᐃᖃᓗᓐᓂᐊᖅᑎᓄᑦ ᐳᓚᕋᖅᑐᓕᕆᔨᓄᑦ, 
ᐃᖃᓗᓐᓂᐊᖅᑎᓄᑦ ᑕᒪᒃᑯᓄᖓ.  
 
ᑕᒪᓐᓇ ᐃᑲᔪᕐᓂᖃᕐᓂᐊᖅᑐᖅ ᑕᕝᕙᓂ ᐅᑭᐊᔅᓵᖑᓂᐊᖅᑐᒥᑦ ᓇᓗᓇᓐᖏᑦᑐᖅ ᑕᒪᒃᑯᓄᖓ. ᐊᓯᖏᓐᓂᓪᓗ ᒫᓐᓇ 
ᐊᐱᕆᔭᐅᓯᒪᓐᖏᑦᑐᑕ ᑕᐃᒪᓐᓇ ᐃᑲᔫᑕᐅᔪᓐᓇᕋᔭᖅᑐᒥᑦ ᐊᑐᖅᓯᓗᐊᖅᑐᓂᒃ ᑕᒪᒃᑯᓂᖓ ᐱᓕᕆᕝᕕᓂᑦ 
ᐱᓕᕆᐊᖃᖅᑐᓂᒃ. ᐊᓯᐊᓂᒃ ᒫᓐᓇᓪᓚᕆᒃ ᐱᑕᖃᖏᑦᑐᖅ. ᒪᑦᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦ ᒥᓂᔅᑕ ᓯᒪᐃᓚᒃ ᐊᒻᒪᓗ ᖁᔭᓐᓇᒦᖅᑲᕋ ᐹᓇᐸᔅ ᐊᐱᖅᓱᕈᓐᓇᕋᑖᕐᖓᑦ. ᑕᕝᕙᓂ 
ᐊᐱᕆᔪᒪᔪᓂ ᐊᑎᑯᑎᖃᕈᓐᓃᕐᒥᒐᒪ ᓯᒪᐃᓚᒃᒧᑦ ᐊᐱᕆᓱᖓᖅᑯᖓ ᐊᐱᖅᑯᑎᒃᓴᓕᑦᑕᖃᒃᑲᓂᕐᒪᖔᖅ. ᖁᔭᓐᓇᒦᒃ 
ᐱᑕᖃᕈᓐᓃᕐᖓᑦ ᑖᒃᓱᒧᖓ, ᒥᓂᔅᑕ ᓯᓚᐃᓚᒃ ᖁᔭᓐᓇᒦᑦ ᑕᒫᓂ ᓇᑦᑎᓐᓃᒍᓐᓇᖅᑲᐅᒐᕕᑦ.  

ᐊᒻᒪ ᑭᖑᓪᓕᕐᒥ ᑕᑲᓄᖓᓂᐊᖅᑐᒥ ᖃᐃᖁᔨᓂᐊᓕᕐᒥᒐᑦᑕ ᐅᑎᕈᓐᓇᖅᓯᔪᑎᑦ ᐃᒃᓯᕙᐅᑕᕐᓄᑦ. ᖁᔭᓐᓇᒦᒃ. 
 
ᑭᖑᓪᓕᕐᒥᑦ ᓵᑦᑎᓐᓄᑦ ᐅᐸᖁᓕᕐᒥᔭᕋ ᒥᓂᔅᑕ ᐊᒡᓘᒃᑲᖅ ᐊᑐᐃᓐᓇᐅᒍᕕᑦ ᑕᑲᓄᖓᕈᓐᓇᖅᓯᔪᑎᑦ. ᐃᕝᕕᑦ 
ᒪᑐᐃᖅᓯᒋᐊᕈᑎᖏᓐᓂ ᑕᑲᓇᓃᓕᕈᕕᑦ ᒪᑐᐃᖅᓯᓂᖃᕐᓂᐊᕋᕕᑦ ᐊᒻᒪᑦᑕᐅᖅ ᓱᓕ ᐃᖅᑲᐃᑎᒋᐊᒃᑲᓂᕐᓗᒋᑦ 
ᒪᓕᒐᓕᐅᖅᑏᑦ. ᑖᒃᑯᐊ ᐊᐱᖅᓲᑎᒋᓂᐊᖅᑕᓯ ᖃᑦᑎᓂᑦ ᐊᐱᖅᓲᑎᒃᓴᓂ ᐊᒥᐊᒃᑯᖃᕐᒪᖔᒃᓯ 
ᓇᓗᓇᐃᖅᓯᕕᒋᓂᐊᖅᑲᒃᓯ ᐊᐱᕆᔪᒪᓐᓂᕈᒃᓯ ᐊᒻᒪᑦᑕᐅᖅ ᒥᓂᔅᑕ ᓇᓗᓇᐃᖅᓯᓂᖃᓚᐅᖅᑎᓪᓗᒍ 
ᑭᐅᕕᖃᕈᓐᓇᓂᐊᕐᒥᒐᒃᓯ ᓇᓗᓇᐃᖅᓯᔾᔪᑎᒋᔭᖏᓐᓄᑦ 3 ᒥᓂᔅ ᐅᖓᑖᓅᖏᑐᐃᓐᓇᖅᑐᖅ. 
 
ᒥᓂᔅᑕ ᐊᒡᓘᒃᑲᖅ ᒫᓐᓇ 10 ᒥᓂᔅᒥᑦ ᐱᕕᖃᖅᑎᑉᐸᒋᑦ ᐃᕝᕕᑦ ᒪᑐᐃᖅᓯᒋᐊᕈᒪᔾᔪᑎᒋᔭᖏᓐᓂ 
ᐅᖃᐅᓯᒃᓴᖃᕐᓂᕈᕕᑦ. ᐊᒡᓘᒃᑲᖅ. 
 

ᐊᖓᔪᖅᑳ ᐊᒡᓘᒃᑲᖅ ᒪᑐᐃᕈᑎᖏᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲᓪᓗ ᐅᓪᓗᒥ ᖁᕕᐊᓱᑉᐳᖓ 
ᐅᓪᓗᒥ ᑕᒫᓃᒍᓐᓇᕋᒪ ᐅᖃᒪᖃᑎᖃᕐᓗᖓ ᐃᓕᒃᓯᓐᓄᑦ ᑐᓵᔪᒪᓪᓗᖓᓗ ᐃᓱᒪᒋᔭᒃᓯᓐᓂ ᐊᐱᖅᑯᑎᒃᓴᑎᓐᓂᓪᓗ. 
ᑕᐃᒪᓐᓇᐃᑦᑐᒥ ᒪᓕᒐᓕᐅᕐᕕᒻᒥ ᑲᑎᒪᐃᓐᓇᕋᑦᑕ ᐅᐱᕆᑦᑎᐊᖅᑐᒍᓗ ᑕᐃᒪᓐᓇᐃᖏᓐᓇᕆᐊᖃᕋᑦᑕ 
ᑐᑭᓯᕚᓕᕋᓱᐊᕐᓗᑕ ᓯᕗᒧᑉᐹᓪᓕᕈᑎᒃᓴᓂᑦ ᓄᓇᕗᒻᒥᐅᓄᑦ. ᐃᓛᓐᓂᑯᒃ ᐃᓱᒫᓗᓕᕌᖓᒪ 
ᐃᖅᑲᐅᒪᖃᑦᑕᕆᐊᖃᕋᑦᑕᑦᑕᐅᖅ ᒐᕙᒪᐅᓪᓗᑕ ᒪᓕᒐᓕᐅᖅᑎᐅᑎᓪᓗᑕ ᑖᒃᑯᐊᓗ ᕼᐊᓇᐅᒐᕆᔭᖅᐳᑦ ᐊᒥᓱᑦ. 
 
1999-ᖑᑎᓪᓗᒍ ᐳᐃᒍᕆᐊᖃᖏᓇᑦᑎᒍ ᐃᖅᑲᐅᒪᔭᓐᓂ ᑕᐃᒪᓐᓇ ᐅᖃᒪᕆᐊᖃᑦᑕᕋᑦᑕ ᕼᐅᒥᖔᕐᓂᑯᑦ ᑖᒃᑯᐊ 
ᓄᓇᕗᑦᑯᓪᓗ ᒐᕙᒪᒃᑯᖏᓐᓂ ᓴᓇᐅᕙᒋᔭᐅᔪᑦ ᐅᕝᕙᓘᓐᓃᑦ ᓄᓇᕗᑦᑖᕐᓂᐊᓕᖅᑐᑕ ᑎᒍᐊᖅᑕᐅᔫᔮᖅᑐᑦ 
ᒐᕙᒪᒃᑯᓐᓂ NWT-ᒦᖔᖅᑐᑦ. ᑭᓯᐊᓂᓕ ᑖᒃᑯᐊ ᐅᖃᕆᖃᑦᑕᕋᓗᐊᖅᑐᑎᒍ ᐅᕙᖓᓕ ᐅᕙᓐᓄᓪᓕ ᑐᑭᖃᑦᑎᐊᕐᒪᑕ 
ᐃᓄᓐᓄᑦ ᑖᒃᑯᐊ ᓄᓇᕗᒻᒥᐅᓄᑦ ᐊᑐᒐᐅᔪᑦ ᒐᕙᒪᒃᑯᑦ ᐊᐅᓚᔾᔪᑎᒋᕙᐃᑦ ᐃᓱᐊᖅᓯᔾᔪᑎᒋᔭᐅᕚᓪᓕᖅᑐᑦ 
ᐃᑲᔫᑎᐅᓪᓗᑎᓪᓗ. 
 
ᓂᕈᐊᖅᑕᐅᒐᒪ ᒥᓂᔅᑕᐅᓂᐅᑉ ᒥᒃᓵᓄᑦ ᐃᓕᑉᓯᓐᓄ ᐅᕙᓂ ᐊᖏᕈᑎᒃᑰᖅᑐᑕ ᒐᕙᒪᐅᓪᓗᑕ ᐅᐱᒍᓱᑦᑎᐊᖅᑐᖓ 
ᐊᖅᑯᓇᖁᓪᓗᓯ ᐅᕙᓐᓂ ᓂᕈᐊᖅᓯᒐᓯ ᑎᒃᑯᐊᖅᓯᒐᒃᓯ ᒐᕙᒪᒃᑯᓐᓄᑦ ᐃᓕᒃᓯᓐᓄᑦ ᑭᐅᖃᑦᑕᕐᓗᖓᓕ 
ᓴᓇᐅᔭᕆᔭᑦᑎᓐᓄ ᒐᕙᒪᐅᓪᓗᑕ ᑐᓴᖅᑎᕐᐹᕐᓕᕋᓱᐊᑐᓯ ᐃᓅᔪᓯ ᑕᒫᓂ ᓄᓇᕗᑦ ᐃᓗᐊᓂ ᐅᕝᕙᓗ 
ᒪᓕᒐᓕᐅᖅᑎᐅᖃᑎᒃᑲ ᕼᐃᕗᒧᑉᐹᓕᕋᕼᐅᐊᖅᖢᑕ. 
 
ᑖᒃᑯᐊ ᕼᐊᓇᐅᒋᔭᒃᑯᑦ ᐅᑉᐱᕆᓐᓇᖅᑐᒍ ᐊᐱᖅᕼᐅᖃᑦᑕᕐᓗᒋᑦ ᕼᐅᓇᐅᒐᔭᕐᒪᖔᑕ ᑕᐃᖦᖤᕋᓂᖃᐃ 
ᐃᓗᐊᕆᐊᖅᕼᐊᒐᓂᓘᓐᓃᑦ ᒐᕙᒪᒃᑯᓐᓂ ᐊᑐᒐᐅᓂᐊᖅᑐᑦ ᐊᐱᖅᕼᐅᐃᓐᓇᕆᐊᖃᖅᑰᕋᑦᑕ ᒥᓂᔅᑑᓪᓗᑕ 
ᕼᐊᓇᔭᑦᑎᓐᓂ ᒪᓕᒐᓕᐅᖅᑎᐅᖃᑎᑦᑎᓐᓂ ᐃᓕᒃᕼᐃᓐᓂᓗ ᖃᓂᕐᓂᓪᓗ ᓃᒥᓐᓃᕕ. ᑕᐃᒪᓐᓇ 
ᑎᑭᓕᒐᐅᑦᑎᐊᖁᖃᑦᑕᖏᒻᒪᑦ ᐅᕙᓂ ᒪᓕᒐᓕᐅᕕᒻᒥ ᐊᐅᓚᓂᒃᑯᑦ ᐊᑐᖅᖢᒍ ᐊᐱᖅᓱᖃᑦᑕᕐᓂᖅ ᑐᑭᓯᖃᑦᑕᕐᓂᖅ 
ᐃᑲᔫᑎᒻᒪᕆᐅᒻᒪᑦ ᕼᐊᓇᐅᕙᒋᓂᐊᖅᑕᑎᓐᓂ. 
 
ᐅᕙᖓᓕ ᑖᓐᓇ ᐊᑐᐃᓐᓇᕋᒃᑯ ᑕᐃᒪᓐᓇᐃᖏᓐᓇᓂᐊᖅᑐᖓᓗ ᑐᑭᓯᑦᑎᐊᖄᕐᓗᒍ ᑭᓯᐊᓂ ᕼᐃᕗᒧᑉᐹᓪᓕᕈᑎᒃᕼᐊᒥ 
ᕼᐊᓇᔾᔪᓯᖃᕆᐊᖃᕋᑦᑕ ᓂᕈᐊᖅᑕᐅᓯᒪᓪᓗᑕᑦᑕᐅᖅ ᓄᓇᕗᒻᒥᐅᓄᑦ ᑕᐃᒪᓐᓇ ᐃᕼᐅᒪᒋᔭᐅᓗᐊᖅᑐᑕ. 
ᑎᑭᑎᑕᐅᓯᒪᒐᑦᑕ.  

ᐃᓕᑉᓯᓐᓂ ᐊᐱᕆᔭᐅᖃᑦᑕᖅᑐᖓ ᑐᑭᕼᐃᓇᕼᐅᐊᖅᑐᖓᓗ ᐅᖃᐅᕼᐃᕆᔭᒃᕼᐃᓐᓂᑦ ᐃᓕᖅᐸᓪᓕᐊᓪᓗᖓᓗ 
ᓄᓇᕗᒻᒥᐅᓂᑦ ᐋᓐᓂᐊᖅᑐᓂᓪᓗ ᕼᐊᓇᔪᓂᓪᓗ ᐊᒥᕼᐅᓂ ᐊᐱᖅᕼᐅᕐᓗᓂ ᑲᑎᒪᖃᑎᖃᖅᑐᓂ ᐃᑲᔫᑎᒻᒪᕆᐅᒻᒪᑦ.  
 
ᐊᒥᓱᓂᑦ ᕼᐊᓇᐅᒐᒃᓴᖃᖅᑐᒍᑦ ᐃᓛᒃ ᓄᑖᖑᖅᑎᒋᐊᓖᑦ ᐃᓛᓗ ᑭᖑᕙᕆᐊᓕᕐᖢᑎ ᐃᓛᓪᓗ 
ᑐᑭᓯᔭᐅᑦᑎᐊᖅᓯᒪᖏᑦᑐᑦ ᒐᕙᒪᒃᑯᑦ ᐃᓗᐊᓂ. ᑭᕼᐃᐊᓂᑦᑕᐅᖅ ᐃᖅᑲᐅᒪᔪᖓᑦᑕᐅᖅ ᓄᓇᕗᑦ ᐃᓗᐊᓂ 
ᕼᐊᓇᐅᒐᕆᔭᐅᔪᑦ ᐃᑲᔫᑎᒻᒪᕆᐅᒻᒪᑦ ᕼᐊᓇᔨᖃᐅᖅᑐᑕᓗ ᐊᒥᕼᐅᓂ ᐊᐱᕼᐅᓇᖅᖢᑎᒃ ᕼᐊᓇᔪᑦ 
ᐋᓐᓂᐊᖃᖅᓇᖏᑦᑐᓕᕆᔨᒃᑯᑦ ᐃᓗᐊᓂ ᐆᑦᑑᑎᒋᓗᒍ. ᑖᒃᑯᐊ ᕼᐊᓇᔨᒃᑯᑦ ᐊᒥᕼᐅᑦ ᐊᐱᕼᐅᓇᖅᖢᑎᒃ ᑕᒫᓃᒻᒪᑕ 
ᐊᕐᕌᒍᓄᑦ 20ᓄᑦ ᑕᐃᒪᓇᖅᓯ ᓂᐸᕆᔭᐅᕼᐊᖅᑐᖅᑕᐅᖅ ᐃᒃᐱᐊᖅᔪᖕᒥ ᑖᓐᓇ ᐅᕙᓐᓄᑦ ᑐᑭᖃᑦᑎᐊᖅᑐᖅ 
ᐃᑲᔪᕈᒪᓐᓈᖅ ᓄᓇᕘᒻᒥᐅᓐᓂᑦ.  
 
ᐃᓛᓐᓂᒃᑯᑦᑕᐅᖅ ᐅᖄᓚᓚᐅᖃᑦᑕᕋᒪ ᕼᐊᓐᓇᓕᑦᑎᓐᓂᑦ ᑖᒃᑯᐊ ᐃᓱᒫᓗᒋᔭᐃᑦ ᐊᒥᕼᐅᑦ 
ᐊᒥᕼᐅᓐᖑᖅᐸᓪᓚᐃᑎᓪᓗᒋᑦ ᐃᓄᐃᑦ ᐃᓛᓐᓂᒃᑯᑦ ᓯᕗᒧᒃᐹᓪᓕᕈᑎᒃᓴᐃᑦ ᕼᐊᐱᖅᑕᐅᓪᓗᑎᒃ ᐱᖃᑦᑕᕐᒪᑕ. 
ᑭᓯᐊᓂᓕᑦᑕᐅᖅ ᑐᕌᖅᑎᓐᓇᓱᐊᖃᑦᑕᖅᖢᒋᑦ ᑖᒃᑯᐊ ᕼᐊᓐᓇᓕᒃᑯᑦ ᑖᒃᑯᐊ ᒐᕙᒪᒃᑯᖏᑦ ᐃᑲᔪᖅᑕᐅᔪᒪᔪᑦ 
ᑐᓴᖅᑕᐅᕙᓪᓕᕈᓐᓇᖅᖢᑎᒃᓗ.  
 
ᑖᒃᑯᐊᓗᑦᑕᐅᖅ ᐊᖃᒍᐃᓐᓇ ᐃᓛᖅ ᐃᔾᔪᐊᖅᓯᓂᖅ ᐊᔪᕐᓇᕐᒪᑕ ᐊᕐᕌᒍᓂᑦ ᐊᒥᓱᓂᒃ ᐃᖅᑲᓇᐃᔭᕆᓗᒋᑦ 
ᑭᓯᐊᓂᐅᒻᒪᑦ, ᑭᓯᐊᓂᓕ ᓄᓇᕗᒻᒥᐅᓄᑦ ᐃᑲᔪᖅᐹᓪᓕᕈᑎᖃᕐᓂᐊᖅᑐᑦ ᐃᓗᓕᖃᑦᑎᐊᕐᓂᐊᖅᑐᓄᑦ ᑐᕌᖓᓗᓂ 
ᐃᓱᒪᐃᓐᓇᖅᖢᑕ ᐃᓪᓚᐅᕼᐊᐃᓐᓇᓚᐅᕋᑦᑕ ᓇᓱᐊᕋᑦᑕ ᑐᓐᖓᕕᑦᑎᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ 
ᓄᓇᕗᑦᒥ.  
 
(ᑐᓵᔨᒃᑯᑦ) ᐃᓛᓐᓂᓚᐅᓱᖓᒃᑯᑦ ᖃᐅᔨᓴᕆᐊᖃᖅᑐᒍᑦ ᖃᓄᐃᓕᕋᓗᐊᕐᒪᖔᑦᑕ ᑲᔪᓯᑦᑎᐊᓕᕋᓗᐊᕐᒪᒐᑦᑕ ᐊᒻᒪᓗ 
ᖃᐅᑕᒫᖅᓯᐅᑏᑦ ᐊᖑᒻᒪᑎᔭᕆᐊᖃᖅᖢᑎᒃᑯᑦ ᓄᓇᕗᒻᒥᐅᓄᑦ ᐊᒻᒪᓗ ᓇᓖᕌᕐᕕᒃᓴᖃᕈᓐᓇᕆᐊᖃᖅᖢᑕ ᓄᑖᑦ 
ᓯᕗᓪᓕᐅᔪᒃᓴᐃᑦ ᓴᖅᑭᑕᐅᖃᑦᑕᕐᒪᑕ ᒪᓕᒐᓕᐅᕐᕕᖕᒧᑦ ᓲᕐᓗᖃᐃ ᓯᐊᒻᒪᖅᑐᕕᓂᐊᓘᒃᐸᑦ ᐋᓐᓂᐊᕌᓗᒃ.  
 
ᐊᒻᒪᓗ ᐃᖅᑲᓇᐃᔭᖃᑎᒌᑦᑎᐊᕆᐊᖃᖅᑐᒍ ᒪᓕᒐᓕᐅᖅᑎᐅᔪᒍᑦ ᒥᓂᔅᑕᐅᔪᒍᑦ ᐃᖅᑲᓇᐃᔭᖅᑎᐅᔪᒍᑦ 
ᓄᓇᕗᒻᒥᐅᓪᓗ. ᐊᑕᐅᓯᑯᓗᒃ ᑕᒪᒃᑯᓂᖔᓗᒃ ᐱᓕᕆᐊᖃᕈᓐᓇᖏᒻᒪᑦ ᐃᓄᑑᔾᔪᔾᔨᓗᓂ. ᑲᑐᔾᔨᖃᑎᒌᖕᓂᖅ ᑕᒪᓐᓇ 
ᐊᑐᕆᐊᖃᖅᑕᕗᑦ. 
 
ᐊᒻᒪᓗ ᑕᐃᒪᓐᓇᐃᓕᑎᓪᓗᖓ ᐊᕐᕕᐊᓂ ᑲᑎᒪᔨᕋᓛᑦ ᑕᐃᒃᑯᐊ ᐃᖅᑲᖅᐸᒃᑲ ᑲᔪᓯᑦᑎᐊᖅᑐᖅᔪᐊᒻᒪᕆᐊᓘᖕᒪᑕ 
ᐃᓅᖃᑎᒌᑦᓯᐊᕐᓂᕐᒥᒃ ᑲᑎᒪᔾᔪᑎᖃᓚᐅᖅᓯᒪᖕᒪᑕ ᓂᖓᐅᖓᑦ ᐱᔾᔪᑎᒋᓪᓗᓂᔾᔪ ᐊᒻᒪᓗ ᐃᖃᓗᒃᑑᑦᑎᐊᕐᒥ 
ᒪᒥᓴᕐᕕᒃ ᕿᑎᕐᒥᐅᓄᑦ ᑲᒪᑦᑎᐊᕐᒪᑦ ᐊᒻᒪᓗ ᑲᑐᔾᔨᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᐃᑲᔪᖅᓲᑎᒃᓴᓂᑦ ᓴᖅᑭᔮᑦᑎᐊᖅᑎᑦᑎᐊᕋᓱᒃᑐᑦ.  
 
ᓂᕆᐅᒃᐳᖓ ᐊᕐᕌᒍᓄᑦ ᒪᕐᕉᖕᓄᑦ ᐊᒡᒋᖅᑑᖕᓂᑦ ᐊᖏᖅᓯᒪᑦᑎᐊᖅᖢᖓᓗ ᐃᖅᑲᓇᐃᔮᒃᓴᓐᓄᑦ 
ᓵᓐᖓᔭᕆᐊᖃᖅᖢᑕᓗ ᐱᔨᑦᑎᕈᑏᑦ ᐃᓄᖕᓄᑦ ᓵᓐᖓᔪᑦ ᑕᒪᔾᔭᐅᔭᕆᐊᖃᕐᓂᖏᓐᓂᑦ ᐃᑲᔪᕐᓗᑕᓗ ᐃᓄᖕᓂᑦ 
ᐃᖅᑲᓇᐃᔭᖅᑎᓂᒃᓗ.  
 
ᓂᕆᐅᒃᐳᖓ ᓄᑖᓂᒃ ᐋᓐᓂᐊᕕᓕᐊᖅᐸᒃᑐᑦ ᖃᖓᑦᑕᐅᓯᖅᑕᐅᓂᖏᑦᑕ ᐊᑐᐊᒐᖏᓐᓂᑦ ᓄᑖᓂᒃ 
ᐱᑕᖃᕐᓂᐊᕐᓂᖏᓐᓂᑦ ᐊᒻᒪᓗ ᒪᓕᒃᑎᒋᖃᑦᑕᖅᑕᖏᓐᓂᑦ ᐃᓚᐃᓐᓈᕆᔭᐅᖏᓪᓗᑎᒃ ᑐᑭᓯᐅᒪᓇᑦᑎᐊᖅᑐᓂᒃ 
ᐱᕙᓪᓕᐊᔾᔪᓯᓂᒃ ᐱᑕᖃᕐᓂᐊᕐᒪᑦ.  



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 
 

 

31

ᐃᓕᓐᓂᐊᖅᑎᑦᑎᔪᑦ ᑕᒪᕐᒥᒃ ᐃᖅᑲᓇᐃᔭᖅᑎᕗᑦ ᐊᖑᒻᒪᑎᓂᐊᕐᒪᑕ ᓇᓗᓇᐃᒃᑯᑕᖅᑖᖅᑐᕐᓗᑎᒃᓗ ᑲᓇᑕᓕᒫᒧᓪᓗ 
ᐃᓕᓴᕆᔭᐅᓗᑎᒃ ᐊᒻᒪᓗ ᒪᓕᒐᖅᑎᒍᑦ ᐃᓕᓐᓂᐊᕆᐊᖃᖅᑐᓂᑦ ᑕᒪᒃᑯᐊ ᓴᖅᑭᑕᐅᑦᑎᐊᖃᑦᑕᕈᓐᓇᓂᐊᕐᒪᑕ.  
 
ᓂᕆᐅᒃᐳᖓᑦᑕᐅᖅ ᐱᔭᕇᖅᑕᐅᓂᐊᕐᓂᖏᑦ ᑕᐃᒃᑯᐊ ᑲᒪᒋᔭᐅᖏᓐᓇᕆᐊᓖᑦ ᑲᒪᔭᐅᕝᕕᖏᑦ ᐃᓐᓇᖅᐳᑦ 
ᐃᑲᔪᖅᓱᓪᓚᕆᒋᐊᖃᕋᑦᑎᒃᑯᑦ. ᐱᖁᔭᖅᔪᐊᒃᑯᑦ ᓴᖅᑭᑎᑦᑎᓛᕈᒪᔪᖓ ᐃᑲᔪᖅᑕᐅᓂᐊᕐᒪᑕ ᑕᒪᒃᑯᐊ ᐃᕐᓂᓱᒃᓰᓂᐅᑉ  
ᒥᒃᓴᓅᖓᔪᑦ ᐊᒻᒪᓗ ᖃᓄᖅ ᐃᓅᕙᓪᓕᐊᔪᓐᓇᕐᒪᖔᖏᑦ ᓄᑕᕋᓛᖅᐳᑦ ᓄᓇᕗᑦ ᐃᓗᐊᓂ ᐊᖏᕐᕋᖏᓐᓂᓗ.  
 
ᓄᓇᕗᒻᒥᐅᓂᑦ ᐅᖃᓪᓚᖃᑎᖃᕈᒪᔪᖓ ᓄᓇᕗᒻᒥ ᐋᖅᑭᒃᓱᖅᑕᐅᓯᒪᔪᓂ ᐋᖅᑭᒃᓯᒪᓂᐊᕋᑦᑕ ᐅᖃᐅᓯᕆᔭᐅᓗᑎᒃ 
ᓄᓇᓕᓕᒫᓄᑦ ᐊᓐᓂᐊᖃᕐᓇᖏᑦᑐᓕᕆᓂᖅ ᐱᔾᔪᑎᒋᓪᓗᒍ ᓄᓇᕗᒻᒥᐅᓄᑦ ᑲᑉᐱᐊᒋᔭᖏᑦ ᓯᕗᓪᓕᐅᑎᓯᒪᔭᖏᓪᓗ 
ᑐᑭᒧᐊᕈᑎᖏᑦ. 
 
ᐅᖁᒪᐃᓐᓂᕐᓂᐊᕐᕕᖕᒧᑦ ᓴᖅᑭᑦᑎᑦᑎᔪᒪᓂᐊᕐᒥᔪᖓ ᑕᒪᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᓄᓇᕗᒻᒥᐅᓄᑦ 
ᓴᖅᑭᑉᐹᓪᓕᐊᕐᓂᐊᕐᒪᑕ ᐋᓐᓂᐊᖃᕐᓇᖏᑦᑐᓕᕆᓂᖅ ᒪᑭᒪᑦᑎᐊᕐᓂᖅ ᐃᒻᒥᒃᑰᕈᓐᓇᕐᓂᕐᓗ ᐱᔾᔪᑎᒋᓪᓗᒍ.  
 
ᑭᖑᓪᓕᕐᒥ ᓂᕆᐅᒃᐳᖓ ᐊᕐᓇᐃᑦ ᐱᒋᐊᖅᑎᓯᒪᔭᖏᓐᓂᑦ ᐃᑲᔪᕈᒪᓪᓗᖓ ᓯᕗᓕᖅᑎᓐᖑᕋᓱᖕᓂᕐᒥᒃ ᓂᖓᕐᓂᖅ 
ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕐᓇᓄᑦ ᑐᕌᖓᓗᐊᖅᑐᑦ ᐱᓪᓗᒋᑦ.  
 
ᐊᒃᓱᕉᑎᒋᔭᕗᑦ ᑖᒃᑯᐊ ᓵᓐᖓᑦᑎᐊᕈᒪᓪᓗᑎᒃᑯᑦ ᓄᓇᕗᒻᒥᐅᑦ ᑭᓐᖒᒪᔭᖏᑦ ᐊᒻᒪᓗ ᓯᕗᓪᓕᐅᑎᓯᒪᔭᖏᑦ.  
 
ᒪᑐᓯᒋᐊᕐᓗᖓ ᐅᖃᕈᒪᔪᖓ, ᐊᒃᓱᐊᓗᒃ ᐅᐱᑦᑐᖓ ᐃᑲᔪᕈᓐᓇᕋᒪ ᓂᕈᐊᖅᑎᒥᒃ ᐱᓕᕆᕝᕕᖕᒥᓪᓗ ᐊᒻᒪᓗ 
ᒪᓕᒐᓕᐅᖅᑎᒥᒃ ᐊᒻᒪᓗ ᒥᓂᔅᑕᐅᖃᑎᒃᑲᓗ. ᓂᕆᐅᒃᐳᖓ ᐃᓱᒪᒋᔭᑎᑦ ᐊᐱᖅᑯᑎᒋᓂᐊᖅᑕᑎᓪᓗ ᑐᓴᕈᒪᓪᓗᒋ 
ᐊᒻᒪᓗ ᓇᓗᓇᐃᖅᓯᕕᐅᓂᐊᕐᓂᓐᓂᑦ ᓇᓗᖅᑯᑎᒋᔭᐅᖏᓐᓂᓐᓂᑦ ᑕᕝᕙᓂ ᒥᓂᔅᑕᐅᑎᓪᓗᖓ ᒪᓕᐸᒐᓕᐅᕐᕕᐅᑉ 
ᐃᓗᐊᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᒡᓘᒃᑲᖅ. ᑖᒃᑯᐊ ᒪᓕᒐᓕᐅᖅᑏᑦ ᐃᖅᑲᐃᑎᓪᓗᒋᑦ. ᒥᓂᔅᑕᐃᑦ 
ᒪᑐᐃᖅᓯᒋᐊᕈᑎᖏᓐᓄᑦ 3 ᒥᓂᔅ ᐅᖓᑖᓅᖏᑦᑐᖅ ᐱᕕᖃᕈᓐᓇᕋᔅᓯ ᐅᕝᕙᓘᓐᓃᑦ 
ᓇᓗᓇᐃᖅᓯᔪᒪᔾᔪᑎᖃᕈᒪᓂᐊᕈᔅᓯ. ᐅᖃᐅᓯᕆᕋᑖᖅᑕᖏᓐᓄᑦ 3ᒥᓂᔅ ᐅᖓᑖᓅᖏᑦᑐᖅ ᐅᖃᐅᓯᒃᓴᓕᒃᑕᖃᕐᒪᖔᑦ. 
ᒪᓕᒐᓕᐅᖅᑎᑐᐃᓐᓇᐃᑦ ᐲᑕᓴᓐ. 
 

ᑭᐅᔾᔪᑏᑦ ᐊᖓᔪᖅᑳ ᐊᒡᓘᒃᑲᖅ ᐅᖃᐅᓯᖏᓐᓄᑦ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᖁᓪᓗᒍ ᑖᓐᓇ ᐊᒡᓘᒃᑲᖅ. ᓯᕗᓪᓕᕐᒥᑦ ᐊᕐᕌᒍᒥᑦ 
ᓇᑉᐸᖓᓂᑦ ᒪᓕᒐᓕᐅᖅᑎᐅᓕᖅᑎᓪᓗᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒫᓘᑎᖃᕐᕕᐅᓂᖅᐹᖑᓚᐅᖅᓯᒪᔪᑦ 
ᕿᑎᕐᒥᐅᓂᑦ ᐊᒻᒪᓗ ᑕᐃᓐᓇ ᒥᓂᔅᑕᕆᔭᐅᓚᐅᖅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐳᕋᐅᓐ ᖃᐅᑕᒫᑦᑎᐊᒻᒪᕆᒃ 
ᑎᑎᕋᕐᕕᒋᖃᑦᑕᓚᐅᖅᓯᒪᒐᒃᑯᑦ ᐅᖄᓚᕕᒋᖃᑦᑕᖅᑐᒍᓗ ᐃᓱᒫᓘᑎᖃᕋᑦᑕ ᕿᑎᕐᒥᐅᖑᔪᑎᒍᑦ.  

ᒫᓐᓇ ᒥᓂᔅᑕᕆᔭᐅᓕᖅᑐᖅ ᐃᓕᓵᖅᓯᓂᖅ. . . ᐅᖄᓚᕕᐅᖃᑦᑕᖅᑐᕐᒧᐊᒻᒪᕆᐊᓘᓚᐅᖅᓯᒪᔪᖅ ᖃᕋᓴᐅᔭᒃᑯᓪᓗ 
ᑎᑎᕋᕐᕕᐅᖃᑦᑕᖅᑐᓂ. ᑕᐃᒃᑯᐊ 60-70-ᐳᓴᖏᓐᓃᑦᑐᑦ ᐃᓱᒫᓘᑎᒃᑲ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᒻᒪᑕ 
ᐅᖃᖅᑲᐅᒐᒪᓗ. ᐅᐊᑦᑎᐊᖅ ᐅᖃᖅᑲᐅᒐᒪ ᒥᓂᔅᑕᕆᔭᐅᖅᑲᐅᔪᖅ ᐃᓛᒃ ᓵᑦᑎᓐᓃᖅᑲᐅᔪᖅ ᐊᓯᔾᔨᕐᓂᕐᒥᑦ 
ᐱᑕᖃᕆᐊᓕᒃ ᐱᕈᐃᓐᓇᖅᐹᓪᓕᕐᓂᐊᕈᑦᑕ. 
 
ᒥᓂᔅᑕ ᐲᑯ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᑎᓪᓗᒍ ᐊᒻᒪᓗ ᐳᕋᐅᓐ ᑕᐃᒃᑯᐊ ᐱᐅᓯᕚᓪᓕᖅᑐᕐᔪᐊᒻᒪᕆᐊᓘᒻᒪᑕ 
ᐅᓄᖅᑐᐃᑦ ᐊᕐᕌᒎᒃ ᒪᕐᕉᒃ ᐊᓂᒍᐊᕐᔪᑦᑎᓪᓗᒋᒃ ᐃᖃᓗᑦᑑᑦᑎᐊᕐᒥ ᐊᒃᓱᐊᓗᒃ ᐊᑦᑐᐃᓂᖃᓚᐅᕐᒪᓪᓕ. 
ᐱᐅᓯᕚᓪᓕᖅᑐᓪᓚᕆᐅᕙᓪᓚᐃᓕᖅᑐᑎᓪᓗ ᐱᓗᐊᖅᑐᒍᑦ ᑕᐃᒃᑯᐊ ᐋᓐᓂᐊᕕᓕᐊᕐᓂᐊᖅᑐᑦ 
ᖃᖓᑦᑕᐅᖅᓯᖅᑕᐅᓂᖏᓐᓄᑦ ᐊᑐᐊᒐᑦ.  
 
ᐱᐅᓯᕚᓪᓕᖅᓯᒪᔪᖅ ᐃᑲᔪᖅᑕᐅᓂᖅᓴᐅᓕᕐᒪᑕ ᐃᓄᐃᑦ ᓇᓪᓕᒍᓱᓐᓂᖅᓴᐅᔮᓕᖅᑐᓂᓪᓗ ᐃᑲᔪᖅᑕᐅᔪᒪᔪᓂᑦ.  
ᐃᑲᔪᖅᑕᐅᓪᓗᑕ ᒪᓕᒐᓕᐅᖅᑎᐅᖃᑎᓐᓄᑦ ᐊᕐᕌᒍᒐᓴᐅᓕᖅᑐᓄᑦ ᑭᓱᑦ ᒪᑭᑉᐸᓪᓕᐊᓕᖅᑐᑦ 
ᐊᑦᑐᐃᓂᖃᓪᓚᕆᖃᑦᑕᕐᒪᑕ ᓯᕗᓂᑦᑎᓐᓂᑦ. 
 
ᓱᓖᓛᒃ ᐱᔭᔅᓴᕗᑦ ᐅᓄᖅᑐᕐᔪᐊᒻᒪᕆᐊᓗᐃᑦ ᐅᕙᖓᓗ ᐋᓐᓂᐊᕕᓕᐊᖃᑦᑕᖅᓯᒪᓂᑰᓪᓗᖓ ᐊᕐᕌᒍᒐᓴᓐᓂᑦ, 
ᑕᖅᑭᐅᓚᐅᖅᑐᒥᑦ ᑕᐃᑯᓐᖓᕌᖓᒪ ᐅᖃᓪᓚᖃᑎᒋᖃᑦᑕᖅᑐᒋᓪᓗ ᐃᓄᐃᑦ ᐅᑕᖅᑭᔪᑦ ᒪᑯᐊᓗ ᑐᔪᕐᒥᕖᑦ 
ᖃᖓᑦᑕᐅᓯᖅᑕᐅᔾᔪᓯᖏᓪᓗ ᑐᓴᕐᕕᒋᓇᓱᑦᑐᒋᑦ ᑕᖅᑭᒐᓵᓗᓐᓄᑦ ᐅᑕᖅᑭᖃᑦᑕᓚᐅᕐᒪᑕ ᐊᒻᒪᓘᓐᓃᑦ ᓘᑦᑖᒥᑦ  
ᑕᑯᔪᒪᓪᓗᑎᒃ ᐱᓚᑦᑕᐅᓂᐊᖅᑐᖅ ᐅᓇᒎᑦ ᐅᑕᖅᑭᑯᑖᑦᑎᑕᐅᖃᑦᑕᓚᐅᖅᓯᒪᒻᒪᑕ. 
 
ᐃᑲᔪᖅᑕᐅᒃᑲᓐᓂᕆᐊᖃᖅᑐᑎᓪᓗ ᓘᑦᑖᓄᑦ ᐳᓛᕆᐊᖅᑕᐅᖃᑦᑕᕐᓂᖏᑦ ᑕᐃᑯᓐᖓᕈᓐᓇᖏᑦᑕᕌᖓᑕ ᐋᓐᓂᐊᕕᒻᒧᑦ. 
 
ᐃᓄᖁᑎᖃᐅᖅᑐᒍᑦ ᐃᑲᔪᖅᑕᐅᔪᓐᓇᓪᓚᕆᑦᑐᕕᓂᐅᒐᓗᐊᕐᓂᑦ ᐱᐅᓂᖅᓴᐅᓐᓂᖅᐸᑕ ᑕᒪᒃᑯᐊ ᐱᔨᑦᑎᕈᑏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓕᐅᓇ ᑕᑲᓇᓃᒃᑲᕕᑦ. ᐅᖄᕐᔪᒍᒪᓪᓗᖓᐃᓛᒃ ᑖᒃᑯᐊ 
ᓇᓗᓇᓐᖏᒻᒪᑦ ᒥᓂᔅᑕᐅᓕᖅᑎᓪᓗᒍ ᑕᐃᒃᑯᐊ ᐅᖃᐅᓯᕆᖃᑦᑕᓚᐅᖅᓯᒪᔭᕗᑦ ᑕᕝᕙᓂ ᑲᑎᒪᕕᐊᓗᒻᒥᑦ ᐊᒥᓲᒻᒪᑕ 
ᐊᒻᒪᓗ ᐱᒋᐊᓕᖃᑎᒌᒍᑎᒋᖃᑦᑕᖅᓯᒪᓪᓗᑎᒍ.  
 
ᑭᓯᐊᓂ ᓂᓪᓕᕈᑎᒋᒃᑲᓐᓂᕈᒪᓯᒪᔭᒃᑲ ᐃᖅᑲᐃᑎᑦᑎᒋᐊᕈᒪᓯᒪᓪᓗᒋᓪᓗ ᐊᒥᓱᒐᓚᐅᒻᒪᑕ ᑖᒃᑯᐊ ᑕᒪᓐᓇ 
ᐋᓐᓂᐊᖅᑕᐃᓕᑎᑦᑎᓂᖅ ᑲᒪᒋᔭᐅᒋᐊᖃᖅᑎᓪᓗᒍ ᓄᓇᓕᓐᓂᑦ ᐱᓕᕆᐊᖑᓚᐅᖅᓯᒪᔪᑦ, 
ᐱᓕᕆᐊᖑᒋᐊᓚᐅᖅᓯᒪᔪᓪᓗ ᓱᓕ ᐊᒥᓱᒐᒪᐃᑦ ᓱᖁᑎᖅᓯᒪᒐᑎᒃ, ᐱᒋᐊᖅᑕᐅᓯᒪᓗᐊᕋᑎᓪᓗ 
ᐱᓇᓱᐊᖅᑕᐅᒐᓱᐊᖅᑐᑦ ᖃᐅᔨᒪᓇᕋᓗᐊᖅᑐᑎᓪᓗ ᓲᖃᐃᒻᒪ ᐊᔪᕐᓇᖅᑐᒻᒪᕆᐊᓘᖃᑦᑕᕐᒪᑕ ᐱᑲᐅᑎᒋᓂᕐᒥᑦ. 

ᐅᐊᑦᑎᐊᖏᓐᓇᖅ ᐋᖅᑭᒍᓐᓇᕋᑎᓪᓗ ᒪᑯᐊ ᐱᓗᐊᖅᑐᒥᑦ ᓲᕐᓗ ᐊᒥᓱᑲᓪᓛᓘᓕᕐᒪᑕᓕ ᓄᓇᓕᓐᓂᑦ ᐊᖏᔫᓂᖅᓴᓂᑦ 
ᐅᖃᖃᑎᒋᔭᐅᔭᕆᐊᓖᑦ, ᐅᖃᖃᑎᖃᕈᒪᔪᑦ ᐊᒻᒪᓗ ᑖᓐᓇ ᐱᓕᕆᕝᕕᐅᔪᖅ ᓲᕐᓗ ᐅᖃᖃᑎᒋᔭᐅᔪᔅᓴᓂᑦ 
ᐋᖅᑭᔅᓯᓯᒪᓲᖑᒻᒪᑦ ᐱᑕᖃᖅᑐᓂᓘᒻᒪᑦ ᑕᒪᒃᑯᐊ ᓈᒻᒪᐅᑎᑦᑎᐊᖃᑦᑕᕋᓗᐊᕐᒪᖔᑕ ᐱᓕᕆᐊᖑᓂᐊᓚᐅᖅᓯᒪᓪᓗᑎᒃ, 
ᖃᐅᔨᓴᖅᑕᐅᒃᑲᓐᓂᕐᓂᐊᓚᐅᖅᓯᒪᓪᓗᑎᒃ.  
 
ᓱᖁᓯᖅᐸᓪᓕᐊᔫᔭᓐᖏᓐᓂᖓ ᑕᒪᓐᓇ ᑲᔪᖏᖅᓴᕈᑎᒋᒃᑲᓐᓂᕈᒪᔭᕋ. ᐊᒻᒪᓗ ᑕᒪᓐᓇ ᐃᕐᓂᓱᔅᓰᖃᑦᑕᕐᓂᖅ ᓲᕐᓗ 
ᐃᓂᓪᓚᓴᖅᓯᒪᓪᓚᕆᑦᑑᔭᓐᖏᒻᒪᑦ ᓱᓕ, ᐅᖃᐅᓯᐅᖃᑦᑕᕋᓗᐊᖅᑐᓂ ᒪᓕᒐᓄᓪᓗ ᐱᖁᔭᓄᓪᓗ ᓲᕐᓗ 
ᑐᓗᖅᑕᐅᑎᖃᐃᓐᓇᕐᒪᑦ, ᐊᑯᓂᐊᓗᒃ ᑐᓗᖅᑕᐅᑎᖃᕐᒪᑦ ᑕᐃᒃᑯᐊ ᐸᓯᔭᐅᑦᑕᐃᓕᔾᔪᑎᒃᓴᐃᑦ ᖃᓄᐃᓕᔪᖃᕐᓂᖅᐸᑦ. 
 
ᐃᕐᓂᓱᒃᓰᔭᕆᐅᒃᓴᔪᑦ ᑕᒪᒃᑯᐊ ᐱᓕᕆᐊᕆᑎᓪᓗᓂᒋᑦ ᓲᕐᓗ ᑕᒪᓐᓇ ᑐᐊᕕᐊᖑᖁᒃᑲᓐᓂᓪᓚᕆᓕᕋᓗᐊᕋᒃᑯᓕ 
ᐊᑭᑐᔪᕐᔪᐊᕌᓘᖃᑦᑕᖅᖢᓂᓗ ᐃᓚᖏᓐᓂᓗ ᕿᒪᕉᑎᓯᒪᑯᑖᓗᐊᖃᑦᑕᕐᓂᖓᑦ. ᑕᒪᓐᓇ 
ᑕᐃᒪᐃᓕᖓᙳᐊᖅᑑᔭᑐᐃᓐᓇᓕᕐᒪᑦ ᐅᑭᐅᓂᒃ ᑖᒃᑯᓇᓂ ᐊᑐᖅᑲᐅᔪᓂᒃ ᐅᖃᐅᓯᐅᕕᒃᑲᓗᐊᖅᖢᓂ 
ᑮᓇᐅᔭᖅᑐᖅᖢᓂᓗ ᓱᖁᓯᖅᐸᓪᓕᐊᒐᓂᓗ. ᑕᐅᑐᔾᔭᐅᔾᔪᑎᒋᓗᐊᖅᑑᔭᓕᕋᑦᑎᒍᑦ ᑕᖅᑳᙵᑦ ᓂᕈᐊᖅᑎᒋᕙᑦᑕᑎᓐᓂ 
ᓯᓚᑎᑦᑎᓐᓂ ᐊᒻᒪᓗ ᑖᓐᓇ ᐅᖃᐅᓯᕆᖃᑦᑕᓚᐅᖅᓯᒪᒻᒥᒐᒃᑯ ᑕᒪᒃᑯᐊ ᑭᒍᓯᕆᔨᐅᖃᑦᑕᖅᑐᑦ ᐳᓚᕋᖅᑎᐅᓪᓗᑎᑦ  
ᐊᑯᓂᓗᐊᒻᒪᕆᐊᓗᒃ ᑭᒍᑎᒃᓴᓂᒡᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ ᐃᒡᒑᓕᕆᔨᒃᑯᑦ ᐱᓕᕆᐊᖏᑦᑕᐅᖅ ᐃᒡᒑᒃ 
ᑎᑭᓴᖅᑕᐅᒐᒥᒃ ᖁᓚᕐᓇᖅᓯᓪᓗᓂ ᐳᐃᒍᖅᑕᐅᓪᓗᓂ ᐊᒡᓛᑦ ᐃᒡᒑᒃᓴᖏᒎᖅ ᑎᑭᒻᒪᑎᒃ. ᐊᐃᔭᐅᓕᕐᓂ ᖃᖓᓂᒃ 
ᑕᐅᓄᙵᐅᑎᓪᓗᓂ ᐳᐃᒍᓕᖅᖢᑏᖃᑦᑕᕐᒪᑕ ᖃᖓ ᐆᑦᑐᕋᖅᑕᐅᔪᕕᓂᐅᒻᒪᖔᕐᒥᒃ ᑕᒪᒃᑯᐊᒐᓚᐅᒻᒪᑕ ᐊᒥᓱᐃᑦ 
ᓲᕐᓗ ᐅᖃᐅᓯᕆᖃᑦᑕᓚᐅᖅᑕᕗᑦ ᒫᓐᓇᒧᑦ ᑎᑭᑦᖢᒍ ᐱᕚᓪᓕᖅᓯᒪᔫᒐᓗᐊᖅ ᖃᓄᐃᓕᕚᓪᓕᖅᓯᒪᓗᐊᕐᓂᖏᑦ 
ᑕᐅᑐᒃᑕᐅᙱᒻᒪᑕ ᓱᓕ ᑕᑯᒃᓴᕈᒃᑲᓐᓂᓪᓚᑦᑖᕆᐊᖃᖅᑰᕋᑦᑎᒍ ᐅᐊᑦᑎᐊᕈ ᐃᒻᒪᖃ ᑭᐅᕋᑕ-
ᐊᐱᖅᑯᓯᒃᓴᖃᐅᑎᒋᒃᑲᓂᕐᓂᐊᕋᒃᑭᑦ ᑕᒪᒃᑯᐊ ᓂᕐᓕᖅᑲᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒫᓐᓇ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐃᒃᓯᕙᐅᑖ ᐊᒻᒪ ᒥᓂᔅᑕ. ᑭᓯᐊᓂ ᑖᔅᓱᒥᖓ ᐃᓱᒫᓗᒍᑎᖃᕐᒥᔪᖓ ᓂᓪᓕᑲᐃᓐᓇᓂᐊᖅᑐᖓ. ᐃᓛᒃ 
ᐱᓕᕆᐊᖃᖅᓯᒪᓚᐅᖅᑐᒍᑦ ᓱᓕ ᐅᓪᓗᒥᒧᑦ ᓴᓂᑭᓗᐊᒐᓚᒻᒥ ᐅᖃᐅᓯᖃᓚᖓᔪᖓ ᑕᕝᕙᓂ ᑕᒪᒃᑯᐊ ᓄᓇᓖᑦ 
ᐊᓯᖏᑦ ᖃᓄᖅ ᖃᓄᐃᓕᓚᐅᕐᒪᖔᑕ ᖃᐅᔨᒪᓚᖓᙱᓇᒃᑭᑦ. ᑭᓯᐊᓂ ᐅᓪᓗᒥᒧᑦ ᓱᓕ ᓴᓂᑭᓗᐊᓕᕆᓂᖅ 
ᐋᓐᓂᐊᕕᓕᐊᖃᑦᑕᕐᓂᖓᑦ ᐋᖅᑭᓯᐅᒪᙱᒻᒪᑦ. ᑖᓐᓇ ᓯᕗᓕᖅᑎᓴᐅᑕᐅᔫᔮᙱᒻᒪᑦ ᒐᕙᒪᒃᑯᓂ ᑖᓐᓇ 
ᐊᐃᓯᒪᒐᔭᐅᒍᒪᒋᐊᓚᐅᙱᒻᒪᑦ. ᐆᑦᑑᑎᖃᓚᖓᕗᖓ ᖃᖓᐃᓐᓇ, ᒪᐃ 14, ᐋᓐᓂᐊᕕᓕᐊᕆᐊᖃᓚᐅᕐᒥᒐᒪ 
ᑕᑯᔭᐅᕕᒃᓴᕋ ᓈᒻᒪᑦᑎᓪᓗᒍ ᑭᓯᐊᓂ ᐅᑭᐅᖅ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑕᕝᕙᓂ ᐃᓪᓗᒥ ᑕᐃᓐᓇ 
ᐋᖅᑭᒋᐊᖃᕐᓂᕆᓂᐊᖅᑕᖓᑦ ᐅᖃᐅᑎᕆᐊᕈᑎᒋᑦᓯᐊᓚᖓᒐᒃᑯ ᑕᒪᓐᓇ ᐅᑉᐱᕆᓚᐅᖅᑕᕗᑦ ᑕᕝᕙᓂ ᒥᓂᔅᑕᒥᒃ ᐊᒻᒪ 
ᒐᕙᒪᒃᑯᓂ. ᑭᓯᐊᓂ ᑕᐃᓐᓇ ᓱᓕ ᐊᑐᖅᐸᑦᑕᖓᑦ ᖃᖓᑦᑕᐅᑎᒋᕙᑦᑕᖓᑦ ᓱᓕ ᐊᑕᐅᓯᓕᐅᒻᒪᑦ ᐊᑕᐅᓯᕐᒥ 
ᐊᐅᓚᐅᑎᓕᒃ ᓱᓕ ᐊᑐᖅᑕᐅᒻᒪᑦ ᐅᖃᐅᑎᔭᐅᓚᐅᖅᓯᒪᑎᓪᓗᖓ ᒥᓂᔅᑕᒧᑦ ᑕᐃᒪᐃᑦᑐᒦᖃᑦᑕᕆᐊᖃᙱᑐᐃᑦ ᑖᓐᓇ 
ᑳᓐᑐᕌᒃᑦ ᒪᓕᓪᓗᒍ. ᑖᓐᓇ ᒪᕐᕈᐊᑎᖅᓱᓂ ᑎᑭᓚᐅᖅᓯᒪᔫᒐᓗᐊᖅ ᐅᓪᓗᒥᒧᑦ ᑖᓐᓇᓴᐃᓐᓇᖅ ᐊᑐᕐᒪᑦ. ᐊᒻᒪ 
ᖁᕐᕕᑕᖃᙱᒪᑦ, ᐊᓇᕐᕕᑕᖃᙱᒪᑦ. ᐃᓛᒃ ᐱᑕᓕᐅᒍᓗᐊᖅ ᑕᐃᑲᓂ ᖃᖓᑦᑕᕋᑦᑕ. 
 
ᑭᖑᓪᓕᖅᐹᖓᓂ ᐃᑦᓯᕙᐅᑕᕐᒥ ᐃᖅᑯᐊᓃᑦᑐᒧᑦ ᐃᑦᓯᕙᕋᓚᐅᕋᒪ ᑕᑯᓚᐅᖅᑯᖓ ᑕᒫᓂ ᑐᓄᓐᓂ ᖁᕐᕕᒥ. ᑕᒪᓐᓇ 
ᓈᒻᒪᙱᑦᑐᖅ. ᐃᓄᐃᑦ ᐊᑐᕐᓂᐊᔭᙱᑕᖓᑦ ᖃᐅᔨᒪᔭᕋ ᐅᕙᖓ ᑐᓄᐊᓂ ᑖᓐᓇ ᖁᕐᕕᕈᒪᒐᔭᙱᑦᑐᑦ 
ᐊᑐᕈᒪᒐᔭᙱᑐᖅ ᑕᐃᑦᓱᒥᖓ ᐅᖃᓚᐅᖅᑐᖓ ᑖᓐᓇ ᐊᑐᕆᐊᖃᕋᓗᐊᕈᒃᑯ ᐊᑐᕐᓂᐊᙱᑕᕋ ᐃᓪᓗᕈᓯᕐᒦᙱᒻᒪᑦ 
ᑕᐃᒪ ᑖᓐᓇ ᓈᒻᒪᙱᒻᒪᑦ ᐋᖅᑭᑦᑕᐅᒋᐊᓕ ᓯᕗᓕᒃᓴᐅᑕᐅᒋᐊᓕᒃ ᓴᓂᑭᓗᐊᓕᕆᓂᖅ ᑖᓐᓇ 
ᐅᖃᐅᓯᕆᑐᐃᓐᓇᖅᑕᕋ. ᐊᒻᒪ ᐃᓪᓗᐊ ᑕᐃᓐᓇ ᐅᑕᖅᑭᕕᒃ ᕕᓂᐱᒡᒦᑦᑐᖅ ᐃᓚᖓᒍᑦ ᐃᓱᒫᓗᓇᖅᐸᒥᒻᒪᑦ ᐃᓚᖓᒍᑦ 
ᐃᓱᒫᓗᓇᖅᑐᖃᖅᐸᒥᒻᒪᑦ ᑕᒪᒃᑯᐊᑯ ᒥᓲᒻᒪᑕ ᐋᖅᑭᑕᐅᒋᐊᓖᑦ ᐊᐱᖅᓱᕐᓇᖅ ᓈᒻᒪᓯᑉᐸᑦ ᐊᐱᕆᓂᐊᕆᕗᖓ, 
ᐃᒃᓯᕙᐅᑕᖅ. ᓇᑯᕐᒦᒃ. 
 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᖅ. ᑭᖑᓪᓕᕐᒥᒃ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ ᑐᙵᓱᒃᑎᒃᑭᕙᕋ ᐊᒡᓘᒃᑲᖅ ᑕᕝᕙᓂ ᐃᒃᓯᕚᕈᓐᓇᕐᒪᑦ. ᐅᕙᖓᑦᑕᐅᖅ 
ᐅᖃᐅᓯᖃᑦᑕᖅᑐᓂᒃ ᓱᕐᕌᖏᑦᑐᓂᒃ ᑕᐅᑐᓕᕐᒥᒐᒪ ᑕᒪᑐᒪᙵᑦ ᐱᓗᐊᙳᐊᖅᑐᒥᒃ ᐃᓐᓇᕐᓂᒃ 
ᒪᓕᒃᑕᐅᔭᕆᐊᖃᕐᓂᐅᑦ ᒥᒃᓵᓄᑦ ᖃᓄᐃᒻᒪᑦ ᑖᓐᓇ ᐊᓯᔾᔨᖅᐸᓪᓕᐊᖏᓐᓇᐅᔭᕐᒪᖔᑦ ᒪᑯᐊ ᒪᓕᑦᑕᐅᔭᕆᐊᖃᖅᑐᑦ 
ᐱᔾᔪᑎᒋᓪᓗᒋᑦ ᑐᓚᑦᑕᕈᑎᔅᓴᓂᑦ ᑕᕝᕙᓂ ᓴᖅᑭᖅᑐᐊᖅᐸᓪᓕᐊᖅᑰᔨᒻᒪᑦ, ᒪᓕᑦᑕᐅᔭᕆᐊᖃᕐᓂᐅᑉ ᒥᔅᓵᓄᑦ.  
 
ᑭᒡᒐᖅᑐᕐᕕᒋᔭᒃᑲ ᓄᓇᓖᑦ ᐃᓄᑭᑦᑑᒻᒪᑕ ᑖᒃᑯᐊᓗ ᐃᓐᓇᖁᑎᒋᓕᖅᑕᕗᑦ ᐅᓄᓐᖏᑦᑑᓕᖅᑐᑎᒃ ᓲᕐᓗ 85-ᐳᓴᐅᒻᒪᑕ 
ᒪᒃᑯᑦᑐᐃᑦ ᐊᒻᒪ 15-ᐳᓴᐸᓘᔪᔅᓴᐅᓪᓗᑎᒃ ᑕᒪᒃᑯᐊ ᐃᓐᓇᐃᑦ. 
 
ᐊᐅᓪᓚᖃᑦᑕᖅᑐᑦ ᐋᓐᓂᐊᕕᓕᐊᖃᑦᑕᖅᑐᑦ ᐃᓚᖏᑦ ᑳᓐᓱᖃᖅᑐᑦ, ᐃᓚᖏᑦ ᐃᓐᓇᐅᓗᐊᕐᓂᕐᒧᑦ 
ᖃᐅᔨᓴᖅᑕᐅᖃᑦᑕᕆᐊᓖᑦ ᐊᐅᓪᓚᐃᓐᓇᖃᑦᑕᕐᒪᑕ, ᓴᐅᓂᓕᕆᔭᐅᔭᖅᑐᖅᑐᑦ ᒪᑯᐊ ᐅᓪᓗᒥᒧᑦ ᓱᓕ 
ᒪᓕᑦᑕᐅᖃᑦᑕᖏᒻᒪᑕ ᐅᓄᖅᑐᐃᑦ. ᐊᒻᒪᓗ ᑕᒻᒫᑕᕐᕕᑦ ᑕᑉᐱᓐᓇ ᐱᔾᔪᑎᒋᓪᓗᒍ ᐅᖃᐅᔾᔭᐅᖃᑦᑕᓕᖅᓯᒪᓕᕐᒥᒐᒪ 
ᑕᑕᓗᐊᖃᑦᑕᖅᑐᕉᖅ.  
 
ᖃᓄᐃᒻᒪᑦ ᑕᑕᓗᐊᖃᑦᑕᖅᐸ ᐅᑯᐊ ᐋᖅᑭᒋᐊᖁᔨᓪᓗᑕ ᐅᖃᓚᐅᖅᓯᒪᑎᓪᓗᑕ, ᐸᓐᓂᖅᑑᒧᑦ ᑕᐃᓐᓇ 
ᓅᑕᐅᓚᐅᖅᓯᒪᑎᓪᓗᒍ ᐊᐅᓪᓚᖃᑦᑕᖅᑐᓕᕆᓂᕐᒧᑦ ᐱᓕᕆᐊᖑᔪᖅ ᐊᒻᒪᓗ ᐅᕙᓂ ᒪᑐᐃᖅᓯᓚᐅᖅᓯᒪᓂᕋᕋᔭᖅᑐᓂ. 
ᑖᒃᑯᐊ ᖃᓄᐃᒻᒪᑎᒃ ᐃᓱᒪᖃᑎᒌᓐᖏᓚᒃ ᑖᒃᑯᐊ ᒪᕐᕉᒃ ᑎᑎᕋᕐᕕᐅᔫᒃ.  
 
ᑐᑭᓯᓯᒪᓐᖏᑦᑐᖓ ᑕᒪᑐᒥᖓ ᑕᒪᓐᓇ ᐋᓐᓂᐊᕕᓕᐊᕆᐊᖃᖅᑐᓪᓗᓄ ᓇᒻᒥᓂᖃᖅᑐᑦ ᒪᐅᓐᖓᕆᐊᖃᖅᑎᓪᓗᒋᑦ 
ᓘᑦᑖᑦ ᓲᕐᓗ ᓴᐅᓂᓕᕆᔨ, ᐆᒻᒪᑎᓕᕆᔨ ᖃᖓᑕᓲᒃᑯᑦ ᑕᒪᐅᓐᖓᕆᐊᖃᕋᓗᐊᖅᑐᑎᒃ ᑭᖑᕙᖃᑦᑕᖅᑐᐃᑦ, 
ᑕᑕᓗᐊᕈᔾᔭᐅᓯᒪᖃᑦᑕᖅᑐᐃᑦ ᖃᓄᑭᐊᖅ ᐅᓇ ᐋᖅᑭᒋᐊᕆᐊᖃᖅᑐᖅ.  
 
ᑕᑲᓐᓇ ᓱᓕ ᓛᒐ ᐅᐸᖃᑦᑕᖅᓯᒪᒐᒃᑯ ᐋᑐᕚᒦᑦᑐᖅ ᓱᓕ ᐋᖅᑭᒋᐊᓪᓚᕆᔅᓯᒪᓐᖏᑦᑐᖅ, ᑕᐃᒪᓐᖓᓂᑦ 
ᐋᖅᑭᒋᐊᖁᔨᓪᓗᑕ ᐱᖁᔨᕗᖔᖃᑦᑕᓚᐅᕋᓗᐊᖅᑎᓪᓗᑕ ᑕᑲᔅᓱᒧᖓ. ᐃᒻᒪᖃ ᑕᐃᒪ ᓂᕆᕕᒃ 
ᐋᖅᑭᒋᐊᖅᐹᓪᓕᖅᓯᒪᔪᑐᐊᖅ. ᑖᒃᑯᐊᓕ ᖃᓄᐃᒻᒪᑦ ᑳᓐᑐᕌᖃᖅᑎᐅᔪᐃᑦ ᓲᕐᓗ, ᐅᕗᖓᑦᑎᐊᑯᓗᒃ 
ᑳᓐᑐᕌᖃᖅᑎᑕᐅᕙᑦ invest-ᒍᓐᓇᑎᓐᓇᒋᑦ ᑮᓇᐅᔭᑲᓪᓚᓐᓂᑦ. 
 
ᑕᒪᒃᑯᐊ ᑐᔪᕐᒥᕕᒋᔭᐅᔪᑦ ᑕᐅᓇᓂ ᖃᓪᓗᓈᑦ ᓄᓈᓂ ᐋᖅᑭᒋᐊᕆᐊᖃᖅᑎᓪᓗᒋᑦ. ᑕᒪᒃᑯᐊᓗ ᐊᓯᖏᑦ region-
ᖑᔪᐃᑦ ᖃᐅᔨᖃᑦᑕᖅᓯᒪᓪᓗᒋᑦ ᐊᕗᖓᑲᓪᓚᒃ ᑳᓐᑐᕌᖃᖅᑎᑕᐅᔪᑦ investment-ᖃᕈᑎᒃ ᑳᓐᑐᕌᖃᖅᑐᒧᑦ ᑖᔅᓱᒧᖓ 
ᑐᔪᕐᒥᕕᒋᔭᐅᔪᒧᑦ ᐋᖅᑭᓱᖅᑎᐊᕈᓐᓇᖅᑐᑦ. ᑕᐃᒪᓐᓇᐃᓕᖓᑎᓪᓗᒍ ᑕᒪᓐᓇ ᓈᒻᒪᖏᒻᒪᑦ ᐊᔾᔨᒌᑎᑕᐅᓐᖏᑎᓪᓗᒋᑦ 
ᐱᓗᐊᓐᖑᐊᖅᑐᒥᑦ. . . 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐹᓇᐸᔅ. ᓯᕿᓐᖑᔭᐃᑦ ᓄᖑᓯᒪᓕᕐᒥᒻᒪᑦ. ᓇᐃᓈᖃᑦᑕᕐᓂᖓ 
ᐃᑉᐱᓇᖅᑑᒐᓗᐊᖅ ᒫᓃᖔᖅᑐᓂ ᓇᓗᓇᓐᖏᑦᑐᖅ.  
 
ᑭᓯᐊᓂ ᐊᑎᖁᑎᖃᒃᑲᓂᓐᖏᑦᑐᖓ ᒫᓐᓇ ᓂᓪᓕᓚᐅᓐᖏᑦᑐᒥᑦ ᓂᓪᓕᕈᒪᔪᖃᕐᒪᖔᑦ. ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑉᐸᕋ ᒥᓂᔅᑕ. ᐅᖃᐅᓯᖃᓚᐅᖅᓯᒪᒐᒪ ᒥᓂᔅᑕ ᓯᒪᐃᓚᕐᒧᑦ ᓱᕐᕌᓐᖏᓐᓂᖅ 
ᐊᒻᒪᓗᑦᑕᐅᖅ ᓴᓐᖏᔪᓂᒃ ᑮᓇᐅᔭᖁᑎᖃᕐᓂᖅ ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖓᑦ 
ᐱᒻᒪᕆᐅᓂᖅᐹᖑᒻᒪᑦ ᐱᓕᕆᕕᐅᔪᓕᒫᓂᑦ ᐊᑦᑐᐃᓂᖃᖅᑐᖅ ᐃᓅᓯᖏᓐᓂᑦ ᓄᓇᕗᒻᒥᐅᑕᓕᒫᑦᑎᐊᑦ.  

ᐊᒻᒪ ᑖᓐᓇ ᐱᓕᕆᕕᐅᔪᖅ ᐅᔾᔨᕆᑦᑎᐊᕆᐊᖃᖅᑕᕗᑦ ᑭᖑᓂᑦᑎᓐᓂᑦ ᐊᑲᐅᓐᖏᓕᐅᕈᑎᖃᖃᑦᑕᓚᐅᖅᓯᒪᒻᒪᑦ 
ᑮᓇᐅᔭᑭᔅᓴᖅᑎᑕᐅᑐᐃᓐᓇᒧᑦ ᐊᑐᕈᒫᖅᑐᓂᒃ ᐅᖓᑕᐅᔾᔨᖃᑦᑕᓕᓚᐅᖅᓯᒪᒻᒪᑕ ᐊᕐᕌᓂ ᑮᓇᐅᔭᖅᑐᕈᑎᔅᓴᖏᑦ 
ᐊᑭᑦᑐᕆᐊᖅᑕᐅᑕᐃᓐᓇᓚᐅᖅᓯᒪᒻᒪᑕ, ᐃᐊᑦ ᐊᓕᐊᓇᐃᒍᓱᔾᔪᐊᖅᑐᓂ ᐊᑭᑦᑐᕆᐊᖅᑕᐅᑕᐃᓐᓇᕋᒥᒃ. 
ᒥᓂᔅᑕᐅᕙᓚᐅᖅᑐᖅ ᐅᖃᓚᐅᖅᓯᒪᒻᒪᑦ ᐊᕐᕌᒍᒐᓴᕐᓄᑦ ᐊᑲᖅᓴᓚᐅᖅᓯᒪᓐᖏᒻᒪᑦ ᑮᓇᐅᔭᑭᑎᑕᐅᓗᐊᖃᑦᑕᕐᓂᖓᓄᑦ. 
 
ᑕᐃᒪᓕ ᑲᑎᒪᖃᑎᒋᒐᑦᑎᒍ ᐃᖅᑲᓇᐃᔭᖅᑎᖏᑦ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑏᑦ ᐃᖅᑲᓇᐃᔭᖅᑎᖏᑦ 
ᓇᓗᓇᐃᖅᓯᓚᐅᖅᑐᑦ ᓯᕗᓪᓕᖅᐹᑦᑎᐊᕐᒥᒎᖅ ᐊᕐᕌᓂᐅᓚᐅᖅᑐᖅ ᑕᐃᓐᓇᐅᓚᐅᖅᑐᖅ ᑮᓇᐅᔭᓕᕆᓂᖅ 
ᐊᕐᕌᒍᒋᓚᐅᖅᓯᒪᔭᖓ ᐊᑭᓕᔅᓴᖃᓐᖏᑦᑐᑎᒃ ᐱᔭᕇᕆᐅᕐᓂᐊᕐᒪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖁᑎᐊ. ᑕᒪᓐᓇ 
ᐱᐅᒋᓚᐅᖅᑕᕋ ᐊᓕᐊᓇᐃᒋᓪᓗᒍᓗ. 
 
ᐹᓇᐸᔅ ᐅᖃᖅᑲᐅᒻᒪᓂᓛᒃ ᑕᐃᒫᖅᑰᔨᓕᕐᒪᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᑕᒪᓐᓇ ᐱᔭᕐᓂᖏᑦᑐᕈᓘᒻᒪᑦ 
ᑲᒪᒋᔭᕆᐊᔅᓴ ᐱᓕᕆᕕᔅᓯᓐᓂ ᖃᐅᔨᒪᓇᓱᐊᓐᖏᒻᒪᑦ ᖃᓄᐃᓕᓂᐊᕐᒪᖔᑦ ᑭᓱᓂᓪᓗ ᑭᓐᖒᒪᑦᓯᓂᐊᕐᒪᖔᑕ 
ᓇᓗᓈᕿᖃᑦᑕᕐᒪᑕ.  
 
ᑕᐃᒪᓐᓇ ᐅᖃᐅᑎᔪᓐᓇᓐᖏᓐᓇᑦᑎᒍ ᐃᓄᖁᑎᕗᑦ, ᑮᓇᐅᔭᐃᕈᒃᑲᑦᑕ ᐊᐅᓚᕈᓐᓇᐃᓕᔪᑎᑦ ᐃᓅᓕᓴᕐᑕᐅᔭᕐᑐᕐᓗᑎᑦ, 
ᑕᐃᒪᓐᓇ ᐅᖃᕈᓐᓇᓐᖏᓐᓇᑦᑕ.  
 
ᑭᓱᑐᐃᓐᓇᖅ ᓴᖅᑭᑲᓐᓂᖃᑦᑕᕐᑐᖅ ᐱᔾᔪᑕᐅᔪᖅ ᐅᓄᕐᑐᐊᓗᔮᓕᕐᒪᑕ ᐃᓅᓕᓴᕐᑕᐅᔭᕐᑐᖅᑐᑦ ᖃᖓᑦᑕᐅᑎᖏᑦ ᐊᒻᒪ 
ᑕᑯᔭᕆᐊᖃᕐᑯᖏᑦ ᓗᒃᑖᓂᒃ. ᓗᒃᑖᓪᓕ ᐱᑐᐃᓐᓇᐅᓐᖏᑦᑐᒃᑯᑦ ᑭᓱᓕᕆᔨᐅᔪᑦ ᑎᑭᖃᑦᑕᕐᑐᑦ ᑐᑭᒧᐊᒃᑎᑕᐅᓂᖏᓐ. 
ᑕᒪᒃᑯᐊᕈᓘᔭᐃᑦ ᓴᖅᑭᑕᐅᖃᑦᑕᕐᓯᒪᓕᕐᒪᑕ ᒪᓕᒐᓕᐅᕐᑎᓄᑦ ᐅᓄᕐᑐᓄᑦ, ᑕᕝᕙᓃᒃᑐᑦ ᒪᓕᒐᓕᐅᕐᑏᑦ 
ᐃᓱᒫᓘᑎᖃᕐᑐᑦᓴᐅᒻᒥᒻᒪᑕ. 
 
ᑕᒪᑐᒥᖓ ᐱᓂᕐᐹᕆᓪᓗᒍ, ᑖᒃᑯᐊ ᑭᐅᔭᐅᔭᕆᐊᖃᕐᓂᐊᕐᑐᑦ ᐱᔾᔪᑕᐅᔪᑦ ᑕᒪᒃᑯᐊ. ᐋᖅᑭᒃᑕᐅᓗᑎᒃ 
ᓴᖅᑭᑲᓐᓂᖃᑦᑕᕐᓂᐊᓐᖏᒻᒪᑕ ᐊᑲᐅᓐᖏᓕᐅᕈᑕᐅᔪᑦ ᑭᓱᒥᒃ ᓴᖅᑭᕐᑐᖃᑕᒫᑦ.  
 
ᑲᔪᓰᓐᓇᕐᑐᒃᑯᑦ ᐱᐅᓯᕐᒥᑦ ᐱᑕᖃᖅᑰᔨᓐᖏᒻᒪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑐᑦ): ᖁᔭᓐᓇᒦᒃ, ᑐᑐ, ᐋᕆᐊᒃ ᐅᖃᓪᓚᓐᓂᐊᓕᕐᒥᔪᖅ. 
 
ᐋᕆᐊᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᑦᑕᐅᖅ ᒥᓂᔅᑕ ᑕᒫᓃᑦᑐᓐᓇᕋᕕᑦ ᐊᓕᐊᓇᐃᑦ. ᑕᒪᓐᓇᐃᓛᒃ 
ᐅᖃᐅᓯᐅᖃᑦᑕᕋᑖᕐᑐᖅ ᐱᔭᕐᓂᖏᑦᑐᒻᒪᕆᐅᒻᒪᑦ ᔪᒃᓴᐅᒻᒪᐃᓛᒃ ᐊᒃᓱᕈᕐᓇᕐᑑᓪᓗᓂᓗ ᐋᓐᓂᐊᕐᕕᒻᒥ ᐱᓕᕆᓂᖅ, 
ᐋᓐᓂᐊᖃᕐᓇᖏᑦᑐᓕᕆᓂᖏᓛᒃ.  
 
ᑖᒃᑯᐊ ᑐᔪᕐᒥᕕᐅᔪᑦ ᑕᒪᕐᒥᒃ ᕿᑭᖅᑖᓗᖕᒥᖔᖃᑦᑕᕐᑐᓂᒃ ᐋᖅᑭᒋᐊᕆᐊᖃᕐᓃᑦ ᐅᖃᐅᓯᕇᓐᓇᖃᑦᑕᕐᑕᕗᑦ. 
ᐊᒻᒪᓗᒃᑕᐅᖅ ᖁᔭᓈᕐᑕᐅᓯᒪᐃᓐᓇᖅᑰᔨᔪᑦ ᐋᖅᑭᒋᐊᕐᓯᒪᔪᒥᒃ ᐊᒥᓱᑦ ᑕᒪᑐᒥᖓ ᓂᕆᐅᓕᖃᑦᑕᕋᓗᐊᕐᒪᑕ 
ᐋᖅᑭᒋᐊᕐᑕᐅᓂᐊᕐᑐᖅ. 
 
ᑖᒃᑯᐊ ᑐᓴᕌᖓᑦᑎᒍᑦ ᑖᒃᑯᓇᓐᖓᑦ ᐱᓕᕆᕕᒋᔭᖓᓂᒃ ᑖᑦᓱᒪᓐᖓᑦ. ᑕᕝᕙ ᑕᒫᓂ ᐅᐸᒃᐸᓪᓕᐊᔭᒃᑎᓐᓂ ᑕᐃᒫᒃᓱᓕ 
ᑐᓴᕌᖓᑦᑕ ᓱᓕ ᓂᕆᐅᖃᑦᑕᕐᓂᐊᕐᐳᒍᑦ ᐊᒻᒪᑦᑕᐅᖅ ᐋᖅᑭᒋᐊᕐᑕᐅᓂᐊᕆᐊᖓ ᓂᕆᐅᖏᓐᓇᕐᓂᐊᕐᒥᔪᒍᑦ 
ᑐᔪᕐᒥᕕᐅᔪᑦ ᐃᖃᓗᓐᓂ ᐊᒻᒪᓗᒃᑕᐅᖅ ᐋᑐᕚᒥ. ᐊᒻᒪᑦᑕᐅᖅ ᑕᐃᒃᑯᐊ ᐋᓐᓂᐊᓯᐅᕐᑎᐅᔪᑦ ᑕᒫᓐᖓᑦ 
ᑲᓇᑕᒥᓐᖔᖏᑦᑐᑦ ᐃᓛᓐᓂᒃ ᐃᓱᒫᓗᒋᔭᐅᖃᑦᑕᕐᒪᑕ ᐃᒫᒃ ᖃᐅᔨᓴᕐᑕᐅᖃᑦᑕᕐᓂᖏᑦ, 
ᖃᐅᔨᓴᕐᑕᐅᓕᖅᑭᑦᑖᖃᑦᑕᕐᓂᖏᓂᓛᒃ ᐱᔭᐅᕙᒃᑑᒐᓗᐊᑦ ᐊᒻᒪᑦᑕᐅᖅ ᑕᒪᑐᒥᖓ ᖃᐅᔨᓴᑦᓯᐊᕋᓗᐊᕐᒪᖔᑕ 
ᐃᓛᓐᓂᒃ ᐊᐱᖅᑯᓯᕆᕝᕕᒋᔭᐅᕙᓐᖏᒻᒪᑕ. ᓲᕐᓗ ᓄᓇᑦᑎᓐᓃᑦᑐᖃᓕᕐᖓᑦ  

ᑕᒫᓂᕐᒥᐅᑕᒃᓴᔭᐅᓐᖏᑦᑑᖅᑯᕐᑐᒥᒃ, ᑕᒫᓂᕐᒥᐅᑕᒃᓴᔭᐅᓐᖏᑦᑐᒦᓛᒃ. ᓄᑕᕋᓛᕐᒥᒃ ᐆᓇᕐᓂᖅᓯᓕᕆᒋᐊᒃᓴᕐᓘᓐᓃᑦ 
ᖃᐅᔨᒪᓐᖏᑦᑐᖅ. ᑕᒪᓐᓇ ᐃᓱᒫᓗᒋᕙᓪᓕᐊᒐᒃᑯᓕ, ᑕᐃᒫᒃ ᐊᑲᐅᒋᑦᓯᐊᓐᖏᓐᓇᒃᑯ ᖃᐅᔨᒪᑎᓪᓗᖏᑦ, 
ᖃᐅᔨᒪᔾᔪᑎᖃᕐᑎᓪᓗᒋᑦ ᑕᒪᒃᑯᓂᖓ.  
 
ᑕᒪᒃᑯᐊᓗᒃᑕᐅᖅ ᐋᓐᓂᐊᕕᓕᐊᖃᑦᑕᕐᑑᒐᓗᐊᑦ ᐊᒥᓱᐊᕐᑎᖅᑐᑎᒃ ᖃᓄᐃᓐᖏᓐᓂᕋᕐᑕᐅᖃᑦᑕᕐᑐᑦ 
"ᖃᓄᐃᓐᖏᓐᓇᕕᑦ ᐃᓱᒪᓐᓃᓐᖔᑐᐃᓐᓇᕐᑐᖅ ᐅᕝᕙᓘᓐᓃᑦ ᖃᓄᐃᓐᖏᓐᓇᕕᑦ ᐋᓐᓂᐊᓕᕈᕕᑦ 
ᖃᐃᒃᑲᓐᓂᖔᓛᓕᕐᐳᑎᑦ" ᐅᕝᕙ ᐃᑉᐱᒋᑎᓪᓗᒋᑦ ᐋᓐᓂᐊᕐᓂᕐᒥᓂᒃ ᐊᑲᐅᓐᖏᓐᓂᕐᒥᓐᓂᒃ ᐃᑉᐱᒋᔪᑦ ᓗᒃᑖᒥᒃ 
ᑕᑯᑎᑕᐅᒐᒥᒃ ᑐᖁᔭᕇᓛᓕᕐᑐᑎᒃ. ᐋᓐᓂᐊᖃᓪᓚᒃᑖᓕᕐᑐᑎᒃ ᐃᒪᐃᓕᔭᐅᑐᐃᓐᓇᐸᒃᑐᑎᒃ, ᑕᒪᓐᓇ 
ᑕᑯᒋᐊᖅᑕᐅᒃᑲᓐᓂᕆᐊᖃᑦᓯᐊᕐᑐᖅ. 
 
ᐊᒻᒪᑦᑕᐅᖅ ᑕᐃᒃᑯᐊ ᐅᖃᐅᓯᕇᓇᖃᑦᑕᕐᑕᕗᑦ ᐃᖏᕐᕋᔪᓂᓕᕆᓂᖏᓛᖅ, ᑕᒪᓐᓇ ᐋᖅᑭᒃᓯᒪᓐᖏᒻᒪᑦ. ᖃᐅᑕᒫᑦ 
ᑐᓴᕐᐸᒃᑕᕗᑦ, ᖃᐅᑕᒫᐸᓗᑦᓯᐊᒻᒪᕆᒃ ᑐᓴᕐᐸᒃᑕᕋ ᑕᒫᓐᖔᕋᓱᒃᑐᑦ ᐊᖏᕐᕋᕈᓐᓇᐃᓕᖅᑲᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᖅ, ᑕᕝᕙᓂ ᐅᖃᕈᒪᔪᒥᒃ ᒥᓂᔅᑕ ᐅᖃᐅᓯᕆᖅᑲᐅᔭᖏᓐᓄᑦ 
ᐊᑎᖁᑎᖃᕈᓐᓃᕐᒥᒐᒪ. ᐊᐱᕆᓱᖓᖅᑰᕐᖓᑦ ᓂᓪᓕᕈᒪᔪᖃᕐᒪᖔᑦ 3ᒥᓂᑦᔅ ᐅᖓᑖᓅᓐᖏᑦᑐᖅ, 
ᐅᖓᑖᓅᓐᖏᑐᐃᓐᓇᕐᑐᖅ. ᐱᑕᖃᓐᖏᒻᒪᑦ, ᖁᔭᓐᓇᒦᒃ. ᖁᔭᓐᓇᒦᒃ, ᒪᓕᒐᓕᐅᖅᑏᑦ, ᐅᖃᐅᓯᕆᕋᑖᖅᑕᖏᓐᓄᑦ 
ᐊᒻᒪᓗ ᒥᓂᔅᑕ.  
 
ᑕᐃᒪ ᒫᓐᓇ ᐊᐱᖅᓱᕆᐊᕈᓐᓇᓯᑎᓂᐊᓕᕐᒥᒐᔅᓯ ᒥᓂᔅᑕ ᑕᕝᕙᓂ ᓵᑦᑎᓃᓐᓂᖓᓂ. ᑖᒃᑯᐊᓗ ᐊᒥᓲᓂᖏᑦ 
ᐊᐱᖅᑯᑎᒋᔪᓐᓇᖅᑕᑎ ᓇᓗᓇᐃᖃᑦᑕᓂᐊᖅᑲᕗᑦ ᖃᑦᑎᓂᑦ ᐊᒥᐊᒃᑯᖃᓕᕐᒪᖔᔅᓯ ᐊᐱᕆᔪᒪᔪᒥᓂᐅᒍᔅᓯ. ᒫᓐᓇ 
ᒪᑐᐃᕈᒪᓪᓗᖓ ᐊᐱᖅᑯᑎᓴᓕᑦᑕᖃᕐᒪᖔᖅ ᒥᓂᔅᑕᒧᑦ. ᑲᑦᑐᒃ.  
 
ᓴᓪᓗᓕᕇᕐᓂᕋᓗᐊᕋᒪ ᐅᖃᕐᓂᐊᓄᕐᓂᕋᖅᑲᐅᔪᖓ ᖃᑦᑎᓂᑦ ᐊᐱᖅᑯᑎᔅᓴᖃᕈᓐᓇᕐᒪᖔᔅᓯ. ᑲᑦᑐᒃ 17-ᓂᔅᓱᓕ 
ᐊᒥᐊᖅᑯᖃᖅᑯᑎ ᒫᓐᓇᒧᑦ. ᑲᔪᓯᒋᐊᕈᓐᓇᖅᓯᔪᑎᑦ ᑲᑦᑐᒃ. 
 

ᐊᖓᔪᖅᑳ ᐊᒡᓘᒃᑲᕐᒧᑦ ᐊᐱᖅᑯᑏᑦ 
 
ᑲᑦᑐᒃ: 18-ᓂᑦ? ᐅᑲᐃ, ᓇᑯᕐᒦᒃ, ᐃᒃᓯᕙᐅᑖᖅ, ᐊᒻᒪ ᒥᓂᔅᑕ. ᑕᐃᓐᓇ ᐃᓱᒫᓘᑎᒋᖅᑲᐅᔭᕋ 
ᐊᐱᕆᑲᐃᓐᓇᕈᑎᒋᓂᐊᕋᒃᑯ. ᐆᑦᑑᑎᖃᕐᓗᖓ ᑭᓯᐊᓂᐅᒐᒪ ᑕᐃᓐᓇ ᑎᒻᒥᔫᖅ ᒥᑭᓗᐊᕐᓂᖓᓄᑦ, ᐃᓛ 
ᓇᖏᐊᕐᓇᕐᓂᖓᓄᑦ. ᐊᑕᐅᓯᕐᒥᑦ ᐆᑦᑑᑎᖃᑲᐃᓐᓇᓂᐊᖅᑐᖓ ᐅᕙᓂ ᐅᖃᕈᓐᓇᕋᒪ ᐅᐱᒍᓱᑦᑐᖓ ᐊᒥᓱᑦ 
ᑕᐃᒪᒐᓗᐊᖅᑎᓪᓗᒋ ᐃᓅᖃᑎᒃᑲ ᓴᓂᑭᓗᐊᕐᒦᑦᑐᑦ. ᑕᑲᓐᓇᓐᖓᑦ ᐊᐅᓪᓚᕕᔅᓴᕋ ᓈᒻᒪᓕᕐᒪᑦ ᐊᓱᐃᓪᓛᒃ, ᐃᓛ, 
ᐅᑭᐅᒃ ᐊᐅᓪᓚᓚᐅᖅᑐᒍᑦ ᑎᒥᔫᒋᔭᖓ ᐊᖏᓂᖅᓴᐅᓂᐊᓕᖅᑐᑦ ᐊᒻᒪ ᖁᕝᕕᖃᕐᓂᐊᓕᖅᑐᖅ ᑐᓴᓚᐅᕋᒃᑯ ᑖᓐᓇ.. 
 
ᐊᓱᐃᓪᓛᒃ, ᒥᑦᑕᕕᓕᐊᕋᒪ ᐊᐅᓪᓚᕆᐊᖃᓕᕋᒪ ᑎᑭᒻᒪᑦ ᑕᐃᒪ, ᐊᑕᐅᓯᓕᒃ. ᑖᔅᓱᒪ ᒥᓂᔅᑑᑉ ᐊᓪᓚᕕᖓᓄᑦ 
ᐅᖄᓚᑦᑕᐅᑎᒋᔪᖓ ᑕᐃᑲᓂ airport-ᒥ telephone-ᖓᓂ, telephone-ᖓᑎᒍᑦ. ᑭᓯᐊᓂ, ᒥᓂᔅᑕ 
ᑕᐃᑲᓃᓐᖏᒻᒪᑦ ᐅᖃᖃᑎᒋᒍᓐᓇᓚᐅᓐᖏᑕᕋ ᑭᓯᐊᓂ ᐃᑲᔪᑎᓯᐊᐹᓗᒻᒥ ᐃᑲᔪᖅᑎᖃᕐᒪᑦ ᑕᐃᓐᓇ  
ᐅᖃᖃᑎᒋᓚᐅᖅᑕᕋ. ᐅᖃᕆᐊᖃᓚᐅᕋᒪ ᓱᓕᐅᓇ ᐊᑕᐅᓯᓕᒃ ᐊᑐᓚᖓᔭᕗᑦ Winnipeg-ᒧᑦ ᖃᖓᑕᓚᖓᔪᒍᑦ for 
3 hours.  
 
ᑖᓐᓇ ᑕᐃᒪᐃᒻᒪᑦ, ᐃᓐᓇᓕᖃᐃ ᑳᓐᑐᕌᑦ ᖃᓄᐃᓕᖓᑦᑎᕋᓗᐊᕐᒪᖔᖅ ᐅᕝᕙᓘᓐᓃᑦ ᖃᓄᖅ ᑐᑭᓯᓇᕋᓗᐊᕐᒪᖔᕐᒪ. 
ᑖᓐᓇ ᑳᓐᑐᕌ ᐅᖃᖅᓯᒪᕚ ᑖᒃᑯᐊ ᓴᓂᑭᓗᐊᕐᒥ ᐱᔪᑦ ᐊᑕᐅᓯᓕᒻᒧᑦ ᐋᓐᓂᐊᕕᓕᐊᖃᕈᓐᓇᐃᑐᑦ ᑖᓐᓇ 
ᑐᑭᓯᔭᐅᒍᓐᓃᖓᖅᑲᐃ, ᐃᒃᓯᕙᐅᑖᖅ. ᓇᑯᕐᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᓗ ᖁᔭᒋᓪᓗᒍ.  
 
ᑖᓐᓇ ᑲᑎᒪᑎᓪᓗᑕ ᑕᖅᑮ ᒪᕐᕉᓕᖅᑑᒃ ᑖᓐᓇ ᖃᐅᔨᒋᐊᕐᓂᐊᓚᐅᖅᓯᒪᒐᒃᑯ ᖃᓄᐃᓕᖓᓪᓚᕆᒻᒪᖔᑕ ᑕᕝᕙᓂ 
ᐃᖏᕐᕋᓂᕐᒥᑦ ᑕᕝᕙᓂ ᓴᓂᑭᓗᐊᕐᒥ Winnipeg-ᒧᑦ ᐋᓐᓂᐊᕕᓕᐊᖅᑐᓄᑦ. ᑖᓐᓇ ᑳᓐᑐᕌᖑᔪᖅ 
ᐃᒪᐃᓕᖓᒋᐊᖃᕐᑐᖅ ᖃᐅᔨᒋᐊᖅᓯᒪᓚᐅᖅᑕᒃᑲ. ᑕᐃᒃᑯᐊ ᐊᓇᕐᕕᖃᕋᓗᐊᕐᒪᖔᑕ ᖃᐅᔨᒋᐊᓚᐅᓐᖏᑕᕋ 
ᐱᑕᖃᕆᐊᖃᕐᒪᖔᖅ.  
 
ᑕᐃᒪᓕ ᐅᖃᐅᓯᕆᓚᐅᖅᑕᖓ ᐊᓇᕐᕕᖃᕆᐊᖃᕐᓂᖓᓄᑦ. ᐄ, ᑳᓐᑐᕌᒥ ᐊᓇᕐᕕᖃᕆᐊᓕᒃ. ᑭᓯᐊᓂᓕ 
ᖃᐅᔨᒪᓐᖏᑦᑐᖓ ᖃᓄᐃᑦᑐᒥᑦ ᖃᖓᑕᓲᒥᑦ ᐊᑐᕋᔭᕐᒪᖔᑕ. 
 
ᐊᔾᔨᒌᓐᖏᑦᑑᖃᑦᑕᕐᖓᑕ ᐊᐅᓪᓚᑎᑦᑎᒍᑕᐅᖃᑦᑕᖅᑐᑦ ᐋᓐᓂᐊᖅᑐᓄᑦ ᐋᓐᓂᐊᕐᕕᓕᐊᕈᑕᐅᕙᑦᑐᑦ King Air, 
ᑕᒪᒃᑯᐊᕈᔪᐃ ᐃᓛ. ᑕᒪᒃᑯᐊ ᖃᐅᔨᒋᐊᕆᐊᖃᕐᑕᒃᑲ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖ. ᑭᓯᐊᓂ ᐊᐱᕆᔪᒋᒃᑭᑦ washroom ᖃᕐᐸᒐᓗᐊᓂᖏᑦ ᑕᐃᑲᓂ. ᑭᐅᓛᖅᑐᖅ. 
Washroom-ᖓᓂ. ᑭᓯᐊᓂ portable ᐃᒫᒃ ᒫᓃᑦᑐᖅ ᐃᔅᓯᕙᐅᑕᐅᑉ ᑐᓄᐊᓂ. ᐊᑐᖅᑕᐅᔮᓐᖏᑦᑐᖅ ᑕᐃᓐᓇ 
ᐊᑐᕆᐊᓕᕋᓗᐊᕈᓂᐅᒃ ᓂᑯᕐᕋᖃᔭᓐᖏᑐ ᐃᓄᒃ. ᓇᕿᑦᑐᑐᒻᒪ ᑕᐃᓐᓇ ᑎᒻᒥᔫᖅ.  
 
ᑕᐃᒪᐃᒻᒪᑦ ᑕᒪᓐᓇ ᐃᑉᐱᒋᑦᑎᐊᕐᓗᒍ ᐊᑯᓂᐊᓗᒃ ᖃᖓᑕᕙᒻᒪᑕ ᐃᓛᓐᓂᒃ 3½ ᐃᑲᕐᕋᓂᑦ ᖃᖓᑕᕙᑦᑐᑎᒃ 
ᐊᑯᓕᐊᓘᒻᒪᑦ ᑖᓐᓇ ᐊᒻᒪᓗ ᐊᓇᕐᕕᖃᕋᓂ.  
 
ᑖᓐᓇ ᐃᑭᒍᒪᓚᐅᓐᖏᒃᑲᓗᐊᖅᑐᖓ ᑕᐃᑯᖓ ᐋᓐᓂᐊᕕᓕᐊᕆᐊᖃᕐᓂᕋ ᑕᐃᒃᑯᐊ ᑕᑯᑎᒍᒪᓕᓚᐅᕋᓗᐊᕋᒃᑭᑦ 
ᐅᖃᐅᑎᔭᐅᓯᒪᓂᕋ ᒪᓕᑦᑐᒍ ᑐᑭᓯᑎᑦᑐᒪᓚᐅᖃᓗᐊᕋᒃᑭᑦ ᐊᖏᓂᖅᓴᒥᑦ ᐊᑐᕆᐊᖃᖅᑐᑦ. ᐊᐱᖅᑯᑎᒋᑦᑎᐊᓚᐅᕋᒃᑯ 
ᒪᕐᕈᐊᑎᖅᑐᖓ ᐅᑭᐅᖅ ᑕᒪᓐᓇ ᐋᖅᑭᒋᐊᖁᓐᓇᕐᒪᖔᖅ ᑕᕝᕙᓂ ᐃᓪᓗ. 
 
ᑭᓯᐊᓂ ᑖᓐᓇ ᒥᓂᔅᑕ ᐅᖃᐅᑎᓚᐅᖅᑕᕋ ᖃᓄᐃᒍᓐᓇᐃᑐᖅ ᑖᓐᓇ ᐊᖏᔫᓕᖅᑐᖅ ᑎᒻᒥᔫᖅ ᐃᒫᒃ 
ᐅᖃᐅᓯᑦᑎᐊᓚᐅᖅᐹᖓ, ᐅᖃᐅᑎᒑᖓ ᑕᐃᒪᓐᖓ? ᑕᐃᒪᐃᒻᒪᑦ ᑖᓐᓇ ᐊᓚᒃᑲᐃᒋᐊᕆᐊᓕᒃ ᒥᓂᔅᑕ 
ᐊᐱᕆᒋᐊᓪᓚᑦᑕᕋ ᑖᓐᓇᖃᐃ ᑳᓐᑐᕌ ᑐᑭᓯᑎᒍᓐᓇᖅᐹᖓᖃᐃ ᑖᓐᓇ ᖃᓄᖅ ᓱᓕ ᐊᑐᕐᓂᐊᕐᒪᖔᖅ ᑕᕝᕙᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒫᓗᒍᑎᒋᔭᖓ ᑖᓐᓇᓗ 
ᖃᐅᔨᒋᐊᕐᓂᐊᓚᐅᖅᓯᒪᒐᒃᑯ ᐱᔨᑦᑎᕈᑕᐅᕙᑦᑐᓂᒃ ᑖᒃᑯᓄᖓ ᐊᐅᓪᓚᕈᔾᔭᐅᕙᑦᑐᓄᑦ ᐊᒻᒪᓗ ᐋᓐᓂᐊᕕᓕᐊᖅᑐᓄᑦ 
ᑕᖅᑮᒃ ᒪᕐᕈᑲᓴᐅᓕᖅᑐᖅ ᐊᒻᒪᓗ ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᖅᑐᒍ.  
 
ᐊᒻᒪᓗ ᐊᖏᓚᐅᖅᓯᒪᒋᓪᓗᖓ ᑕᐃᒃᑯᐊ ᒪᓕᑦᑕᐅᒋᐊᖃᖅᑐᑦ ᑕᕝᕙᓂ ᑳᓐᑐᕌᒥ ᑖᓐᓇ ᐊᕐᕌᒍᓪᓗᐊᒥᑦ ᓱᓕ 
ᑕᑭᓂᖃᕐᓂᐊᐸᓪᓚᐃᔪᖅ ᑳᓐᑐᕌᑖᖅᑎᑦᑎᒐᓱᓚᐅᓐᖏᓂᑦᑎᓐᓂᑦ. 

ᑖᒃᑯᐊ ᐃᓱᒫᓗᒍᑎᒋᔭᖏᑦ ᐅᖃᐅᓯᕆᔭᖏᑦ ᐃᓚᓕᐅᔾᔭᐅᒍᓐᓇᕋᔭᖅᑐᑦ ᑳᓐᑐᕌᑖᕈᑕᐅᔾᔪᑕᐅᒃᑲᓐᓂᕋᓱᑦᑐᓂᒃ. 
 
ᑭᓯᐊᓂᓕ ᒫᓐᓇᐅᔪᖅ ᐃᒪᐃᓕᖓᒻᒪᑦ ᑖᓐᓇ ᑳᓐᑐᕌᖑᔪᖅ ᐊᕐᕌᒍᓪᓗᐊᒧᑦ ᓱᓕ ᐊᑕᓂᐊᖅᐸᓪᓚᐃᔪᖅ. ᑖᒃᑯᐊ 
ᓄᐊᓕᕐᒪᑕ, ᖃᐅᔨᒋᐊᕈᓐᓇᖅᑐᑦ ᐃᖅᑲᓇᐃᔭᖅᑎᒋᔭᒃᑲ ᖃᖓ ᐃᓱᓕᕝᕕᔅᓴᖃᕈᒫᕐᓂᐊᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᓯᐊᓂᖔᕐᓗ ᒐᕙᒪᒋᔭᕗᑦ ᒪᑯᐊ ᐅᑕᖅᑭᕖᑦ boarding homes 
ᒥᓂᔅᑕᖃᐃ ᖃᓄᑎᒋ ᑖᒃᑯᓂᖓ ᑳᓐᑐᕌᑦᑎᐅᔪᓂᑦ ᑕᐃᒃᑯᓇᓂ ᑖᓐᓇᖃᐃ ᒥᓂᔅᑕᐅᓂᖓ ᖃᓄᐃᓪᓗᐊᖅᑐᒥᑭᐊᖅ 
ᐱᔪᓐᓇᕐᓂᖃᖅᐸ ᖃᓄᖅ ᑕᒪᒃᑯᐊ ᓱᓇᐃᑦ, ᓂᕿᒋᒋᐊᓕᖏᑦ, ᓂᖀᓂᑦ ᑕᐃᑲᓂ ᓂᕆᔭᐅᕙᑦᑐᑦ 
ᐃᓱᒫᓗᓇᖅᓯᕙᓪᓕᐊᒻᒪᑕ ᓂᕿᐅᓪᓗᐊᖏᑦᑐᑦ, ᐸᓂᖅᑐᑐᐃᓐᓈᓘᔮᖅᑐᐃᑦ ᐃᓚᖓᒍᑦ ᓂᕆᔭᐅᕙᒻᒪᑕ ᑕᐃᑲᓂ 
ᐃᓄᑦᑎᒍᓪᓕ. 
 
ᐃᓅᖃᑎᕗᑦ ᓂᕿᓪᓚᕆᓐᓂᑦ ᓂᕆᒍᒪᓂᖅᓴᐅᕙᒻᒪᑕ ᐃᓚᖏᑦ ᓈᒻᒪᓴᖅᐸᖏᒻᒪᑕ ᑕᐃᑲᓂ ᓂᕿᖏᓐᓂᑦ. 
ᒥᓂᔅᑕᖃᐃ ᖃᓄᖅ ᑕᐃᒃᑯᓇᓐᖓᑦ ᐱᓕᕆᖃᑎᖃᕈᓐᓇᖅᐸ ᑕᒪᓐᓇ ᓂᕿᖏᑦ ᐋᖅᑭᑦᑕᐅᑦᑎᐊᕆᐊᖃᕐᓂᖓ 
ᐃᓱᒫᓗᓇᖅᑑᒻᒪᑦ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᓪᓘᒃᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᐅᒪᔭᒃᑯᑦ ᑖᒃᑯᐊ 
ᐱᕕᖃᖅᑎᑕᐅᒻᒪᑕ ᐃᓄᐃᑦ ᓂᕿᖏᓐᓂᑦ ᐱᖃᓯᐅᔾᔨᖃᑦᑕᕈᒪᓪᓗᑎᒃ. 
 
ᑲᑎᒪᖃᑎᖃᑎᖃᓚᐅᖅᓯᒪᒻᒥᒐᒪ ᔭᓗᓇᐃᕝᒥ, ᐃᐊᑦᒪᓐᑕᓐᒥ, ᕕᓂᐱᒡᒥ, ᐋᑐᕚᒥᓗ ᐊᒻᒪᓗ ᑕᐃᒃᑯᐊ 
ᐳᓛᕆᐊᕐᓯᒪᓪᓗᒋᑦ ᑐᔪᕐᒥᕕᐅᕙᒃᑐᑦ ᐅᑕᖅᑭᕕᐅᕙᒃᑐᓂᓛᒃ. ᓂᕿᖃᕐᑎᑦᓯᒐᓱᐊᖃᑦᑕᕐᑐᑦ ᐱᔪᓐᓇᕋᐃᒐᒥᒃ ᑭᓯᐊᓂ 
ᐊᑐᐃᓐᓇᖃᓐᖏᒐᐃᒻᒪᑕ ᐊᒃᓱᕈᕈᑕᐅᑲᐃᓐᓇᓕᖃᑦᑕᕐᑐᐃᑦ ᐃᒫᒃ ᑐᒃᑐᒥᓂᕐᒥᑦ, ᐃᖃᓗᒥᓂᕐᒥᓪᓘᓐᓃᑦ. ᑭᓯᐊᓂᓕ 
ᑳᓐᑐᓛᖓ ᒪᓕᒃᑐᒍ ᓂᕿᖃᖅᑎᑦᓯᒐᓱᐊᖃᑦᑕᖅᑯᑦ ᑕᕝᕗᖓ ᐃᓕᖅᑯᓯᕆᔭᖏᓐᓄᑦ ᒪᓕᓪᓗᒍ.  
 
ᑕᐃᒃᑯᐊᓗ ᐅᖃᖃᑎᒋᓪᓗᒋᑦ ᑳᓐᑐᓛᕐᑎᑦᓯᒪᔪᑦ ᐊᒃᓱᕈᕈᑎᒋᓚᐅᕐᒥᔭᖓ ᑕᒫᓐᖓᑦ ᓂᕿᒥᒃ ᐱᔪᓐᓇᕐᓂᕐᒥᑦ, ᑕᒫᓐᖓᑦ 
ᐅᑭᐅᖅᑕᖅᑐᒥᒃ ᐊᑐᐃᓐᓇᐅᖏᓐᓇᕈᓐᓇᖃᑦᑕᓐᖏᒻᒥᒻᒪᑕ. ᑕᒪᓐᓇ ᐅᖃᐅᓯᕆᔭᐅᓯᒪᔪᖅ ᐅᕙᓐᓄᑦ ᑭᓯᐊᓂ ᑕᐃᒃᑯᐊ  
ᑐᓴᕐᑎᒃᑲᓐᓂᕈᓐᓇᕐᒥᔭᒃᑲ ᒪᓕᒐᓕᐅᕐᑎᐅᔪᑦ ᐃᓱᒫᓘᑎᒋᔭᖏᓐᓂᒃ ᑕᐃᒃᑯᓄᖓ ᑳᓐᑐᓛᖃᕐᑐᓄᑦ ᕕᓂᐱᒡᒥ 
ᐅᑕᖅᑭᕕᐅᕙᒃᑐᒥ ᐋᓐᓂᐊᕐᕕᓕᐊᕐᓯᒪᔪᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. 
 
ᑲᑦᑐᒃ: ᐊᐱᖅᑯᑎᐅᓗᐊᓐᖏᑦᑐᖅ ᑭᓯᐊᓂ ᐅᖃᐅᓯᒃᓴᖃᑐᐃᓐᓇᓂᐊᕐᑐᖓ. ᐃᓱᒫᓘᑎᒋᔭᕗᑦ ᒪᑯᐊ 
ᓂᕈᐊᖅᓯᒪᕕᑦᑎᓐᓂ ᖃᐃᑕᐅᕙᒻᒪᑕ ᑭᓯᐊᓂ ᐃᓚᖓᒍᑦ ᐊᑯᓂᐊᓗᒃ ᑭᐅᔭᐅᕙᓐᖏᓇᒃᑕ. ᑕᒪᓐᓇ ᐃᓛᒃ ᑕᐃᒃᑯᐊ 
ᑭᐅᔭᐅᔪᒪᒻᒪ. 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐊᐱᖅᑯᑎᒋᔭᒥᓐᓂᒃ ᒪᓕᒐᓕᐅᕐᑎᒥᓐᓂᒃ ᐊᑐᖅᖢᑎᒃ. ᐃᓛᓕ ᐃᓄᐃᑦ ᑭᐅᔭᐅᑦᓴᐅᑎᒋᔪᒪᕙᒻᒪᑕ ᑕᐃᒪᐃᒻᒪᑦ 
ᐅᖃᖅᑯᖓ ᑕᒪᒃᑯᐊ ᒪᓕᒐᓕᐅᕐᑎᑐᐃᓐᓇᐃᑦ ᐊᐱᖅᑯᑎᒋᔭᕗᑦ ᑭᐅᔭᐅᑦᓴᐅᑎᒋᔪᓐᓇᐸᓚᐅᑉᐸᑕ ᑕᒪᓐᓇ 
ᐊᑭᓱᓇᕐᑐᖅ ᓱᓕ. ᐅᕙᖔᖓᖅ ᓵᑕᐅᓕᖅᐸᒃᑲᒪ ᑭᐅᖅᑲᔭᓐᖏᓇᒪ ᐱᔾᔪᑕᐅᑦᓱᓂ, ᓱᓕ ᐅᑕᖅᑭᔪᖓ ᒥᓂᔅᑕᒥᒃ 
ᓇᓪᓕᐊᓐᓂᑐᐃᓐᓇᖅ ᑭᐅᖅᑲᔭᓐᖏᓇᒪ ᑕᐃᒃᑯᐊ ᐅᕙᓐᓂᒃ ᐊᐱᖅᓱᖅᑐᒥᓃᑦ, ᐊᐱᖅᓱᒃᑲᐃᔪᒥᓃᑦ ᓱᓕ ᐅᑕᖅᑭᒻᒪᑕ. 
ᐃᓛᓐᓂᒃᑯᑦ ᐊᒃᓱᕈᕐᓇᑐᐃᓐᓇᓕᕋᑕᖅᓱᓂ ᑕᒪᓐᓇ ᑕᐃᒪᐃᒃᑐᒥᒃ ᐃᒻᒪᖃ ᒥᓂᔅᑕ ᒐᕙᒪᒃᑯᑦ 
ᑭᐅᑦᓴᐅᑎᒋᔪᓐᓇᑕᓚᐅᕐᐸᑕ ᑕᒪᒃᑯᓂᖓ ᒪᓕᒐᓕᐅᕐᑏᑦ ᐃᓱᒫᓘᑎᒋᔭᖏᓐᓂᒃ ᐊᑭᓱᓇᕐᑐᖅ, ᓇᑯᕐᒦᒃ ᐃᑦᓯᕙᐅᑖᖅ, 
ᕿᑭᖅᑕᓂ ᐅᖃᐅᓯᖏᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᓕᒐᓕᐅᕐᑎ ᑲᑦᑐᒃ. ᐊᒻᒪᖃᐃ ᐅᖃᐅᓯᕆᔭᓐᓂᒃ ᐅᖃᕐᕕᖃᕇᕐᑐᐃᓐᓇᐅᖅᑲᐅᒐᑦᓯ 
ᒪᓕᒐᓕᐅᕐᑏᑦ. ᒫᓐᓇ ᐊᐱᖅᓱᓂᕐᒦᓂᒃᑎᓐᓂ ᐊᐱᖅᑯᑎᖃᕋᐃᑉᐸᑕ ᓂᓪᓕᐅᑎᒋᖃᑦᑕᓂᐊᖅᑲᓯᐅᒃ. ᑕᐃᒃᑯᐊ 
ᓂᓪᓕᐅᑎᒃᓴᑐᐃᓐᓇᓃᒃᑐᑦ ᐱᔭᕇᖅᑲᐅᒐᒃᓯᐅᒃ ᐃᖅᑲᐅᒪᒋᐊᕐᓂᐊᖅᑯᓯ, ᒫᓐᓇ ᐊᐱᖅᓱᓂᕐᒦᒃᑲᑦᑕ. ᑭᖑᓪᓕᖅ, 
ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᑦᓯᕙᐅᑖᖅ. ᐅᖃᐅᓯᒃᓴᑐᐃᓐᓇᕐᓂ ᐃᓚᖓ ᐅᖃᐅᓯᕆᒐᓛᖅᑲᐅᔭᕋ ᑐᑭᓯᓇᓱᐊᕈᒪᓪᓗᖓ.  
 
ᑕᕝᕙᓂ ᐊᕐᕌᒎᓐᓂ ᒪᕐᕉᓐᓂ ᑖᓐᓇ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓚᖓᓂᒃ ᐱᓯᒪᓕᕐᖓᑦ ᒥᓂᔅᑑᔪᖅ. 
ᐊᒻᒪᓗ ᑖᓐᓇ ᐅᓪᓗᒦᓛᒃ ᕿᑭᖅᑖᓗᖕᒥᐅᑕᐅᓪᓗᑕ ᐃᓄᒋᐊᑦᑐᒻᒪᕆᐅᓪᓗᑕ ᑕᒫᓂ. ᐋᓐᓂᐊᕕᒃᐳᑦ 
ᐱᔭᕇᓐᖏᓐᓂᖓᓂ ᐋᑐᕚᒧᐊᖃᑦᑕᕐᓂᐊᕐᑐᒍᑦ ᓇᓗᓇᓐᖏᒻᒪᑦ ᐊᒻᒪᓗ ᐅᕗᓐᖓᖃᑦᑕᕐᓂᐊᕐᑐᐃᑦ 
ᑭᒡᒐᕐᑕᐅᕕᒋᔭᕗᓪᓗ ᑭᒡᒐᕐᑕᐅᕕᖏᑕᕋᓗᐊᕗᓪᓗ ᑕᒫᓂ ᕿᑭᖅᑖᓗᖕᒥ.  
 
ᑭᓯᐊᓂᓕ ᐅᓇ, ᑖᒃᑯᐊ ᑳᓐᑐᓛᖅᑲᕐᑎᐅᔪᑦ ᑕᑲᑦᓱᒥᖓ ᐋᑐᕚᒦᒃᑐᒥᒃ, ᐹᐱᓐ ᓛᒐᐅᓂᕋᕐᐸᒃᑕᑦᑎᓐᓂ, ᑮᓇᐅᔭᓂᒃ 
ᐊᑐᕐᓂᐊᕐᓗᑎᒃ ᐋᖅᑭᒃᓯᓇᓱᐊᕐᓂᐊᕐᓗᑎᒃ ᑕᑲᑦᓱᒥᖓ ᑐᔪᕐᒥᕕᒋᔭᒃᑎᓐᓂᒃ. ᑕᒪᓐᓇ ᑳᓐᑐᓛᖓ ᓇᐃᑦᑐᒧᑦ 
ᐱᓯᒪᑎᑕᐅᑎᓪᓗᒍ ᐊᔾᔨᐅᓐᖏᑎᑕᐅᑎᓪᓗᒍ. ᐃᓛᒃ ᐊᔾᔨᐅᓐᖏᒻᒪᓂᓛᒃ, ᐊᕙᑎᓂᒃ ᐊᕐᕌᒍᓄᑦ ᐅᓄᕐᑐᓄᑦ 
ᑳᓐᑐᓛᖃᕐᑐᑎᒃ, ᑖᓐᓇ ᕿᑭᖅᓗᖕᒦᒃᑐᖅ 5ᓂᒃ ᐊᕐᕌᒍᓂᒃ ᑳᓐᑐᓛᖃᑐᐃᓐᓇᕐᖢᓂ. ᑮᓇᐅᔭᒥᒃ ᐊᑐᕐᓂᐊᕐᕈᑎᒃ 
ᐋᖅᑭᒋᐊᕐᓯᓇᓱᑐᐃᓐᓇᕐᑐᒥᒃ, ᑳᓐᑐᓛᕐᓗ ᐊᓯᐊᓄᑦ ᐱᔭᐅᓂᐊᕐᑐᒥᓂᐅᒃᐸᑦ ᑮᓇᐅᔭᐃᑐᐃᓐᓇᕋᔭᕐᒪᑕ ᑖᒃᑯᐊ 
ᑳᓐᑐᓛᖃᕐᑎᐅᔪᑦ. ᖃᓄᕐᓕ ᑖᓐᓇ ᒥᓂᔅᑕ ᐱᓕᕆᓂᖃᕐᓂᐊᕐᐸ ᑖᕗᖓ ᐊᕐᕌᒎᓐᓄᑦ ᒪᕐᕈᒃᑲᓐᓃᓐᓄᑦ ᑕᐅᕗᖓ 
ᑕᕝᕙᓐᖓ ᐱᒋᐊᕐᓗᒍ. ᖃᖓᓗ ᑖᓐᓇ ᑳᓐᑐᓛᑦᖓ ᐃᓱᓕᓐᓂᐊᕐᐸ, ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᕿᑭᖅᑖᓗᒻᒧᑦ ᐋᑐᕚᒥᓗ 
ᑐᔪᕐᒥᕕᐅᕙᑦᑐᖅ ᐅᑕᖅᑭᕕᐅᕙᑦᑐᖅ ᑖᒃᑯᐊ ᐅᐸᖃᑦᑕᖅᓯᒪᒐᒃᑭᑦ ᐅᑕᖅᑭᕕᐅᕙᑦᑐᓂᓛᒃ ᑲᑎᒪᖃᑎᒋᓯᒪᓪᓗᒋᓪᓗ 
ᑕᐃᒃᑯᐊ ᑲᒪᔨᐅᕙᑦᑐᑦ ᑳᓐᑐᕌᒃᑕᐅᓯᒪᔪᓪᓗ ᒫᓐᓇᐅᔪᖅ ᑕᕝᕙᓂ ᐋᑐᕚᒥ ᒫᓐᓇ ᐋᖅᑭᒃᓯᓇᓱᐊᖅᑐᒍᑦ ᓄᑖᕐᒥ 
ᓴᓇᔪᒪᓪᓗᑕ ᐋᑐᕚᒥ.  
 
ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ ᑖᒃᑯᐊ ᖃᐅᑕᒫᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐊᑭᓕᖅᑕᐅᕙᒻᒪᑕ, 
ᑕᑭᓪᓕᒋᐊᖅᑕᐅᓂᐊᖅᑲᑦ ᑖᓐᓇ ᑳᓐᑐᕌᒃᑦ-ᖑᔪᑦ ᐊᒻᒪᓗ ᐱᕕᑦᑐᕆᐊᒃᑲᓂᕐᓗᓂ ᓄᑖᖑᔪᒥᒃ ᐋᖅᑭᒃᓯᒋᐊᖃᓚᐅᕋᑦᑕ 
ᐋᑐᕚᒥ ᕿᑭᖅᑖᓗᒻᒥ ᑐᔪᕐᒥᕕᐅᕙᑦᑐᒥ ᐅᑕᖅᑭᕕᐅᕙᑦᑐᒥ ᐊᒻᒪᓗ ᐊᖏᓪᓕᒋᐊᒃᑲᓂᕐᓗᑕ ᓴᓇᓂᕐᒧᑦ 
ᐊᖏᓂᖅᓴᐅᔪᒥᒃ ᑐᔪᕐᕕᒥᒻᒥᒃ ᑕᐃᒃᑯᐊ ᑳᓐᑐᕌᒃᑦᑕᖑᓯᒪᔪᑦ ᐱᓕᕆᖃᑎᒋᓗᒋᑦ ᓄᓇᐅᔪᒥ ᐱᑖᕈᑎᒋᓗᒋᑦ. 
 
ᑭᓯᐊᓂ ᓄᖅᑲᖓᔾᔪᑎᖃᓕᓚᐅᕐᒥᒐᑦᑕ ᓄᓇᐅᔪᒥ ᐃᓱᒪᒋᔭᐅᓚᐅᖅᑑᒐᓗᐊᕐᓂ ᑕᐃᓐᓇ ᓱᕈᖅᓯᒪᓚᐅᕐᖓᑦ 
ᐱᔪᓐᓇᓚᐅᙱᓇᑦᑎᒍ ᑕᐃᓐᓇ ᓄᓇᐅᔪᖅ ᑖᓐᓇ ᓱᓕ ᐱᓕᕆᐊᖑᕙᓪᓕᐊᔪᖅ ᑕᐃᔅᓱᒧᖓ ᐱᔨᑦᑎᖅᑐᓄᑦ 
ᑳᓐᑐᕌᒃᑦᑕᐅᓯᒪᔪᓪᓗ ᐊᖏᓪᓕᕙᓪᓕᐊᓇᓱᐊᖅᑐᑕᓗ ᑕᒪᒃᑯᐊ ᖃᓄᐃᓕᖓᓂᐅᔪᑦ ᐋᑐᕚᒥ ᐊᖏᖅᓯᒪᓪᓗᑕᓗ 
ᑲᔪᓯᑦᑎᐊᕐᓂᐊᕐᓗᑕ ᓴᓇᓂᐊᕐᓗᑕ ᓄᑖᖑᔪᒥᒃ ᑐᔪᕐᒥᕕᒃᓴᐅᒐᔭᖅᑐᒥ ᑕᐅᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ ᕿᑭᖅᑖᓗᒻᒥ ᑐᔪᕐᒥᕕᒃ ᐋᓐᓂᐊᕕᓕᐊᖅᓯᒪᔪᓄᑦ ᑕᑲᓇᓂ ᐋᑐᕚᒥ 
ᐃᓗᐊᙱᓪᓚᕆᑦᑐᐊᓘᒻᒪᑦ ᐱᓗᐊᙳᐊᖅᑐᒥ ᑕᒪᒃᑯᓄᖓ ᐃᓐᓇᐅᔪᓄᑦ ᓴᐅᓂᓕᕆᔭᐅᖃᑦᑕᖅᑐᓄᓪᓗ ᐊᒻᒪᓗ 
ᐃᔨᓕᕆᔭᐅᖃᑦᑕᖅᑐᓄᑦ ᓲᕐᓗ ᖁᒻᒧᑦᑕᖅᑐᒥᒃ ᖁᒻᒧᑦᑕᖅᑐᑕᖃᙱᒻᒪᑦ ᑕᑲᓇᓂ ᑕᐃᒪᓐᓇᐃᓐᓂᖓᓄᑦ ᑕᐃᒪ 
ᑕᒪᒃᑯᐊ ᐃᓐᓇᓪᓚᕆᐅᔪᐃᑦ ᐋᖅᑭᒃᑕᐅᒍᓐᓇᙱᑦᑐᓕᓪᓘᓐᓃᑦ ᑕᐅᓇᓂ ᐊᑦᑎᓐᓂᖅᓴᒥᖓᕋᓱᒃᖢᑎᑦ ᑭᓯᐊᓂᐅᒻᒪᑕ 
ᑕᒪᒃᑯᐊ ᐊᔪᙱᓐᓂᖅᓴᐃᑦ ᑕᑉᐹᓂ ᐃᒡᓗᕈᓯᕐᓂ ᖁᓕᖔᖓᓃᑦᑐᓂᒃ ᐃᓂᖃᕋᓱᒃᑎᓪᓗᑎᑦ.  
 
ᑕᐃᒪᓐᓇᐃᓕᖓᑎᓪᓗᒍ ᑖᓐᓇ ᓈᒻᒪᙱᓪᓚᕆᒻᒪᑦ ᐊᓯᖏᑦ ᑕᒪᒃᑯᐊ ᓛᒐᐅᔪᐃᑦ ᑕᑯᔭᖅᑐᖅ-ᑕᑯᖃᑦᑕᖅᓯᒪᓪᓗᒋᑦ 
ᐋᖅᑭᒃᑎᐊᖅᓯᒪᓪᓚᕆᒃᑎᓪᓗᒋᑦ ᑕᒪᒃᑯᐊᓕ ᐃᓄᒃᓯᐅᑎᓂᒃ ᓂᕆᕕᖃᑦᑎᐊᖅᖢᑎᒃ ᐃᒪᓐᓇᐃᑦᑑᒻᒪᑕ ᑖᓐᓇ 
ᐋᖅᑭᒋᐊᕆᐊᖃᓪᓚᕆᓐᓂᖓᓄᑦ ᑖᔅᓱᒧᖓ ᒥᓂᔅᑕᒧᑦ ᑎᓕᐅᖅᑎᕈᑎᒋᒋᐊᒃᑲᓂᕐᓂᐊᕋᒃᑯ. 
 
ᑭᓯᐊᓂᓕ ᐅᓇ ᒪᑯᐊ ᐅᓇ ᐅᓪᓗᒥᒧᑦ ᐃᓗᐊᙱᓕᐅᕈᑎᒋᒐᑦᑎᒍᑦ ᑖᓐᓇ ᒪᓕᑦᑕᐅᖃᑦᑕᕆᐊᖃᕐᓂᖅ ᑖᒃᑯᓄᖓ 
ᐋᓐᓂᐊᕐᕕᓕᐊᖅᑐᓄᑦ. ᐅᓪᓗᒥ ᖃᓄᐃᒻᒪᒃᑭᐊᖅ ᑕᐃᒃᑯᐊ ᑎᑎᕋᕐᕕᒃᓴᐃᑦ ᑎᑎᕋᖅᑕᐅᖃᑦᑕᕋᔭᖅᑎᓪᓗᒋᑦ 
ᑕᑕᑎᕆᐊᓖᑦ ᒪᓕᒃᑕᐅᔭᕆᐊᓖᑦ ᒪᑯᐊ ᐆᒻᒪᑎᓕᕆᔭᐅᔭᖅᑐᖅᑐᐃᑦ ᓴᐅᓂᓕᕆᔭᐅᔭᖅᑐᖅᑐᐃᑦ ᐃᓐᓇᐅᓗᐊᕐᓂᕐᒧᑦ 
ᐊᐅᓪᓚᖅᑐᐃᑦ ᐃᔨᓕᕆᔭᐅᔭᖅᑐᖅᑐᐃᑦ ᓇᒻᒥᓂᖅ ᑕᐃᒪ ᐱᓇᓱᐊᖅᑐᐃᑦ. ᓲᕐᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᕈᓂ 
ᓇᒻᒥᓂᖅ ᑭᓯᐊᓂ ᑐᔪᕐᒥᕕᒃᓴᒥᓐᓂᒃ ᐱᓇᓱᒡᓗᓂ ᐅᕝᕙᓘᓐᓃᑦ ᐃᒪᓐᓇᐃᑦᑐᒧᑦ ᐃᓚᒋᓕᐅᑎᓯᒪᓪᓗᑎᑦ. 
 
ᑭᓯᐊᓂ ᐅᓇ ᑕᒪᒃᑯᐊ ᒪᓕᑦᑐᑦ ᐋᓐᓂᐊᕕᓕᐊᖅᑐᓄᑦ ᐊᑐᐊᒐᖏᓐᓃᑦᑐᑦ ᑖᓐᓇ ᐋᖅᑭᒃᓯᒪᑲᐅᑎᒋᓪᓗᓂᖅᑰᒐᓗᐊᕐᒪᑦ 
ᐱᓗᐊᙳᐊᖅᑐᒥᒃ ᑕᒪᒃᑯᓄᖓ ᐃᓐᓇᐅᔪᓄᑦ ᐋᖅᑭᒃᑕᐅᔪᓐᓇᙱᑦᑐᓕᓐᓄᑦ ᒪᓕᑦᑕᐅᖃᑦᑕᕆᐊᖃᕐᓂᖏᑦ ᓲᖃᐃᒻᒪᑦ 
ᐊᑕᐅᓯᐊᙱᓗᐊᕐᒪᕆᓕᖅᑐᒍᑦ ᑕᑲᓇᓂ ᐋᑐᕚᒥ ᖃᓪᓗᓈᑎᑑᕈᓐᓇᙱᓐᓇᒥ ᖃᖓᑕᓲᒃᑯᕕᒻᒥ ᐅᑕᖅᑭᔪᓂ 
ᐃᓐᓇᐅᔪᐃᑦ ᒪᓕᑦᑕᐅᓯᒪᙱᓐᓇᒥ. ᐊᒻᒪᓗ ᐊᑕᐅᓯᐊᙱᓗᐊᕐᒪᕆᓕᕐᒥᔪᖅ ᑐᓵᔨᑭᒃᓴᕐᓂᖏᓐᓄᑦ ᒪᑯᐊ ᒪᓕᑦᑐᐃᑦ 
ᐃᓚᖏᑦ ᑐᓵᔨᐅᖃᑦᑕᕐᒪᑕ ᑕᐃᒃᑯᐊ ᐋᖅᑭᒃᑕᐅᒍᓐᓇᙱᑦᑐᓖᒃ ᐋᑐᕚᒥ. 
 
ᑕᑯᓚᐅᕆᕗᖓ ᐅᐃᒌᒃ ᑐᑭᓯᒐᓛᒃᑕᑐᐃᓐᓇᖅᑐᒃᓴᐅᔫᒃ ᓘᒃᑖᑉ ᐅᖃᐅᓯᕆᔭᖓᓂᒃ ᐱᓕᕆᐊᖑᓪᓗᓂ 
ᐋᖅᑭᒃᑕᐅᔪᓐᓇᙱᑦᑐᖃᖅᑐᓂ ᑖᓐᓇ ᐊᕐᓇᖅ. ᐊᑎᖓᑦ ᐅᖃᐅᓯᕆᔾᔮᙱᑕᕋ ᑕᐃᒪᓐᓇᐃᑎᓪᓗᒋᑦ. ᑕᒪᓐᓇ 
ᖃᓄᐃᒻᒪᑦ ᑕᒪᒃᑯᐊ ᑖᓐᓇ ᐋᓐᓂᐊᕕᓕᐊᖅᑐᓄᑦ ᒪᓕᑉᐸᑦᑐᑦ ᐊᑐᐊᒐᖓᑦ ᐋᖅᑭᒃᓯᒪᑲᐅᑎᒋᙱᓚᖅ ᑕᒪᒃᑯᐊ 
ᒪᓕᒃᑕᔭᕆᐊᓖᑦ ᒪᓕᒃᑕᐅᖃᑦᑕᐃᓐᓇᐅᔭᕐᓗᑎᑦ ᐃᓄᑭᑦᑑᓂᕋᖅᑲᐅᒐᒪ ᑕᐃᒪ ᑖᒃᑯᐊ ᑭᒡᒐᖅᑐᖅᑕᒃᑲ 15-
ᐳᓴᓐᑏᓐᓇᐸᓘᓕᕐᒪᑕ ᑕᒪᒃᑯᐊ ᐃᓐᓇᕆᔭᕗᑦ ᐊᒻᒪ ᐋᖅᑭᒃᑕᐅᒍᓐᓇᙱᑦᑐᖃᕋᔪᓐᓂᖅᓴᐅᓪᓗᑎᑦ. ᖃᓄᐃᒻᒪᑦ 
ᑕᐃᒪᓐᓇ ᐃᓄᑭᑦᑐᑯᓘᒐᓗᐊᖅᑎᓪᓗᒍ ᑕᒪᒃᑯᐊ ᒪᓕᒃᑕᐅᖃᑦᑕᙱᓚᑦ ᐅᓪᓗᒥᒧᑦ ᓱᓕ ᒪᓕᒃ-ᐅᓪᓗᒥᒧᑦ ᓱᓕ 
ᑕᐃᒪᓐᓇᐃᓕᖓᒻᒪᑦ. ᐃᒻᒪᖃ ᑖᔅᓱᒪᑉ ᑭᐅᔪᓐᓇᖅᐹᖓ ᒥᓂᔅᑕᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐃᖅᑲᐅᒪᖃᑎᒌᓐᓂᐊᕋᑦᑕ ᐊᐱᖅᑯᑐᓯ  ᓇᐃᓈᕈᓐᓇᕆᐊᕋᐃᒍᔅᓯᐅᒃ 
ᑐᑭᓯᓇᕐᓂᖅᓴᐅᖃᑦᑕᓂᐊᕐᖓᑕ ᐃᖅᑲᐃᑎᒋᐊᑐᐃᓐᓇᕋᔅᓯ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑭᐅᓚᐅᓐᖏᓂᕐᓂ ᐃᓕᓴᕆᔪᒪᕙᕋ ᑳᑎ ᕼᐋᓐᓴᓐ, ᐊᖓᔪᖅᑳᕆᔭᐅᔪᖅ 
ᖁᓕᒃ ᐊᕐᓇᐃᑦ ᑲᑎᒪᔨᖏᓐᓄᑦ ᑲᑎᒪᕕᒻᒦᖃᑕᐅᔪᖅ ᐃᓚᒋᓪᓗᓂᐅᒃ ᒦᑲ ᒥᐅᕆᑦ ᑲᑎᒪᔨᐅᖃᑕᐅᔪᖅ ᑕᐃᒃᑯᓄᖓ 
ᒪᓕᒐᓕᐅᕐᕕᑎᒍᑦ. 
 
ᑭᐅᓇᓱᓪᓗᒍ ᐹᓇᐸᔅ ᐃᓱᒫᓘᑎᖓᓄᑦ, ᑕᑯᓇᒋᐊᖅᓯᒪᓕᕋᒃᑯ ᐋᓐᓂᐊᔪᓂᑦ ᐊᐅᓪᓚᔾᔨᓂᕐᒧᑦ ᐊᑐᐊᒐᖅ 
ᐊᑯᓂᑲᓪᓚᐅᓕᖅᑐᖅ, ᐱᓇᓱᐊᕈᓯᑦᑎᓐᓄᑦ ᑎᑭᓪᓗᒍ ᑕᖅᑭᓂᑦ ᑕᒪᓐᓇ ᒥᓂᔅᑕᐅᕝᕕᒋᓕᖅᑐᒍ. ᐃᓱᒫᓗᖃᑎᒋᕙᕋ 
ᒪᓕᒐᓕᐅᖅᑎ. ᐊᐅᓪᓚᔾᔨᖃᑦᑕᕐᓂᖅ ᐃᓱᒫᓘᑕᐅᓗᐊᓐᖏᑦᑐᖅ, ᐅᓇᖔᕐᓕ ᐃᓱᒫᓘᑕᐅᒻᒪᑦ ᒪᓕᒃᑎᑕᐅᔪᓂᑦ 
ᐊᑐᐊᒐᖅ, ᑎᑎᕋᕆᐊᓐᖓᐅᑎᒥᒃ ᑐᓂᔭᐅᓯᒪᓕᕋᓗᐊᖅᑐᖓ  
 
ᐊᒻᒪ ᕿᒥᕐᕈᒋᐊᒃᑲᓐᓂᕈᑎᒋᓯᒪᓕᖅᑐᒍ ᐱᓕᕆᔨᖃᑎᑦᑎᓐᓄᑦ ᑕᒪᓐᓇ ᐱᓗᐊᖅᑐᒥᒃ ᑐᕌᖓᔪᖅ 
ᒪᓕᒃᑎᖃᖃᑦᑕᕐᓂᕐᒥᒃ. ᑕᑯᓐᓇᓐᖏᓗᐊᕋᓱᒋᓚᐅᕋᒃᑯ ᐊᒻᒪ ᕿᒥᕐᕈᒃᑲᓐᓂᕈᒪᓚᐅᖅᑐᖓ 
ᐃᓱᒫᓘᑕᐅᓪᓚᑦᑖᖃᑦᑕᖅᑐᓂᑦ ᐃᓄᖁᑎᑦᑎᓐᓄᑦ ᐊᑐᐊᒐᕐᒧᑦ. ᐃᓱᒫᓘᑎᖃᖅᑐᒍᑦ ᐅᖃᐅᓯᓕᕆᓂᒃᑯᑦ, 
ᐃᓕᖅᑯᓯᖅᓱᓐᖏᑦᑐᓄᑦ, ᐅᑭᐅᕆᔭᐅᔪᓂᑦ ᐊᒻᒪ ᒪᑯᐊᓕᒫᑦ ᕿᒥᕐᕈᒍᒪᓚᐅᕋᒃᑭᑦ  

ᐃᓱᒫᓘᑕᐅᖃᑦᑕᖅᑐᓕᒫᑦ ᒪᓕᒃᑎᖃᕐᓂᕐᒧᑦ ᐋᖅᑮᓚᐅᓐᖏᓂᑦᑎᓐᓂ ᐊᕙᓗᖃᓯᐅᔾᔭᐅᔪᓐᓇᕐᓂᐊᕐᒪᑕ 
ᐃᓱᒫᓘᑕᐅᖃᑦᑕᖅᑐᓕᒫᑦ ᒪᓕᒐᓕᐅᖅᑎᑐᐃᓐᓇᐅᓐᖏᑦᑐᓄᑦ, ᐋᓐᓂᐊᕕᓕᐊᕈᔾᔭᕙᒃᑐᓄᒃᑕᐅᖅ ᐊᒻᒪ ᓄᓇᕗᒻᒥᐅᓄᑦ. 
 
ᐱᕕᖃᕈᒪᓚᐅᕐᒥᔪᖓᑦᑕᐅᖅ ᖃᓄᐃᓕᖓᒋᐊᒃᑲᓐᓂᕈᑕᐅᔪᓐᓇᖁᓪᓗᒍ ᑕᐃᓐᓇ ᐊᑐᐊᒐᖅ ᖃᑕᓐᖑᑎᒌᑎᒍᑦ 
ᐋᖅᑮᖃᑕᐅᔪᓐᓇᑦᑎᐊᖁᓪᓗᒋᑦ ᐊᐅᓪᓚᐅᔾᔭᐅᓂᐊᖅᑐᖅ ᒪᓕᒃᑎᖃᕆᐊᖃᕐᓂᐊᕐᒪᖔᖅ ᐋᒡᒐᓘᓐᓃᑦ. ᑕᒪᓐᓇ 
ᐋᖅᑭᒃᓯᒪᓐᖏᒻᒪᑦ ᑕᐃᒪᓐᓇᓗ ᐊᖏᖅᓯᒪᕗᖓ ᐊᒻᒪ ᐅᖃᐅᓯᕆᖅᑲᐅᓪᓗᒍ ᐅᖃᐅᓯᕐᖓᐅᑕᕆᖅᑲᐅᔭᕐᓂ 
ᓂᕆᐅᓐᓇᕋᖅᑐᖓ ᐊᐅᓪᓚᐅᔾᔭᐅᖃᑦᑕᖅᑐᓂᑦ ᐊᑐᐊᒐᒃᓴᒥᒃ ᓴᖅᑭᑎᑦᑎᓛᕈᒪᓪᓗᖓ ᒪᓕᒐᓕᐅᕐᕕᒻᒥ.  
ᒪᓕᒐᓕᐅᖅᑎᐅᑉ ᐃᓱᒫᓘᑎᖏᑦ ᐃᑲᔪᖅᑐᑐᐃᓐᓇᑕᒃᑲ, ᑕᐃᒪᓗ ᓂᕆᐅᑉᐳᖓ ᐱᓇᓱᐊᕈᓯᕐᓂᑦ ᑕᖅᑭᓂᓪᓗ 
ᖃᐃᔪᓂᑦ ᓴᖅᑭᔪᓐᓇᖅᓯᓂᐊᖅᑕᕋ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᒻᒪ ᓇᓗᓇᐃᖅᓯᕕᒋᓚᐅᕐᓂᖏᒃᑯᒃᑭᒃ ᐹᓇᐸᔅ ᓱᓕ 11-ᓂᑦ 
ᐊᐱᖅᑯᓯᒃᓴᖃᖅᖢᓂ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖ. ᒫᓐᓇᖃᑖᑦᑎᐊᖑᔪᖅ ᓯᕙᑖᕐᕕᒻᒥ ᑕᒪᐅᓐᖓᐅᖃᑎᖃᓚᐅᕋᒪ ᐃᓐᓇᓪᓚᕆᐅᔪᒥᒃ, 
ᒪᓕᒃᑕᐅᒐᔭᓚᐅᖅᑑᒐᓗᐊᖅ ᑐᑭᓯᐅᒪᓚᐅᕐᓂᖏᒻᒪᑕ ᑖᒃᑯᐊ ᒪᓕᒃᑎᒋᓂᐊᖅᑕᖏᑦ, ᓲᕐᓗ ᒪᓕᒃᑎᒋᓂᐊᖅᑕᖓ 
ᒪᒃᑯᒃᑑᒐᒥ ᕿᑐᕐᖓᖃᕐᒪᑦ, ᕿᑐᕐᖓᖓ ᓄᖅᑲᔾᔪᑎᒋᓚᐅᕐᒪᒍ. 
 
ᑐᑭᓯᓚᐅᓐᖏᓇᒃᑯ ᑖᓐᓇ ᖃᓄᐃᒻᒪᑦ ᐃᕐᓂᔨᐊᖅᑐᖅᑐᐃᑦ ᒪᓕᒃᑕᐅᓐᖏᒃᑲᓗᐊᖅᖢᑎᒃ ᕿᑐᕐᖓᒡᒋᖅᖢᑎᒃ 
ᐊᖏᕐᕋᓲᖑᒻᒪᑕ. ᖃᖓᐅᓇ ᐋᖅᑭᒃᑕᐅᔪᖅ, ᖃᓄᐃᒻᒪᑦ ᑐᓴᐅᒪᓚᐅᓐᖏᓚᒍᑦ ᓄᓇᓕᐅᔪᑎᒍᑦ ᑕᒪᒃᑯᐊ 
ᒪᓕᒃᑎᒋᔭᐅᔪᑦ ᕿᑐᕐᖓᒡᒋᖃᑦᑕᕆᐊᖃᓐᖏᓐᓂᖏᓐᓂᑦ ᒥᒃᓵᓄᑦ, ᕿᑐᕐᖓᒡᒋᕐᓂᐊᕈᑎᑦ ᓇᒻᒥᓂᖅ 
ᐊᑭᓖᖃᑦᑕᕆᐊᖃᕐᓂᖏᑕ ᒥᒃᓵᓄᑦ? 
 
ᑕᐃᒪ 1 year old-ᒧᑦ 6 month old-ᒧᓪᓘᓐᓃᑦ $1,000 ᐅᖓᑖᓂᑦ ᑭᓯᐊᓂ ᐊᑭᓖᓗᓂ ᒪᓕᒍᓐᓇᕋᔭᓚᐅᖅᑐᖅ 
escort-ᑎᑦᑎᔪᖅ. ᐊᓱᐃᓪᓛᒃ ᓄᖅᑲᕐᓂᖓᓄᑦ ᑖᓐᓇ ᐃᓐᓇᐅᔪᖅ ᑲᒥᒋᓕᖅᖢᑎᒍ ᐅᕙᒍᑦ 
ᒪᓕᒃᑎᒋᔭᐅᓐᖏᒃᑲᓗᐊᖅᑐᑎᒍᑦ. ᐅᕗᖓ ᑭᓪᓕᖃᖅᑐᒧᑦ ᐱᓚᐅᕋᑦᑕ ᐋᑐᐋᒧᐊᕆᐊᖃᕐᓂᖅᐸᑦ ᑕᐃᒪ 
ᑲᒪᒋᔨᖃᕈᓐᓃᕋᔭᓚᐅᖅᑐᖅ ᒫᓂ ᐃᓚᖃᕐᓂᖏᒃᑯᓂ. 
 
ᑖᓐᓇᐅᓇ ᖃᓄᐃᑦᑐᓂᑦ ᑐᓗᖅᑕᕈᑎᒃᓴᓂᑦ ᐋᖅᑭᔅᓱᐃᓯᒪᔪᖃᖅᐸᓪᓚᐃᖃᑦᑕᕐᒪᑦ escort policy ᐃᓗᐊᓂ. 
ᑐᑭᓯᕚᓪᓕᖃᑦᑕᕐᓂᐊᖅᑕᕗᑦ ᑕᐃᒪᓐᓇᐃᑦᑐᑦ ᐋᖅᑭᑦᑕᐅᔪᒥᓂᐅᒑᖓᑕ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᑐᐊᒐᖅ ᓴᖅᑭᑕᐅᓚᐅᖅᓯᒪᔪᖅ 2002ᒥ ᓱᓕ 
ᐊᑐᕐᒪᑦ ᐃᓇᖏᓚᐅᓐᖏᓂᕐᓂ ᓄᑖᒥᒃ ᒪᓕᒃᑎᑕᐅᓂᐅᑉ ᒥᒃᓵᓄᑦ.  
 
ᐊᒻᒪᓗ ᐊᔾᔨᒌᖃᑦᑕᓐᖏᒻᒪᑕ, ᖃᐅᔨᒪᓐᖏᑕᕋ ᑖᓐᓇᓪᓗᐊᖅ ᐅᖃᐅᓯᕆᔭᖓ, ᑭᓯᐊᓂᓕ ᐅᖃᐅᓯᕆᔪᓐᓇᖅᑕᕋ 
ᐊᑐᐊᒐᒧᐊᖓᔪᖅ. ᐃᑲᔪᖅᑕᐅᔪᖃᕆᐊᖃᕈᓂ ᐊᐅᓪᓚᔾᔭᐅᓂᐊᖅᑐᒥᒃ ᒪᓕᒃᑎᑕᐅᔪᖃᖅᐸᒃᑐᖅ, ᑭᓯᐊᓂᓕ 
ᐊᐱᖅᑯᑎᑕᖃᕐᒪᑦ ᒪᓕᒃᑎᖃᖅᑎᑕᐅᓂᐊᖅᑐᖅ ᐃᓕᖅᑯᓯᖅᑐᖅᑐᖁᑎᖃᕐᒪᖔᖅ ᐅᑭᐅᖓᓄᓪᓘᓐᓃᑦ. 
ᐊᑐᐊᒐᒃᓴᓕᐊᕆᒐᓱᐊᖅᑕᕋᓕ ᕿᒥᕐᕈᔭᐅᖁᓯᒪᕙᕋ ᐃᓱᒫᓘᑕᐅᓯᒪᔪᓕᒫᑦ ᒪᓕᒃᑎᑕᐅᓂᕐᒧᐊᖓᔪᓂᑦ. 
 
ᐃᓅᑉ ᖃᓄᐃᓕᖓᓂᖓ ᒪᓕᑦᑐᒍ ᑕᒪᓐᓇ ᐊᐅᓚᑕᐅᖃᑦᑕᕐᒪᑦ ᑕᐃᓐᓇᓗ ᑕᐃᔭᐃ ᓇᓗᓪᓗᒍ ᑭᓯᐊᓂ ᖃᐅᔨᒪᔪᖓ 
ᒪᓕᑦᑎᖃᕈᓐᓇᖅᐸᑦ ᒪᓕᑦᑎᖃᕈᓐᓇᖏᑉᐸᓪᓘᓐᓃᑦ ᑕᒪᓐᓇ ᐊᐱᖅᑯᑕᐅᖃᑦᑕᖅᓯᒪᒻᒪᑦ.  
 
ᒪᓕᑦᑎᖃᕐᓂᐊᖅᐸᑦ ᐃᑲᔪᖃᑦᑕᕆᐊᓕᒃ ᑖᔅᓱᒥᖓ ᒪᓕᑦᑕᒥᓂᒃ ᐋᓐᓂᐊᕕᓕᐊᖅᐸᓪᓘᓐᓃᑦ ᑐᔪᕐᒥᕕᒻᒧᐊᖅᐸᓪᓘᓐᓃᑦ. 

ᐊᒻᒪᓗ ᖃᐅᔨᖃᑦᑕᖅᓯᒪᓪᓗᖓ ᐃᓱᒫᓗᑎᖃᐅᖃᑦᑕᖅᓯᒪᒻᒪᑕ ᕿᑐᕐᖓᒡᒋᕈᓐᓇᕐᒪᖔᑦ ᒪᓕᑦᑎᒋᔭᐅᓗᓂ. ᒫᓐᓇ 
ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᐃᑦ ᐊᑐᐊᒐᖓᑦ ᒪᓕᑦᑐᒍ ᑕᐃᒃᑯᑎᒎᓇ ᐊᑭᓕᖅᑕᐅᔪᓐᓇᖅᑐᑦ ᕿᑐᕐᖓᒡᒋᐊᑦ. 
 
ᐊᓯᖔᖓᓂ ᑕᐃᓯᒍᓐᓇᖅᑐᖅ ᐃᑲᔪᖅᑎᑕᖃᕐᓂᐊᕐᒪᑦ. ᑕᒪᒃᑯᐊᕈᓘᔭᐃᑦ ᐋᔩᕈᑎᒋᕈᓘᔭᖅᑕᕗᑦ ᑭᓯᐊᓂ 
ᐊᔾᔨᒌᓐᖏᑦᑑᕙᒻᒥᔪᑦ ᐃᓅᑉ ᑖᔅᓱᒪ ᖃᓄᐃᓕᖓᓂᖓ ᒪᓕᑦᑐᒍ. ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕋ ᑕᐃᓐᓇ 
ᐅᖃᐅᓯᕆᖅᑲᐅᔭᐃᑦ ᐃᑲᔪᖅᑕᐅᔪᓐᓇᕐᓂᖓᒍᑦ ᐃᑲᓗᖅᑕᐅᓚᐅᕋᓗᐊᕐᒪᖔᕐᓘᓐᓃᑦ ᐊᑐᐊᖓᖅ. ᑕᐃᒃᑯᐊ ᑭᓯᐊᓂ 
ᐅᖃᐅᓯᕆᔪᓐᓇᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ ᑕᐃᓐᓇ ᐋᓐᓂᐊᓯᐅᖅᑎᒋᔭᕗᑦ 
ᐃᓕᑕᕆᔭᐅᓚᐅᕐᒪᑦ 20 ᐊᕐᕌᒍᐃᑦ ᐱᓕᕆᓚᐅᕐᓂᖓᓄᑦ, ᑖᓐᓇ ᐅᐱᒋᑦᑎᐊᖅᑐᒍ ᖃᐅᔨᒪᑦᑎᐊᕐᒪᑦ ᑕᕝᕙᓂ 
ᓄᓇᓕᓐᓂ ᑭᓇᒃᑯᓐᓂᑦ ᐋᓐᓂᐊᕕᓕᐊᖅᑕᕐᒪᖔᑕ ᑕᒪᒃᑯᓂᖓ ᖃᐅᔨᒪᑦᑎᐊᖅᑐᓂ ᐊᖏᔪᖅᑳᕆᔭᐅᓪᓗᓂᓗ.  
 
ᖃᓄᕐᓕ ᑖᒃᑯᐊ ᐱᓕᕆᕝᕕᒋᔭᖏᑦ ᖃᓄᐃᓕᖓᒻᒪᒃᑭᐊᖅ ᑕᒪᓐᓇ ᐅᓇ ᐋᓐᓂᐊᓯᐅᖅᑎ ᐅᑉᐱᕆᔭᔅᓴᐅᓐᖏᒻᒫᓐ 
ᒪᓕᑦᑕᐅᔭᕆᐊᖃᕐᓂᖓᑕ ᒥᔅᓵᓄᑦ. ᓲᖃᐃᒻᒪ ᖃᐅᔨᒪᕙᒌᖅᑐᕐᓕ ᐃᓐᓇᕐᓂᑦ, ᐃᓐᓇᐅᓗᐊᕐᒪᖔᑦ, ᑳᓐᓱᖃᕐᒪᖔᑦ, 
ᓴᐅᓂᓕᕆᔭᐅᔭᕆᐊᖃᕐᒪᖔᑦ, ᐆᒻᒪᑎᓕᕆᔭᐅᔭᕆᐊᖃᕐᒪᖔᑦ ᒪᓕᑦᑎᖃᕆᐊᖃᕐᒪᖔᑦ ᖃᐅᔨᒪᕙᒌᖅᑐᖅ ᑖᓐᓇ. 
 
ᖃᓄᕐᓕ ᑖᒃᑯᐊ ᐋᓐᓂᐊᓯᐅᖅᑏᑦ ᐊᑐᖃᑦᑕᖅᐱᓯᐅ ᑕᒪᑐᒥᖓ ᐃᓱᒪᔅᓴᖅᓯᐅᕈᑎᖃᕆᐊᖃᓕᕌᖓᓯ 
ᒪᓕᑦᑕᐅᒋᐊᖃᖅᑐᓄᑦ, ᒪᓕᑦᑕᐅᔭᕆᐊᖃᓐᖏᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᕖᑦ ᐃᒻᒥᓂᒃ ᐃᓱᒪᓕᐅᕈᓐᓇᖅᑐᑦ 
ᑖᓐᓇ ᐋᓐᓂᐊᕕᓕᐊᖅᑐᖅ ᒪᓕᑦᑎᐊᕐᓂᐊᕐᒪᖔᖓ. 
 
ᓄᓇᓕᒻᒥᐅᑕᐃᑦ ᑖᔅᓱᒥᖓ ᑲᒪᔪᑦ ᐃᓱᒪᓕᐅᓲᖑᕗᑦ ᒪᓕᑦᑎᖃᕐᓂᐊᕐᒪᖔᑦ ᐅᕝᕙᓘᓐᓃᑦ ᐊᒡᒐ. ᐊᑐᐊᒐᖅ ᒪᓕᑦᑐᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᓐᖏᑲᐅᑎᒋᒻᒪᑦ ᑕᒪᒃᑯᐊ ᓲᕐᓗ ᑳᓐᓱᖃᖅᑐᓪᓘᓐᓃᑦ ᐃᒻᒥᓂᓪᓘᓐᓃᑦ 
ᕿᒪᔭᒐᕈᓐᓇᖏᑦᑐᑦ ᒪᓕᑦᑎᖃᕆᐊᖃᕐᓂᖏᑕ ᒥᔅᓵᓄᑦ. 
 
ᑕᒪᓐᓇ ᒥᓂᔅᑕᐅᑎᓪᓗᒍ ᑕᕝᕙᓂ ᓲᕐᓗ ᒪᓕᑦᑕᐅᔭᕆᐊᖃᕐᓂᖓ ᒪᓕᓪᓗᒍ ᐋᖅᑭᒋᐊᖅᓯᓂᐊᖅᐹ ᑕᐃᓐᓇ policy 
ᓄᑖᖅ ᐋᖅᑭᔅᓱᕋᓱᑦᑕᖓ ᖃᓄᐃᓕᖓᓂᐊᖅᐸ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᒪᓕᑦᑏᑦ ᐊᑐᐊᒐᖓᑦ 
ᐱᔭᕇᕈᒃᑯ ᑕᕝᕗᖓ ᓴᖅᑭᓛᖅᐸᒃᑲ. 
 
ᓯᕗᓪᓕᖅᐹᖅᓯᐅᑎᓂᑦ ᑎᑎᕋᖅᓯᒪᓕᖅᑐᖓᐅᒐᓗᐊᖅ, ᑭᓯᐊᓂ ᓯᐊᓛᒃᑲ ᑎᓕᓯᒪᔭᒃᑲ ᑭᓱᓕᒫᑦ ᑕᐃᒃᑯᐊ 
ᐃᓱᒫᓘᑎᒋᔭᐅᖃᑦᑕᓚᐅᖅᑐᑦ ᓂᓪᓕᐅᑎᒋᔭᐅᖃᑦᑕᓚᐅᖅᑐᓪᓗ ᕿᒥᕐᕈᓇᑦᑕᐅᑦᑎᐊᖁᓪᓗᒋᑦ ᑕᕝᕙᓃᖃᑕᐅᓂᐊᕐᒪᑕ 
ᑐᓴᐅᒪᔾᔪᑎᓄᑦ ᐊᒻᒪᓗ ᑕᕝᕗᖓ ᒪᓕᒐᓕᐅᕐᕕᒻᒧᑦ ᓴᖅᑭᓛᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓪᓛᒃᑲᖅ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓅᓚᐅᑲ ᓂᓪᓕᕈᒪᒻᒥᒐᒪ ᐊᐱᖅᓱᕐᓂᐊᕐᒥᒻᒪᑕ ᒪᓕᒐᓕᐅᖅᑎᐅᖃᑎᒃᑲ 
ᑕᒪᑐᒪ ᒥᔅᓵᓄᑦ ᖃᐅᔨᒪᒐᒃᑭᑦ.  
 
ᐆᒥᖓᓕ ᒐᕙᒪᖃᐅᕐᕕᖃᓐᖏᑦᑐᑎᑐᑦ ᑭᓯᐊᓂ ᑭᓱᑐᐃᓐᓇᐃᑦ ᑲᑕᒑᑎᒋᓕᕌᖓᑕ 
ᑭᓱᑖᖅᑎᑕᐅᔪᓐᓇᐃᓯᑲᐃᓐᓇᓲᖑᒐᑦᑕ. ᓱᕐᓗ ᐊᔅᓱᕉᑦᑎᐊᖅᑐᑕ ᑭᓯᐊᓂ ᐱᓇᓱᐊᖅᑐᑕ, ᐱᓐᖑᐊᕕᒃᑯᓐᓂ 
ᐋᓐᓂᐊᕕᒃᑯᓐᓂ, ᐅᑯᓂᖓ ᐱᓇᓱᐊᖃᑦᑕᕋᑦᑕ. ᓱᕐᓗ ᒪᑯᐊᖔᖅ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᒐᕙᒪᒃᑯᓐᓃᑦᑐᓄᑦ 
ᐋᓐᓂᐊᓯᐅᖅᑎᐅᔪᓂᑦ ᐱᓗᐊᓐᖑᐊᖅᑐᒥ ᐊᑭᓕᖅᓱᐃᓪᓗᑎᓪᓗ ᑕᒪᒃᑯᓂᖓ ᑐᔪᕐᒥᕕᒋᔭᒥᓐᓂ ᐊᒻᒪᓗ 
ᐋᖅᑭᑦᑎᐊᖅᓯᒪᓪᓚᕆᓚᐅᖅᓯᒪᔪᓐᓃᖅᑐᒥᑦ ᐋᓐᓂᐊᕕᐅᔪᒥᑦ ᐱᑕᖃᕐᖓᓂᓛᒃ ᐃᒃᐱᐊᕐᔪᒥ ᐱᓗᐊᓐᖑᐊᖅᑐᒥᑦ.  
 
ᖃᓄᕐᓕ ᑖᒃᑯᐊ, ᑖᔅᓱᒪ department-ᐱᔭᖏᑦ ᐃᑲᔪᖅᐹᓕᕐᓂᐊᖅᑲ ᑕᒪᒃᑯᓂᖓ non-decentralized 
communities-ᖑᔪᓂᑦ ᑕᒪᒃᑯᐊ ᐋᓐᓂᐊᕕᒋᔭᖏᑦ ᓄᑕᐅᓐᖏᑦᑐᕐᔪᐊᒻᒪᕆᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐹᔅ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᒃᐱᐊᕐᔪᒻᒥ ᐋᓐᓂᐊᕕᒃ 
ᐊᓯᔾᔨᖅᑕᐅᕙᓪᓕᐊᓂᐅᓴᓕᕐᒪᑦ ᑎᑎᕋᐅᔭᒐᐃᑦ ᐊᑭᑐᔪᖅᑐᕈᑎᔅᓴᐃᑦ ᐃᓗᐊᓃᓕᕇᖅᑐᑦ. ᓯᕗᓪᓕᐅᔾᔭᐅᓯᒪᓪᓗᑎᓪᓗ  
ᐊᑭᑐᔪᖅᑐᕈᑎᔅᓴᐃᑦ ᑮᓇᐅᔭᖅᑐᕈᑎᖏᓐᓂ. ᑕᐃᓐᓇ ᐱᓗᐊᕐᓗᒍ ᐊᑭᑐᔪᖅᑐᕈᑎᔅᓴᓄᑦ ᑕᓪᓕᒪᓄᑦ ᐊᕐᕌᒍᓄᑦ 
ᐋᖅᑭᔅᓯᒪᔪᓂᑦ ᐃᓕᔭᐅᓯᒪᓕᖅᑐᖅ. ᐋᓐᓂᐊᕕᐅᑉ ᑎᑎᕋᐅᔭᒐᖓ ᑲᒪᒋᔭᐅᕙᓪᓕᐊᓕᖅᑐᓂᓗ.  
 
ᐃᒃᓯᕙᐅᑕᖅ: ᐹᓇᐹᔅ ᑕᐃᒫᑲᐃᓐᓇᕐᖓᑦ ᐊᒻᒪᓗ ᒫᓐᓇ ᐊᑎᖁᑎᖃᒃᑲᓂᓐᖏᓐᓇᒪ ᐹᓇᐸᔅ ᑭᖑᓂᐊᒍᑦ. 
ᐊᐱᕆᔪᒪᔪᓂᑦ ᐊᐱᕆᒃᑲᓂᖅᑯᖓ ᐱᑕᖃᕐᒪᖔᖅ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᑐᐃᓐᓇᖅ, ᖃᓄᕐᓕ ᐃᓱᒪᒋᔭᖃᕐᒪᖔᖓ ᑐᓴᕐᕕᒋᔪᒪᓪᓗᒍ. 
ᐃᓱᒫᓘᑎᒋᔭᐅᔪᑦ ᑕᒪᒃᑯᐊ ᐃᓱᖃᓐᖐᓐᓇᐅᔭᕐᖓᑕ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᔾᔪᑎᒋᓪᓗᒍ ᒪᑯᐊᓗ 
ᖃᖓᖅᑕᐅᓯᖅᑕᐅᔪᑦ ᐋᓐᓂᐊᕕᓕᐊᕆᐊᓖᑦ ᐃᓱᒫᓘᑎᒋᔭᐅᓂᖏᑦ ᐃᓱᖃᓐᖏᒥᒻᒪᑕ.  
 
ᐃᕝᕕᓪᓕ ᐃᓱᒪᒃᑯᑦ ᒥᓂᔅᑕᐅᓪᓗᑎᑦ ᑭᓱᓂ ᐱᔾᔪᑎᖃᕐᑐᑎᑦ ᑕᒪᒃᑯᓂᖓ ᐊᑲᐅᓐᖏᓕᐅᕈᑎᖃᖃᑦᑕᖅᐸᑦ 
ᐊᑐᐊᒐᖅᑕᖃᐅᕋᓗᐊᕐᒪᑦ ᑖᒃᑯᐊᖃᐃ? ᐃᕝᕕᑦ ᐃᓱᒪᖓᒍᑦ ᒥᓂᔅᑕᒋᔭᐅᒐᕕᑦ ᑭᓱᓂᑦ ᐱᔾᔪᑎᖃᕐᑐᑎᑦ ᑕᒪᒃᑯᐊ 
ᐊᑲᐅᓐᖏᓕᐅᕈᑏᑦ ᐋᖅᑭᒍᓐᓇᓐᖏᓚᑦ ᑕᐃᒪᑦᑐᓕᕆᔪᐃᓐᓈᓗᓐᓂ ᑐᔅᓴᐃᓐᓇᐅᔭᕋᑦᑕ ᑕᐃᒪᓐᖓᓕᒫᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᑖᓐᓇ ᐊᐱᖅᑯᑎᖃᕐᒪᑦ 
ᑕᒪᑐᒪ ᒥᔅᓵᓄᑦ. ᐃᓚᖏᓂᒃᑯᐊ ᐱᓪᓚᕇᑦ ᐅᖃᐅᓯᕆᔪᓐᓇᖅᓯᓯᒪᓐᖏᓇᑦᑎᒃᑯ ᐊᕐᕌᒍᓪᓗᐊᖏᓐᓇᑯᓗᒃ ᔫᓐ-
ᖑᑎᓪᓗᒍ ᐃᓕᓚᐅᖅᓯᒪᒐᒪ 12 ᑕᖅᑮᓐᓇᑯᓪᓗᓂ ᑕᕝᕙᓃᓕᕋᒪ ᑕᒪᑐᒪᓂ ᐱᓇᓱᐊᕈᓯᕐᒥ.  
 
ᑕᒪᓐᓇ ᐃᖅᑲᓇᐃᔮᖅ ᑎᒍᓪᓗᒍ ᐊᒻᒪᓗ ᐃᓱᒫᓘᑎᒋᔭᐅᔪᑦ ᓈᓚᖃᑦᑕᖅᑐᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᐅᓯᕆᔭᐅᖃᑦᑕᖅᓯᒪᔪᑦ ᐊᐱᖅᑯᑎᒋᔭᐅᖃᑦᑕᖅᓯᒪᔪᓪᓗ. ᐃᓱᒪᒃᑯᑦ ᑕᒪᒃᑯᐊᓕᒫᑦ ᑕᑯᓐᓇᖅᑐᒋᑦ ᐃᓱᒪᓇᖅᑐᖅ. 
ᐃᓚᖏᓪᓕ ᑕᐃᒃᑯᐊ ᐱᒋᐊᖅᑎᓇᓱᔅᓯᒪᔭᒃᑲ ᑕᐃᒪᓐᖓᓂ ᑖᓐᓇ ᐃᖅᑲᓇᐃᔮᖅᑕᕆᒐᒃᑯᑦ ᑭᓱᓂ 
ᐱᔾᔪᑎᖃᓪᓚᕆᑦᑐᒋᑦ ᑐᑭᓯᓇᓱᑦᑐᖓ ᐃᓄᓐᓂ ᑐᓴᕋᓱᓐᓂᒃᑯᑦ ᐃᖅᑲᓇᐃᔭᖅᑎᒃᑲ, ᐃᖅᑲᓇᐃᔭᖃᑎᒋᓂᒃᑯᑦ 
ᒪᓕᒐᓕᐅᑏᓪᓗ. ᑕᐃᒃᑯᐊ ᖃᓄᖅ ᐊᐅᓚᑎᔾᔪᓯᖅᐳᑦ ᑖᒃᑯᐊ ᑲᒪᒋᔭᕗᑦ. 
 
ᐊᒻᒪᓗ ᐅᖃᓪᓚᖃᑎᒋᖃᑦᑕᖅᓯᒪᔭᒃᑲ ᓄᓇᓕᓐᓂ ᑎᒥᓐᖑᖅᑎᑕᐅᓯᒪᔪᑦ ᓱᕐᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑲᑎᒪᔨᕋᓛᖏᑕ ᐃᒃᓯᕙᐅᑕᖏᑦ ᐅᖃᓪᓚᖃᑎᒋᖃᑦᑕᖅᑐᒋᓪᓗ ᖃᓄᖅ ᐋᓐᓂᐊᖏᓐᓂᖅᓴᐅᔪᓐᓇᕐᒪᖔ ᐃᓄᖁᑎᕗᑦ.  
ᐋᓐᓂᐊᑕᐃᓕᒪᑎᑦᑎᓂᕐᒧᑦ ᐅᖃᐅᓯᖃᖃᑦᑕᖅᑐᒍᑦ ᖃᓄᕐᓗ ᐊᑲᐅᓐᖏᓕᐅᕈᑏᑦ ᐋᖅᑭᑦᑕᐅᒍᓐᓇᕐᒪᖔᑦ.  
 
ᒪᑯᐊ ᑖᔅᓱᒪ ᐃᖅᑲᓇᐃᔭᕐᕕᐅᑉ ᐋᖅᑭᓱᖅᓯᒪᓂᖓ 7-ᓄᓪᓗ ᐱᓕᕆᐊᕆᔭᐅᓯᒪᔪᑦ ᐊᑕᐅᓯᕐᒧᑦ ᐃᓕᔭᐅᓯᒪᓂᐊ, 
ᐱᓯᒪᓚᐅᕐᒪᑦ ᐃᓚᖏᓪᓕ ᑭᐅᓴᕋᐃᓐᖏᑦᖢᑎᒃ ᐊᕕᒃᑐᖅᓯᒪᔪᓄᑦ ᑲᒪᔨᓐᖑᕐᑎᑕᐅᓯᒪᔫᒐᓗᐊᑦ. ᒪᓕᒐᒃᑎᖃᑦᑕᕐᓂᖅ 
ᐊᒻᒪᓗ ᐃᓚᖏᑦ ᐃᖅᑲᓇᐃᔮᒃ ᐊᑕᐅᓯᕐᒧᑦ ᐃᓕᔭᐅᒃᐸᑕ ᐋᖅᑭᒃᓯᐊᕐᓂᖅᓴᐅᒐᔭᕐᑐᖅ. ᓄᓇᕗᒻᒥᐅᑦ 
ᐋᓐᓂᐊᕐᑐᓕᕆᔨᖃᕈᒪᔪᑦ ᐱᐅᔪᓂᒃ ᐱᔨᒃᓯᕈᑎᓂᒃ ᓴᖅᑭᔮᕐᕕᐅᓂᐊᕋᒥᒃ ᐊᒻᒪᓗ ᐃᓚᖏᑦ ᐃᓱᒪᓕᕐᖢᑎᒃ ᐃᓄᐃᑦ 
ᐅᓄᕐᓯᕙᓪᓕᐊᓂᖏᑦ ᐱᔾᔪᑎᒋᓪᓗᒋᑦ ᐊᖑᒻᒪᑎᓐᖏᓗᐊᓕᕐᓂᖅ, ᐊᖑᒻᒪᑎᓐᖏᓗᐊᓕᕐᑐᒍᑦ ᐱᔨᒃᓯᕈᑎᓄᑦ. ᓲᕐᓗᖃᐃ 
ᐃᖃᓗᐃᑦ ᐆᒃᑑᑎᒋᓪᓗᒍ, ᐊᑕᐅᓯᐅᓐᖏᑦᓂᒃ ᐱᔾᔪᑎᖃᕐᑐᓂᒃ ᑕᐃᒪᐃᓐᓂᕈᓘᔭᕐᑐᑦ, ᐊᑕᐅᓯᑐᐊᑯᓗᒻᒥᖕ 
ᐱᔾᔪᑎᖃᓐᖏᒻᒪᓐ.  
 
ᑕᐃᒪᐃᒃᑑᒻᒪᑦ ᐃᓛᓐᓂᒃᑯᑦ ᑭᖑᒻᒧᖔᖅ ᕿᕕᐊᓚᐅᕐᓗᑕᐅᔭᕆᐊᖃᕐᓇᕐᑐᖅ ᖃᓄᐃᓕᐅᓕᕋᓗᐊᕐᒪᖔᑦᑕ 
ᑐᑭᓯᓂᐊᕋᑦᑕ. ᐃᓚᖓᒍᑦ ᐊᒃᓱᐊᓗᒃ ᐃᖏᕐᕋᑦᓯᐊᕐᑐᒍᑦ ᐃᓚᖓᒍᓪᓗ ᐅᓄᕐᑐᓂᒃ ᓱᓕ ᐱᓕᕆᐊᖃᕆᐊᖃᕐᑐᒍᑦ. 
ᐆᒃᑑᑎᒋᓗᒍ, ᐃᓄᓕᕆᔩᑦ, ᐃᓄᓕᕆᓃᑦ ᐊᒻᒪᓗ ᐅᖁᒪᐃᓗᐊᕐᑐᓂᒃ ᐃᖅᑲᓇᐃᔮᖃᕐᓂᖏᑦ. ᒪᑯᐊᓗ ᑳᓐᑐᓛᕐᑎᒍᑦ 
ᑐᓐᓂᖅᑯᑕᐅᖃᑦᑕᕐᑐᐃᑦ ᐊᓯᑦᑎᓐᓄᑦ. ᑭᓯᐊᓂ ᑕᒪᒃᑯᐊᖑᓚᐅᕐᑎᓪᓗᒋᑦ ᓵᖓᓂᕐᓴᐅᔭᕆᐊᖃᕐᑐᒍᑦ ᐃᓄᓐᓂᒃ 
ᑭᓐᖒᒪᔭᖏᓐᓄᓪᓗ ᑭᓐᖒᒪᓂᖅᐹᓄᓪᓗ. 
 
12ᓂᒃ ᑕᖅᑭᓂᒃ ᐃᓕᑦᑐᓐᓇᕐᓂᓕᒫᓐᓂᒃ ᐃᓕᓐᓇᓱᒃᑐᖓ ᖃᓄᖅ ᐱᔾᔪᑎᖃᕐᒪᖔᑦ ᑕᒪᒃᑯᐊ ᐊᑲᐅᓐᖏᓕᐅᕈᑏᑦ. 
ᒪᑯᐊᓗ ᐱᔨᒃᓯᕐᑎᒋᔭᐅᔪᑦ ᖃᓄᐃᓕᖓᒻᒪᖔᑦ, ᐃᓱᒪᓘᑎᒋᔭᐅᔪᓪᓗ ᓂᕈᐊᕐᑎᒋᔭᒃᑎᓐᓄᑦ ᐃᓱᒫᓘᑎᒋᔭᐅᔪᑦ 
ᖃᐃᑕᐅᖃᑦᑕᕐᑐᑦ ᒪᓕᒃᖢᒋᑦ ᑲᒪᒋᔭᐅᓪᓚᕆᒋᐊᓖᑦ ᐊᒻᒪᓗ ᐋᖅᑭᒃᑕᐅᓗᑎᒃ. ᑭᐅᓪᓚᕆᒋᐊᒃᓴᖅ ᑖᓐᓇ ᐊᐱᖅᑯᑦ 
ᓇᓗᔪᖓ, ᐊᑕᐅᓯᕐᒦᖏᒻᒪᑦ, ᐊᔾᔨᒌᖏᑦᑐᑦ ᐱᔾᔪᑎᒋᓪᓗᒋᑦ ᑕᐃᒪᐃᓕᖓᒻᒪᑦ. ᐃᓚᖏᓪᓗ ᐊᕕᒃᑐᖅᓯᒪᔪᑦ 
ᐃᖏᕐᕋᑦᓯᐊᕐᓂᖅᓴᐅᓪᓗᑎᒃ ᐃᓚᖏᓪᓗ ᐃᖏᕐᕋᑦᓯᐊᓐᖏᓐᓂᕐᓴᐅᓪᓗᑎᒃ. ᑕᐃᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᑦ 
ᑕᑯᓐᓇᕐᓗᒋᑦ ᑐᑭᓯᓇᓱᒃᑐᖓ, ᑐᑭᓯᓇᓱᓐᓂᕋ ᒪᓕᒃᖢᒍ ᐊᔪᕐᓇᕐᑐᑯᓘᓚᐅᓐᖏᑦᑐᖅ ᑭᓯᐊᓂ ᐊᖏᖅᓯᒪᔪᖓ 
ᓴᓇᕐᕈᑎᑐᑦᓯᓐᓇᖅ ᑲᒪᒋᔭᐅᑦᓯᐊᑎᒋᒋᐊᓖᑦ ᑕᒪᒃᑯᐊ ᓵᓐᖓᓗᐊᓐᖑᐊᕐᑕᕗᑦ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᖃᐅᔨᒪᔪᖓ ᐅᖃᖅᑲᐅᒐᒪᐃᓛᒃ ᐃᖅᑯᓪᓕᐅᑎᒋᓪᓗᒋᑦ, 
ᑮᓇᐅᔭᓕᕆᔨᒃᑯᓪᓗ ᒥᓂᔅᑕᖓᓐᓄᑦ ᐅᖃᐅᓯᕆᓪᓗᒋᑦ. ᑕᐃᑲᓂ ᓴᓐᖏᔪᒃᑯᑦ ᐃᖅᑲᓇᐃᔭᖃᑎᒌᓐᓂᒃᑯᑦ 
ᓱᕐᕌᖏᓐᓂᕐᓴᐅᓕᕐᒪᑕ ᐊᖏᔪᖅᑲᐅᑎᖏᑦ ᐃᖅᑲᓇᐃᔭᕐᑏᑦ ᐱᓕᕆᕝᕕᐅᑉ ᐃᓗᐊᓂ. ᑐᓴᓚᐅᕐᓯᒪᓐᖏᓐᓇᒪ 
ᐃᓚᖓᓐᓂᒃ ᐊᑲᐅᓐᖏᓕᐅᕈᑕᐅᔪᒥᒃ ᒥᓂᔅᑑᑉ ᑕᐃᕋᑖᖅᑕᖓᓂᒃ, ᐊᓯᔾᔨᑲᑕᐃᓐᓇᖃᑦᑕᕐᓂᖏᓐᓄᑦ ᐃᖅᑲᓇᐃᔭᕐᑏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓᑕ ᐃᓗᐊᓂ. ᑖᒃᑯᐊ ᕿᓃᓐᓇᐅᔭᕐᖓᑕ ᐃᖅᑲᓇᐃᔭᕐᑎᑦᓴᓂᒃ, 
ᐋᓐᓂᐊᓯᐅᑎᒃᓴᓂᒃ, ᐊᖏᔪᖅᑲᐅᑎᓂᒃ, ᐊᖏᔪᖅᑲᐅᑏᑦ ᐃᖅᑲᓇᐃᔮᒥᓂᒃ ᕿᒪᐃᖃᑦᑕᕐᑐᑎᓪᓗ, ᑕᐃᒪᐃᓐᓇᐃᑦᑐᐃᑦ.  
 
ᓱᕗᒧᐊᒃᑎᐊᑐᐃᓐᓇᐅᓕᓚᐅᕋᓗᐊᕐᑎᓪᓗᒋᑦ ᑕᐃᒪᐃᓕᑲᓪᓚᒑᖓᒥᒃ ᐅᑎᕐᔭᖃᑦᑕᕐᒪᑕ. ᑕᐃᒪᓐᓇᐃᓕᐅᖃᑦᑕᕐᒪᑦ 
ᒐᕙᒪᒃᑯᓐᓂ ᐃᖅᑲᓇᐃᔭᕐᑎᖏᑦ ᐊᓯᔾᔨᑲᑕᒃᑎᓪᓗᒋᑦ. ᑕᒪᓐᓇᖃᐃ ᐊᑲᐅᓐᖏᓕᐅᕈᑎᐅᕗᖅ ᐅᖃᐅᓯᕆᔭᒃᑎᓐᓂ 
ᐃᓚᖏᓪᓕ ᓯᕗᒧᐊᒃᓯᐊᕐᑐᑎᒃ, ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓂ, ᑕᐃᒪᐃᓕᔭᕆᐅᕐᒪᑦ. ᐊᐱᕆᔪᒪᓪᓗᒍ ᒥᓂᔅᑕ 
ᑕᐃᑲᓂ ᓇᓗᓇᐃᕐᓯᕋᑖᕐᒪᑦ ᐊᕐᕌᒍᓕᒫᖅ ᑕᐃᑲᓃᓕᕐᒪᒡᒎᖅ ᐱᓕᕆᕕᒻᒥ ᒥᓂᔅᑕᐅᓪᓗᓂ ᐃᖅᑲᓇᐃᔭᕐᑎᖏᑦ 
ᐊᓯᔾᔨᑲᑕᕈᓘᔭᕐᓯᒪᕚᑦ ᐊᖏᔪᖅᑲᐅᑏᑦ? ᖃᑦᓰᑦ ᐊᖏᔪᖅᑲᐅᑏᑦ ᐃᖅᑲᓇᐃᔭᕐᑏᑦ ᓄᖅᑲᕐᓯᒪᓕᕐᐸᑦ? ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᒃᑲᓐᓂᐊᕐᔪᓪᓗᖓ ᐅᖃᐅᓯᖃᖅᑎᓪᓗᖓ 
ᐃᖅᑲᓇᐃᔭᖅᑏᑦ ᒥᒃᓵᓄᑦ ᐱᖃᓯᐅᔾᔨᖅᑲᐅᒐᒪ ᐃᖅᑲᓇᐃᔭᖅᑎᓂᒃ.  
 
ᐄ, ᐃᖅᑲᓇᐃᔭᖅᑏᑦ ᐊᓯᔾᔨᖃᑦᑕᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᒋᔭᖏᓐᓂᒃ ᐊᔾᔨᑐᐃᓐᓇᕆᓪᓗᓂᒋᓪᓗ 
ᐱᓕᕆᕕᖕᓂ ᐊᓯᖏᓐᓂ ᑕᐃᒪᓐᓇᑦᑕᐅᖅ ᑎᒥᖁᑎᒋᔭᖏᓐᓂᒃ. ᑕᐃᒪᓐᓇ ᓵᓚᒃᓴᖃᑦᑕᕐᒪᑕ ᖃᐅᔨᓇᒻᒪᑦ ᒥᓂᔅ-
ᖃᐅᔨᒪᒻᒪᑦ ᑖᓐᓇ ᒪᓕᒐᓕᐅᖅᑎᐅᔪᖅ ᐋᓐᓂᐊᓯᐅᖅ-ᑐᖏᓕᖓᑦ ᑐᖏᓕᕋ ᓄᖅᑲᓚᐅᕐᒪᑦ ᐋᓐᓂᐊᕕᒻᒥᓗ 
ᐊᐅᓚᑦᑎᔨᐅᔪᖅ ᓄᖅᑲᓚᐅᕆᓪᓗᓂ ᑕᕝᕙ ᑕᐃᒃᑯᐊ ᑮᓇᐅᔭᓕᕆᔨᒃᑯᓐᓄᑦ ᐅᑎᓚᐅᕐᒥᒻᒪᑦ ᑕᐃᓐᓇ ᐃᑲᔪᖅᑎᖓᑦ 
ᒥᓂᔅᑕ ᑐᖏᓕᖓᑕ. ᑖᒃᑯᐊ ᐱᖓᓱᐃᑦ ᐊᖓᔪᖅᑲᐅᑏᑦ.  
 
ᑕᖅᑭᑦ 12 ᐃᓗᐊᓂ ᓄᖅᑲᖅᓯᒪᓕᕐᒪᑕ. ᐱᖃᓯᐅᑎᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᑦ ᐱᔨᑦᓯᑲᐅᑎᒋᓪᓗᒋᑦ 
ᓄᓇᓕᖕᓂ, ᐊᓯᔾᔨᖅᓯᒪᖕᒥᒻᒪᑕᑕᑦᑕᐅᖅ ᐋᓐᓂᐊᓯᐅᖅᑏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦᑕᐅᖅ ᐱᓕᕆᕕᖓᑦ ᑕᐃᒪ-
ᐱᓕᕆᕕᖓᑦ ᑕᐃᒪᓐᓇᐃᒐᔪᒻᒪᑦ ᐊᒃᓱᕉᓴᐅᑎᒋᒐᑦᑎᒍᓗ ᑕᒪᓐᓇ. ᐱᓕᕆᔭᕆᐊᖃᖅᖢᑎᒍᑦ ᑲᒪᒋᑦᑎᐊᕐᓗᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ ᒥᓂᔅᑕ ᐊᒡᓘᒃᑲᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓚᐅᖅᑕᕋ ᐃᒃᐸᒃᓴᖅ ᐊᐱᕆᒃᑲᓐᓂᕐᓂᐊᕐᒥᒐᒃᑯ 
ᑐᓴᕈᒥᓇᖅᑑᓚᐅᕐᒪᑦ ᑕᐃᓐᓇ. 
 
ᑖᓐᓇ ᓯᕗᓕᖅᑎᓂ ᕿᒥᕐᕈᓇᒃᑲᑦᑕ ᐊᐱᕆᓂᐊᖅᐸᕋ ᓇᓗᓇᐃᖅᓯᔪᓐᓇᕈᕕᑦ ᓯᕗᓕᖅᑎᐅᓃᑦ ᓯᕗᓕᖅᑎᐅᓪᓗᑎᑦ 
ᐱᐅᓯᕆᔭᐃᑦ ᐱᓕᕆᕕᑉᐱᑦ ᐃᓗᐊᓂ ᐃᖅᑲᓇᐃᔭᖅᑎᖕᓄᑦ ᒪᓕᒐᓕᐅᖅᑎᐅᖃᑎᖕᓄᑦ ᓯᕗ-ᐃᓛᒃ ᒥᓂᔅᑕᐅᖃᑎᖕᓄᑦ 
ᖃᓄᖅ ᐱᓕᕆᖃᑎᒋᕙᑉᐱᒋᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᓕᕆᓇᓱᖃᑦᑕᖅᑐᖓ 
ᐃᖅᑲᓇᐃᔭᖅᑎᓪᓗᖓ ᑕᕝᕙᓂ ᐊᐱᖅᓱᕈᑎᒋᖃᑦᑕᖅᑕᒃᑲ ᓵᑦᑎᓐᓃᑦᑐᑦ ᑕᒪᒃᑯᐊ ᐱᒻᒪᕆᐊᓘᒻᒪᑕ 
ᓂᕈᐊᖅᑕᐅᓯᒪᓪᓗᑕ ᑭᓱᓕᒫᑦᑎᐊᑦ ᐱᓕᕆᐊᕆᔭᕗᑦ ᑕᒪᒃᑯᐊ ᐃᓱᒪᓕᐅᕈᑎᒋᔭᕆᐊᖃᕌᖓᑦᑎᒍ 
ᑐᓴᐅᒪᑦᑎᐊᕋᓱᒋᐊᖃᕋᑦᑕ. 
 
ᑕᐃᒪᓐᓇ ᐱᔾᔪᑎᒋᓪᓗᒍ ᕿᓂᕋᓱᖃᑦᑕᖅᑐᖓ ᐱᔾᔪᑕᐅᔪᓂᒃ ᑎᒥᐅᔫᑉ ᐃᓗᐊᓂ ᐅᖃᖃᑎᖃᑐᐃᓐᓇᙱᒃᖢᖓ 
ᐊᑕᐅᓯᕐᒥᒃ ᐱᓕᕆᕕᐅᑉ ᐃᓗᐊᓂ ᓇᐅᒃᑯᓕᒫᖅ ᐃᖅᑲᓇᐃᔭᖅᑏᑦ ᓄᓇᓖᓪᓗ ᐊᑐᕋᓱᖃᑦᑕᖅᑕᒃᑲ ᑖᒃᑯᐊᓗ 
ᐊᐱᖅᓲᑎᒋᓪᓗᒋᑦ ᖃᓄᐃᓕᐅ-ᐊᐱᖅᓱᖅᑕᐅᒡᒍᓪᓗᑕᓗ ᖃᓄᐃᓕᐅᖃᑦᑕᕐᒪᖔᑦᑕ. 
 
ᐃᖅᑲᓇᐃᔮᕆᔭᕋ ᐃᓚᖓᑦ ᑭᐅᕗᖓ ᐃᓕᓐᓄᑦ ᐊᐱᖅᓱᖅᖃᑦᑕᕐᓗᖓ ᐃᖅᑲᓇᐃᔭᖅᑎᒃᑲᓂᒃ, 
ᒪᓕᒐᓕᐅᖅᑎᐅᖃᑎᒃᑲᓂᒃ, ᐃᓕᑉᐹᓪᓕᕆᐊᕐᓗᒋᑦ ᑭᓱᓂᒃ ᐱᔾᔪᑎᖃᕐᒪᖔᑦᑕ ᐊᒻᒪᓗᑦᑕᐅᖅ ᑕᒪᒃᑯᐊ 
ᐃᖅᑲᓇᐃᔭᑦᑎᐊᕐᓂᐊᕈᒃᑭᑦ ᑭᐅᑦᑎᐊᕐᓂᐊᕈᒃᑭᓪᓗ ᑕᒪᒃᑯᐊ ᐃᓱᒫᓘᑎᒋᔭᑎᑦ ᓴᖅᑭᑕᑎᑦ ᐅᕙᓐᓄᑦ ᐃᓕᑉ-
ᖃᐅᔨᒪᓇᓱᖃᑦᑕᕆᐊᖃᕋᒪ ᑕᒪᒃᑯᓂᖓ ᑎᒥᐅᔫᑉ ᐱᓕᕆᕕᐅᔫᑉ ᐃᓗᐊᓂ ᖃᓄᐃᓕᖓᓕᕐᒪᖔᑕ 
ᐃᓱᒪᓕᐅᕈᑎᖃᓚᐅᙱᓐᓂᓐᓂ. ᐊᐱᖅᓱᕋᕕᙵ ᐃᖅᑲᓇᐃᔮᕋᑦᑕᐅᖅ ᐊᐱᖅᓱᕆᐊᖃᕐᒥᒐᒪ, ᖃᐅᔨᓴᐃᓗᖓᓗ, 
ᖃᓄᕈᓘᔭᕐᓗ.  
 
ᑕᒪᒃᑯᐊ ᐅᑎᑐᐃᓐᓇᖅᑐᑦ ᒐᕙᒪᒃᑯᑦ ᐊᐅᓚᕋᑦᑎᕙᑦᑐᑦ ᐊᖏᖃᑎᒌᓐᓂᒃᑯᑦ ᐊᐅᓚᓂᖃᕋᑦᑕ ᒐᕙᒪᐅᓪᓗᑕ 
ᐃᓛᓐᓂᒃᑯᑦ ᑕᒪᓐᓇ ᐊᖏᖃᑎᒌᓕᐅᖃᑦᑕᕐᓗᑕ ᐱᔾᔪᑕᐅᔪᓂᒃ ᐃᓱᒪᓕᐅᕐᓗᑕ. ᑕᕝᕙ ᑕᐃᒪᓐᓇ 
ᐱᐅᓯᖃᖃᑦᑕᕋᓱᒃᓯᒪᒡᓗᖓ.  
 
ᐅᖄᓚᕕᐅᖃᑦᑕᖅᓯᒪᒻᒥᒐᒪ ᐱᔾᔪᑕᐅᔪᓄᑦ ᑭᓱᕈᓘᔭᕐᓄᑦ ᑭᐅᓇᓱᖃᑦᑕᕋᓗᐊᕐᒥᔪᖓ ᐅᖄᓚᔪᓄᑦ 
ᒪᑐᐃᖓᐃᔭᐃᓐᓇᖅᑐᕐᓗ ᐅᒃᑯᐊᕋ ᐅᒃᑯᐃᙵᐃᓐᓇᐅᔭᖅᑐᖅ ᐃᓯᖅᑕᐅᔪᓐᓇᖅᑐᖓ ᓇᓕᐊᓐᓄᑐᐃᓐᓇᖅ 
ᒪᓕᒐᓕᐅᖅᑎᐅᖃᑎᓐᓄ ᐅᕝᕙᓘᓐᓃᑦ ᓂᕈᐊᖅᑎᐅᔪᓂᒃ ᓇᑭᙶᕋᓗᐊᖅᐸᑕ ᒪᑐᐃᖓᓇᓱᒃᐸᑦᑐᖓ 
ᑭᐅᓇᓱᒃᐸᒃᑐᖓᓗ ᐃᓘᓐᓇᖏᓐᓂᒃ ᐃᓱᒫᓘᑎᒋᔭᐅᔪᓄᑦ ᐅᕝᕙᓘᓐᓃᑦ ᐃᓱᒫᓘᑎᒋᔭᐅᔪᑦ ᑲᒪᒋᙱᑦᑕᕌᖓᒃᑭᑦ 
ᒥᓂᔅᑕᒧᑦ ᐊᓯᐊᓄᑦ ᑐᓂᕙᑦᑕᕋ ᐅᕝᕙᓘᓐᓃᑦ ᑲᑎᒪᔨᐅᖃᑕᐅᔪᒧᑦ ᐃᒻᒪᖃ ᓈᓚᒐᓱᖃᑦᑕᕆᐊᖃᖅᑐᖓ 
ᐊᐱᖅᑯᑕᐅᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓂ. ᐃᑉᐱᒍᓱᑦᑎᐊᖃᑦᑕᕐᒥᔪᖓ ᓵᖓᔭᐅᔪᓂᑦ ᐃᖅᑲᓇᐃᔮᕋ 
ᐊᒃᓱᕉᑎᒋᑦᑎᐊᖅᑕᕋ ᑭᐊᓇᓱᖃᑦᑕᖅᑐᖓ ᒪᓕᒐᓕᐅᕐᕕᒻᒥ ᑖᒃᑯᓂᖓ ᒪᓕᒐᓕᐅᖅᑎᐅᖃᑎᓐᓄᑦ ᓴᖅᑎᕿᑕᐅᔪᓂᑦ 
ᑭᓯᐊᓂ ᐃᖅᑲᓇᐃᔭᖃᑎᒋᓪᓗᒋᓪᓗ ᑖᒃᑯᐊ ᐱᓕᕆᕕᒻᒥ ᐃᖅᑲᓇᐃᔭᖅᑎᑦ ᐊᒻᒪᓗ ᐃᖅᑲᓇᐃᔭᖅᑎᑦ 
ᐊᖏᔪᖅᑲᐅᑎᐅᔪᑦ ᑎᓕᖃᑦᑕᖅᑐᒋᑦ. ᒪᓕᒃᓯᒪᖃᑦᑕᖅᑐᑦ ᑕᒪᒃᑯᓂᖓ ᒥᓂᔅᑕᐅᖃᑎᒃᑲᓂ ᑎᓕᔭᐅᔾᔪᑎᓂ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐃᒻᒪᖃ ᑕᑕᒥᓐᓇᓂᐊᖅᑐᓴᐅᖏᑦᑐᖅ 
ᓲᕐᓗ ᐊᐱᖅᓱᑎᐊᖅᑎᓪᓗᑕ ᐊᑉᐸᓯᑦᑑᔮᖃᑦᑕᕐᒪᑦ. 
 
ᑭᓯᐊᓂᓕ ᑕᐃᒪᐃᓕᖓᑎᓪᓗ ᐱᓕᕆᕕᑉᐱ ᐃᓗᐊᓂ ᐃᖅᑲᓇᐃᔭᖅᑏᑦ ᐊᐱᖅᓱᕐᓗᒋᑦ ᑭᒍᓯᕆᔭᐅᖁᔭᕐᓂ 
ᑭᐅᔭᐅᖏᓐᓇᐅᔭᕈᓐᓇᖏᒻᒪᑕ ᐊᑐᓕᖁᔭᓕᐅᕋᓗᐊᖅᑎᓪᓗᑎᓪᓘᓐᓃᑦ ᑭᓱᒧᒃᑭᐊᖅ ᐱᔾᔪᑎᖃᕐᓗᓂ. 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 
 

 

47

ᐃᓛᓐᓂᒃᑯᑦ ᖃᓄᖅ ᐃᒪᓐᓇᐃᖃᑦᑕᖅᓯᒪᕚ ᒥᓂᔅᑕᐅᓕᕋᕕᑦ ᑕᐃᒪᓐᖓᑦ ᐊᖏᖃᑎᖃᕐᓇᑎ 
ᐊᑐᓕᖁᔭᓕᐊᕆᔭᐅᔪᓂᑦ ᐊᖏᔪᖅᑳᒧᑦ ᐃᖅᑲᓇᐃᔭᖅᑎᒋᔭᕐᓄᑦ ᐊᖏᖃᑎᒋᖏᒃᑯᕕᐅᒃ ᐊᑐᓕᖁᔭᓕᐊᕆᔭᖓ 
ᖃᓄᐃᓕᒐᔭᖅᐸᓕ? ᖃᓄᕐᓕ ᑲᒪᒋᒐᔭᖅᐱᐅᒃ ᑕᒪᓐᓇ?  
 
13-ᓂ ᐅᑭᐅᓂᑦ ᑭᐅᖃᑦᑕᕐᓇᒍ ᑕᕝᕙ ᐊᒡᒐᒐ ᐅᖃᓪᓚᕕᒋᓕᕈᒃ. ᐱᓕᕆᓇᓱᐊᑉᐸᑲᒃᑯ ᑕᒪᑐᒥᖓ 
ᐃᓱᒪᑎᑕᐅᕌᓪᓚᓪᓚᖓ ᖃᓄᖅ ᑲᒪᒋᒐᔭᕐᒪᖔᖅᐱᐅᒃ ᑕᐃᒪᓐᓇᐃᑦᑕᕆᐊᖃᓕᕐᓂᕐᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑕ ᑭᐅᑎᓐᓂᐊᕐᐸᕗᑦ ᕿᑲᕆᐊᓚᐅᖏᓂᑦᑎᓐᓂ. ᑐᑐ ᑭᖑᓕᕐᒥ 
ᐅᑎᕐᕕᒋᓛᖅᐸᒋᑦ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐱᒻᒪᕆᐅᖅᑰᒥᒻᒪᑦ ᓄᑖᑦ 
ᐊᑐᐊᒐᐃᑦ ᓵᖔᖅᑕᐅᔪᑦ ᐅᕝᕙᓘᓐᓃᑦ ᓄᑖᓂᑦ ᑎᒍᓯᔾᔪᑎᓂᑦ ᖃᐃᑦᑐᔪᖃᕐᐸᑦ ᐊᑐᐊᒐᕐᒧᓪᓗᓐᓃᑦ ᑐᕌᖓᔪᓂᑦ 
ᐊᑕᐅᓯᕐᒧᑦ ᐱᔾᔪᑎᖃᔾᔮᖏᑦᑐᖓ ᑭᓯᐊᓂᓕ ᑕᒪᒃᑯᐊ ᐃᖅᑲᓇᐃᔭᖅᑎᓪᓗᑕ ᐊᐱᖅᓱᕋᓱᖃᑦᑕᕆᐊᖃᖅᑐᒍᑦ ᑭᓱᑦ 
ᓵᑦᑎᓐᓃᑎᑕᐅᒻᒪᖔᑕ ᖃᐅᔨᒪᖏᑯᑦᑕ ᖃᐅᔨᓴᕆᐊᖃᕋᔭᖅᑕᕗᑦ ᐃᓕᓐᓂᐊᑲᓐᓂᕐᓗᒍᓗ.  
 
ᐊᐱᖅᓱᖃᑦᑕᕋᒪ ᐊᑐᐊᒐᑎᒍᑦ ᐃᓱᒪᓕᐅᕆᐊᖃᖅᑎᓪᓗᒋᑦ ᐅᕝᕙᓘᓐᓃᑦ ᑎᓕᓯᔾᔪᑎᐅᔪᓂᑦ ᓈᒻᒪᒋᓕᕈᒃᑯ ᑭᓯᐊᓂ 
ᐊᐱᖅᓱᕈᓐᓃᖃᑦᑕᕋᒪ ᑭᓯᐊᓂ ᐃᖅᑲᓇᐃᔭᖅᑎᑦ ᐊᖏᔪᖅᑲᐅᑏᑦ ᐊᑐᐊᒐᓕᐅᖅᓯᒪᑉᐸᑕ ᐃᓛ 
ᐊᑐᓕᖁᔭᓕᐅᖅᓯᒪᑉᐸᑕ ᐊᐱᖅᓱᕐᓗᒋᑦ ᑭᐅᔪᓐᓇᖏᑉᐸᑕ ᓱᓕ ᐱᓕᕆᔭᕆᐊᓖᑦ. 
 
ᑕᐃᒪᓐᓇ ᐅᑎᖅᑕᐃᓐᓇᐅᔭᖃᑦᑕᖅᑐᖓ ᑭᒍᓯᖃᖏᑦᑕᕌᖓᑕ ᐊᐱᖅᑯᑎᒋᔭᕐᓄᑦ ᐃᓕᒃᓯᓐᓄᑦ ᑭᐅᔪᓐᓇᕋᔭᖏᓐᓇᒪ 
ᒪᓕᒐᓕᐅᖅᑎᐅᖃᑎᒃᑲᓄᓪᓗ. 
 
ᑕᕝᕙ ᑕᐃᒪᓐᓇᐃᑦᑐᒥ ᐱᐅᓯᖃᖃᑦᑕᖅᓯᒪᕗᖓ ᐆᑦᑑᑎᖃᕐᓂᐊᕐᐳᖓ ᑎᓕᓯᔾᔪᑎᓕᐊᖑᓚᐅᖅᓯᒪᒻᒪ ᐅᕙᓐᓄᑦ 
ᑐᖏᓕᕋ ᐊᖏᖃᑎᒋᖏᑦᑐᒍᓗ ᓂᕈᐊᖅᑕᐅᓯᒪᔪᓂ ᐃᓱᒪᓕᐅᖅᑕᐅᓯᒪᔭᕆᐊᖃᓱᒋᖔᖅᑐᒍ 
ᐃᖅᑲᓴᐃᔭᖅᑎᐅᖏᑦᑐᓄᑦ ᑖᒃᓱᒪ ᑕᐃᒪᓐᓇᐃᑦᑕᕆᐊᖃᕋᓱᒋᖏᑦᑐᓂᐅ. 
 
ᐃᓱᒪᓕᐅᕈᑎᒋᓚᐅᖅᓯᒪᔭᕗᑦ ᐊᑕᐅᓯᕐᒧᑦ ᐃᓕᔭᐅᖁᓪᓗᒋᑦ ᐊᒡᓚᕝᕕᒃ ᑕᐃᓐᓇ ᐊᐅᓪᓚᖅᑐᓕᕆᓂᒧᑦ 
ᐋᖅᑭᓱᖅᑕᐅᖁᓪᓗᒋᑦ. ᑕᐃᒃᑯᐊ ᖃᖓᑦᑕᐅᑎᒃᓴᓕᐅᓚᐅᖅᑐ ᕿᑎᕐᒥᐅᓄᑦ, ᑭᕙᓪᓕᕐᒧᑦ ᕿᑭᖅᑖᓗᒻᒧᓪᓗ 
ᕕᓂᐸᐃᒃᒧᑦ ᐃᓕᔭᐅᔪᒪᓚᐅᕋᓗᐊᕐᒪᑦ. 
 
ᐊᖏᖃᑎᒋᓚᐅᖏᑎᐊᒻᒪᕆᑲᒃᑯ ᑖᓐᓇ ᐅᖃᐅᑎᓪᓗᒋᓪᓗ ᑖᓐᓇ ᐱᕐᔪᐊᕌᓘᒻᒪᑦ ᐃᓱᒪᓕᐅᕈᑎᐅᔪᑦ 
ᐃᖅᑲᓇᐃᔮᒃᓴᓪᓗ ᐅᑭᐅᑕᖅᑐᒥ ᒫᓂᑑᐸᒧᑦ ᓅᑦᑎᕆᐊᖃᓕᖅᑐᑎ ᐊᖏᖃᑎᒋᓚᐅᖏᓇᒃᑯ ᑕᒪᓐᓇ. 
ᑕᐃᒪᓐᓇᐃᑦᑐᒥᓪᓗ ᓴᖅᑭᑦᓯᔪᒪᓚᐅᓐᖏᓐᓇᒪ ᒥᓂᔅᑑᖃᑎᒋᔭᐅᓐᓄᑦ ᑮᓇᐅᔭᓕᕆᔨᒃᑯᓪᓗ ᑲᑎᒪᔨᖏᓐᓄᑦ 
ᐱᔾᔪᑎᒋᓪᓗᒍ ᒐᕙᒪᕗᑦ ᐃᖅᑲᓇᐃᔮᒃᓴᓂᒃ ᐅᑭᐅᑕᖅᑐᒦᑎᑦᑏᓐᓇᕈᒪᒻᒪᑕ. ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᓪᓗᑕ, 
ᖃᐅᔨᒪᓪᓗᒍ ᑕᒪᓐᓇ ᑎᓕᓚᐅᕐᑕᒃᑲ ᐃᖅᑲᓇᐃᔭᕐᑎᒃᑲ ᑕᐃᒪᓐᓇᐃᖁᓇᒋᑦ, ᒪᓕᔾᔮᖏᓐᓂᕋᕐᖢᒋᓪᓗ. ᐆᒃᑑᑎ ᑖᓐᓇ 
ᐊᑕᐅᓯᖅ. 
 
ᐃᓚᖏᓐᓂᓪᓕ ᐊᖏᖃᑎᖃᓐᖏᑦᑕᕌᖓᑦᑕ ᐅᕙᒍᓪᓖᓛᒃ  

ᒐᕙᒪᐅᒐᑦᑕ ᐊᖏᖃᑎᒌᓐᓂᒃᑯᑦ ᐊᐅᓚᓂᖃᕐᖢᑕ. ᐃᒪᓐᓇᓕ ᐅᖃᖃᑕᕐᑐᖓ ᐊᖏᖃᑎᒌᒍᑎᒋᔭᐅᔭᕆᐊᓕᒃ 
ᑲᑎᒪᕕᔾᔪᐊᑉ ᐃᓗᐊᓂ ᑮᓇᐅᔭᓕᕆᔨᒃᑯᑎᒍᓪᓘᓐᓃᑦ ᒥᓂᔅᑕᐃᓪᓘᓐᓃᑦ ᑲᑎᒪᔨᒃᑯᑦ. 
 
ᐊᖅᑯᓵᕐᑕᐅᓗᑎᒃ ᐊᖏᖅᑕᐅᖅᑳᕐᓗᑎᒃ ᑕᐃᒪᓐᓇ ᐊᑲᐅᓂᖅᐹᖑᓇᓱᕆᓪᓗᒍ ᓵᒃᑎᓐᓃᒃᑐᑦ ᒪᓕᓪᓗᒋᑦ. 
 
ᑕᕝᕙ ᑕᐃᒪᓐᓇ ᐱᐅᓯᖃᖃᑦᑕᕐᓯᒪᕗᖓ, ᐃᖅᑲᓇᐃᔮᕆᓪᓗᒍ ᑖᓐᓇ ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᒡᓗᒃᑳᖅ, ᓄᖅᑲᖓᑲᐃᓐᓇᕐᓂᐊᕐᑐᒍᑦ 15ᒥᓂᔅᒥᒃ.  
 
>>ᓄᖅᑲᑲᐃᓐᓇᖅᑐᑦ 15:01ᒥ ᐅᑎᖅᑐᑎᓪᓗ 15:22ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᓕᒐᓕᐅᖅᑎᖁᑎᒃᑲ ᖁᔭᓐᓇᒦᒃ ᐅᑎᕐᒥᒐᔅᓯ. ᑖᓐᓇ ᑲᔪᓯᓂᐊᖅᑐᖅ 
ᐊᐱᖅᓱᕐᓂᐊᕋᑖᖅᑕᓯ ᒥᓂᔅᑕᒥ. ᑕᕝᕙᓂ ᓄᖅᑲᖅᑲᐅᒐᑦᑕ ᑐᑐ ᐊᐱᖅᓱᖅᑎᓪᓗᒍ ᑲᔪᓯᒋᐊᕐᓂᐊᖅᑐᖅ 
ᐊᐱᖅᑯᑎᒃᓴᖃᒃᑲᓐᓂᖅᑲᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓯᕗᓕᖅᑎᑦᑎᐊᕙᐅᓂᕐᒧᑦ ᒥᓂᔅᑕᐅᒐᓗᐊᕈᕕᑦ ᑭᓲᒐᓗᐊᕈᕕᑦ 
ᓯᕗᓕᖅᑎᐅᑐᐊᕈᕕᑦ ᐊᖓᔪᖅᑳᕆᔭᐅᒍᕕᑦ ᐃᓕᓴᖅᓯᒍᓐᓇᕆᐊᖃᖅᑐᑎᑦ ᒪᑯᓂᐊ ᐃᒫᒃ 
ᐱᑦᑎᐊᑲᓐᓂᕈᓐᓇᒐᓛᓚᐅᖅᑐᒥᓂᐅᒐᓗᐊᑦ ᐃᒫᒃ ᐃᒫᓪᓘᓐᓃᒃ ᐱᙳᐊᖅᑐᒥᒃ ᕼᐊᑭᖅᑐᓄᑦ ᐃᒪᐃᓕᖓᓇᓲᖑᒻᒪᑦ 
ᐃᒪᐃᓕᖅᑲᐅᒍᒪᓕ ᑕᐃᒪ ᑕᐃᒪᖃᐃ ᒥᓂᔅᑕᐅᔪᖅ ᖃᐅᔨᓗᓂ ᑭᖑᒧᑦ ᖃᐅᔨᓯᒪᓕᕐᓗᓂ ᐄ, ᐊᓯᐊᒍᖔᖅ 
ᑲᒪᒋᒐᔭᙳᐊᖅᑕᒥᓂᕋᓗᐊᖓᑦ ᑕᐃᒪᓕ ᖃᐅᔨᒍᒪᔪᖓ ᐃᒫᒃ ᐊᓯᐊᒍᖔᖅ ᐊᔾᔨᒋᙱᑕᖓᓂᒃ 
ᑲᒪᒋᔪᓐᓇᕋᔭᓚᐅᕐᒪᖔᖅᐱᐅᒃ ᑕᐃᒪᙵᓂᒃ ᐱᒋᐊᓚᐅᖅᓯᒪᒐᕕᓂᒃ 2004-ᒥ ᐃᓚᖏᓐᓂᖅᑲᐃ 
ᐊᓯᐊᒎᕈᓐᓇᕐᓂᕈᕕᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᐅᑎᕐᓗᑕ ᑕᕝᕙᓂ 
ᐋᖅᑭᒃᓯᒪᓂᐅᔪᓂᒃ ᐊᐅᓚᓂᕆᔭᑦᑎᓐᓂ ᐊᔾᔨᒌᙱᑦᑐᓂᒃ ᐃᓱᒪᓕᐅᖃᑦᑕᕋᑦᑕ ᐱᓕᕆᐊᒃᑯᑦ ᑲᔾᑐᔨᓪᓗᑕ 
ᒥᓂᔅᑕᐅᔪᑎᒍᑦ ᐊᒻᒪᓗ ᐄ, ᐊᑲᐅᓂᖅᓴᒥᖅᑲᐃ ᐊᑲᐅᓂᖅᓴᐅᓗᒍᖃᐃ ᐱᔪᓐᓇᖅᑕᕆᔭᒥᓂᕆᔭᕋᓗᐊᕗᑦ. 
ᐊᔾᔨᒌᙱᑦᑐᓂ. ᐄ, ᑕᐃᒪ ᐃᖅᑲᖅᓴᕋᓱᒐᓗᐊᕋᒪ. 
 
ᐊᒻᒪᓗ ᕿᒥᕐᕈᔭᕆᐊᖃᕐᒥᔪᒍᑦ ᑕᒪᒃᑯᓂᖓ ᐊᑐᐊᒐᐅᔪᓂᒃ ᑭᐅᔭᐅᖃᑦᑕᓂᐊᕐᓗᑕ ᑕᖅᑲᒃᑯᓇᙵᑦ 
ᒪᓕᒐᓕᐅᖅᑎᐅᔪᓂᑦ ᐅᕝᕙᓘᓐᓃᑦ ᑲᑎᒪᔨᖃᓛᖑᔪᓂᑦ. ᑕᐃᒃᑯᐊ ᐊᑐᓕᖁᔭᐅᓯᒪᔪᑦ ᐋᖅᑭᒋᐊᖅᓯᔾᔪᑕᐅᔪᓐᓇᕐᓗᑎᑦ. 
ᐄ, ᑕᒪᒃᑯᑎᒎᓇ ᐱᓕᕆᐊᕆᔭᑦᑎᓐᓂ ᑕᒪᒃᑯᐊ ᐊᑐᓕᖁᔭᐅᕙᑦᑐᑦ ᐊᑲᐅᓯᕚᓪᓕᕈᑎᒃᓴᐅᒍᓐᓇᕐᒥᒻᒪᑕ ᒐᕙᒪᒃᑯᓐᓄᑦ.  
 
ᐅᕙᓐᓃᓐᓇᖅ ᐃᓱᒪᓕᐅᖅᐸᓐᖏᓐᓇᒪ, ᑭᓯᐊᓂ ᐃᓄᒋᐊᒃᑐᑕ ᐃᓱᒪᓕᐅᖃᑦᑕᕋᑦᑕ ᐊᒻᒪᓗ ᑕᒪᓐᓇ 
ᐊᑐᕋᓱᐊᖃᑦᑕᖅᑕᕋ ᑕᒪᒃᑯᓇᓐᖓᑦ ᐃᓱᒪᓗᕉᑎᒋᔭᑦᑎᓐᓂᑦ, ᐱᓗᐊᖅᑐᒥᒃ ᐃᓄᒐᓴᕐᓄᑦ ᐃᑉᐱᓇᕐᓂᖃᒻᒪᕆᑦᑎᓪᓗᒍ,  

ᖃᓄᕐᓗ ᐃᓱᒪᓕᐅᕈᑎᒋᒻᒪᖔᑦᑎᒍ.  
 
ᐄ, ᐱᔭᔅᓴᐅᒻᒪᑕ ᓱᓕ ᐊᒥᓱᑲᓪᓚᐅᔪᑦ ᑖᒃᑯᓇᓐᖓᑦ ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ ᑲᑎᒪᓂᕐᒧᑦ. 
ᐱᒋᐊᖅᓴᕋᐃᓐᓂᖅᓴᐅᓂᖅᑲᑕ ᐊᑲᐅᓂᖅᓴᐅᒐᔭᖅᑐᑦ. 
 
ᐊᒻᒪᓗ ᑕᒪᒃᑯᐊ ᐃᓱᒪᓕᐅᕈᑎᒋᓯᒪᔭᒃᑲ ᐅᕙᖓ ᐋᖅᑭᒃᓯᒪᒐᒃᑭᑦ. 
 
ᐃᒃᓯᕙᐅᑕᖅ: ᑐᑐ, ᓱᓕᕙ? 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᖏᖅᑐᖃᕋᐃᒻᒪᑦ ᐃᒫᒃ ᐃᕝᕕᓘᓐᓃᑦ ᐊᖏᕈᕕᑦ, ᑖᒃᑯᐊ 
ᐊᖏᔪᖅᑲᐅᑎᑎᓪᓘᓐᓃᑦ ᐱᓕᕆᕕᓐᓂ ᐃᓄᓐᓄᑦ ᑲᑐᔾᔨᖃᑎᒌᓄᑦ ᑎᒥᐅᔪᓄᑦ.  
 
ᖃᓄᐃᑦᑐᒥᒃ ᐊᑐᓲᖑᕕᓯ, ᐃᒪᐃᒐᔪᑉᐹᑦ ᑲᑐᔾᔨᖃᑎᒌᖑᔪᓄᑦ ᑲᑐᔾᔨᔪᓄᑦ ᐊᕐᕌᒍ ᐅᖓᑖᓄᑦ ᐅᑕᖅᑭᔭᕆᐊᖃᖅᐹᑦ 
ᑭᐅᔭᐅᓇᓱᓐᓂᐊᕐᓗᑎᑦ? 
 
ᖃᓄᖅ ᑕᒪᓐᓇ ᐃᓕᖅᑯᓯᕆᓲᕆᕕᓯᐅᒃ, ᐃᖅᑲᓇᐃᔭᖅᑎᓯᓗ ᐊᖏᖅᓯᒪᑦᑕᐅᑎᒋᓲᖑᕕᓯ ᓯᕗᓐᖓᒍᑦ 
ᐅᑕᖅᑭᑎᑦᑎᑐᐃᓐᓇᕐᓇᓯ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑖᓐᓇ ᑭᐅᓇᓱᒋᐊᖓ ᓇᓗᓇᖅᑐᖅ, ᓲᕐᓗ 
ᑲᖐᒋᓪᓗᒍ ᑕᕝᕙᓂ ᑕᖅᑭᓂᑦ 12ᓂᑦ ᑕᕝᕙᓃᓕᕋᒪ, ᑭᐅᓇᓱᐊᖃᑦᑕᕋᒪ ᐃᓱᒫᓗᒍᑕᐅᔪᓂᑦ ᑕᒪᒃᑯᓄᖓ 
ᑕᖅᑲᒃᑯᓄᖓᓘᓐᓃᑦ ᓈᒻᒪᓈᕋᓱᐊᖅᑐᒍ. 
 
ᐃᓛᓐᓂᒃᑯᓪᓗ ᐊᑯᓂᑲᓪᓚᐅᓲᖑᒻᒪᑕ ᖃᐅᔨᓴᕐᓂᐊᕐᓗᑎᑦ ᑖᒃᑯᓇᓐᖓᑦ ᐊᐱᖅᑯᑕᐅᔪᓂᑦ, ᑎᒥᐅᔪᓂᓪᓘᓐᓃᑦ. 
 
ᑖᓐᓇᖃᐃ ᒪᓕᒐᓕᐅᖅᑎ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲᑦ ᑭᐅᑦᑎᐊᕈᓐᓇᕐᓂᖅᓴᕆᓂᐊᖅᑕᕋᓗᐊᕋ, 
ᐊᔾᔨᒌᖃᑦᑕᓐᖏᒻᒪᑕ ᑕᒪᒃᑯᐊ ᖃᓄᐃᓗᕐᓂᐅᕋᐅᔪᑦ ᑲᒪᒋᔭᐅᔪᓪᓘᓐᓃᑦ. 
 
ᑖᓐᓇᖃᐃ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲᑦ ᖃᓄᐃᑦᑐᓪᓚᕆᓐᓂᑦ ᐅᖃᐅᓯᖃᕐᒪᖔᕐᒥ ᐊᑐᐊᒐᐅᔪᒥᒃ ᐃᓱᒪᒋᔭᒥᓂᒃ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ (ᑐᓵᔨᑎᒍᑦ): ᐊᐱᖅᑯᑎᒃᑲᓐᓂᐅᓂᐊᓐᖏᑉᐸᑦ ᓈᓴᖅᑕᐅᓗᓂ. ᐅᖃᐅᓯᖃᖅᑐᖓ ᑕᒪᒃᑯᓂᓐᖓ ᐃᓐᓇᑐᖃᐅᔪᑦ 
ᐊᖏᕐᕋᕆᔭᖏᓐᓂᑦ ᓇᔪᖅᐸᑦᑕᖏᓐᓂᑦ. ᐊᖏᖅᓯᒪᔪᖃᕋᓗᐊᖅᑐᖓ ᐋᓐᓂᐊᖅᑐᓕᕆᔨᒃᑯᓐᓂᑦ 
ᑐᖏᓕᕆᔭᐅᓚᐅᖅᓯᒪᔪᒧᑦ. ᑕᐃᒃᑯᐊᓕ ᐊᖏᔪᖅᑲᐅᑕᐅᔪᑦ ᐊᖏᖃᑦᑕᖅᓯᒪᔪᒥᓂᐅᒐᓗᐊᖅᑐᑕ ᐊᕐᕌᒎᑉ 
ᐅᖓᑖᓃᓕᖅᑐᖅ ᑕᐃᒃᑯᓗ ᓱᓕ ᐅᑕᖅᑭᓪᓗᑎᑦ. 

ᑖᒃᑯᐊ ᑐᓂᔭᐅᓯᒪᓗᑎᑦ ᒥᓂᔅᑕᐅᔪᒧᑦ ᑕᐃᒫᒃ, ᑭᐅᔭᐅᒍᓐᓇᕐᓗᑎᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓇᑉᐸᕆᓂᐊᖅᑳ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᓪᓗᑐᐃᓐᓇᐅᓚᐅᖅᑐᒥ ᐱᓚᐅᕋᒃᑭᑦ, 
ᑎᑎᖅᑲᐅᔪᓂᑦ ᐱᓚᐅᕋᒪ ᐅᖃᐅᓯᕆᔭᖓᓄᑦ. ᑕᐃᒪᓐᖓᑦ ᑕᕝᕙᓃᓕᕋᒪ ᑖᒃᑯᐊ ᐊᒃᓱᕈᕈᑕᐅᓗᐊᖃᑦᑕᖅᓯᒪᔪ. 
 
ᐊᒻᒪᓗ ᐅᖃᐅᓯᕆᔭᐅᓯᒪᓪᓗᓂ ᑲᑎᒪᑎᓪᓗᑕ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ, ᑖᒃᑯᐊ ᑲᒪᔨᐅᕙᑦᑐᑦ ᐃᓐᓇᒃᑯᕕᐅᔪᑦ 
ᖃᐅᔨᓴᕆᐊᖃᕋᑦᑎᒍ ᐃᑲᔪᖅᑐᐃᓂᕐᒧᓪᓗ ᖃᓄᖅ ᐱᔨᑦᑎᖃᑦᑕᕐᒪᖔᑕ ᑕᒪᒃᑯᓂᖓ ᐱᓯᒪᔭᑦᑎᓐᓂᑦ ᑕᒫᓂ 
ᓄᓇᕗᒻᒦᒃᑲᓗᐊᖅᑲᑕ ᓯᓚᑖᓂᓘᓐᓃᑦ ᑎᓕᓚᐅᖅᓯᒪᒐᒃᑭᑦ ᐃᖅᑲᓇᐃᔭᖅᑐᖁᑎᒃᑲ ᖃᐅᔨᓴᕆᐊᖁᓪᓗᒋᑦ ᑕᒪᒃᑯᓄᖓ 
ᐃᓪᓗᖁᑕᐅᔪᓄᑦ ᓄᓇᕗᒻᒥ ᐊᐅᓚᑕᐅᔪᓄᑦ ᖃᓄᐃᑦᑐᓂᒃ ᐱᑕᖃᕆᐊᖃᕐᒪᖔᑕ ᑮᓇᐅᔭᑎᒍᓪᓗ 
ᐃᑲᔪᖅᑐᖅᑕᐅᓂᒃᑯᑦ ᐃᓕᓐᓂᐊᑲᓐᓂᓂᒃᑰᑉᐸᑦ ᑮᓇᐅᔭᑎᒍᓪᓘᓐᓃᑦ ᑖᓐᓇ ᑲᔪᓯᓂᐊᖅᑐᖅ. 
 
ᑖᓐᓇᓗ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ ᑕᐃᒃᑯᐊ ᐊᖏᔪᖅᑲᐅᑕᐅᓚᐅᖅᑐᑦ ᑲᑎᒪᖃᑎᖃᖃᑦᑕᓚᐅᕐᖓᑕ 
ᐃᓐᓇᒃᑯᕕᐅᔪᒥᑦ ᐃᖅᑲᓇᐃᔭᖅᑎᐅᔪᖅ ᐸᓐᓂᖅᑑᒥᑦ ᐊᐅᓚᑦᑎᔨᖓ ᐅᕙᓂᑦᑕᐅᖅ ᐊᐅᓚᑦᑎᔨᒋᔭᖓ ᑲᒪᔨᐅᔪᖅ  
ᑕᐃᒃᑯᓄᖓ ᐱᔨᑦᑎᖅᑕᐅᔪᓄᑦ ᐅᖃᖃᑎᒌᖃᑦᑕᓚᐅᕐᒪᑕ ᑳᓐᑐᕌᓯᒪᔪᑑᓐᖏᑦᑐᑦ ᑭᓯᐊᓂᑦᑕᐅᖅ ᑕᐃᒃᑯᐊ 
ᐱᔨᑦᑎᖅᑎᐅᔪᑦ.  
 
ᑕᐃᒃᑯᐊ ᑎᑎᖅᑲᑦ ᐱᓚᐅᖅᑕᒃᑲ ᐅᓪᓗᑐᐃᓐᓇᕐᒥᑦ ᐅᓪᓗᒥᒧᑦ ᑎᑭᓯᒪᓐᖏᑦᑐᑦ ᑭᐅᓯᒪᓐᖏᓪᓗᑕᐅᓐᖏᑦᑐᖅ 
ᑭᓯᐊᓂᓕ ᑭᐅᓯᒪᔪᒍᑦ ᑲᑎᒪᖃᑎᒌᖃᑦᑕᖅᓯᒪᔪᑦ ᐃᖅᑲᓇᐃᔭᖅᑏᑦ ᑕᒪᒃᑯᐊ ᐋᖅᑭᒐᓱᓪᓗᒋᑦ ᐃᓱᒫᓘᑕᐅᔪᑦ 
ᐃᓐᓇᑐᖃᐅᔪᓄᑦ ᐃᓕᓐᓂᐊᒃᑲᓐᓂᓂᕐᒧᑦ ᐊᑦᑐᐃᓂᖃᕈᓐᓇᓂᕐᒧᓪᓗ. 
 
ᑕᒪᓐᓇᓗ ᓴᖅᑭᑕᐅᒻᒪᑦ ᓅᕕᕝᕙᒥᖃᐃ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᒫᔅᓯᒥᓘᓐᓃᑦ ᐊᕙᓂᐅᓚᐅᖅᓯᒪᔪᖅ 
ᑎᓕᔭᐅᓚᐅᖅᓯᒪᒻᒪᑕ ᑖᔅᓱᒧᖓ ᐊᕐᕌᒍᔅᓰᓚᐅᓐᖏᑦᑐᒍᑦ. ᑕᐃᒪᓗ ᒫᓐᓇᐅᔪᖅ ᑭᐅᕙᓪᓕᐊᓇᓱᐊᕐᒥᔪᖓ 
ᐊᐅᓚᑦᑎᔨᒧᑦ ᑎᑎᖅᑲᐅᓯᐊᓚᐅᕋᒪ. 
 
ᐊᒻᒪᓗ ᒪᓕᒐᓕᐅᖅᑎᓕᒫᑦ ᐊᑦᑎᖏᓐᓂᑦ ᐱᔪᐃᓐᓇᐅᓚᐅᕆᓪᓗᑎᒃ ᐊᒻᒪᓗ ᖃᖓᒃᑯᑦ ᐱᓚᐅᕐᒥᔪᑦ ᖃᖓᒃᑯᑦ 
ᑲᑎᒪᓛᕐᒪᖔᑕ ᐱᒋᐊᖅᐸᓪᓕᐊᓇᓱᓐᓂᐊᖅᑐᑦ ᑕᒪᒃᑯᓂᖓ ᐊᑲᐅᓐᖏᓕᐅᕈᑎᐅᔪᓂᑦ ᓴᖅᑭᑕᐅᓯᒪᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓪᓘᒃᑲᖅ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᐸᓪᓕᐊᓕᕋᓗᐊᖅᑐᖓ.  

ᒥᓂᔅᑕ ᐊᐱᕆᔪᒪᓪᓗᒍ ᐅᖃᐅᓯᕐᖓᐅᑎᒋᖅᑲᐅᔭᕐᓂᑦ ᐱᓕᕆᖃᑎᒌᒋᐊᖃᕐᓂᖏᓐᓂᑦ ᓄᓇᕗᒻᒥᐅᓕᒫᑦ 
ᐃᑲᔪᖅᑕᐅᓂᐊᕐᒪᑕ. 
 
ᐃᓱᒪᒋᓪᓗᒋᑦ ᑕᒪᒃᑯᐊ ᐅᖃᐅᓯᕆᔭᐅᔪᑦ ᐊᒻᒪᓗ ᒐᕙᒪᒃᑯᑦ ᖃᓄᐃᑦᑑᓂᖔᓂᑦ ᐊᖏᖃᑎᒌᔅᓯᒪᓂᑦᑎᓐᓂᑦ. 
ᐊᐱᕆᒍᒪᓕᕋᒃᑯ ᖃᓄᖅ ᐱᓕᕆᖃᑎᖃᕐᒪᖔᖅ ᒥᓂᔅᑕᐅᖃᑎᖏᓐᓂᑦ ᐊᒻᒪᓗ ᓱᑯᑦᑎᐊᓂ ᖃᓄᐃᓕᖓᒻᒪᖔᕐᒥ 
ᓇᓗᓇᐃᕋᔭᕐᒪᖔᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᐅᓯᕐᖓᐅᑎᓐᓂᑦ 
ᐅᖃᖅᑲᐅᒻᒥᔪᖓ ᖃᓄᐃᓕᐅᕈᓯᒋᖃᑦᑕᑕᕐᓂᑦ ᖃᓄᖅ ᐱᓕᕆᓇᓱᐊᕐᓂᕆᕙᑦᑕᓐᓂᒃ ᐃᓱᒪᓕᐅᕐᓂᕐᒧᑦ.  
 
ᓂᕈᐊᖅᑕᐅᓚᐅᖅᓯᒪᒐᒪ ᐊᒻᒪᓗ ᑕᐃᒃᑯᐊ ᐊᑦᑎᖅᓱᕈᑕᐅᕙᑦᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑖᒃᑯᐊᑦᑕᐅᖅ 
ᒪᓕᒐᓕᐅᖅᑎᐅᖃᑎᒋᔭᒃᑲ, ᐃᓛᒃ ᒥᓂᔅᑕᐅᖃᑎᒋᔭᒃᑲ ᐊᐱᖅᓱᓲᕆᒻᒥᒐᒃᑭᑦ ᐅᕙᖓᑦᑕᐅᖅ ᐃᒫᒃ 
ᑐᑭᓯᐅᒪᑦᑎᐊᖅᑐᖓ ᐃᓱᒪᓕᐅᖃᑦᑕᖅᑐᖓ. ᐄ, ᐊᖏᖃᑎᒋᔭᐅᖏᓐᓇᖏᒃᑲᓗᐊᕐᒥᔪᖓ, 
ᐊᖏᖃᑎᖃᐃᓐᓇᖏᒻᒥᔪᖓᑦᑕᐅᖅ ᑭᓯᐊᓂ ᐃᒫᒃ ᐊᐅᓚᓂᖃᕋᑦᑕ ᐊᑭᕋᖅᑑᑎᓐᖏᑦᑐᑕ ᑖᒃᑯᐊ ᒥᓂᔅᑕᐅᔪᑦ. 
 
ᑭᓯᐊᓂ ᐅᖃᖃᑎᒌᑎᓪᓗᑕ ᐱᒻᒪᕆᐅᕗᖅ ᑕᐃᒪ ᐃᒫᒃ ᐊᐱᖅᓱᖃᑦᑕᕐᓗᓂ ᐱᒡᒐᓇᖅᑑᒐᓗᐊᓂᑦ 
ᐊᔪᕐᓇᖅᑑᔮᖅᑑᒐᓗᐊᓄᑦ ᐃᓱᒪᒍᒪᓪᓗᖓᓗ ᐊᑐᐃᓐᓇᐅᑎᑦᑎᓪᓗᖓᓗ ᓄᓇᕗᒻᓂᒥᐅᑕᐅᔪᓪᓗ ᒥᑭᓂᖅᓴᓂᑦ 
ᓂᕆᐅᒃᑲᔭᖅᐸᓪᓚᐃᓐᖏᑦᑐᑦ ᐅᕙᓐᓂᒃ ᑕᐃᒫᓪᓗ ᒪᓕᒋᐊᖃᕐᑎᑉᐸᒃᑲᒪ ᐅᕙᓐᓂᒃ ᐱᓕᕆᓇᓱᒃᑐᖓ.  
 
ᐊᒻᒪ ᑕᒪᒃᑯᐊ ᐱᔭᕆᐊᑭᑦᑐᑯᓘᖏᓐᓇᓐᖏᑦᑐᖅ ᑭᓯᐊᓂ ᐊᑭᕋᕐᑑᑎᓐᖏᓂᒃᑎᓐᓄᑦ ᑕᒪᒃᑯᐊ 
ᐱᓕᕆᐊᕆᔾᔪᑎᒋᕙᒃᑕᕗᑦ ᐱᔭᕆᐊᑭᓪᓕᑎᒃᑲᓐᓂᕈᑕᐅᔪᓐᓇᕐᐸᒻᒪᑕ. ᐊᔾᔨᐅᒐᓂᓗ ᑕᒫᓂ ᐃᒫᒃ 
ᐊᑭᕋᕐᑑᑎᓐᖏᓂᒃᑎᓐᓄᑦ, ᑭᓯᐊᓂᓕ ᐱᓇᓱᐊᕋᑦᑕ ᑭᓱᑦ ᐱᐅᓂᖅᐸᐅᒻᒪᖔᑕ ᑕᒪᐅᖓ ᓄᓇᕗᒻᒥᐅᒧᑦ.  
 
ᑕᒪᓐᓇ ᒪᓕᒐᓱᐊᖃᑦᑕᕐᑕᒃᑲ, ᑖᒃᑯᐊ ᒪᓕᒐᓕᐅᕐᑎᐅᖃᑎᒃᑲ ᒥᓂᔅᑕᐅᖃᑎᒃᑲ ᐊᖏᖃᑎᒌᓐᓇᖏᑦᑕᕋᓗᐊᒃᑲ ᑭᓯᐊᓂ 
ᑕᒪᓐᓇ ᐊᑐᖃᑦᑕᕐᑕᕗᑦ. ᓄᓇᕗᒻᒧᓪᓗ ᐱᐅᓛᖑᓪᓗᓂ, ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᖑᓪᓕᖅᐹᖅ ᒫᓐᓇ. ᑕᐃᒪ ᐱᓕᕆᖅᑲᐅᒐᒪᐃᓛᒃ ᒥᓂᔅᑕᐅᖃᑎᓐᓄᑦ 
ᑕᐃᒪᓕ ᓇᓗᓇᐃᕐᓯᒐᔭᕐᐱᑦ ᐅᕙᒍᑦ ᒪᓕᒐᓕᐅᕐᑎᑐᐃᓐᓇᐅᓪᓗᑕ ᖃᓄᖅ ᐱᓕᕆᖃᑎᖃᖅᑑᑎᒋᕕᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑐᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔮᕆᔭᕋ ᐃᒫᒃ 
ᐊᔪᓐᖏᑦᑎᐊᕐᓗᖓ ᐱᓇᓱᖃᑎᒋᖃᑦᑕᕐᑕᕋ ᒪᑯᓄᖓ ᒪᓕᒐᓕᐅᕐᑎᐅᖃᑎᓐᓄᑦ. ᐊᒻᒪᓗ ᑭᐅᓇᓱᐊᕐᑕᐃᓐᓇᕆᕙᒃᑐᒋᑦ  
ᐊᐱᖅᑯᑕᐅᔪᑦ ᑕᕝᕙᓂ ᒪᓕᒐᓕᐅᕐᕕᒻᒥ, ᖃᖓᑐᐃᓐᓇᖅ ᑭᐅᓇᓱᒃᐸᒃᑐᒋᓪᓗ ᐊᐱᖅᑯᑎᒋᔭᐅᔪᑦ ᐅᕙᓐᓄᑦ ᐊᒻᒪᓗ 
ᐊᖏᕈᑎᒋᔭᒃᑲ ᑲᔪᓯᑎᑦᑎᐊᕋᓱᒃᐸᒃᑐᒋᑦ.  
 
ᓯᓚᑖᓂᓗ ᖃᓄᐃᓕᐅᕋᓱᒃᐸᓐᖏᑦᑐᖓ, ᓈᓚᒍᓐᓇᕋᓱᒋᐊᖃᕋᒪ ᐃᓕᑦᓯ ᐊᐱᖅᑯᑎᒋᔭᖏᓐᓂᒃ ᑕᒪᒃᑯᐊᓗ 
ᐊᐱᖅᑯᑎᒋᔭᓯ ᑲᒪᒋᑦᓯᐊᕋᓱᓪᓗᒋᑦ ᒪᓕᒐᓕᐅᕐᕕᒻᒥ ᑲᑎᒪᓂᕆᔭᕗᑦ ᐱᔭᕇᕐᓯᒪᓕᖅᑲᑦ ᑐᑭᓯᓇᓱᐊᕐᑐᖓ. 
 
ᑭᓯᐊᓂ ᐅᐸᒐᒃᓴᐅᒐᒪ ᖃᖓᑐᐃᓐᓇᖅ ᖃᐅᔨᒪᓪᓗᓯᓗ ᐅᖄᓚᕕᐅᔪᓐᓇᕐᑐᖓᓗ ᖃᖓᑐᐃᓐᓇᖅ 
ᐅᕙᓃᓐᖏᒃᑲᓗᐊᕈᒪ ᐅᖅᓱᖅᑑᕐᒦᒃᐸᒃᑐᖓ ᒪᓕᒐᓕᐅᕐᕕᒻᒥᐅᒐᓗᐊᖅᑲᑦ ᐊᒻᒪᓗ ᑲᑎᒪᔨᕋᓛᓄᑦ. 
 
ᑖᒃᑯᐊ ᐊᖏᖅᓯᒪᔭᒃᑲ ᑕᐃᒪᐃᓕᖓᑐᐃᓐᓇᐸᓐᖏᑕᒃᑲ. ᑕᐃᒃᑯ ᐊᖏᕈᑎᒋᓯᒪᔭᒃᑲ ᑭᖑᓪᓕᖅᐹᒥ 
ᑕᐃᒪᐃᓕᐅᖃᑦᑕᕐᓯᒪᔪᖓ, ᑕᕝᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑐᓴᐅᓴᕐᓯᒍᓐᓇᕋᑖᕋᕕᑦ, ᖁᔭᓐᓇᒦᒃ ᐊᓚᕋᓚᒃ ᑲᔪᓯᑎᑕᐅᓐᖏᓐᓂᕐᓂ, 
ᒪᓕᒐᓕᐅᕐᑏᑦ ᐊᐱᕆᔪᒪᔭᒃᑲ ᖄᖐᓐᓇᐃᓯᒪᓐᖏᒃᑲᓗᐊᕐᒪᖔᕐᒪ ᒪᓕᒐᓕᐅᕐᑎᒥᒃ, ᖄᖐᓐᓇᐃᓯᒪᓐᓂᕈᒪ 
ᐃᓵᒃᓯᒪᔪᖃᕐᓂᐊᖅᑯᖅ. ᒫᓐᓇ ᑲᔪᓯᒋᐊᕈᓐᓇᕐᓯᒻᒥᔪᖅ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᖁᔭᓐᓇᒦᓪᓗ ᓕᐅᓇ ᑕᐅᑐᒃᑲᒃᑭᑦ. ᑖᒃᑯᐊᓴᐃᓐᓇᐃᑦ ᓲᕐᓗ ᑐᓵᔭᕗᑦ 
ᐊᕐᕌᓂᓂᒃ, ᐃᓛᒃ ᐅᑭᐅᖅ ᐱᓗᐊᕐᑐᒥᒃ. ᐊᐱᖅᑯᓯᕆᔪᒪᔭᒃᑲ, ᑖᒃᑯᐊ ᐅᖃᐅᓯᕆᓗᐊᓐᖑᐊᖃᑦᑕᓚᐅᕋᑦᑎᒍ ᑕᕆᐅᑉ 
ᐊᑭᐊᓂ ᓇᔭᓐᖑᐊᑦ ᑕᒪᐅᖓ ᓄᓇᕗᒻᒧᑦ ᑎᑭᑎᑕᐅᓯᒪᔪᐃᑦ. ᐋᓐᓂᐊᓕᕈᑕᐅᖃᑦᑕᓚᐅᕐᒪᑕ ᑕᒪᒃᑯᓄᖓ 
ᓇᔭᓐᖑᐊᑐᖃᓄᑦ ᐃᓱᐊᕈᓐᓃᕈᑕᐅ, ᐊᑲᐅᓐᖏᓕᐅᕈᑕᐅᓕᖃᑦᑕᓚᐅᕐᒪᑕ ᓇᔭᓐᖑᐊᑐᖃᐃᑦ ᑕᒫᓂ ᓄᓇᕗᒥ. 
ᑮᓇᐅᔭᓕᐅᕐᓂᖏᓐᓄᑦ ᐊᓐᖑᑎᑲᐅᑎᒋᔫᔭᕐᓱᑎᒃ ᐊᒻᒪ ᐊᔾᔨᖏᓐᓂᒃ ᑮᓇᐅᔭᓕᐅᕐᓂᖏᓐᓄᓪᓗ ᐊᒻᒪᓗ 
ᐃᑲᔫᓯᐊᖏᓐᓂᒃ. ᑕᒪᒃᑯᓂᖓ ᐊᔾᔨᒋᔭᐅᒐᓚᑲᐅᑎᒋᓪᓗᑎᒃ ᐅᖃᐅᓯᕆᖃᑦᑕᓚᐅᕐᓯᒪᒐᑦᑎᒍ ᐊᒻᒪᓗ 
ᓇᓗᓇᐃᔭᐃᓚᐅᕐᓯᒪᒐᕕᑦ ᑕᒪᒃᑯᐊ ᑕᑯᓇᒃᑕᐅᓂᐊᕐᓂᕋᕐᖢᒋᑦ.  
 
ᐱᔾᔪᑎᖃᕐᖢᑎᑦ ᓇᔭᓐᖑᐊᑐᖃᐅᔪᐃᑦ ᐊᒻᒪᓗ ᐱᓕᕆᑦᑎᐊᓂᕐᔪᐊᖑᓪᓗᑎᒃ ᖃᐅᔨᒪᔭᖃᐅᕐᖢᑎᒡᓗ ᐃᓄᓐᓂᒃ. 
ᐃᕿᐊᓱᕈᔪᒃᑐᔭᖃᑦᑕᓕᓚᐅᕐᒪᑕ ᑮᓇᐅᔭᓕᐅᑦᓯᐊᖏᓐᓂᕋᕐᓂᖅ, ᑮᓇᐅᔭᓕᐅᑦᓯᐊᖏᓐᓂᑎᑦ ᓲᕐᓗ 
ᓴᓇᔪᑐᖃᐅᓂᕐᒧᓪᓗ. ᑕᒪᒃᑯᓄᖓ ᐊᓯᖏᓐᓄᑦ ᓴᓇᓕᓵᕐᑐᓄᑦ ᐊᖑᔭᐅᑲᐅᑎᒋᓪᓗᑎᒃ ᑮᓇᐅᔭᓕᐊᖏᑦ ᐊᑐᐊᖅᖢᒋᑦ.  
 
ᑕᒪᓐᓇᖃᐃ ᖃᓄᐃᓕᒋᐊᕐᓯᒪᓕᖅᑭᐅᒃ ᒫᓐᓇᒧᑦ ᑎᑭᒃᖢᒍ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᖓᓂ ᑭᖑᓪᓕᖅᐹᒥ 
ᑲᑎᒪᕕᔾᔪᐊᓚᐅᖅᓯᒪᒐᑦᑕ ᐋᓐᓂᐊᓯᐅᖅᑎᓴᖅᓯᐅᕐᓂᖅ ᐱᔾᔪᑎᒋᖃᑦᑕᓚᐅᖅᓯᒪᒐᑦᑎᒃᑯ ᓯᐊᓛᒃᑲ ᑎᓕᓯᒪᓕᖅᑕᒃᑲ 
ᐋᓐᓂᐊᓯᐅᖅᑏᑦ ᑲᓇᑕᒥᐅᑕᓂᑦ ᕿᓂᖃᑦᑕᓂᖅᓴᐅᖁᓪᓗᒋᑦ ᐊᒻᒪᓗ ᓄᓇᓕᓐᓂ. 
 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 
 

 

53

ᐸᐃᑉᐹᑎᒍᑦ ᐃᓛ ᐱᕙᓪᓕᐊᔪᒃᑯᑦ ᑕᑯᖃᑦᑕᖅᓯᒪᔪᔅᓴᐅᓕᖅᐳᑎᑦ ᑲᔪᖏᖅᓴᐅᑎᓂᑦ ᐋᓐᓂᐊᓯᐅᖅᑎᔅᓴᖅᓯᐅᕐᑐᓂᑦ 
ᐅᑭᐅᖅᑕᖅᑑᑉ ᐃᓗᐊᓂ. ᑕᐃᒃᑯᐊ ᑲᑐᔾᔨᖃᑎᒌᓃᓐᖔᖅᑐᑦ ᐋᓐᓂᐊᓯᐅᖅᑏᑦ ᐱᔾᔪᑎᒋᓪᓗᒋ. 
 
ᐃᖅᑲᓇᐃᔭᐃᓇᑐᔅᓴᓂᑦ ᕿᓂᖃᑦᑕᖅᑐᒍᑦ, ᑕᐃᒃᑯᐊᓗ ᑲᑐᔾᔨᖃᑎᒌᓃᓐᖔᖅᑐᑦ ᐋᓐᓂᐊᓯᐅᖅᑏᑦ 
ᐃᓇᖏᖅᓯᔨᐅᑲᐃᓐᓇᕐᓗᑎᑦ ᑎᑭᑲᐃᓐᓇᑐᐃᓐᓇᖃᑦᑕᖅᑐᑦ ᐊᑭᓕᖅᓱᖅᑕᐅᓂᖏᓪᓗ ᐊᔾᔨᒋᔭᐅᓐᖏᑭᓪᓗᑎᑦ 
ᑕᐃᒃᑯᓇᓐᖓᑦ ᓄᓇᓕᓐᓃᖏᓐᓇᖃᑦᑕᓂᐊᖅᑐᓂᑦ. 
 
ᐊᒻᒪᓗ ᐊᐃᑉᐸᖓ, ᕿᒥᕐᕈᓇᖁᓚᐅᕐᒥᔭᕋ ᐃᖅᑲᓇᐃᔭᖅᑎᓄᑦ ᑕᐃᒃᑯᐊ ᑕᕆᐅᑉ ᐊᑭᐊᓃᓐᖔᖅᑐᑦ ᐋᓐᓂᐊᓯᐅᖅᑏᑦ 
ᕿᓈᕆᔭᐅᖃᑦᑕᕐᓂᖏᑦ ᖃᐅᔨᓴᐃᖁᓚᐅᖅᑕᒃᑲ ᐃᖅᑲᓇᐃᔭᖅᑎᑦᑕ ᖃᓄᐃᓕᐅᖅᑕᐅᒃᑲᓐᓂᕈᓐᓇᕐᒪᖔ ᑕᒪᓐᓇ 
ᑲᔪᓯᓚᐅᓐᖏᓂᑦᑎᓐᓂ.  
 
ᐊᔅᓱᐊᓗᒃ ᑮᓇᐅᔭᖅᑐᕐᒪᑦ ᐃᓐᓄᐃᓇᓱᑦᑐᓂ ᐋᓐᓂᐊᓯᐅᖅᑎᓂ ᑕᕆᐅᑉ ᐊᑭᐊᓂᖔᖅᑐᓂᑦ ᑕᐃᒪ ᐃᖅᑲᓇᐃᔭᖅᑎᒃᑲ 
ᑎᓕᓚᐅᖅᑕᒃᑲ ᕿᓂᖃᑦᑕᖁᓪᓗᒋᑦ ᑲᓇᑕᐅᑉ ᐃᓗᐊᓂᖔᖅᑐᓂᑦ ᐊᒻᒪᓗ ᖃᐅᔨᓴᐃᓗᑎᑦ ᑲᓇᑕᐅᑉ ᓯᓚᑖᓂ 
ᑕᕆᐅᑉ ᐊᑭᐊᓂ ᐋᓐᓂᐊᓯᐅᖅᑎᔅᓴᖅᓯᐅᕈᓯᖏᓐᓂ ᑕᒪᓐᓇ ᑲᔪᓯᑎ ᑕᕆᐅᑉ ᐊᑭᐊᓃᓐᖔᖅᑐᑦ. 
 
ᑕᐃᒃᑯᐊ ᓄᖅᑲᖓᑎᑲᐃᓐᓇᓂᐊᖅᑕᕗᑦ ᕿᒥᕐᕈᓇᖅᑕᐅᓚᐅᓐᖏᓐᓂᖏᓐᓂ ᐊᒻᒪᓗ ᐃᓱᒫᓘᑎᒋᔭᐃᑦ ᑕᑯᓐᓇᕐᓗᒍ 
ᑖᒃᑯᐊ ᐱᖓᓱᓪᓗᐊᑕᐃᑦ ᐱᒋᐊᖅᑎᑕᐅᓂᐊᓕᖅᑐᑦ ᐃᓱᒫᓘᑎᒋᔭᐅᔪᑦ ᑕᐃᒃᑯᐊ ᐊᓂᒎᑎᒍᓐᓇᕐᓂᐊᕋᑦᑎᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓂᑦᑕᐅᖅ ᐊᐱᕆᓚᖓᓕᕐᒥᔪᖓ. ᑕᐃᒪ, ᐅᑭᐅᖅ ᐊᕐᕌᓂ, ᐊᕐᕌᓂ 
ᐅᖃᐅᓯᕆᖃᑦᑕᓕᓚᐅᖅᓯᒪᔭᕋ ᑕᒪᓐᓇ ᐊᑲᐅᓐᖏᓕᐅᕈᑕᐅᓗᐊᓐᖑᐊᖃᑦᑕᖅᑐᖅ ᓄᓇᓖᑦ ᑕᒫᓂ 
ᓄᓇᓕᕐᔪᐊᖑᓂᖅᓴᐃᑦ ᐊᒥᓱᖅᔪᐊᕋᓗᓐᓂ ᓈᒻᒪᓐᖏᓕᐅᕈᑎᖃᖃᑦᑕᓕᖅᑎᓪᓗᒋᑦ. 
 
ᐃᓄᐃᑦ ᐅᖃᕐᕕᔅᓴᖃᖃᑦᑕᕈᓐᓃᕐᒪᑕᓘᓐᓃᑦ. ᑕᒪᓐᓇ ᐱᔾᔪᑕᐅᓪᓗᓂ ᒐᕙᒪᒋᔭᕗᑦ ᐊᐅᓚᑕᐅᒋᐊᓕᓚᐅᖅᓯᒪᒻᒪᑕ 
ᐃᓕᓐᓂᐊᑎᑦᑎᒐᓛᒋᐊᖅᑐᑎᑦ ᑖᒃᑯᓂᖓ ᐅᖃᓪᓚᖃᑎᒋᔭᐅᒍᓐᓇᕋᔭᖅᑐᓂᑦ ᓈᒻᒪᓐᖏᓕᐅᕈᑎᖃᕐᑐᓄᑦ ᑕᒪᒃᑯᓄᖓ 
ᐃᒥᐊᓗᓗᐊᖃᑦᑕᓂᕐᒧᓘᓐᓃᑦ, ᓄᓕᐊᕇᓐᓂᒧᓪᓘᓐᓃᑦ ᐅᕝᕙᓘᓐᓃᑦ ᐅᔭᕋᒐᓱᐊᕐᓂᕐᒧᑦ ᓄᖅᑲᕈᒪᓕᖅᑐᐃᑦ. 
 
ᖃᓄᑐᐃᓐᓇᖅ ᐅᖃᓪᓚᖃᑎᖃᕈᒪᓲᖑᒻᒪᑕ ᑕᒪᒃᑯᓂᖓ ᐊᒻᒪᓗ ᒐᕙᒪᒃᑯᓐᓄᑦ ᒪᓂᒪᕝᕕᐅᒐᓗᐊᖅᑐᑎ ᑖᒃᑯᓂᖓ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓂᑦ. ᑕᕝᕙᓂ Social Services-ᑯᓐᓂ ᐱᓕᕆᔨᐅᔪᑦ ᑖᒃᑯᐊ 
ᐅᖃᖃᑎᖃᕈᓐᓇᓯᑎᑕᐅᓯᒪᒻᒪᑕ ᖃᐅᔨᒪᔨᐅᓪᓗᑎᓪᓗ ᐃᓕᓐᓂᐊᖅᓯᒪᓪᓗᑎᓪᓗᒎᖅ.  
 
ᑭᓯᐊᓂ ᓈᒻᒪᐅᑎᒍᓐᓇᖃᑦᑕᖏᓐᓂᖏᓐᓂ ᐊᒻᒪᓗ ᐃᓐᓄᑕᐅᔪᒪᖃᑦᑕᖏᓐᓂᖏᓐᓂ ᓇᓗᓇᐃᔭᐃᖃᑦᑕᖅᓱᑕ ᑕᕝᕙᓂ 
ᐃᓪᓗᒥ ᐅᖃᐅᓯᕆᖃᑦᑕᓚᐅᖅᓯᒪᒐᑦᑎᒍ. ᐋᖅᑭᒋᐊᖅᑕᐅᒋᐊᓂᐊᔅᓴᖓᓂ ᓂᕆᐅᓇᖅᓯᓪᓗᓂ 
ᐅᖃᐅᓯᕆᖃᑦᑕᓚᐅᕋᕕᐅᒃ ᑕᒪᓐᓇ ᐊᒻᒪᓗ ᑖᒃᑯᐊ ᒫᓐᓇᒧᑦ ᖃᐅᔨᒋᐊᖅᓯᒪᓪᓗᒋᑦ 
ᐃᓕᓐᓂᐊᕆᐊᖃᑦᑕᖅᑐᕕᓂᐅᓚᐅᖅᑐᑦ ᐊᒻᒪᓗ ᐸᐃᑉᐹᖅᑖᖅᑎᑕᐅᓪᓗᑎᑦ ᐅᖃᖃᑎᒌᓐᓂᕐᒧᑦ ᓱᕐᓗ counsellor-
ᖑᓂᕐᒧᑦ ᐊᔪᕈᓐᓃᖅᑎᑕᐅᓪᓗᑎᑦ. ᑕᐃᒃᑯᐊᓗ ᐃᖅᑲᓇᐃᔭᕐᕕᔅᓴᖃᕋᑎ ᐅᕝᕙᓘᓐᓃᑦ ᑳᓐᑐᕌᖅᑎᑕᐅᓯᒪᒐᑎᓪᓗ 
ᐃᒻᒪᖃ ᐃᑲᔪᕐᓗᐊᕈᓐᓇᓂᖅᓴᐅᓕᖅᑐᑦ ᓇᓗᓇᐃᒃᑯᑕᖃᓕᕋᒥ ᑕᐃᒪᐃᑦᑑᔪᓐᓇᓂᕐᒥᑦ. 
 
ᑕᒪᓐᓇ ᐋᖅᑭᒋᐊᕐᓂᐊᓚᐅᖅᓯᒪᓂᐊᕐᓂᕋᓚᐅᑕᐃᑦ ᒫᓐᓇᒧᑦ ᐅᕙᖓ ᑐᓵᔭᒃᑯᑦ ᓄᓇᑦᑎᓂᓪᓕ 
ᖃᓄᐃᓕᒋᐊᖅᓯᒪᓐᖏᑎᐊᒻᒪᕆᖅᑰᕐᒪᑦ ᓱᖁᑎᖅᓯᒪᔪᔭᓐᖏᑎᐊᕐᒪᑦ ᖃᓄᑭᐊᖅ ᑕᒪᓐᓇ 
ᖃᓄᐃᓕᐅᕆᐊᕈᑎᒋᒃᑲᓂᕐᓂᐊᖅᑭᐅᒃᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐃᒥᐊᓗᓗᐊᕐᓂᕐᒧᑦ 
ᐋᖓᔮᕐᓇᖅᑐᓕᕆᓂᕐᒧᓪᓗ ᐃᓅᓯᓕᕆᔩᑦ ᐊᖏᓚᐅᖅᑕᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ ᕿᒥᕐᕈᓇᒋᐊᕈᒪᓚᐅᖅᓯᒪᔪᖓ  
ᑕᐃᒪᑦᑐᑦ ᐱᔨᑦᑎᕈᑏᑦ ᓴᖅᑭᔮᖅᑎᑕᐅᖃᑦᑕᕐᒪᑕ ᓄᓇᓕᓐᓂ.  
 
ᐊᐳᖅᑕᐅᑎᒋᖃᑦᑕᖅᑕᕗᓂᓐᓇ ᖃᐅᔨᓴᐃᔭᕆᐊᖃᖅᑐᑕ ᓇᐅᒃᑯᑦ ᐃᑲᔫᓯᐊᖅᑖᖅᑎᑕᐅᒃᑲᓐᓂᕈᓐᓇᕐᒪᖔᑕ ᐃᓄᐃᑦ.  
ᐸᓂᖅᓰᕕᑦᑕᖃᖃᑦᑕᓚᐅᖅᓯᒪᔫᒐᓗᐊᖅ ᑕᒫᓂ ᐃᑲᔪᕐᕕᐅᓇᔭᖅᑐᒥᑦ ᐃᓚᖏᑦ ᐃᓄᓕᕆᔨᒃᑯᓐᓄᑦ 
ᐊᐅᓚᖅᑎᑕᐅᖃᑦᑕᓚᐅᖅᑐᑦ ᐃᓚᖏᓪᓗ ᕼᐋᒻᒪᓚᒃᑯᑦ ᐊᖅᑯᑎᒋᔭᐅᓪᓗᑎᒍ ᐱᐅᓇᔭᕋᓗᐊᕐᒪᖔᑦ. 
 
ᐊᖏᓚᐅᖅᓯᒪᔪᖓ ᒪᓕᒐᓕᐅᕐᕕᐅᑉ ᐃᓗᐊᓂ ᑕᒪᓐᓇ ᕿᒥᕐᕈᓇᒍᒪᓪᓗᒍ, ᑭᓐᖒᒪᔭᐅᒻᒪᑦ ᑕᒪᓐᓇ ᐱᔨᑦᑎᕈᑦ 
ᓄᓇᕗᑦ ᐃᓗᐊᓂ. ᑕᖅᑮᒃ ᒪᕐᕉᓕᖅᑑᒃ ᐊᑐᕈᒫᕐᓂᐊᖅᑐᖅ ᐊᖏᖅᑕᐅᑉᐸᑦ ᓯᕗᓪᓕᐅᔾᔭᐅᑎᓚᐅᖅᓯᒪᔭᕗᑦ ᑖᓐᓇ. 
 
ᐊᒻᒪᓗ ᑕᐃᒃᑯᐊ ᐱᔨᑦᑎᖅᑏᑦ ᐅᖃᓪᓚᖃᑎᒋᖅᑳᕈᒪᓂᐊᖅᑕᒃᑲ ᓇᐅᒃᑯᑦ ᐱᕚᓪᓕᖅᑎᑦᑎᔪᓐᓇᕐᒪᖔᑦᑕ 
ᑐᑭᓯᕕᒋᓇᓱᓪᓗᒋᑦ. ᒪᑯᐊ ᐊᐳᖅᑕᐅᑏᑦ ᐅᓄᖅᑐᕐᔪᐊᒻᒪᕆᐊᓘᖃᑦᑕᕐᒪᑕ ᓴᓇᕐᕈᑎᕗᑦ ᐊᑐᕆᐊᖃᕐᓂᖅᐹᓄᑦ 
ᓵᓐᖓᖁᒧᑦ ᑕᐃᒪᐃᓕᖓᔪᒍᑦ.  
 
ᒫᓐᓇ ᐅᓪᓗᒥᒧᑦ ᑎᑭᑦᑐᒍ ᐃᖅᑲᓇᐃᔭᖅᑎᕗᑦ ᑎᓕᔭᐅᓯᒪᔪᑦ ᕿᒥᕐᕈᓇᓯᒋᐊᖁᓪᓗᒋᑦ ᒪᕐᕉᒃ ᑕᖅᑮᒃ 
ᐊᓂᒍᖅᓯᒪᓕᕐᒪᑎᒃ ᐊᑐᕈᒫᕐᓂᐊᖅᑐᑦ ᐊᖏᖅᑕᐅᓚᐅᖅᑎᓪᓗᒋᑦ. ᐃᓕᔅᓯᓐᓄᑦ ᖃᐅᔨᔭᓐᓂᒃ 
ᐅᓂᒃᑲᐅᑎᖃᓛᕈᒪᔪᖓᐅᒐᓗᐊᖅ . 
 
ᑭᓯᐊᓂ ᐃᓘᓐᓇᖓ ᑕᑯᓐᓇᕐᓗᒍ ᐊᖏᖅᓯᒪᔪᖓ ᐊᒻᒪᓗ ᐱᕐᔪᐊᖑᓇᓱᒋᓪᓗᒋᑦ ᑕᒪᓐᓇ ᓄᓇᕗᒻᒥᐅᓄᑦ ᐋᖅᑭᓯᓂᑕ 
ᐅᖁᒪᐃᓐᓂᓂᐊᕐᓂᕐᒧᑦ ᑐᑭᒧᐊᕈᑎᔅᓴᓂᒃ. ᒫᓐᓇᒧᑦ ᑎᑭᑦᑐᒍ ᑐᑭᒧᐊᕈᑎᔅᓴᖃᔮᓐᖏᑦᑐᖅ 
ᐃᖅᑲᓇᐃᔭᖃᑎᒋᔭᕆᐊᖃᖅᑐᑎᖑᓗ ᓄᓇᓖᑦ ᐋᓐᓂᐊᖏᓐᓂᖅᓴᐅᓕᕈᓐᓇᕐᓂᐊᕐᖓᑕ.  
 
ᐃᓄᐃᑦ ᐋᓐᓂᐊᓕᕌᖓᑕ ᑭᓯᐊᓂ ᑲᒪᒋᔭᐅᓲᖑᒻᒪᑕ ᒫᓐᓇᐅᔪᖅ ᓄᓇᕗᓕᒫᒧᑦ ᐸᕐᓇᐅᑎᓂᒃ ᐊᑐᖅᑐᔅᓴᓂᒃ 
ᐱᑕᖃᓐᖏᑦᑐᒍᑦ ᐋᓐᓂᐊᖃᓐᖏᓂᖅᓴᐅᓕᕈᓐᓇᕐᓂᐊᕐᒪᑕ ᐃᓄᐃᑦ. ᑕᒪᓐᓇ ᐱᒋᐊᖅᑎᑕᐅᑉᐸᑦ ᐱᐅᓂᖅᓴᒧᑦ 
ᐊᔅᓱᐊᓗᒃ ᐊᑦᑐᐃᓂᖃᕋᔭᖅᑐᖅ, ᑭᓯᐊᓂᑦᑕᐅᖅ ᖃᐅᑐᐃᓐᓇᖅ ᓴᖅᑭᔾᔮᓐᖏᒥᒻᒪᑕ.  
 
ᑕᒪᒃᑯᐊ ᐱᕚᓪᓕᐅᑏᑦ ᒪᑦᑐᓯᕈᓗᑐᐃᓐᓇᕐᓗᒋᐅᔪᓐᓇᖏᒻᒥᒐᑦᑎᒍ. ᒫᓐᓇ ᓵᓐᖓᔪᒪᔪᖓ ᒪᑯᓄᖓ ᐃᖅᑲᓇᐃᔭᖅᑏᑦ 
ᓵᓐᖓᓂᖅᓴᐅᖁᓪᓗᒍ ᐊᑐᕆᐊᖃᕐᓂᖅᐹᓄᑦ ᐊᒻᒪᓗ ᐋᓐᓂᐊᖅᑖᖅᑕᐃᓕᒪᑎᑦᑎᓂᖅ ᓄᓇᕗᒻᒥᐅᓂᑦ. ᑕᐃᓐᓇᓗ 
ᐅᖁᒪᐃᓐᓂᓂᐊᕐᓂᕐᒧᑦ ᑐᑭᒧᐊᕈᑦ ᑖᓐᓇᐅᓇᔭᕆᓪᓗᓂ, ᑕᕝᕙᓐᖓᑦ ᓄᐃᓐᓇᔭᕐᒪᑦ ᑕᒪᒃᑯᐊ ᐊᑲᐅᓐᖏᓕᐅᕈᑎᐅᔪᐃᑦ 
ᓴᖅᑭᐸᑦᑐᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᓚᕋᓚᒃ. 
 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᑭᓕᖅᐸᓪᓕᐊᓕᖅᑰᕐᒪᑦ ᑕᒪᓐᓇ. ᑖᓐᓇᓕ ᓯᕗᓕᖅᑎᕗᑦ ᓲᕐᓗ 
ᐋᖅᑭᔅᓯᓯᒪᒻᒪᑦ ᑕᐃᒃᑯᓂᖓ justice committee-ᖑᔪᓂᑦ ᑕᒪᒃᑯᓄᖓ ᓄᓇᓖᑦ ᓈᒻᒪᓐᖏᓕᐅᕈᑎᖏᓐᓄᑦ ᓲᕐᓗ 
ᐃᖅᑲᖅᑐᐃᓂᕐᒨᓕᖓᔪᓂᑦ ᐋᖅᑭᔅᓯᒋᐊᕐᓂᕐᒨᓕᖓᔪᓂᑦ. 
 
ᓲᕐᓗ ᑖᓐᓇ ᐃᓚᒋᔭᐅᔫᔭᖅᑎᓪᓗᒍ ᐅᖃᖃᑎᒌᖃᑦᑕᕐᓂᒃᑯᑦ ᓲᕐᓗ ᓴᖅᑭᑎᑦᑎᓂᕐᒥᑦ ᓄᓇᓕᓐᓂᑦ ᑕᒪᓐᓇ 
ᐃᑲᔪᕐᓂᓕᒻᒪᕆᐊᓘᒻᒪᓪᓕ ᑖᒃᑯᐊ ᐋᖅᑭᑦᑕᐅᓯᒪᔪᑦ ᑲᑎᒪᔨᕋᓛᖑᔪᐃᑦ, ᓄᓇᑦᑎᓐᓂᓖᓛᒃ. 
ᓄᓇᑦᑎᓐᓄᑐᐃᓐᓇᐅᓐᖏᑦᑐᖅ ᐊᐱᖅᓱᕋᓗᐊᖅᑐᖓ. 
 
ᑭᓯᐊᓂ ᑖᒃᑯᐊ ᐃᓚᒌᑦᑑᔭᖅᑎᓪᓗᒋᑦ ᑕᐃᒪᓐᓇᐃᑦᑐᖅᑕᖃᖅᑎᓪᓗᒍ ᕿᑐᕐᖓᖃᑎᒌᖑᔪᐃᑦ 
ᐃᑯᒻᒪᐅᒥᔪᒻᒪᕆᐊᓘᓲᖑᓂᕋᖅᑕᐅᒻᒪᑕ ᐅᖃᓪᓚᖃᑎᒋᔭᔅᓴᖃᖅᑎᓪᓗᒍ ᑕᐃᒪᓐᓇ ᐋᖅᑭᒋᐊᕈᑎᔅᓴᓂᒃ. ᑭᓯᐊᓂ 
ᐆᒥᖓ ᓱᓕ ᑕᑯᓚᐅᖅᓯᒪᓐᖏᓐᓇᒪ ᑕᕝᕙᓐᖓᑦ department-ᖑᔪᒥᑦ ᐋᓐᓂᐊᖅᑕᐃᓕᑎᑦᑎᓂᕐᒧᑦ.  
 
ᓄᓇᓕᓐᓄᑦ ᐅᖃᓪᓚᖃᑎᖃᕆᐊᖅᑐᖅᑐᒥᑦ ᐃᓐᓇᕐᓂᓪᓘᓐᓃᑦ ᑕᒪᒃᑯᓄᖓᓘᓐᓃᑦ ᓯᕗᓕᖅᑎᒋᔭᐅᔪᓄᑦ ᓄᓇᓕᓐᓂᑦ 
ᖃᓄᖅᑑᕆᐊᒃᑲᓐᓂᖃᑎᒌᓐᓂᕐᒧᑦ ᑕᑯᓕᒪᓐᖏᓇᒃᑯᑦ. ᖃᓄᖅ ᑕᒪᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 
ᐅᖃᖃᑎᒌᓐᓂᕐᒧᑦ ᐱᔪᓐᓇᖅᑎᑕᐅᓯᒪᔪᑦ ᐅᕝᕙᓘᓐᓃᑦ ᖃᓄᖅ ᐃᓐᓇᐃᑦ ᖃᐅᔨᒪᔭᑐᖃᖏᑦ ᐃᓐᓇᑐᖃᐃᑦ 
ᐃᓕᖅᑯᓯᑐᖃᖏᑦ ᐃᓅᖃᑎᒌᑦᑎᐊᕐᓂᕐᒧᑦ ᕿᓂᖅᑕᐅᓯᒪᓐᖏᓗᐊᕋᓱᒋᒐᒃᑭᑦ. ᑕᒪᓐᓇᖃᐃᑦ ᐃᓱᒪᒋᓯᒪᓐᖏᑕᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᓚᖓᑦ ᐱᒋᐊᓕᓵᖅᑐᒍ ᑕᒪᓐᓇ 
ᒥᓂᔅᑕᐅᕝᕕᒋᔭᕋ, ᑲᑎᒪᖃᑎᒋᓚᐅᖅᓯᒪᔭᒃᑲ ᐃᒃᓯᕙᐅᑕᕆᔭᐅᔪᓕᒫᑦ ᐋᓐᓂᐊᖅᑕᐃᓕᒪᓕᕆᕐᒧᑦ ᑲᑎᒪᔨᕋᓛᓄᑦ 
ᓄᓇᕘᒥ, ᑕᐃᒃᑯᐊ ᕿᑭᖅᑖᓗᒻᒦᑦᑐᑦ ᑭᕙᓪᓗᕐᒥᓗ ᐊᒻᒪᓗ ᕿᑎᕐᒥᐅᓂ. ᑐᓴᕈᒪᓚᐅᖅᓯᒪᔭᒃᑲ ᑕᒪᒃᑯᐊ ᑲᑎᒪᔨᕋᓛᑦ 
ᐊᖏᓛᖑᑎᑕᖏᓐᓂᑦ ᓄᓇᖁᑎᖏᓐᓂ ᐊᒻᒪ ᐅᕙᒍᑦ ᐋᓐᓂᐊᖅᑐᓕᕆᔨᐅᓪᓗᑕ ᐱᓕᕆᔪᓐᓇᖅᑕᖏᓐᓂᑦ 
ᐱᓕᕆᐊᕆᔪᒪᔭᖏᓐᓂᑦ.  
 
ᑐᑭᓯᐊᔭᑎᒍᓪᓕ ᑕᑯᔪᒪᓚᐅᖅᑐᒍᑦ ᐃᓄᖁᑎᕗᑦ ᐋᓐᓂᐊᖅᑕᐃᓕᒪᑎᒋᐊᕈᒪᓪᓗᒋᑦ ᐊᒻᒪᓗ ᐱᓕᕆᐊᕆᓗᒋᑦ 
ᑲᑎᒪᔨᕋᓛᑦ ᐊᖏᓛᐅᑎᑕᖏᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓗᑕ ᖃᓄᖅ ᐊᑦᑐᐊᓂᖃᕐᒪᖔᑦᑕ ᓄᓇᓕᓐᓄᑦ 
ᑐᓴᐅᒪᔪᓐᓇᖁᓪᓗᑕ ᑕᖅᑲᒃᑯᓇᓐᖓᑦ ᐊᑐᖅᑐᖁᑎᕗᑦ ᑐᕌᖓᒋᐊᕈᓐᓇᖅᓯᖁᓪᓗᑎᒃᑯ ᐱᔭᕆᐊᖃᓐᓂᖅᐹᓄᑦ. 
 
ᐅᖃᓪᓚᖃᑎᒌᓐᓂᑎᒍᑦ ᑕᒪᒃᑯᐊ ᑲᑎᒪᔨᕋᓛᑦ ᑐᑭᓯᑲᐅᑎᒋᓚᐅᖅᑐᖓ ᐃᓚᖏᑦ ᓯᕗᒧᐊᖅᓯᒪᔪᒻᒪᕆᐅᒻᒪᑕ 
ᐊᓯᖏᓪᓗ, ᐊᒻᒪ ᐊᕐᕕᐊᑦ ᐆᑦᑑᑎᒋᓂᐊᖅᑕᕋ, ᑲᑎᒪᔨᕋᓛᑦ ᐱᓕᕆᔪᒻᒪᕆᐅᒻᒪᑕ ᓇᓗᓇᐃᖅᓯᔪᓐᓇᖅᑐᑎᑦ 
ᐊᖏᓛᖑᑎᑕᖏᓐᓂᑦ ᐊᒻᒪ ᐱᔭᕆᐊᖃᖅᑐᓂᑦ ᐊᒻᒪ ᐋᓐᓂᐊᖅᑐᓕᕆᔾᔪᑎᑦ ᐱᓕᕆᔪᒪᔭᖏᓐᓂᑦ. ᐊᓱᐊᓗ 
ᐱᓕᕆᔪᒻᒪᕆᐅᕗᑦ ᐃᖃᓗᑦᑑᑦᑎᐊᕐᒥ ᑲᑎᒪᔨᕋᓛᖏᑦ. ᑕᑯᔪᒪᓚᐅᖅᑐᖓ ᖃᓄᖅ ᐊᑐᕈᓐᓇᕐᒪᖔᑦᑕ ᑭᓱᓂᑦ 
ᐊᑐᖅᑐᖁᑎᒋᔭᑦᑎᓐᓂᑦ ᑕᐃᒪᓐᓇᓴᐃᓐᓇᖅ ᑎᒥᑕᖃᓕᖁᓪᓗᒍ ᓄᓇᓕᓕᒫᓂᑦ. ᑕᒪᑐᒨᓇ ᓄᓇᓕᓕᒫᑦ 
ᓇᓗᓇᐃᓯᓕᕋᔭᖅᐳᑦ ᐊᖏᓛᖁᑎᒋᔭᐅᔪᓂᑦ, ᐃᓱᒫᓘᑎᒋᔭᖏᑦ ᐊᒻᒪ ᐱᔭᕆᐊᖃᖅᑕᖏᑦ. 
 
ᑖᒃᑯᐊ ᒪᕐᕉᒃ ᓄᓇᓖᒃ ᓇᓗᓇᐃᕈᑎᒋᓚᐅᖅᐹᒃᑲ ᕿᒥᕐᕈᔪᓐᓇᖅᓯᓚᐅᖅᑐᖓ ᑐᑭᑖᕈᑎᖏᓐᓂᑦ 
ᑐᓴᕐᕕᒋᑦᑎᐊᕈᓐᓇᖅᓯᒪᓪᓗᒋᓪᓗ, ᓱᓕᓗ ᐅᖃᐅᓯᕆᓯᒪᖓᖏᑦ ᐱᓕᕆᐊᕆᕙᓪᓕᐊᕙᕗᑦ. ᐊᒻᒪᓗ 
ᑐᓴᕐᕕᒋᔭᕆᐊᖃᖅᐸᕗᑦ ᓄᓇᓕᓕᒫᑦ ᐃᓕᖅᑯᓯᓕᐅᕈᓐᓇᖅᓯᖁᓪᓗᑕ ᐃᓄᓕᒫᓄᐊᖓᔪᒥᒃ. ᑕᒪᑐᒨᓇᓗ 
ᐃᓕᖅᑯᓯᐅᒐᔭᖅᑐᒃᑯᑦ ᓄᐃᑎᑦᑎᔪᓐᓇᕐᓂᐊᖅᑑᖅᑐᒍᑦ ᓄᓇᕘᓕᒫᒧᐊᖓᔪᒥᒃ ᐸᕐᓇᐅᑎᒃᓴᒥᒃ 
ᐱᖃᓯᐅᔾᔭᐅᓯᒪᑦᑎᐊᕐᓗᑎᑦ ᓄᓇᓕᓕᒫᑦ ᓇᓗᓇᐃᖅᑕᐅᓂᐊᕐᒪᑕ ᐋᖅᑭᒋᐊᕈᑎᒃᓴᐃᑦ ᐃᓄᖁᑎᕗᑦ 
ᐋᓐᓂᐊᖃᑦᑕᐃᓕᒪᔪᓐᓇᖅᓯᓂᐊᕋᑦᑎᒍ. 
 
ᑮᓇᐅᔭᐃᑦ ᓇᓗᓇᐃᖅᑕᐅᓂᖏᑎᒍᑦ ᑕᕝᕙ ᐊᑕᐅᓯᖅ ᐊᖏᓛᖑᖃᑕᐅᑎᓚᐅᖅᑕᕋ ᐊᐅᓚᓂᒃᓴᒧᑦ ᐸᕐᓇᐅᑎᒥ, 
ᐱᔭᕆᐊᖃᖅᓯᒪᔪᑐᖃᐅᒋᓪᓗᒍᓗ ᐅᕙᖓ, ᓂᕆᐅᒋᓪᓗᒍᓗ ᑕᒪᑐᒨᓇ  

ᐃᓕᖅᑯᓯᐅᓂᐊᖅᑐᒃᑯᑦ ᐸᕐᓇᐅᑎᖃᕈᓐᓇᖅᓯᓂᐊᖅᑐᒍᑦ ᓄᓇᕘᓕᒫᒧᐊᖓᔪᒥᒃ ᓇᓗᓇᐃᖅᓯᔪᒥᒃ 
ᐊᖏᓛᖑᑎᑕᐅᔪᓂᑦ ᐃᓄᓕᕆᔨᒃᑯᑎᒍᑦ ᐊᓯᖏᑎᒍᓪᓗ. 
 
ᑕᒪᓐᓇ ᐱᒋᐊᖅᐸᓪᓕᐊᓯᒪᓕᖅᑐᖅ, ᓄᓇᕘᓕᒫᒧᐊᖓᔪᒥᓪᓗ ᑕᑯᓐᓇᕋᓱᒃᑕᕋ ᐊᒻᒪ ᑐᓴᕐᕕᒋᔭᐃᓐᓇᕈᒪᓪᓗᒋᑦ 
ᓄᓇᓕᓕᒫᑦ ᑕᒪᒃᑯᓂᖓᓕᒫᖅ. ᐄ, ᑕᒪᓐᓇ ᐱᒋᐊᖅᑎᓐᓂᐊᓕᖅᑕᕗᑦ ᑐᕌᖓᓗᓂ ᓄᓇᕘᓕᒫᒧᐊᖓᔪᒧᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᓕᖅᑯᓯᒃᓴᒥᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐊᐱᖅᑯᓯᒋᒃᑲᓐᓂᕈᒪᓪᓗᒍ ᐊᓯᖓᑦᑕᐅᖅ. 
 
ᑕᑯᑎᑦᑎᒃᑲᓐᓂᕈᒪᓪᓗᖓᓗ ᑖᒃᑯᐊᑦᑕᐃᓐᓇᐃᑦ ᐅᖃᖃᑎᒌᖃᑦᑕᕐᓂᕐᒧᑦ ᐃᓕᔭᐅᓯᒪᔪᑦ ᒐᕙᒪᒃᑯᓐᓄᑦ 
ᐃᑲᔪᕋᓱᐊᕐᓂᕐᒧᑦ ᕿᑐᕐᖓᕇᓂᑦ ᐃᓄᓐᓂᒃ ᖃᓄᑐᐃᓐᓇᖅ ᓈᒻᒪᓐᖏᓕᐅᕈᑎᖃᖅᑐᓂᑦ ᐋᖅᑭᑉᐹᓪᓕᕈᒪᓂᕐᒧᑦ  
ᓴᖅᑭᑎᓲᑦ ᐃᖕᒥᓂᒃ ᐊᒃᓱᕈᖅᓱᑎᑦ. ᐊᒃᓱᕈᖅᑐᐊᓘᓕᖃᑦᑕᕐᒪᑕ ᐃᓅᓯᕐᒥᓂ ᑲᓐᖑᓱᒍᓐᓃᖅᓱᑎᓪᓗ ᑕᐃᒪᐃᑦᑐᒥᒃ 
ᐅᖃᖃᑎᖃᕈᒪᓂᕐᒧᑦ, ᐅᖃᖃᑎᒃᓴᒥᓐᓂᒃ ᕿᓂᓕᓲᖑᒻᒪᑕ ᖃᓄᓕᒫᑦᑎᐊᖅ ᖃᐅᔨᒪᔪᐃᓐᓇᐅᔪᒍᑦ. 
 
ᑭᓯᐊᓂ ᓈᒻᒪᓐᖏᓕᐅᕈᑎᖃᖃᑦᑕᕐᒪᑕ ᑖᒃᑯᐊᑦᑕᐃᓐᓇᐃᑦ ᑕᕝᕙ ᐃᑲᔪᖅᑐᒃᓴᐅᓗᒋᑦ ᐃᓕᓯᒪᔭᕗᑦ ᐃᓄᐃᑦ. 
ᐊᑐᐊᒐᒃᓴᒥᓂᑦ ᒪᓕᒃᖢᑎᑦ ᑕᐃᒪᐃᒋᐊᖃᓲᖑᒻᒪᑕ, ᑖᒃᑯᐊᑦᑕᐃᓐᓇᐃᑦ ᑕᒡᒐ ᐃᑲᔪᖁᔨᓯᒪᓪᓗᒋᑦ ᐅᖃᖃᑎᒌᓐᓂᕐᒧᑦ 
ᐃᓕᓯᒪᔭᕗᑦ, ᑖᒃᑯᐊᑦᑕᐃᓐᓇᐃᑦ ᓯᖁᑦᑎᕆᖃᑦᑕᕐᒪᑕ ᐱᔮᖅᑯᑕᐅᓐᖏᑦᑐᒧᑦ ᐊᕕᑎᑦᑎᓪᓗᑎᑦ ᓄᓕᐊᕇᓐᓂ, 
ᐃᓚᒌᓂ.  
 
ᐱᑦᑎᐊᕈᑎᔪᓐᓃᕐᒪᑕ ᑖᒃᑯᐊ ᓄᓕᐊᕇᒃ, ᒪᒃᑯᒃᑐᐃᓪᓘᓐᓃᑦ ᓄᑕᕋᕐᒥᒃ ᐋᑕᐅᒐᒥᒃ, ᐅᐃᖓᓘᓐᓃᑦ ᐊᓂᑕᐅᓪᓗᓂ 
ᑕᒪᐅᓐᖓ ᓯᓚᒧᑦ ᐊᖏᕐᕋᕐᕕᒃᓴᒥᓪᓗ ᓄᓗᓇᐃᕐᕕᐅᒐᓂ ᐅᖃᓪᓚᖃᑎᒋᔭᐅᔪᓐᓇᕋᓂᓗ ᓈᕕᑕᐅᑐᐃᓐᓇᖅᖢᓂ 
ᓯᓚᒧᑦ ᑕᕝᕙᓐᖓᑦ ᐃᒡᓗᖅᔪᐊᕐᒥᑦ ᐅᑎᖁᔭᐅᔪᓐᓃᖅᖢᓂ ᑕᕝᕗᖓ. ᑕᒡᒐ ᑖᒃᑯᐊᒃᓴᐃᓐᓇᐃᑦ ᐋᖅᑭᒃᓱᖃᑎᒌᓐᓂᕐᒧᑦ 
ᓂᓪᓕᐊᔭᕆᐊᖃᖅᑐᑦ ᐊᕕᑎᑦᑎᓪᓗᑎ ᐊᒃᓱᐊᓗᒃ ᑕᐅᑐᑦᑕᐅᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐃᓄᑐᖃᓄᑦ 
ᓈᒻᒪᖏᓕᐅᕐᓂᖏᓐᓂ ᐊᑐᐊᒐᒃᓴᐃᑦ ᒪᓕᑦᑐᒋᑦ ᐱᔮᕆᖏᑦᑑᔭᖅᑑᒐᓗᐊᑦ ᐊᑐᐊᕆᐊᖃᕋᒥᔾᔪᑦ ᑕᐃᒪᐃᒻᒪᑕ. 
 
ᑕᒪᓐᓇ ᐋᖅᑭᒋᐊᕆᐊᖃᕐᓂᖓᓄᑦ ᐅᖃᐅᓯᕆᒃᑲᓐᓂᑐᐃᓐᓇᖅᑕᕋ ᐃᓱᒪᒋᔭᐅᓯᒪᒃᑲᓐᓂᕋᔭᕐᒪᖔᖅ ᐃᕝᕕᑦ 
department-ᒋᔭᖓᓄᑦ ᑕᑯᓐᓇᑕᐅᑲᓐᓂᕈᒫᓂᐊᓯᒪᖔᕐᓘᓐᓃᑦ ᑐᓴᖅᓯᒪᒻᒪᖔᖅᐱᑦ ᐅᕝᕙᓅᓐᓃᑦ ᐃᓱᒪᓯᒪᒻᒪᖔᐱᑦ 
ᑭᖑᓪᓕᕐᐹᒥ ᐊᐱᕆᔪᒪᔭᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᐊᓚᕋᓚᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᐃᓚᖏᑦ ᐊᐅᓚᔾᔭᑦᑕᐅᒋᐊᖅᓯᒪᔪᑦ 
ᐊᓚᕋᓚᐅᑉ ᐅᖃᐅᓯᕆᔭᖏᑦ. ᑖᒃᑯᐊ ᐃᓄᓕᕆᔩᑦ ᑲᒪᒋᔭᕆᐊᖃᖅᑕᖏᑦ ᓱᕈᓯᓕᕆᔩᓪᓗ ᐊᒻᒪᓗ ᐊᕐᓇᐃᑦ 
ᐱᑦᑎᐊᖅᑕᐅᖏᓐᓂᖏᑦ ᑕᒪᒃᑯᐊ ᐊᑦᑐᐊᖃᑎᒌᒻᒪᑕ ᓲᕐᓗ ᕿᓚᒃᓯᒪᖃᑎᒌᒻᒪᑕ ᐃᓛᒃᑯᖓᔪᒐᓗᐊᑦ ᐃᓘᓐᓇᓗᑎ 
ᑕᐃᒪᓐᓇ ᐋᖅᑭᒃᓯᒪᔪᐃᓐᓈᓘᖏᑦᑑᒐᓗᐊᑦ. 
 
ᑭᓯᐊᓂᓕ ᑕᒪᒃᑯᐊ ᐊᒃᓱᕈᓴᐅᑎᐅᔪᑦ ᐃᓱᒫᓘᑏᑦ ᓇᓗᓇᐃᖅᑕᐅᖃᑦᑕᓚᐅᖅᑐᑦ ᐃᓅᖃᑎᒌᑦᑎᐊᕐᓂᒃᑯᑦ ᔮᓐᓄᐊᕆᒥ 
ᑲᑎᒪᑎᓪᓗᒋᑦ ᐱᓕᕆᖃᑎᒋᔭᐅᓪᓗᑎ ᖁᓪᓕᖅ ᐊᕐᓇᐃᑦ ᑲᑐᔾᔨᖃᑎᒌᖏᑦ ᒪᓕᒐᓕᕆᔨᒃᑯᓪᓗ ᐱᓕᕆᔨᖏᑦ ᐊᒻᒪᓗ 
ᑲᑎᒪᔨᕋᓛᑦ ᐊᓯᖏᑦ. 
 
ᐊᔾᔨᒌᓂ ᐅᓂᒃᑳᓂ ᐱᑎᑕᐅᕋᑖᓚᐅᕋᒪ ᐱᓇᓱᐊᕈᓯᕆᕋᑖᖅᑕᑎᓐᓂ ᐃᒻᒪᖃ 72, 75-ᓗᑭᐊᖅ 
ᐊᑐᓕᖁᔭᓕᐊᕆᔭᐅᓯᒪᔪᑦ ᑕᐃᑲᖔᖅᓯᒪᔪᑦ. ᔮᓐᓄᐊᕆᒥ ᑲᑎᒪᓚᐅᖅᑎᓪᓗᒋᑦ 100 ᐅᖓᑖᓂᑐ.  

ᐊᕐᓇᐃᓗ ᐊᖑᑏᓪᓗ ᑲᑎᒪᑎᑕᐅᓚᐅᖅᓯᒪᒻᒪᑕ ᐊᑐᓕᖁᔭᓕᐊᒥᓐᓂ ᓴᖅᑭᑎᑦᑎᓪᓗᑎ ᑕᒪᒃᑯᓂᖓ ᑭᐅᓂᐊᕐᒪᑕ 
ᐊᑲᐅᖏᓕᐅᕈᑎᖃᖅᑎᓪᓗᒋᑦ ᐊᐃᑉᐸᕇᑦ ᕿᑐᖓᕇᓪᓗ ᑖᒃᑯᐊ ᑕᕝᕙ ᐊᑐᖅᑕᐅᓗᑎ ᑐᑭᒧᐊᖅᑎᑦᑎᔪᑕᐅᓂᐊᖅᑐᑦ.  
 
ᐊᑕᐅᑦᑎᑯᓪᓗ ᑐᓴᖅᓯᒪᒻᒥᒐᒪ ᐃᖅᑲᓴᐃᔭᖅᑎᓂ ᐃᓄᓕᕆᔨᐅᔪᓂ ᐃᑉᐱᒍᓱᒻᒪᑕᒎᖅ ᐱᓕᕆᔭᕆᐊᖃᖅᑕᖏᑦ. ᓲᕐᓗ 
ᑕᑎᓯᖅᑖᓘᓪᓗᑎ ᐱᓕᕆᐊᒃᓴᓕᒻᒪᕆᐊᓘᖃᑦᑕᕐᒪᑕ ᐃᖅᑲᓴᐃᔭᖅᑎᒃᑲ ᑎᓕᓚᐅᕐᒥᔭᒃᑲ ᑕᒪᑐᒥᖓ 
ᑭᐅᕙᓪᓕᐊᖁᓐᓗᒋᑦ ᖃᓄᐃᑦᑐᓂ ᐱᔨᑦᑎᕋᑦᑎᑎᒻᒪᖔᑕ ᑭᓯᐊᓂᓕ ᐱᔭᕇᕈᑦᑕ ᑕᑯᒍᒪᒐᔭᖅᑐᖓ ᑕᐃᒃᑯᐊ 
ᐱᔨᑦᓯᖅᑏᑦ ᓄᓇᕗᒻᒥᑕᓂ ᐱᐅᔫᔪᓂᑦ ᐱᔨᑦᑎᕋᕈᑎᖃᖁᓪᓗᒋᑦ, ᒪᓕᒃᓯᒪᒐᔭᕆᓪᓗᑎᓪᓗ ᖃᓄᐃᓐᓂᕆᔭᖓᓂ.  
 
ᒪᑐᐃᖓᑦᑎᐊᖅᑐᖓ ᑕᒪᑐᒧᖓ ᐱᓕᕆᕕᐅᔪᑦ ᐊᔾᔨᒌᖏᑦᑐᑦ ᐱᓕᕆᖃᑎᒋᓪᓗᒋᑦ ᐊᑕᐅᓯᖅ ᐱᓕᕆᕕᑐᐊᖑᖏᑦᑐᖅ 
ᐊᓯᖏᑦᑕᐅᖅ ᐱᓕᕆᖃᑎᒋᓗᒋ ᒪᒥᓴᕐᕖᑦ, ᓄᓇᓕᒻᒥ ᒐᕙᒪᐅᔪᑦ, ᐋᓐᓂᐊᕖᑦ ᑕᒪᒃᑯᐊᕈᓘᔭᐃᑦ ᐱᓕᕆᖃᑎᒋᓗᑎᒍ 
ᑕᐃᒪᓐᓇ ᑐᕌᒐᖃᖅᑰᕐᒪᑕ ᐊᑕᐅᓯᑦᑕᐃᓇᕐᒥ ᑭᐅᓇᓱᖁᓐᓗᒋ ᑕᒪᒃᑯᓂᖓ ᐃᓱᒫᓘᑎᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑖᓐᓇ ᐊᐱᖅᓱᕇᕐᒪᑦ ᐊᓯᐊᓅᕐᓗᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓐᖓᓱᑦᑎᑉᐸᕋ ᒥᓂᔅᑕ ᓵᑦᑎᓃᒻᒪᑦ ᐊᐱᖅᑯᑎᒋᒍᒪᔭᕋᓕ ᓯᕗᓪᓕᕐᐹᒥ 
ᒥᓂᔅᑖ ᐱᔾᔪᑎᖃᖅᑐᖅ ᐊᖏᕋᒧᑦ ᖃᓂᒃᓴᓂᖅᓴᐅᓗᑎ ᐃᓅᓯᖅᑕᐅᖃᑦᑕᖁᔨᓂᕐᒧᑦ ᐅᐸᓗᖓᐅᔭᐅᑎᑦ 
ᐱᔾᔪᑎᒋᓪᓗᒋᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᑐᓴᕋᓱᐊᕈᑎᒋᔭᐅᓚᐅᖅᓯᒪᒻᒪᑦ 
ᕼᐊᒻᒪᓚᐅᔪᓂ ᐊᒻᒪᓗᑦᑕᐅᖅ ᑎᒥᐅᔪᓂ ᓄᓇᓕᓐᓂ ᐅᑭᐊᒃᓵᖓᓂ 2004.  
 
ᐊᖏᖅᑕᐅᓯᒪᔫᔮᖅᑐᑕ ᓄᓇᕗᒻᒥᐅᑕᑎᒍᑦ ᐱᓂᐊᖅᑕᓯᐅᑯᐊ ᓚᐅᔪᔮᓚᐅᖅᓯᒪᒐᑦᑕ ᒪᕉᒃ ᑕᐃᒃᑯᐊ 
ᐃᑲᔪᖅᑕᐅᔾᔪᑎᒋᓂᐊᓚᐅᖅᓯᒪᔭᕗᑦ ᐃᓅᓯᓂᕐᒧᑦ ᐋᓐᓂᐊᕆᐊᖅᓯᒪᔪᓂᑦ ᓄᓇᕗᒻᒥ ᐱᖃᑦᑕᖁᓪᓗᒋᑦ 
ᒪᒥᓴᖅᑕᐅᔭᖅᑐᑦ ᑮᓇᐅᔭᓂᓪᓗ ᐊᑐᖏᓂᖅᓴᐅᖁᓪᓗᒋ ᓄᓇᕗᒥ ᐃᓅᓕᓴᖅᑕᐅᑉᐸᑕ ᐊᑐᓗᐊᖏᓐᓂᕆᔭᐅᔪᑦ 
ᓄᓇᕗᒥ ᐊᓯᖏᓐᓄᑦ ᐊᑐᖅᑕᐅᔪᓐᓇᕐᓂᐊᕐᒪᑕ ᓄᑖᓄ ᐊᐅᓚᔭᐃᑎᐅᒋᐊᖅᑐᓄᑦ. 
 
ᐊᐱᖅᑯᑎᒐᓕ ᑖᓐᓇ ᒥᓂᔅᑕᒧᑦ ᐅᖃᐅᓯᖃᖅᑲᐅᒻᒪ ᐊᒃᓱᕉᕋᓱᐊᕈᑎᓂ ᑕᑯᖃᖅᕝᑦᑕᖅᓯᒪᔭᖏᓐᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖓᓐᓂ ᒪᑯᐊᖏᓛ ᐊᑐᓕᖅᑎᑦᑎᓇᓱᑦᑎᓪᓗᒋᑦ ᑕᐃᒃᑯᓂᖓ ᐊᕐᕋᒍ 
ᐊᕝᕙᓗᐊᕐᓗ ᐅᖓᓯᓐᓂᖃᓕᖅᑐᖅ ᑕᐃᒪᓐᓇ ᐊᑐᓕᖁᔭᓕᐊᕆᔭᐅᔪᑦ ᑖᒃᑯᐊ ᓴᖅᑭᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᕐᕋᒥᒃ ᖃᓂᑦᓴᕐᓂᖅᓴᐅᓪᓗᑎᒃ 
ᐃᓅᓕᓴᕐᑕᐅᖃᑦᑕᕐᓂᐅᑉ ᒥᒃᓵᓄᑦ. ᐊᒃᓱᕈᕐᓇᕐᑐᑦ ᑕᐃᒃᑯᐊ ᐃᓗᐊᓐᖏᑦᑐᑦ ᓄᓇᕗᑦ. ᐊᔭᐅᕐᑐᖅᑕᐅᒐᑦᑕ 
ᐊᒃᓱᕉᓴᕈᑎᐊᓗᐃᑦ ᓄᓇᕗᒻᒥ ᓵᓐᖓᐃᓐᓇᐅᔭᕋᑦᑎᒍ ᖃᐅᑕᒫᑲᓴᒃ. ᒫᓐᓇᐅᔪᖅ ᐱᓕᕆᔾᔪᑎᒋᔭᕗᑦ ᒪᓕᒃᖢᒋᑦ. 
 
ᐃᓱᒫᓘᑎᒐᓖᓛᒃ ᖃᐅᔨᒪᑦᑎᐊᕆᐊᖃᕋᑦᑕ, ᐊᖏᕐᕋᒥ ᐃᓅᓕᓴᕐᑕᐅᖃᑦᑕᖁᔨᓂᕐᒥᑦ. ᒫᓐᓇ ᐱᔨᒃᓯᕐᑕᐅᔾᔪᑎᖏᑦ 
ᐊᖏᕐᕋᒥ ᓲᕐᓗ ᐃᓚᖏᑎᒍᑦ ᐱᐅᑦᑎᐊᕐᑐᖅ, ᐃᓚᖏᑎᒍᓪᓗ ᐱᐅᑦᑎᐊᖏᑦᑐᑦ ᐃᓚᖏᑦ.  
 
ᐃᓱᒫᓘᑎᒋᔭᕋᓕ ᐅᓇ, ᐃᓪᓗᒌᓕᕐᑎᑦᓯᒪᒐᒃᑭᑦ, ᐱᓕᕆᔾᔪᑏᑦ ᐊᒻᒪᓗ ᑮᓇᐅᔭᐃᑦ ᑭᐅᑎᓪᓗᒋᑦ 
ᐋᖅᑭᒃᓯᐊᕐᓯᒪᓐᖏᑦᑐᒥᒃ ᐱᑦᑎᐊᕐᓯᒪᓐᖏᑦᑐᒥᒃ ᐃᓕᓐᓂᐊᕐᑎᑦᓯᓂᖅ ᐱᓕᒻᒪᒃᓴᐃᓂᕐᓗ, ᑕᒪᒃᑯᐊ 
ᐱᔨᒃᓯᕈᑎᒋᖃᑦᑕᕐᑕᕗᑦ ᑳᓐᑐᓛᕐᓂᒃᑯᑦ ᐃᓕᓐᓂᐊᕐᑎᑕᐅᓪᓗᑎᒃ  

ᑮᓇᐅᔭᖃᕐᑎᑦᓯᓂᖅ ᐊᒻᒪᓗᒃᑕᐅᖅ ᐱᔨᒃᓯᕈᑎᖃᑦᓯᐊᕐᓂᖅ ᐱᓕᕆᔾᔪᑎᖃᑦᓯᐊᕐᓂᖅ ᒪᓕᒐᓂᒃ 
ᐊᖑᒻᒪᑎᔭᐅᑦᓯᐊᖁᓪᓗᒋᑦ.  
 
ᑖᓐᓇ ᐅᔾᔨᕈᓱᒃᓯᐊᕐᑐᖓ ᐱᓕᕆᓇᓱᒃᑐᕋ, ᐃᔨᒋᓇᓱᒃᑐᒍᑦ ᑐᓐᖓᕕᒃᑎᓐᓂᒃ ᐊᓯᖔᖏᓐᓂᒃ ᐱᓇᓱᓚᐅᓐᖏᓂᒃᑎᓐᓂ, 
ᑭᓯᐊᓂᓕ ᐊᖏᕐᕋᒧᑦ ᖃᓂᑦᓴᕐᓂᕐᓴᐅᓪᓗᑎᒃ ᐃᓅᓕᓴᕐᑕᐅᖃᑦᑕᖁᔨᓂᐅᑉ ᒥᒃᓵᓄᑦ. ᑖᒃᑯᐊ ᐅᑎᖅᑎᓐᓂᐊᕋᑦᑎᒍ 
ᓄᓇᕗᒻᒥᐅᓄᑦ ᐱᔨᒃᓯᕋᐅᑏᑦ ᐅᑎᖅᑎᓪᓗᑎᒍ. 
 
ᑭᓯᐊᓂ ᐊᖏᕐᕋᒧᑦ ᐃᓅᓕᓴᕐᑕᐅᓂᖅ ᐅᑎᖅᑎᓇᓱᐊᕐᓂᐅᖏᒻᒪᑦ ᑭᓯᐊᓂᓕ ᑭᓇᑐᐃᓐᓇᖅ ᐃᓅᓕᓴᕐᑕᐅᔪᓐᓇᕈᓂ 
ᐃᖃᓗᒃᑑᑦᑎᐊᕐᒥ ᑕᐃᒪ ᖃᓂᑦᓴᓂᕐᓴᐅᕗᖅ ᓄᓇᖓᓐᓂ. ᒪᑐᐃᖅᑕᐅᑎᓪᓗᒍ ᐋᓐᓂᐊᕖᑦ ᐊᒡᒍᑐᖅᓯᒪᓂᕐᓂ 
ᐱᖓᓱᓂ, ᐃᖃᓗᒃᑑᑦᑎᐊᕐᒥ ᐋᓐᓂᐊᕐᕕᒃᑖᕐᓯᒪᓕᕐᒪᑕ, ᑲᖏᖅᖠᓂᕐᒥᓗ ᑕᒫᓂᓗ ᐃᖃᓗᓐᓂ. 
 
ᐱᔨᒃᓯᕈᑏᑦ ᑕᐃᒃᑯᐊ ᐋᓐᓂᐊᕕᓐᓂ ᐱᔨᒃᓯᕈᑕᐅᔪᑦ ᐃᖃᓗᒃᑑᑦᑎᐊᕐᒥ ᐃᑦᒥᓐᑕᓐᒥᓗ ᔭᓗᓇᐃᕝᒥᓗ ᐱᔨᒃᓯᕈᑕᐅᔪᑦ 
ᐊᔾᔨᑐᐃᓐᓇᕆᓂᐊᕐᒪᒋᑦ. ᐃᓚᖓ ᑕᒪᔾᔭ, ᐊᒻᒪᓗ ᐱᖃᑖ. ᒐᕙᒪᒃᑯᑦ ᑐᓴᕐᑎᑦᓯᓚᐅᕐᒪᑕ ᐃᒡᓗᓕᒻᒥ ᒪᑐᐃᓐᓂᐊᕐᑐᒥᒃ, 
ᐅᖅᕼᐅᖅᑑᕐᒥᓗ ᐋᓐᓂᐊᕐᕕᒻᒥ. ᑖᒃᑯᐊᑦᑕᐅᖅ ᑕᕝᕙ ᐊᐅᓚᔾᔭᒃᑕᐅᒋᐊᓚᐅᕐᒥᔪᑦ ᒐᕙᒪᒃᑯᓐᓄᑦ. 
 
ᐊᒃᓱᕉᓴᐅᑏᑦ ᐃᓘᓐᓈᓗᖏᑦ ᒥᐊᓂᕆᔭᕆᐊᒃᓴᖅ ᐊᔭᐅᖅᑐᕈᑕᐅᔪᓪᓗ ᑕᐃᒃᑯᐊ ᐃᖅᑲᓇᐃᔮᕋ, ᐃᖅᑲᓇᐃᔭᕐᑎᒃᑲ 
ᐊᖅᑯᑎᒋᓗᒋᑦ, ᒪᓕᒐᓕᐅᕐᑎᐅᖃᑎᒃᑲᓗ. ᑖᒃᑯᐊ ᐊᐅᓚᔾᔭᐅᒃᑕᐅᔪᑦ ᒐᕙᒪᒃᑯᓐᓂᓐ ᐊᑐᖅᑕᐅᖃᑦᑕᖁᓪᓗᖏᑦ 
ᑭᓐᖒᒪᔭᐅᓂᖅᐹᒧᑦ.  
 
ᑕᒪᔾᔭ ᑕᕝᕙ ᐃᓪᓗᒌᓕᕐᑎᑦᓯᐊᕆᐊᒃᓴᖅ ᐱᔭᕐᓂᖏᑦᑐᕈᓘᒻᒪᑦ ᐃᖅᑲᓇᐃᔭᕐᑎᕗᑦ ᑕᐃᒪᐃᓕᐅᕐᑎᓐᓇᓱᒃᑲᓗᐊᕐᖢᑎᒍ 
ᓵᖓᔭᒃᑎᓐᓂ. ᑖᓐᓇ ᐊᑲᐅᓈᕐᑐᖅ ᐊᐅᓚᔾᔭᒋᐊᕐᑕᐅᓯᒪᔪᖅ, ᐱᐅᑦᓯᐊᕐᑐᖏᓛᖕ. ᓲᕐᓗ ᐅᑎᒧᑦ ᕿᕕᐊᓚᐅᕐᓗᑕ 
ᐃᒻᒥᓂᒃ ᑕᑯᓴᕐᓗᑕ ᖃᓄᐃᓕᐅᓕᕐᒪᖔᑦᑕ ᖃᐅᔨᓴᕆᐊᖃᓛᕐᒥᒐᑦᑕ. ᓄᑖᒥᒃ ᐊᐅᓚᔾᔭᒋᐊᕈᑎᒥᒃ ᐱᔪᒪᓐᖏᓐᓇᒪ 
ᐱᑦᑎᐊᓐᖏᓐᓂᕐᓗᒍ.  
 
ᐃᖅᑲᓇᐃᔭᕐᑎᒃᑲ ᐅᖃᐅᑎᓚᐅᕐᑕᒃᑲ ᐊᑏ ᐅᔾᔨᕐᓱᑦᑎᐊᕐᓗᑕ ᐊᐅᓚᔾᔭᐃᖏᐊᓚᐅᕐᑕ. 
ᐃᖏᕐᕋᓯᓪᓚᕆᓚᐅᓐᖏᓐᓂᖓᓂ, ᐃᓚᖏᑦᑕᐅᖅ ᐱᔨᒃᓯᕈᑕᐅᔪᑦ ᐱᐅᓂᕐᓴᐅᒻᒥᒻᒪᑕ ᐊᓯᖏᓐᓂ ᒐᕙᒪᐅᔪᓂ. ᑕᕝᕙ 
ᑕᒪᒃᑯᐊ ᐊᒃᓱᕈᕐᓇᕐᑐᑦ. ᐃᓪᓗᒌᓕᕐᑎᓐᓇᓱᖃᑦᑕᕆᐊᖃᕐᑕᕗᑦ ᐊᐅᓚᔾᔭᐃᖃᑦᑕᕐᓂᒃᑯᑦ ᒐᕙᒪᒃᑯᑦ ᐱᓕᕆᐊᖏᓐᓂᒃ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ, ᖁᔭᓐᓇᒦᓪᓗ ᐃᑦᓯᕙᐅᑖᖅ ᑭᐅᔪᐊᓐᓅᒐᕕᑦ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᑦ, ᐃᓄᑑᑦᓯᐊᖢᑎᒃ ᑲᒪᓇᓱᒋᖃᑦᑕᕋᑦᑎᒍ ᓲᕐᓗ ᓄᓇᕗᒻᒥᐅᑦ 
ᐋᓐᓂᐊᕐᑕᐃᓕᒪᑎᑕᐅᓂᖏᓐᓄᑦ. ᒐᕙᒪᒃᑯᑦ, ᓄᓇᕗᑦ ᒐᕙᒪᒃᑯᖏᓐᓄᐊᕌᖓᑕ ᐅᓄᕐᑐᑦ ᐱᓕᕆᕕᐅᔪᑦ 
ᑲᒪᖃᑦᑕᕆᐊᖃᕐᒥᔪᑦ ᐅᓄᕐᑐᐊᓗᓐᓂᒃ.  
 
ᑐᓴᖃᑦᑕᕋᑦᑕ ᐃᒡᓗᑭᑦᓴᕐᓂᖅ ᐊᒻᒪᓗ ᐃᓕᓐᓂᐊᕐᓯᒪᑦᓯᐊᖏᓐᓂᖏᑦ ᐃᖅᑲᓇᐃᔭᕈᓐᓇᓐᖏᒻᒪᑕ ᐃᓄᐃᑦ 
ᑐᓴᖃᑦᑕᕐᒥᒐᑦᑎᒍ. ᐃᖅᑲᓇᐃᔮᒃᓴᐃᓪᓗ ᐱᑕᖃᙱᓐᓂᖏᓐᓄᑦ ᓄᓇᓕᖕᓂ ᐃᖅᑲᓇᐃᔮᒃᓴᖅᓯᐅᕈᓐᓇᙱᑦᑐᑦ 
ᐅᓄᖅᑐᐊᓗᖕᓂᒃ ᐱᔾᔪᑎᖃᖅᖢᑎᒃ. ᒪᓕᒐᓕᐅᖅᑎᐅᖃᑎᓐᓄ ᐊᓚᕋᓚᒻᒧᑦ ᐅᖃᖅᑲᐅᒐᕕᑦ. 

ᑕᖅᑲᒃᑯᐊ ᐋᓐᓂᐊᖅᑕᐃᓕᒪᑎᑕᐅᓂᖏᓐᓄᑦ ᐊᐱᕆᔪᒪᓪᓗᑎᑦ ᖃᓄᖅ ᓂᓪᓕᐅᑎᖃᕐᓂᐊᕐᒪᖔᖅᐱᑦ ᐃᑲᔪ-
ᖃᓄᐃᑦᑐᓂᒃ ᐃᑲᔪᕈᑎᓂᒃ ᒥᓂᔅᑕᐅᖃᑎᖕᓂᒃ ᑐᓴᖅᑎᑕᐅᖃᑦᑕᖅᐱᑦ? ᐃᖅᑲᓇᐃᔭᖃᑎᒌᒋᐊᖃᕐᓂᖏᖕᓂᒃ 
ᐱᓕᕆᕕᓕᒫᑦᑎᐊᑦ ᒥᓂᔅᑕᐃᓪᓗ ᑲᑎᒪᔨᖏᑦ ᑕᖅᑲᒃᑯᐊ ᐋᓐᓂᐊᖃᕐᓇᖁᓇᒋᑦ ᖃᓄᐃᙱᑦᑎᐊᖁᓪᓗᒋᑦ ᓄᓇᕗᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᑦᑎᐊᖅᑐᖅ ᑖᓐᓇ 
ᑕᖅᑲᒃᑯᐊ ᐋᓐᓂᐊᖅᑕᐃᓕᒪᑎᑕᐅᓂᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᑦᑕ ᑲᒪᒋᔭᑐᐊᕆᙱᒻᒪᒋᑦ 
ᐱᓕᕆᕕᐅᔪᓄᓪᓗ ᑲᒪᒋᔭᐅᒻᒥᖕᒪᑕ ᐅᕙᒍᑦ ᐃᓱᒪᖅᓱᖃᑦᑕᕋᑦᑕ ᓂᕈᐊᖅᖠᖅᑐᑕ ᐃᓄᐃᑦ ᐃᓅᔪᒪᒻᒪᖔᑦᑕ 
ᐋᓐᓂᐊᖃᙱᓪᓗᑕ ᓂᕆᑦᑎᐊᖃᑦᑕᕐᓗᑕᓗ ᓯᒡᒐᓕᐊᖅᑐᖃᑦᑕᙱᑦᑐᒪᒍᑦᑕᓗ ᓯᒡᒐᓕᐊᖅᑐᖃᑦᑕᙱᓪᓗᑕ.  
 
ᑖᒃᑯᐊ ᐃᓱᒪᖅᓲᑎᒋᒐᑦᑎᒍ ᓄᓇᓕᒻᒥᐅᑦ ᑕᒪᒃᑯᓂᖓ ᑲᒪᔭᕆᐊᖃᕐᒥᔫᒐᓗᐊᑦ ᑭᐅᓇᓱᒍᒪᒐᒃᑭᑦ ᐊᐱᖅᑯᑎᒋᔭᐃᑦ 
ᐅᖃᖃᑎᒋᖃᑦᑕᓚᐅᖅᑐᒍ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᓇᓗᓇᕈᓐᓃᕐᒪᑦ ᐋᖅᑭᒋᐊᕈᑎᒃᓴᓂᒃ ᕿᓂᖅᑐᑦ 
ᐃᓱᒫᓘᑎᓂᒃ ᓄᓇᓕᓐᓂᒥᐅᑕᓄᑦ ᐃᓱᒫᓘᑎᖏᓐᓂᒃ ᐋᖅᑭᒃᓯᔪᒪᓪᓗᑎᑦ ᐃᓅᓯᓕᕆᓂᐅᑉᐸᑦ ᐅᕝᕙᓘᓐᓃᑦ  
ᐊᐅᓪᓚᖅᓯᒪᓂᕐᒧᑦ ᐃᓕᓐᓂᐊᖅᑎᑕᐅᑉᐸᑦ ᐃᓕᖅᑯᓯᕐᒧᓪᓘᓐᓃᑦ ᐊᑦᑐᐊᓂᖃᖅᐸᑦ ᐃᓕᓐᓂᐊᖅᑎᑦᑎᔾᔪᑦ ᑕᖅᑲᒃᑯᐊ 
ᐱᔪᒪᓂᖃᑦᑎᐊᖅᑐᑦ ᑕᑯᔪᒥᓇᖃᑦᑎᐊᖅᑐᑦ. 
 
ᑕᑯᔭᕋᔅᓯ-ᑕᐃᒪᓐᓇᐃᑦᑐᓂᒃ ᓇᒻᒥᓂᖃᓕᕐᓗᑕ ᐃᓘᓐᓇᑕ ᐋᖅᑭᒋᐊᕈᑎᓂᒃ ᓄᓇᓕᓐᓃᙶᖅᑐᓂᒃ 
ᐋᓐᓂᐊᖃᕐᓇᑦᑐᓕᕆᓂᑉ ᒥᒃᓵᓄᑦ ᐅᐸᓗᖓᐃᔭᐅᑎᖓᑦ ᓄᓇᕗᑦ ᒐᕙᒪᒃᑯᖏᑕ ᐊᐅᓚᔾᔭᒋᐊᕈᒪᔭᕋᓗᐊᕗᑦ 
ᑐᓴᕋᓱᐊᕐᓂᖅ ᓄᓇᓕᓐᓂ ᑕᐃᒃᑯᓂᖓ ᑭᓇᒃᑯᓕᒫᓂᒃ ᐃᓅᓕᓴᐃᓂᕐᒧᑦ ᐅᐸᓗᖓᐃᔭᐅᑎᑦ ᐅᓄᖅᑐᐊᓗᖕᓂ 
ᐊᑦᑐᐊᓂᖃᕐᓂᐊᕐᒪᑦ ᐱᓕᕆᕕᐅᔪᓂᒃ ᑎᒥᐅᔪᓂᒃ, ᐃᒡᓗᓕᕆᔨᒃᑯᓐᓂᒡᓗ ᐱᓕᕆᕕᖓᓐᓂᒃ, ᒪᓕᒐᓕᕆᔨᒃᑯᑦ 
ᐱᓕᕆᕕᖓᓐᓂᒃ. 
 
ᑕᒪᒃᑯᐊᕈᓘᔭᐃᑦ ᑕᕝᕙ ᒐᕙᒪᒃᑯᑦ ᐊᖏᖅᓯᒪᑦᑎᐊᖅᑐᑦ ᑖᒃᑯᐊ ᐊᐅᓚᔾᔪᑕᐅᒋᐊᖅᓯᒪᔪᖅ ᐱᒋᐊᖅᑕᐅᖁᓪᓗᒋᑦ 
ᓄᓇᕗᒥᐅᑦ. ᐅᐸᓗᖓᐃᔭᐃᑎᓕᐅᕐᓂᐊᕐᒪᑕ ᑕᒪᑐᒧᖓ ᐃᓕᓴᖅᓯᓯᒪᔪᐃᓐᓇᐅᔪᒃᓴᐅᒐᑦᑕ ᐃᒡᓗᑭᒃᓴᕐᓂᖅ 
ᐊᒃᓱᕉᓴᐅᑕᐅᓕᕐᒪᑦ ᒐᕙᒪᒃᑯᓐᓄᑦ ᐊᒻᒪᓗ ᐊᖏᖅᓯᒪᓪᓗᖓ ᐅᖃᖅᑲᐅᒐᒪ ᐅᐊᑦᑎᐊᖅ ᐅᖃᓪᓚᑉᐸᓪᓕᐊᓕᕈᒪᓪᓗᖓ 
ᑕᒪᒃᑯᓄᖓ ᐊᕐᓇᐃᑦ ᐱᑦᑎᐊᖅᑕᐅᖃᑦᑕᙱᓐᓂᖏᓐᓄᑦ ᐊᒻᒪᓗ ᐋᓐᓂᖅᓯᖅᑕᐅᕙᓐᓂᖏᓐᓄᑦ ᑕᒪᒃᑯᐊ 
ᐋᓐᓂᐊᖃᖅᑕᐃᓕᒪᑎᑦᑎᔾᔪᑕᐅᔪᓂᒃ.  
 
ᑕᒪᒃᑯᓂᖓᕈᓘᔭᖅ ᐃᖏᕐᕋᓂᖅᑕᖃᓕᕐᒪᑦ ᐊᑯᓂᑲᓪᓚᕈᓗᒡᓗ ᐊᑐᖅᑕᐅᓯᒪᓕᖅᖢᑎᒃ ᒥᓂᔅᑕᐅᓂᓐᓂ 
ᐊᑯᓂᐅᓂᖅᓴᐅᓪᓗᓂ ᐃᒪᓐᓇ. ᐃᒪᓐᓇ ᐊᐅᓚᔾᔭᒋᐊᕈᑎᑕᖃᖅᑐᖅ ᑕᖅᑲᒃᑯᐊ ᐋᓐᓂᐊᖅᑕᐃᓕᒪᖁᓪᓗᒋᑦ ᓲᕐᓗ 
ᐃᒡᓗᑭᒃᓴᓗᐊᖁᓇᒋᑦ ᐸᕐᓂᐅᓗᐊᖁᓇᒋᑦ ᑕᒪᒃᑯᐊᕈᓘᔭᐃᑦ ᐅᓄᖅᑐᑦ ᐊᐅᓚᔾᔭᒃᑕᐅᓯᒪᓕᖅᑐᑦ.  
 
ᑭᒃᑯᓕᒫᑦ ᐃᓅᓕᓴᖅᑕᐅᓂᖏᑎᒍᑦ ᐅᐸᓗᖓᐃᔭᐅᑎᒃᓴᓕᐅᖅᓯᒪᓪᓗᑎᒃ ᑖᓐᓇ ᐊᖅᑯᓯᐅᖅᑕᐅᔪᖅ 
ᖃᐅᔨᓴᐃᔪᓐᓇᕐᓂᐊᕐᒪᑕ ᖃᓄᐃᓕᐅᓕᕋᓗᐊᕐᒪᖔᑦ ᖃᓄᖅ ᐱᑦᑎᐊᖅᑎᖐᒻᒪᖔᑦᑕ ᑕᒪᒃᑯᓂᖓ. 
ᑭᐅᒐᓗᐊᖅᐸᕋᖃᐃ ᒪᓕᒐᓕᐅᖅᑎᐅᖃᑕᐅᔪᖅ ᐊᐱᖅᑯᑎᒋᖅᑲᐅᔭᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ ᒥᓂᔅᑕ ᑭᐅᔪᐊᓐᓅᒐᕕᑦ. ᐊᓕᐊᓇᐃᑦ. ᐅᓄᖅᑐᐊᓗᐃᑦ 
ᐃᖅᑲᓇᐃᔭᕐᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᑐᐊᑦᑎᐊᖓᑕ ᑲᒪᒋᙱᒻᒪᒍ ᐋᓐᓂᐊᖃᖅᑕᐃᓕᒪᑎᑦᑎᓂᖅ 
ᑕᒪᓐᓇ.  
 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐊᐱᕆᓚᐅᕐᒥᔭᕋᐅᓇ ᐊᐱᖅᑯᑎᒋᓚᐅᕐᒥᔭᕋᐅᓇ ᒥᓂᔅᑕᓄᑦ ᐅᓄᖅᑐᓄᑦ, ᓄᓇᕗᑦ ᒐᕙᒪᒃᑯᖏᑦᑕ, ᑲᓇᑕᐅᑉ 
ᒐᕙᒪᒃᑯᖏᑦᑕ ᐃᓛᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᖃᑎᒋᖃᑦᑕᕐᓂᕆᔭᖓᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᒥᓂᔅᑕᕆᔭᐅᔪᓂᒃ ᐅᖃᐅᓯᕆᔭᐅᓗᑎᒃ ᑕᒪᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ ᑭᓇ ᒥᓂᔅᑕᐅᖃᑎᒋᔭᔅᓯ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐅᓚᔾᔭᑦᑕᐅᒋᐊᔅᓯᒪᔪᑦ ᐊᑐᐃᓐᓇᐅᑎᑕᐅᔪᑦ ᑲᓇᑕᓕᒫᒧᑦ ᑕᐃᒪᓐᓇ ᖃᓄᕐᓕ 
ᐃᓱᒪᒋᒻᒪᖔᖅᐱᐅᒃ?  
 
ᖃᓄᖅ ᐱᓕᕆᖃᑎᒋᑦᑎᐊᕐᒪᖔᑦᑎᒍ ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐅᔪᖅ ᓇᓕᐊᓐᓃᒃᑲᓗᐊᖅᐸᑦ ᑕᐱᖃᕐᑐᒥ. 
ᑕᐃᒪᓕ ᐊᐱᕆᔪᒪᓪᓗᑎ ᐃᓕᖅᑯᓰᑦ ᐊᑐᕐᓗᒍ ᒥᓂᔅᑕᐃᑦ ᑲᓇᑕ ᒐᕙᒪᒃᑯᖏᓐᓃᖔᖅᓯᒪᔪᑦ ᖃᓄᖅ 
ᐅᔾᔨᒍᓱᑦᑏᒋᐊᖃᑦᑕᖅᐱᓯᐅᒃ ᐋᓐᓂᐊᑕᐃᓕᒪᑎᑦᑎᓂᕐᒧᑦ ᐊᔅᓱᐋᓗᒃ ᐱᔾᔪᐊᕐᓂᑦ ᐃᓱᒫᓘᑎᖃᓕᕋᑦᑕ ᓄᓇᕗᒻᒥ.  
ᐃᓄᓕᓴᐃᓂᖅ ᐱᔨᓯᖅᑕᐅᔾᔪᑎᒋᔭᖏᓐᓄᑦ ᓄᓇᕗᒻᒥᐅᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓚᐅᓐᖏᓂᓐᓂ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑕᐅᓯᐅᓐᖏᑦᑐᓂᑦ ᐱᓕᕆᐊᖃᕐᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᒐᕙᒪᒃᑯᓐᓄᑦ 
ᐊᖏᕈᑎᒋᔭᐅᓯᒪᔪᓂᑦ ᑲᑐᔾᔭᐅᓪᓗᑎᑦ. ᐆᒻᒪᖅᑯᑏᑦ ᐊᑐᖃᑦᑕ, ᐃᓛ, ᓵᓐᖓᓗᐊᕐᖑᐊᖃᑦᑕᖅᑕᕗᑦ ᐊᒻᒪᓗ 
ᐃᓕᓐᓂᐊᖅᑎᑦᑎᓇᓱᓐᓂᖅ ᐊᓯᑦᑎᓐᓂ ᑲᓇᑕᐅᑉ ᒐᕙᒪᒃᑯᖏᓐᓂ ᓄᓇᕘᑉ ᒥᔅᓵᓄᑦ ᐊᔅᓱᐋᓗᒃ 
ᐃᑲᔪᕐᓂᖃᖃᑦᑕᖅᑐᖅ. 
 
ᐅᒃᑑᑎᒋᓪᓗᒋᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ ᐊᑐᐊᒐᖏᑦ ᓄᓇᖃᖅᑳᕐᓯᒪᔪᑦ ᒥᔅᓵᓄᑦ ᐊᒻᒪᓗ ᐃᖅᑭᓖᑦ 
ᓄᓇᒥᓐᓃᑦᑐᑦ ᓯᓚᑖᓂᓪᓘᓐᓃᒃ ᓱᕈᓯᓕᕆᓂᕐᓘᓐᓃᑦ ᐱᑯ ᓂᓪᓕᐅᑎᒋᖅᑲᐅᔭᖓ. ᑕᒪᓐᓇ ᐊᔅᓱᐋᓗᒃ 
ᐃᑲᔪᕐᓂᖃᕐᑐᖅ ᐊᔾᔨᒋᔭᐅᖏᑦᑑᓪᓗᑕᓗ ᓄᓇᕗᒻᒥ ᓄᓇᓖᓪᓗ ᐊᒻᒪᓗ ᐊᕙᓗᕗᑦ. ᐃᓕᓴᕆᔭᐅᓯᒪᓕᖅᑐᑦ ᑕᒪᒃᑯᐊ 
ᓄᓇᕗᒻᒥ ᐊᐳᖅᑕᐅᑎᒋᖃᑦᑕᖅᑕᕗᑦ ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ ᐃᓄᓕᕆᓂᒃᑯᓪᓗ.  
 
ᐊᒻᒪᓗ ᑮᓇᐅᔭᖅᑖᒃᑲᓐᓂᕈᒪᓯᒪᓪᓗᑕ ᓱᕐᓗ ᐋᓐᓂᐊᕕᓕᐊᖅᐸᑦᑐᑦ ᑮᓇᐅᔭᖁᑎᔅᓴᖏᓐᓂ ᐱᑖᒃᑲᓂᖅᓯᒪᓕᖅᑐᑕ 
ᑲᓇᑕᐅ ᒐᕙᒪᒃᑯᖏᓐᓂ ᓯᕗᓕᖅᑎᕗᑦ ᐊᖅᑯᑎᒋᓪᓗᑎᒃᑯ ᐊᒻᒪᓗ ᒪᑯᐊ ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ ᒥᔅᓵᓄᑦ. 
 
ᐊᓯᖏᑦᑎᒍᑦ ᑲᓇᑕᐅᑉ ᒫᓐᓇᓗ ᓄᓇᕗᑦ ᑲᑐᔾᔨᖏᑎᒎᖅᑐᑦ ᐆᒃᑑᑎᒋᓪᓗᒋ ᐊᕐᓇᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᓯᕗᓕᖅᑏᑦ ᒐᕙᒪᖃᕐᕕᒻᒥ ᐊᓯᖏᓐᓂ ᓂᕋᖅᑕᐅᕙᑦᑐᓪᓗ ᐊᕐᓇᐃᑦ ᐃᖅᑭᓖᑦ ᓄᓇᖏᓐᓂ. 
 
ᑕᐃᔭᐅᖃᑦᑕᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐᓄᑦ, ᐱᕚᓪᓕᖅᓯᒪᔪᒻᒪᕆᐋᓘᔪᒍᑦ ᐊᒻᒪᓗ 
ᐅᖃᐅᓯᕆᔭᐅᓕᖅᑐᓂ ᑕᒪᓐᓇ ᑲᓇᑕᒥᐅᓕᒫᑦ ᐃᓛ, ᑲᓇᑕᓕᒫᒥ.  

ᒪᑐᐃᖓᑦᑎᐊᕐᓗᑕᐅᖃᑦᑕᕆᐊᖃᕐᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ ᒥᓂᔅᑕᕆᔭᕗᑦ ᐊᖅᑯᑎᒋᓗᑎᒃᑯ.  
 
ᑲᑎᒪᖃᑎᒋᖃᑦᑕᖅᓯᒪᔭᕗᑦ ᑕᒪᒃᑯᐊ ᑭᓯᐊᓂ ᐊᔅᓱᐋᓗᒃ ᐃᑲᔪᕐᓂᖃᖃᑦᑕᖅᑐᖅ ᑐᓴᐅᒪᑎᒃᑯᑎᒃᑯ ᑕᐃᒃᑯᐊ ᑲᓇᑕᐅᑉ 
ᒐᕙᒪᒃᑯᖏᑦ ᑭᓱᓂᑦ ᐊᐳᖅᑕᐅᑎᖃᖃᑦᑕᕐᒪᖔᑦᑕ ᓱᕐᓗ Alberta-ᒥᑦ ᓯᕗᓕᖅᑎᖓ ᒪᐅᓐᖓᐅᓛᖅᑐᖅ 
ᓄᓇᖃᖅᑳᕐᓯᒪᔪᑦ ᒥᔅᓵᓄᑦ ᐃᓕᓐᓂᐊᕆᐊᕐᓗᓂ ᐊᒻᒪᓗ ᑐᑭᓯᓇᓱᓪᓗᓂ ᓄᓇᕗᒻᒥᐅᑕᐃᑦ ᐃᓄᖏᑦ ᐊᒻᒪᓗ ᐃᖅᑭᓖᑦ 
ᓇᐅᒃᑯ ᐊᔾᔨᒌᓐᖏᓂᖃᕐᒪᖔ ᐊᒻᒪᓗ ᓇᐅᒃᑯᑦ ᐊᔾᔨᒌᖏᑕᖏᓐᓂ ᐊᑲᐅᓐᖏᓕᐅᕈᑎᖃᖃᑦᑕᕐᒪᖔᖏᑦ.  
 
ᑭᐅᕗᖓᖃᐃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᕋᕕᑦ ᑐᑭᓯᑎᑦᑎᒍᓐᓇᕋᕕᑦ. ᑕᐃᒪ ᐱᔭᕆᐊᑐᔪᐋᓘᕙᓪᓚᐃᖏᒻᒪᑦ 
ᑕᒪᒃᑯᐊ ᒐᕙᒪᑐᖃᒃᑯᓐᓂ.  
 
Mayor-ᖑᑎᓪᓗᖓ ᐊᒻᒪᓗ ᐊᖏᔪᖅᑳᖑᑎᓪᓗᖓ ᓄᓇᓕᓐᓂ ᑲᑐᔾᔨᖃᑎᒌᓂᒃ ᑕᐃᒃᑯᐊ ᐋᑐᕚᒥ 
ᖃᐅᔨᒪᓗᐊᖅᑑᔮᖅᐸᓚᐅᖅᓯᒪᓐᖏᒻᒪᑕ ᓄᓇᕗᒻᒥᐅᑕᐅᔪᓂᑦ.  
 
ᑭᖑᓪᓕᕐᓗ ᐊᐱᖅᑯᑎᒋᔪᒪᔭᕋ ᐱᔾᔪᑎᖃᖅᑐᖅ ᑕᐃᒪᐃᓛᒃ ᐱᒻᒪᕆᐅᒻᒪᑦ ᑕᒪᒃᑯᐊ ᒥᓂᔅᑕᐅᔪᑦ 
ᖃᐅᔨᒪᔫᒥᖃᑦᑕᕆᐊᖃᕐᖓᑕ ᐱᓕᕆᐊᕆᔭᖅ-ᐱᓕᕆᕕᒋᔭᒥᓂᒃ ᒥᓂᔅᑕᐅᔪᓪᓗ ᕿᒥᕐᕈᓇᒋᐊᖃᖅᐸᑦᑐᑎᑦ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᖃᓄᖅ ᖃᐅᔨᒪᓇᓱᖃᑦᑕᕐᒪᖔᑦ ᑖᒃᑯᐊ ᐱᓕᕆᐊᖅ-ᐱᓕᕆᕕᒋᔭᖏᑦ ᐃᒫᒃ 
ᑎᑎᕋᖅᓯᒪᔪᓄᓪᓘᓐᓃᑦ ᑕᒪᒃᑯᓄᖓ ᖃᐅᔨᒪᔾᔪᑎᖃᖅᐸᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᓪᓗᒋᑦ ᐊᔾᔨᒌᙱᒻᒪᑕᐃᓛᒃ 
ᖃᐅᔨᒪᔾᔪᑕᐅᒍᓐᓇᖅᑐᐃᑦ ᐃᓚᖏᑦ ᑎᑎᖅᑲᑎᒎᕈᓐᓇᖅᑐᑎᑦ ᑕᒪᒃᑯᐊᖑᒋᓪᓗᑎᑦ ᑕᐃᒪᓕ ᐱᒻᒪᕆᐅ-
ᐊᑐᓪᓗᐊᑕᖅᐸᓪᓚᐃᔪᖅ ᑖᔅᓱᒧᖓ ᐋᓐᓂᐊᖅᑐᓕᕆᔨᒃᑯᓐᓄᑦ ᐱᔭᕆᐊᑐᔪᑦ ᐃᓛᒃ ᐊᖏᔫᒻᒪᑦ ᖃᐅᑕᒫᓪᓗ ᑕᐃᒃᑯᐊ 
ᐅᖃᖃᑎᒋᖃᑦᑕᕆᐊᖃᖅᑐᒋᑦ ᐊᖓᔪᖅᑲᐅᑎᒋᔭᖏᑦ. 
 
ᐃᒫᒃ ᐊᔅᓱᐊᓗᓪᓕ ᐃᑲᔪᖅᐹᓪᓕᖃᑦᑕᕐᒥᒻᒪᑦ ᑕᕝᕗᖓ ᐱᓕᕆᓪᓗᑕ ᐅᖃᖃᑎᒌᑦᑎᐊᖃᑦᑕᕆᐊᖃᖅᑐᒍᑦ 
ᐅᖃᖃᑎᒌᑉᐸᓪᓗᑕ ᑕᒪᒃᑯᓂᖓ ᒪᑐᐃᖓᕕᒋᓗᒍ ᐄ, ᑐᓴᕈᒪᑐᐃᓐᓇᑦᑎᐊᖅᑐᖓ ᑕᒪᒃᑯᓂᖓ ᑕᒪᒃᑯᐊ  
ᐱᐅᓂᖅᐸᐅᔪᑦ ᓴᖅᑭᖃᑦᑕᕐᖓᑕ ᑲᑐᔾᔨᖃᑎᒌᓐᓂᑦ ᑎᒥᐅᔪᓂᓪᓘᓐᓃᑦ ᐃᓛᒃ ᐃᓛᒃᑰᖅᑐᓂᓪᓘᓐᓃ 
ᐅᑕᖅᑭᑐᐃᓐᓇᐸᙱᑦᑐᖓ ᑎᑎᕋᖅᓯᒪᔪᓂᒃ  

ᐅᖃᖃᑎᒋᓂᐊᕐᓗᒋᑦ, ᑭᓯᐊᓂ ᑖᒃᑯᓇᙵᑦ ᑐᓴᖅᑎᑕᐅᒍᒪᖃᑦᑕᖅᑐᖓ. 
 
ᐊᒻᒪᓗ ᐸᕐᓇᒍᑎᖃᕆᓪᓗᑕ ᐱᓕᕆᐊᒧᑦ ᐄᐳᕈᓪ 1-ᖑᑎᓪᓗᒍ ᑖᒃᑯᐊ ᓇᓗᓇᐃᖅᓯᓯᒪᕙᑦᑐᑦ 
ᓯᕗᓪᓕᐅᔾᔭᐅᖁᔭᐅᔪᓂᒃ ᒐᕙᒪᒃᑯᓐᓂᒃ ᑕᖅᑭᓂᒃ 12-ᓄᑦ. ᐊᒻᒪᓗ ᐃᓕᖅᑯᓯᖃᖅᐸᒃᑭᓪᓗᑕ ᖃᓄᖅ ᑕᒪᒃᑯᐊ 
ᐱᒋᐊᖅᐸᓪᓕᐊᒻᒪᖔᑦᑎᒍᑦ ᖃᐅᑕᒫᖅᓯᐅᑏᓪᓕ ᐅᖃᖃᑎᖃᑦᑕᕐᓂᖅ ᐃᖅᑲᓇᐃᔭᖅᑎᐅᔪᓂᒃ ᑕᒪᒃᑯᓂᖓ 
ᐅᖃᖃᑎᖃᖅᐸᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᒡᓘᒃᑲᖅ. ᐊᐱᖅᑯᑎᒃᓴᖅᑕᖃᕈᓐᓃᑲ ᐲᑕᓴᓐ? (ᑐᓵᔨ ᓄᖅᑲᖅᐳᖅ) 
ᐊᐱᕆᔪᖃᕐᒪᖔᑦ-ᐊᐱᕆᔪᖃᕈᒪᒻᒪᖔᑦ ᐊᐱᕆᓱᖓᐅᑎᒍᒪ ᒥᓂᔅᑕ ᐊᒡᓘᒃᑲᕐᒧᑦ. ᐱᑕᖃᙱᒻᒪᑦ. ᖁᔭᓐᓇᒦᒃ ᒥᓂᔅᑕ 
ᐊᓪᓘᒃᑲᖅ ᑕᒫᓂ ᓵᑦᑎᓐᓃᒍᓐᓇᖅᑲᐅᒐᕕᑦ ᐅᓪᓗᒥ. 
 
ᖁᔭᓐᓇᒦᒃ, ᐃᓛᒃ ᑕᒫᓃᒍᓐᓇᖅᑲᐅᒐᕕᑦ ᐊᒻᒪ ᒫᓐᓇ 10-ᒥᓂᔅᒥᒃ ᓄᖅᑲᖓᑲᐃᓐᓇᒐᓛᓐᓂᐊᖅᑐᒍᑦ 
ᑲᔪᓯᒃᑲᓐᓂᓚᐅᙱᓐᓂᑦᑎᓐᓂ. ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 16:18ᒥ ᐊᒻᒪ ᐅᑎᖅᑐᑎᑦ 16:36ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᔅᓯ. ᒪᓕᒐᓕᐅᖅᑎᐅᖃᑎᒃᑳ ᒥᓂᔅᑕ ᐊᒡᓘᒃᑲᖅ ᐱᔭᕇᖃᑖᕐᖓᑦ, ᒫᓐᓇ 
ᐊᐱᕆᓂᐊᓕᕐᒥᔭᕋ ᒥᓂᔅᑕ ᑕᐹᖅᔪᒃ ᑕᑲᓄᖓ ᓵᑦᑎᓐᓅᕈᓐᓇᕐᒪᖔᑦ. ᑕᑲᓇᓃᓕᕈᓂ ᒪᑐᐃᖅᓯᒋᐊᕈᑎᒥᓂ 
ᐅᖃᐅᓯᖃᕈᓐᓇᕐᓂᐊᕐᒥᒻᒪᑦ. ᐅᖓᑖᓅᓐᖏᑐᐃᓐᓇᖅᑐᖅ 10 ᒥᓂᔅ ᑕᑲᓇᓃᓕᕈᕕᑦ. ᒥᓂᔅᑕ ᑕᐹᖅᔪᒃ, 
ᑕᑲᓄᓐᖓᕈᓐᓇᕈᕕᑦ. 
 
ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ, ᑕᕝᕙᓃᓐᓂᓐᓂ 10 ᒥᓂᔅ ᐅᖓᑖᓅᓐᖏᑦᑐᖅ ᒪᑐᐃᖅᓯᒋᐊᕐᖓᐅᑎᓐᓂᑦ 
ᓇᓗᓇᐃᖅᓯᔪᓐᓇᖅᓯᔪᑎᑦ ᐅᖃᐅᓯᔅᓴᖃᕐᓂᕈᕕᑦ. ᖁᔭᓐᓇᒦᒃ. 
 

ᐊᖓᔪᖅᑳ ᑕᐹᖅᔫᑉ ᒪᑐᐃᕈᑎᖏᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓐᓄᓴᒃᑯᑦ, ᑖᒃᑯᐊᓗ ᓂᕈᐊᖅᑕᐅᖃᑎᒋᓯᒪᔭᒃᑲ. 
ᑕᒫᓂ ᖁᕕᐊᓱᑉᐳᖓᐃᓛᒃ ᑖᒃᑯᐊ ᓯᕗᓕᖅᑏᑦ ᕿᒥᕐᕈᔭᐅᑎᓪᓗᒋᑦ ᐊᒻᒪᓗ ᖁᔭᓐᓇᒦᕈᒪᓪᓗᖓ ᑕᕝᕙᓂ 
ᐱᓕᕆᑎᑕᐅᔪᓐᓇᖅᑐᐊᓐᓅᒐᒪᐃᓛᒃ. ᑖᒃᑯᐊ ᐱᓂᐊᕐᓂᕆᓯᒪᔭᒃᑲ ᐱᔾᔪᑎᒋᓪᓗᒋᑦ ᑖᒃᑯᐊ 
ᐅᓂᒃᑳᕆᒐᓱᐊᕐᔪᓐᓂᐊᕋᒃᑭᑦ.  
 
ᓯᕗᓕᖅᑎᑦᑕ ᐅᑲᓕᐅᑉ ᑕᐃᒪ ᑎᓕᓯᒪᒻᒫᖓ ᒪᕐᕉᓐᓂᒃ ᐱᓕᕆᕝᕕᐅᔫᓐᓂᒃ ᑲᒪᖁᓪᓗᓂᖓ 
ᐃᖅᑲᓇᐃᔭᖅᑐᓕᔪᕆᔨᒃᑯᓐᓄᓪᓗ ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓄᑦ. ᑖᒃᑯᐊ ᒪᕐᕉᔪᒥᑦ ᑕᑯᓪᓗᒋᑦ 
ᐱᕚᓪᓕᖅᑎᑦᑎᖅᑰᔨᓯᒪᓐᖏᒻᒪᕆᑦᑐᖓᓕ. ᑖᒃᑯᐊ ᐱᓇᓱᐊᖅᑕᕗᑦ ᑐᕌᖓᒋᑦ ᑕᐅᑐᒃᑲᓗᐊᕈᑦᑎᒍ.  
 
ᓂᕈᐊᖅᑕᐅᖃᑎᒋᓯᒪᔭᒃᑲᓕ ᖃᐅᔨᒪᖅᑰᕋᔅᓯ ᑖᓐᓇ ᐊᔅᓱᕉᑎᒋᒻᒪᕆᑉᐸᑲᒃᑯ, ᐃᑉᐱᒋᒻᒪᕆᑦᑐᒍᓗ ᐃᓄᐃᑦ 
ᐃᓕᖅᑯᓯᖏᑦ, ᐱᐅᓯᖏᓂᓛᒃ ᐊᒻᒪᓗ ᑕᒪᒃᑯᐊ ᐱᐅᓯᑦᑎᐊᕙᖏᑦ ᐊᑐᖅᑕᐅᔾᔫᒥᔭᕆᐊᖃᕐᓂᖏᓐᓂᑦ 
ᐳᐃᒍᖅᑕᐅᔭᕆᐊᖃᓐᖏᓐᓂᖏᓐᓂᑦ. ᑖᒃᑯᐊ ᒪᓕᑦᑐᒋᑦ ᑕᐃᒪ ᐊᓱᐃᓪᓛᒃ ᑐᓐᖓᕕᖃᖅᑎᓇᓱᒃᑲᒃᑭᒃ ᑖᒃᑯᐊ ᒪᕐᕉᒃ 
ᑲᒪᖏᔮᒃᑲ ᐃᓄᐃᑦ ᐃᓕᖅᑯᓯᖏᑕ ᐱᐅᓯᑦᑎᐊᕙᖓᓂᑦ. ᑖᓐᓇ ᓲᕐᓗ ᑐᓐᖓᕕᒋᔭᐅᓂᐊᖅᑎᓪᓗᒍ ᑕᒪᒃᑯᓄᖓ 
ᐱᓕᕆᐊᕆᓇᓱᐊᖅᑕᑎᓐᓄᑦ. ᑕᒪᓐᓇᓕ  
ᓲᖃᐃᒻᒪ ᐃᑲᔪᖅᓱᖅᑕᐅᓯᒪᒻᒪᕆᒻᒪᑦ ᑖᒃᑯᐊ ᖃᐅᔨᒋᐊᖃᑦᑕᕋᑦᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ.  
 
ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒥᖓ ᓄᓇᑖᕈᑎᐅᑉ ᐃᓛᒃᑰᖓᔪᒥᑦ 23-ᒥᑦ ᓈᓴᐅᑎᓕᒻᒥᑦ ᑖᒃᑯᓇᓂ ᓲᕐᓗ 
ᐊᔅᓱᕉᑎᖃᒻᒪᕆᒃᑲᑦᑕ. ᑖᒃᑯᐊ ᖃᓄᖅ ᐅᓄᖅᓯᕚᓪᓕᕈᓐᓇᕐᒪᖔᑕ ᐃᓄᐃᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᑕᒪᓐᓇ ᖃᓄᖅ ᐊᑐᓕᖅᑎᑕᐅᔪᓐᓇᕋᔭᕐᒪᖔᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 
ᐸᕐᓇᐅᑎᒋᓲᕆᔭᕗᑦ. ᑖᒃᑯᐊ ᐱᓕᕆᖃᑎᒋᖃᑦᑕᖅᓯᒪᔭᕗᑦ ᐊᕕᑦᑐᖅᓯᒪᔫᔪᑦ  



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᑕᒪᒃᑯᐊ ᓲᕐᓗ ᐸᕐᓇᓐᓂᐊᖅᑎᓪᓗᒋᑦ ᖃᓄᖅ ᐊᐅᓚᓂᕆᓂᐊᖅᑕᒥᓐᓂᑦ ᑖᒃᑲᐊ ᐃᓄᓐᓂᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᖓᓄᑦ ᑕᕝᕙᓂ ᓇᓗᓇᐃᖅᑕᐅᓯᒪᖃᓯᐅᔾᔭᐅᔭᕆᐊᖃᖃᑦᑕᖅᓯᒪᓪᓗᑎᒃ. ᐊᒻᒪᓗ ᑕᒪᓐᓇ 
ᖃᐅᔨᓴᖅᑕᐅᖏᓐᓇᖅᐸᑦᑐᖅ ᐊᕐᕌᒍ ᑎᓴᒪᐃᖅᓱᖅᑐᒍ, ᑕᒪᓐᓇ ᖃᓄᐃᑉᐸᓪᓕᐊᓕᕋᓗᐊᕐᒪᖔᑦ ᑐᑭᓯᐅᒪᔪᒪᑦᑎᐊᕋᑦᑕ 
ᑖᒃᑯᐊ ᒪᓕᒐᓕᐅᕐᕕᐅ ᐃᓗᐊᓂ ᐊᒻᒪᓗ ᑖᒃᑯᐊ ᐃᓄᐃᑦ ᐃᖅᑲᓇᐃᔭᕋᔭᖅᑐᓂᑦ ᐸᕐᓇᔅᓯᒪᔪᑦ ᑖᒃᑯᐊ 
ᒪᓕᑦᑕᐅᒐᓗᐊᕐᒪᖔᑕ.  
 

ᑕᒪᓐᓇ ᑭᖑᓪᓕᕐᒥ ᒪᓕᒐᓕᐅᖅᑏᑦ ᐱᒋᐊᓕᖅᑎᓪᓗᒋᑦ ᑕᒪᓐᓇᐃᓛᒃ ᐱᐅᒋᔭᐅᒃᑲᓐᓂᓚᐅᕐᒪᑦ 
ᓯᕗᓪᓕᖅᐸᐅᔾᔭᐅᔭᕆᐊᖃᕐᒪᖔᑕ ᐃᖅᑲᓇᐃᔮᕐᑖᕋᓱᐊᕐᑐᑦ, ᑖᒃᑯᓄᖓ ᐊᕐᕌᒍᓄᑦ ᑎᓴᒪᒃᑲᓐᓂᕐᓄᑦ. ᐊᒻᒪᓗ ᑖᒃᑯᐊ 
ᐅᓄᕐᓯᒋᐊᒃᑲᓐᓂᕐᒥᔭᕗᑦ ᐊᐅᔭᒃᑯᑦ ᐃᓕᓐᓂᐊᕐᑐᓂᓛᒃ ᓄᖅᑲᖓᓚᐅᐱᓪᓚᓐᓂᖏᓐᓂ ᑕᕝᕙᓂ ᐃᖅᑲᓇᐃᔭᕐᓯᓐᓈᑦ 
ᐱᓕᒻᒪᒃᓴᕈᓐᓇᖁᓪᓗᒋᑦ. ᑕᒪᒃᑯᓂᖓ ᐃᖅᑲᓇᐃᔮᓂ ᓴᓇᔭᒃᓴᐃᑦ ᓇᓗᓇᐃᕐᑕᐅᓯᒪᔪᓂᒃ 2900 ᒥᒃᓵᓂ 
ᕿᒥᕐᕈᓯᒪᓕᕐᑐᒍᑦ. ᑕᒪᒃᑯᐊ ᐃᓛᓐᓂᒃᑯᑦ ᐅᖓᑎᓗᐊᕐᔪᐊᖓᓄᑦ ᐊᔪᓐᖏᑦᑕᕆᐊᖃᖅᑎᑦᓯᓯᒪᖃᑦᑕᕐᒪᑕ ᓴᓇᔭᒃᓴᐃᑦ. 
ᑕᐃᒪᐃᒃᑑᓂᖓᓄᑦ ᕿᒥᕐᕈᒋᐊᕐᓯᒪᒐᑦᑕᐃᓛᒃ.  
 

ᒫᔾᔨ 2004ᒥ ᐱᒋᐊᕐᑐᒍ 299ᑲᓐᓂᕐᓂᑦ ᐃᓄᓐᓂᒃ ᐃᖅᑲᓇᐃᔭᕐᑎᖃᓕᕐᑐᒍᑦ ᑕᕝᕙᓂ ᐱᔨᒃᓯᕋᕐᑎᐅᔪᓄᑦ. ᑖᓐᓇ 
ᒫᓐᓇᒧᑦ ᑎᑭᑦᑐᒍ ᐊᓱᐃᓛᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᑐᑦ 48ᐳᓴᑦᖑᓕᕐᑐᑦ. ᑕᒪᓐᓇᓗ ᓲᕐᓗ 
ᐃᖅᑲᓇᐃᔭᕕᒋᔭᖓᑦᑕ ᐃᓗᐊ ᑐᓐᖓᓇᒃᓯᐊᖁᓪᓗᒍ ᓴᓇᕝᕕᒋᓂᐊᕐᓗᒍᓗ ᖁᕕᐊᒋᔭᐅᖁᓪᓗᒍ. ᑕᐃᒪ ᐊᑭᐊᒐᒃᓴᒥᒃ 
ᓴᖅᑮᕙᓪᓕᐊᒐᑦᑕ ᑕᒪᒃᑯᓄᖓ ᐸᕝᕕᒃᓴᖅᑕᐅᔭᕆᐊᖃᓐᖏᓐᓂᕐᒧᑦ ᑐᕌᖓᓂᒃ ᐃᖅᑲᓇᐃᔭᕐᑎᒋᔭᒃᑎᓐᓄᑦ.  
 

ᑕᒪᓐᓇᓗ ᓲᖃᐃᒻᒪ ᐃᓕᓐᓂᐊᕈᑕᐅᒃᑲᓐᓂᕐᓂᐊᕐᖢᓂ, ᐃᓕᓐᐊᓂᕐᑎᑦᓯᔾᔪᑕᐅᒃᑲᓐᓂᕐᓂᐊᕐᖢᓂ ᑐᑭᓯᔭᐅᑦᓯᐊᕐᓂᐊᕐᒪᑦ 
ᐃᖅᑲᓇᐃᔭᕐᑎᓕᒫᑦᑎᓐᓄᑦ. ᐃᓄᐃᑦ ᐃᖅᑲᓇᐃᔭᕐᑎᐅᓂᐊᕐᑎᓪᓗᒋᑦ ᑕᒪᑐᒧᖓ ᐱᒋᐊᓪᓚᒃᓯᒪᒐᑦᑕ ᑮᓇᐅᔭᓂᒃ 
ᐃᓱᒪᖅᓲᑎᖃᓗᐊᓐᖏᒃᑲᓗᐊᕐᑎᓪᓗᑕ ᑕᒪᓐᓇᐃᓛᒃ ᑲᔪᓯᑏᓐᓇᕋᓱᒃᑲᑦᑎᒍᑦ. ᐊᕐᕌᒎᒃ ᒪᕐᕉᒃ ᐊᓂᒍᕐᑎᓪᓗᒋᒃ 1486 
ᐃᖅᑲᓇᐃᔭᕐᑏᑦ ᑕᒪᑐᒧᖓ ᐃᓕᓐᓂᐊᖃᑕᐅᓯᒪᕗᑦ ᐊᒻᒪᓗ ᐃᓄᐃᑦ ᐅᓄᕐᓯᒋᐊᓪᓚᕐᓯᒪᒻᒪᑕ 
ᐃᓕᓐᓂᐊᖃᑕᐅᖃᑦᑕᕐᓂᖏᑦ 55ᐳᓴᑦᒧᑦ.  
 

ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍᑦ ᑕᒪᒃᑯᐊ ᐃᖅᑲᓇᐃᔭᕆᐊᓕᓵᕐᑐᑦ ᓲᕐᓗ ᑐᑭᓯᐅᒫᓐᓂᖏᑦᑐᑦ ᐃᓄᐃᑦ 
ᐃᓕᖅᑯᓯᖏᓐᓂᒃ ᑐᑭᓯᕚᓪᓕᕈᑎᒃᓴᒥᒃ ᐋᖅᑭᒃᓯᓯᒪᓕᕐᑐᒍᑦ 2006ᒥ. ᐊᒻᒪᓗ ᑖᒃᑯᐊ ᓯᕗᓕᕐᑎᑦᓴᑦ ᐅᑯᐊ 
ᐃᖅᑲᓇᐃᔭᕐᓯᓐᓈᑦ ᐃᓕᓐᓂᐊᕐᑎᑕᐅᕙᓪᓕᐊᓪᓗᑎᒃ 7 ᐊᓂᒍᐃᓯᒪᓕᕐᑐᑦ ᒫᓐᓇᒧᑦ ᑎᑭᒃᖢᒍ, ᐊᒻᒪ ᒫᓐᓇ 
14ᑐᐃᓐᓇᕐᓂᑦ ᐱᓕᕆᕙᓪᓕᐊᔪᑦ.  
 

ᐃᓄᒃᑐᑦ ᐅᖃᐅᓯᓕᕆᓂᖅ ᓲᕐᓗ ᐊᑐᖅᑕᐅᔪᒪᓪᓚᕆᒻᒪᑦ ᒐᕙᒪᒃᑯᓄᑦ ᐃᖅᑲᓇᐃᔭᕐᑏᑦ ᓲᕐᓗ ᐃᓄᒃᑐᑦ 
ᐅᖃᕈᓐᓇᕆᐊᖃᕐᓂᖏᓐᓄᑦ. ᐊᒻᒪᓗ ᑐᕌᒐᕆᒐᑦᑎᒍ ᒐᕙᒪᒃᑯᑦ ᐊᐅᓚᓂᕆᔭᖏᑦ ᐱᓂᐊᕐᓂᕆᔭᖏᓪᓗ ᐃᓄᒃᑐᑦ 
ᐅᖃᐅᓯᕐᒥᑦ ᐊᑐᕐᓂᐊᕐᑐᒃᓴᐅᑕᐅᑎᓪᓗᒋᑦ 2020ᑎᐅᓕᕐᐸᑦ. ᑕᒪᓐᓇ ᓲᖃᐃᒻᒪ ᐱᒻᒪᕆᐅᔫᒐᓗᐊᖅ ᐊᒃᓱᕉᑎᒋᓗᒍ 
ᐋᖅᑭᑉᐹᓪᓕᕈᓐᓇᕐᓂᐊᕐᑐᖅ ᓇᓗᓇᓐᖏᒻᒪᑦ.  
 

ᓯᕗᓕᕐᑎᓐᓂ ᑭᓱ ᐊᒃᓱᕉᑎᒋᓂᐊᕐᒪᖔᑦᑎᒋ ᐋᖅᑭᑉᐸᓪᓕᐊᓇᓱᒻᒪᕆᓕᕐᑕᕗᑦ ᓄᓇᕘᒥ ᐱᔨᒃᓯᕋᕐᑎᐅᓕᕐᑐᑦ 
ᒪᓕᒐᕐᔪᐊᖅ, ᒐᕙᒪᒃᑯᑦ ᐱᔨᒃᓯᕋᕐᑎᖏᑦ, ᐱᔨᒃᓯᕋᕐᓂᐊᕐᑐᓄᑦ ᒪᓕᒐᕐᔪᐊᖅ. ᑖᓐᓇ ᐋᖅᑭᒋᐊᕐᓯᒪᔪᖅ ᓄᓇᕘᒧᑦ 
ᑐᕌᖓᓂᕐᓴᐅᑎᓐᓇᓱᐊᕐᑐᒍ, ᒪᑯᓄᖓ ᐊᐅᓚᑦᓯᔨᐅᓕᕐᑐᓄᑦ ᐊᒻᒪᓗ ᐃᖅᑲᓇᐃᔭᕐᑎᐅᓕᕐᑐᓄᑦ 
ᖃᐅᔨᒪᑦᓯᐊᓂᐊᕐᖓᑕ ᖃᓄᐃᒻᒪᑦ ᓯᕗᓕᕐᑎᓐᓂ ᓂᕆᐅᒋᔭᐅᒻᒪᖔᑕ. ᑕᐃᒪᓕ ᒫᓐᓇ ᖃᐅᔨᓴᕐᐸᓪᓕᐊᔪᒍᑦ 
ᐃᓗᓕᕆᓂᐊᕐᑕᖏᓐᓂᒃ. ᑕᒪᓐᓇᓗ ᑭᖑᓂᐊᒍᑦ ᓇᓗᓇᓐᖏᑦᑐᖅ ᖃᐅᔨᓴᕐᓂᖅᓴᐅᓕᒃᑲᓐᓂᕐᓂᐊᕐᑐᒍᑦ 
ᐃᓗᓕᕆᓇᔭᕐᑕᖏᓐᓂᒃ ᐅᑭᐊᒃᓵᖅ 2007ᕙᐅᓕᖅᑲᑦ ᑕᒪᓐᓇ ᓴᖅᑭᑦᑐᒪᒐᓗᐊᕋᑦᑎᒍ.  
 

ᑖᒃᑯᐊᓗ ᐊᖏᖃᑎᒋᓯᒪᔭᕗᑦ ᓄᓇᕘᒻᒥ ᐃᖅᑲᓇᐃᔭᕐᑏᑦ ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᐃᓕᓴᐃᔩᑦ 
ᑲᑐᔾᔨᖃᑎᒌᒃᑯᖏᑦ ᑕᐃᒪ ᐋᔩᖃᑎᒌᓐᓂᒃᑯᑦ ᐊᑎᓕᐅᖃᑎᒋᓐᓇᐅᓚᐅᕋᑦᑎᒍ. ᑕᐃᒪᓗ ᒫᓐᓇ ᓲᕐᓗ 
ᐱᓕᕆᕙᓪᓕᐊᓂᐊᕐᒥᒐᑦᑕ 2006-07 ᐋᔩᖃᑎᒌᒍᓇᓱᒋᐊᖃᕐᓂᐊᓕᕐᒥᒐᑦᑕ ᒐᕙᒪᒃᑯᑦ ᐃᖅᑲᓇᐃᔭᕐᑎᖏᓐᓄᑦ 
ᐊᖏᖃᑎᒋᖅᑰᕋᑦᓯᖓ. 
 

ᑕᐃᒪ ᐃᓕᖅᑯᓯᓕᕆᔨᒃᑯᑦ ᑎᓕᔭᐅᓯᒪᓂᕆᔭᖓᑦ ᐱᓂᐊᕐᓂᕆᔭᒃᓴᕆᔭᖓᑦ, ᓄᓇᕗᒻᒥᐅᑦ ᐊᒥᓱᑲᓪᓚᐃᑦ ᑖᑦᓱᒥᖓ 
ᐃᑉᐱᒍᓱᑦᓯᐊᕐᑐᐊᓘᒻᒪᑕ ᓴᓐᖏᕚᓪᓕᕈᓐᓇᖁᓪᓗᒋᑦ ᐃᓄᐃᑦ ᐃᓕᖅᑯᓯᖓᑦ ᐱᐅᓯᖓᐃᓛᒃ. ᐅᖃᐅᓯᐊᓗ ᑖᓐᓇ 
ᓴᓐᖏᔫᑎᓪᓗᒍ ᑕᒪᒃᑯᓄᖓ ᑕᒪᐃᓐᓄᑦ ᒪᒃᑯᑦᑐᓄᓪᓗ ᐃᓐᓇᕐᓄᓪᓗ.  
 

ᐃᓕᖅᑯᓯᓕᕆᔨᒃᑯᑦ ᑖᒃᑯᓂᖓ ᐅᖃᓪᓚᖃᑎᖃᕐᐸᒃᖢᑎᒃ ᑐᓐᖓᕕᒃᑯᓂᓪᓗ ᐊᒻᒪᓗ ᐃᑦᑕᕐᓂᓴᕐᓂᑦ ᑲᑎᖅᓱᔨᒃᑯᓐᓄᑦ. 
ᑕᒪᒃᑯᐊ ᐃᑦᑕᕐᓂᓴᕕᓃᑦ ᓲᕐᓗ ᒫᓐᓇ ᐃᓂᒃᓴᖃᑦᓯᐊᕆᐊᖃᕐᓂᖏᓐᓂᒃ ᑮᓇᐅᔭᓂᒃ $10ᒥᓕᔭᓐᑖᓚᔅᒥᒃ ᑕᕝᕙᓂ 
ᑮᓇᐅᔭᕐᑑᑎᒋᓂᐊᕐᑕᑎᓐᓂᒃ 2006-07ᒥ ᑖᓱᒧᖓ ᑕᑯᔭᒐᖃᕐᕕᓐᒧᑦ ᑖᓐᓇ ᑲᔪᓯᕙᓪᓕᐊᔪᖅ. ᐃᑉᐱᓐᓇᖅᑰᕐᒪᑦ ᒪᑯᐊ 
ᐃᓄᐃᑦ ᓇᒻᒥᓂᖅ ᐃᓅᓯᕆᕙᓚᐅᕐᑕᒥᓂᒃ ᐅᑎᖅᑎᑦᑎᒍᒪᖁᓪᓗᒋᑦ.  



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᒫᓐᓇ ᓄᓇᒥᓃᒃᑲᓗᐊᕐᖢᑎᒃ ᐊᐅᓚᓂᕆᕙᒃᑕᒥᓐᓂᒃ ᐋᓪᓚᔪᐊᖃᑦᑕᕐᒪᑕ. ᑕᒪᒃᑯᐊ ᓇᒻᒥᓂᖅ ᖃᐅᔨᒪᔭᐅᒻᒥᔪᑦ 
ᐃᖏᕐᕋᑲᓐᓂᕋᓐᓂᐊᕐᑑᑉᐸᑕ ᓲᕐᓗ ᓴᐃᒻᒪᕐᓴᐃᓂᕐᒥᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᑦᑕ ᐅᖃᐅᔾᔪᐃᖃᑦᑕᕐᓂᖏᓐᓂᒃ 
ᐃᓅᑦᓯᐊᕆᐊᖃᕐᓂᕐᒧᑦ ᑕᐃᓐᓇ ᐃᓱᒪᒋᓪᓗᑎᒍᑦ ᒪᕐᕉᓐᓂᒃ ᓄᓇᓖᓐᓂᒃ ᖃᐅᔨᓴᖅᑎᑦᑎᒐᑦᑕ ᐃᓄᐃᑦ ᐃᓕᖅᑯᓯᖃᑦᑕ 
ᐱᐅᓯᑦᑎᐊᕙᖓᑦ.  
 
ᑖᓐᓇ ᐊᑐᖅᑕᐅᓇᔭᖅᐸᑦ ᐊᑲᐃᓪᓕᐅᕈᑕᐅᕙᑦᑐᑦ ᐅᓄᕈᓐᓃᖅᐹᓪᓕᕈᓐᓇᕋᔭᕐᒪᖔᑦᑕ ᑖᒃᑯᓇᓂ ᓄᓇᓕᓐᓂ ᒪᕐᕉᓐᓂᒃ 
ᖃᐅᔨᓴᖅᑎᑦᑎᓃᓐᓂ. ᑖᒃᑯᐊ ᓄᓇᓕᓕᒫᑦ ᑐᓴᐅᒪᑎᑕᐅᓚᐅᕐᒥᔪᑦᑕᐅᖅ ᑐᒃᓯᕋᕐᕕᐅᓚᐅᕐᒪᑕ 
ᐊᐅᓪᓚᖅᑎᑦᑎᕝᕕᐅᓚᐅᖅᖢᑎᒃ ᒪᓕᒐᓕᐅᖅᑎᓕᒫᓪᓗ ᐊᐅᓪᓚᖅᑎᑦᑎᕝᕕᐅᓪᓗᑎᑦ ᑖᔅᓱᒥᖓ ᐱᖅᑯᓯᓕᕆᕝᕕᒃᓴᒥᒃ 
ᒫᓐᓇ ᐱᓇᓱᐊᓕᕋᑦᑕ ᐊᒻᒪᓗ ᑐᒃᓯᕋᓚᐅᕋᑦᑕ ᐃᓂᒋᔭᐅᒍᒪᓇᔭᖅᐸᑦ ᓄᓇ ᖃᓄᐃᑦᑑᔪᒥᒃ ᑐᒃᓯᕋᐅᒻᒥᑦ ᐅᕝᕙᓘᓐᓃᑦ 
ᑕᐅᑐᖅᑰᓕᕈᓐᓇᐅᑎᒃᓴᑦᑎᓐᓂᒃ ᓄᓇᖓᑦ ᓄᓇᒥ ᐃᓂᒃᓴᓕᐅᖅᑎᓪᓗᑕ ᐃᓄᒃᑐᑦ ᐃᓕᓐᓂᐊᕐᕕᒃᓴᒥᒃ 
ᐱᖅᑯᓯᓕᕆᕝᕕᒻᒥᒃ ᑕᐃᒎᓯᖃᖅᐳᒍᑦ.  
 
ᑕᒪᓐᓇ ᑕᖅᑭᖅ ᐊᑐᖅᑎᓪᓗᒍ ᓇᓗᓇᖅᓯᓂᐊᕋᓗᐊᖅᐳᖓ ᓇᓕᐊ ᓄᓇᓕᒃ ᑎᒍᔭᐅᓇᔭᕐᒪᖔᑦ. ᐅᖃᐅᓯᓕᕆᓂᕐᒥᒃ 
ᒪᓕᒐᐃᑦ ᑐᙵᕕᒃᓴᖓᑦ ᐊᒻᒪᓗ ᐃᓄᒃᑐᑦ ᐅᖃᐅᓯᖏᑦᑕ ᓴᐳᒻᒥᔾᔪᑎᒃᓴᖓᓂᒃ ᒪᓕᒐᕐᔪᐊᖑᓂᕋᖅᑐᖅ ᑕᒪᓐᓇ 
ᐱᕙᓪᓕᐊᒻᒪᕆᓕᕐᒪᑦ ᐊᒻᒪᓗ ᑕᒪᒃᑯᐊ ᐃᓱᒪᒋᓪᓗᒌᓛᒃ ᐃᓄᒃᑐᓪᓗ ᐃᓄᐃᓐᓇᖅᑐᓪᓗ ᐅᖃᐅᓯᖅ ᑕᒫᓂ ᓄᓇᕗᒻᒥ 
ᓯᕗᓂᒃᓴᖃᑦᓯᐊᖏᓐᓇᖁᓪᓗᒋᑦ ᑕᐅᕗᖓᓕᒫᖅ.  
 
ᐃᓕᖅᑯᓯᓕᕆᔨᒃᑯᑦ ᑖᒃᑯᓂᖓ ᓄᓇᕗᒻᒥᐅᑦ ᐃᓅᓯᖏᓐᓂᒃ ᐃᑲᔫᑎᖃᖅᓯᒪᕗᑦ ᐃᓕᖅᑯᓯᖏᓐᓄᓪᓗ 
ᐅᖃᐅᓯᖏᓐᓄᓪᓗ. ᑕᒪᒃᑯᓄᖓ ᐃᓅᑦᓯᐊᕋᓱᒋᐊᖃᕐᓂᕐᒧᑦ ᑖᒃᑯᓄᖓ ᑮᓇᐅᔭᓂᒃ ᐃᑲᔫᑎᒋᕙᑦᑕᒃᑎᓐᓂ 
ᐃᑲᔫᑎᒃᓴᑐᐃᓐᓇᐃᑦ ᐅᕝᕙᓘᓐᓃᑦ ᐊᑐᖅᑕᐅ-ᐃᓛᒃ ᐊᑑᑎᖃᓪᓚᕆᓐᓂᐊᖅᑐᑦ ᑕᒪᒃᑯᓄᖓ ᐃᑲᔫᑎᖃᖅᐸᒃᑲᑦᑕ 
ᑮᓇᐅᔭᓕᐅᕈᑎᖃᕋᓱᙱᑦᑑᒐᓗᐃᑦ ᑎᒥᒋᔭᐅᔪᓄᑦ ᐊᒻᒪᓗ ᐃᓄᐃᑦ ᐊᑐᓂ.  
 
ᓄᖅᑲᖅᐸᓪᓕᐊᓕᖅᑎᓪᓗᒋᑦ ᖁᔭᓐᓇᒦᕈᒪᒻᒪᕆᑉᐳᖓ ᑖᒃᑯᐊ ᓇᓗᓇᐃᕌᕐᔪᒃᑲᒃᑭᑦ ᑕᕝᕙᓂ ᓯᕗᓕᖅᑎ-
ᓯᕗᒃᑲᖅᑕᖅᑎᐅᑎᓪᓗᖓ. ᑖᒃᑯᐊ ᓄᓇᕗᑉ ᐃᓗᐊᓂ ᒪᕐᕉᓐᓂᒃ 99-ᖑᔪᓂᒃ ᐊᒻᒪᓗ ᐊᐱᖅᑯᑎᒃᓴᖃᑐᖃᕐᓂᕈᒃᓯ 
ᐅᕝᕙᓘᓐᓃᑦ ᑐᑭᓯᒋᐊᕈᒪᑐᐊᕐᓂᕈᔅᓯ ᑭᐅᓵᓕᓇᓱᒍᓐᓇᖃᑦᑕᕋᒪ ᑕᒪᓐᓇ ᑲᔪᓯᑎᑐᐃᓐᓇᕐᓂᐊᖅᑕᕋ ᑕᒪᒃᑯᓂᖓ 
ᐃᓱᒫᓘᑎᒋᔭᔅᓯᓐᓄᑦ.  
 
ᐊᐱᖅᑯᑎᒃᓴᖃᑐᐊᕋᔅᓯ ᒫᓐᓇ ᑭᐅᓇᓱᕈᓘᔭᕐᓂᐊᖅᐳᖓ ᖃᓄᐃᓕᐅᖅᓯᒪᒻᒪᖔᑕ ᐊᒻᒪᓗ ᓇᓗᓇᙱᑦᑐᖅ 
ᐃᓕᔅᓯᓐᓄᑦ ᐊᒻᒪᓗ ᐃᑲᔪᖅᓯᖅᑕᐅᒃᑲᓐᓂᕐᓂᐊᕆᕗᖓ ᓯᕗᓂᕆᓂᐊᖅᑕᑦᑎᓐᓂ ᖃᓄᐃᓕᐅᖅᑐᒃᓴᐅᑕᐅᒻᒪᖔᑦᑎᓐᓂ 
ᑖᒃᑯᐊ ᓲᕐᓗ ᐱᓕᕆᐊᕆᔭᑦᑎᓐᓂ ᑕᕝᕙᓂ ᓯᕗᒃᑲᖅᑕᖅᑎᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐹᖅᔪᒃ. ᐱᑦᑎᐊᑐᒻᒪᕆᐅᕗᑎᑦ. ᓯᕿᙳᔭᐃᑦ ᓈᒻᒪᓈᑦᑎᐊᕋᕕᐅᒃ. ᑕᐃᒪᓕ 
ᒥᓂᔅᑕ ᑕᐹᕐᔪᒃ. ᒪᓕᒐᓕᐅᖅᑏᑦ ᐃᖅᑲᐃᑎᒍᒪᓪᓗᒋᑦ ᑖᖦᓱᒧᖓ ᒪᑐᐃᖅᓯᒋᐊᕈᑎᒋᔭᖏᓐᓄᑦ 3-ᒥᓂᔅ 
ᐅᖓᑖᓅᙱᑐᐃᓐᓇᖅᑐᖅ ᑭᐅᔾᔪᑎᖃᕈᓐᓇᕋᔅᓯ ᓂᓪᓕᕈᑎᖃᕈᓐᓇᕋᔅᓯ ᐊᒻᒪ ᑖᓐᓇ ᒫᓐᓇ ᒪᑐᐃᖅᑕᕋ 
ᒪᓕᒐᓕᐅᖅᑏᑦ ᓂᓪᓕᕐᕕᖃᕈᒪᑉᐸᑕ ᓯᕗᓪᓕᖅᐹᖅ ᑰᓕ. 
 

ᑭᐅᔾᔪᑏᑦ ᐊᖓᔪᖅᑳ ᑕᐹᖅᔫᒃ ᐅᖃᐅᓯᖏᓐᓄᑦ 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑕᒪᐅᖓ ᑐᙵᓱᒃᑲᕕᑦ ᑕᕝᕙᓂ. ᑖᒃᑯᐊ ᐅᖃᐅᓯᕆᔭᖏᑦ 
ᐱᓕᕆᕕᑉ ᐱᓕᕆᐊᖏᑦ ᑐᓴᖅᑕᐅᔪᒪᓪᓚᕆᑦᑐᐃᑦ ᐃᓚᖏᑦ ᑕᐃᒃᑯᐊ ᑐᓴᕋᑖᖅᑕᕗᑦ ᐱᓗᐊᖅᑐᒥᒃ ᐃᓄᐃᑦ 
ᐅᖃᐅᓯᖓᑦ ᐅᖃᐅᓯᐅᑎᓪᓗᒍ. ᑕᒪᒃᑯᐊᓕ ᐃᓄᐃᑦ ᐃᖅᑲᓇᐃᔭᕐᕕᖓᓄᑦ ᑐᕌᖓᔪᑦ ᑕᐅᕗᖓ ᑲᔪᓯᕙᓪᓕᐊᓕᕐᒪᑕ. 
 
ᐃᒻᒪᖃ ᐅᖃᕋᔭᕈᒪ ᒥᓂᔅᑕ ᑕᐃᒃᑯᐊ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᖏᑦ ᐅᖃᐅᑎᓂᐊᖅᐸᑎᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒃᑯᐊ ᐱᓕᕆᔪᓪᓚᕆᐅᖃᑦᑕᖅᑐᖅ ᐊᒃᓱᕈᖅᑐᑦ ᖃᐅᔨᒪᔭᒃᑲ ᑕᐃᒃᑯᐊ 
ᐅᖃᐅᑎᓂᐊᖅᐸᑎᑦ ᑕᑯᖃᑦᑕᖅᑕᕗᑦ ᑲᑎᒪᔨᕋᓛᑦ ᑲᑎᒪᑎᓪᓗᑕᓗ.  
 
ᑕᐃᑲᓂ ᑲᖏᖅᖠᓂᕐᒥ ᐊᒃᓱᕉᓴᖃᑦᑕᓚᐅᕋᑦᑕ ᐊᕕᒃᑐᖅᓯᒪᔪᕈᓗᒃᑖᖅ ᓴᓇᔭᒃᓴᓂᒃ ᐃᖅᑲᓇᐃᔭᖅᑎᓂᒃ ᑲᒪᑎᓪᓗᒋᑦ 
ᑕᐅᕙᓂ ᐊᑯᓂᑲᓪᓚ ᐊᒃᓱᕉᓴᖃᑦᑕᓚᐅᕐᒪᑕ ᐃᓚᖏᓪᓗ ᐱᓇᓱᐊᖅᑑᒐᓗᐊᑦ ᑐᓴᕈᓐᓇᙱᒃᖢᑎᑦ ᖃᓄᐃᓕᒻᒪᖔᑕ.  

ᒫᓐᓇᓕ ᑕᐃᒃᑯᐊ ᑕᐃᑲᓂ ᐃᓄᐃᓐᓇᓪᓚᕆᐅᓕᕐᓂᕐᒪᑕ ᐃᖅᑲᓇᐃᔭᖅᑐᓕᕆᔨᒃᑰᔪᓂᒃ ᐅᐱᒋᕙᒌᕈᒪᓪᓗᒋᑦ. ᑕᐃᒃᑯᐊ 
ᑎᑎᕋᕐᕕᒋᒐᔭᕈᓐᓂ. ᐱᐅᒋᓪᓚᕆᒃᑕᕋ ᑲᔪᖏᖅᐸᓪᓕᐊᔪᓪᓗ ᐱᓇᓱᐊᖅᑐᑦ ᐃᓄᒃᑎᑐᓪᓗ 
ᖃᓄᐃᓕᖓᓕᕋᓗᐊᖅᑲᓖᕌᖓᑕ ᐅᖃᐅᑎᔭᐅᖃᑦᑕᖅᑐᐊᓘᓕᖅᖢᑎᑦ ᐱᒻᒪᑕ ᑖᔅᓱᒥᖓ ᐅᐱᒋᕙᒌᕈᒪᖅᑲᐅᓪᓗᑎᑦ.  
 
ᐃᓅᓪᓕ ᐅᖃᐅᓯᖓᓂᒃ ᐃᓱᒫᓗᖃᒐᓚᒃᑐᕈᓘᒐᒪ ᑕᐃᓐᓇ ᑖᓐᓇ ᒐᕙᒪᒃᑯᑦ ᒪᓕᒐᖓᑦ ᐋᖅᑭᒋᐊᕐᓂᖅᐸᑦ. ᑭᓯᐊᓂ 
ᐊᑐᓕᖅᑎᑕᐅᓂᐊᖅᑕᖓᑦ ᓄᓇᓕᓐᓄᑦᑕᐅᖅ ᓄᓇᓖᑦ ᒐᕙᒪᖏᓐᓄᑦ ᑐᕌᖓᓗᓂᐅᒋᐊᖃᖅᑰᖅᑐᖅ ᑕᐃᑲᓂ. 
 
ᐃᓄᐃᑦ ᐅᖃᐅᓯᖓᑦ ᐊᓯᐅᕙᓪᓕᐊᓪᓚᕆᒻᒪᑦ ᐊᖏᔪᒥᒃ ᐃᖅᑲᓇᐃᔭᕐᕕᒻᒥ ᐅᖃᐅᓯᖅ ᐊᑐᖅᑕᐅᕙᙱᓐᓂᖓᓄᑦ 
ᐱᓪᓗᒍᖃᐃ ᐱᓗᐊᖅᑐᒥ. ᑖᒃᑯᐊ ᑕᕝᕙ ᓂᓪᓕᐅᑎᒋᔪᒪᓗᐊᖅᑕᒃᑲ. 
 
ᐊᐱᕆᓚᖓᓪᓗᑎᓪᓗ ᐊᐱᖅᓱᕐᓇᖅᓯᒻᒥᑉᐸᑦ ᑐᑭᓯᔪᒪᒐᑦᑕ ᑖᓐᓇ ᑲᔪᓯᒍᒪᓃᑦ ᖃᐅᔨᒪᔭᕋᓗᐊᕗᑦ. 
 
ᑭᓯᐊᓂ ᐃᓱᒫᓗᒐᓚᖃᑦᑕᑲᐃᓐᓇᓚᐅᕋᑦᑕ ᒪᓕᒐᓕᐅᖅᑎᐅᑎᓪᓗᑎᑦ ᐃᓚᖓᓂᒃ ᑖᓐᓇ ᐊᐱᖅᑯᑎᒋᐊᕐᔪᓐᓂᐊᖅᐸᕋ 
ᐃᓕᓐᓂᒃ ᓇᒻᒥᓂᖅ ᑐᓴᕈᒪᓂᐊᕋᒪ. ᑭᖑᓪᓕᖅᐹᒥᓕ ᐊᐱᕆᔪᒪᓕᖅᑕᒃᑲ ᐅᑯᐊ ᐅᕙᓂ ᑲᑎᒪᔨᐅᖃᑎᓕᒫᑦᓯᐊᒃᑲ 
ᐅᓐᓄᒃ ᑕᐃᒪ ᑕᐅᑐᕋᓐᓈᓚᐅᕋᔅᓯ hockeyvilles 25-ᖏᓐᓇᐅᓕᕐᒪᑕ cities, towns ᑲᖏᖅᖠᓂᖅ ᐃᓚᐅᔪᑑᒻᒪᑦ 
ᑕᒫᓂ north of 60-ᒥᑦ ᐅᕙᒃᑯᓪᓕ. ᑕᐃᒪᓐᓇ ᓂᕈᐊᕈᓐᓇᕋᔅᓯ ᐃᑲᔪᖅᓱᕐᒪᖔᔅᓯ hockeyville ᑖᓐᓇ 
ᓂᕈᐊᖅᑕᐅᓂᐊᖅᑎᓪᓗᒍ ᑭᖑᓪᓕᖅᐹᖅ, ᓄᓇᕗᒻᒥᑦ ᐅᖄᓚᓂᐊᕐᓂᕈᔅᓯ 1-888-459-2006 ᑕᓚᐴᒃᑯᑦ, 
ᑕᓪᓕᒪᐃᓐᓇᐅᓕᕐᒪᑕ.  
 
ᐱᒋᐊᖁᔭᔅᓯ ᐃᑲᔪᖅᑐᐃᒋᐊᖃᕋᑦᑕ ᒪᒃᑯᑦᑐᑦ ᐱᓇᓱᑦᑎᓪᓗᒋᑦ ᑲᔪᖏᒃᑲᓪᓚᕆᐅᒻᒪᑕ ᐅᖄᓚᓚᐅᓐᖏᒃᑯᕕᑦ ᒫᓐᓇ 
ᓂᕈᐊᕆᐊᖅᑐᕆᑦ ᑕᐃᒃᑯᐊᓗ ᑐᓵᔪᑦ ᓂᕈᐊᖁᔭᕗᑦ ᑖᓐᓇ ᑕᕝᕙ ᓈᓴᐅᑎ 1-888-459-2006 
ᐃᑲᔪᖅᑕᐅᓚᖓᔪᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓂᕈᐊᖅᑲᐅᔪᖓᓕ ᖃᐅᔨᒪᖃᑎᒋᔪᒪᓕᕆᕙᒋᑦ. ᑭᓯᐊᓂ ᐅᖃᕈᒪᔪᖃᒃᑲᓂᓐᖏᒻᒪᑦ 
ᒫᓐᓇ. ᒥᓂᔅᑕᐅᑉ ᒪᑐᐃᖅᓯᒋᐊᕐᖓᐅᑎᖏᓐᓄᑦ ᓂᓪᓕᖅᑐᖃᕈᒪᔪᖃᕐᒪᖔᑦ ᐊᐱᕆᒃᑲᓂᖅᐳᖓ, 
ᑭᐅᔾᔪᑎᓕᑦᑕᖃᕐᒪᖔᑦ ᒪᓕᒐᓕᐅᖅᑎᑐᐃᓐᓇᕐᓂᑦ. ᐱᑕᖃᖅᑰᖏᒻᒪᑦ.  
 
ᖁᔭᓐᓇᒦᒃ. ᐊᒻᒪ ᐃᖅᑲᐃᑎᒍᒪᓪᓗᓯ ᒪᓕᒐᓕᐅᖅᑏᑦ ᑕᐃᒪ ᓇᓗᓇᐃᖅᓯᖃᑦᑕᕐᓂᐊᕐᒥᒐᒪ ᖃᑦᑎᓂᒃ ᓱᓕ 
ᐊᐱᖅᑯᑎᔅᓴᖃᕐᒪᖔᖅᐱᑦ ᐊᐱᕆᔪᒪᓐᓂᕈᔅᓯ. ᑖᒃᑯᐊ ᐅᖃᐅᓯᕆᕋᑖᖅᑕᕗᑦ ᒥᓂᔅᑕᐅᑉ ᐱᓕᕆᐊᕆᓯᒪᔭᖏᓐᓄᑦ 
ᐊᐱᖅᑯᑎᒋᓕᖅᑲᕋ ᐊᐱᖅᑯᓯᓕᑦᑕᖃᕐᒪᖔᖅ ᑕᐹᕐᔪᒻᒧᑦ. ᓯᕗᓪᓕᖅᐹᖅ, ᑰᓕ. 
 

ᐊᖓᔪᖅᑳ ᑕᐹᖅᔪᒧᑦ ᐊᐱᖅᑯᑏᑦ 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓗᐃ ᑕᐹᕐᔪᒃ ᑕᐃᑲᓂ ᒥᓂᔅᑕᖑᑎᓪᓗᑎᑦ (ᑕᕆᒪᔭᑐᖃᕆᓚᐅᕋᑦᑎᒋᑦ)? ᐃᓄᐃᑦ 
ᐃᓕᖅᑯᓯᖓ ᑕᐃᒪ ᖃᓄᐃᓕᐅᕐᓂᖓᓕ ᐱᓇᓱᓪᓚᕆᑦᑖᓗᒋᒐᕕᐅᒃ ᐊᔅᓱᕈᖅᑐᑎᑦ ᑐᓵᔭᐅᓪᓗᑎᓪᓗ, 
ᑐᑭᓯᓇᑦᑎᐊᓪᓚᕆᑉᐸᑦᑐᑎᑦ ᐅᖃᓪᓚᑦᑎᓪᓗᑎᑦ. ᖃᓄᐃᓕᒐᓱᑦᑑᒐᓗᐊᑭᐊᕐᖑᓈᖅᑕᐅᓚᐅᖅᓯᒪᓐᖏᓪᓚᑦᑖᖅᑐᑎᑦ 
ᒥᓂᔅᑕᐅᒐᕕᑦ ᐃᓄᑦᑎᑐᑦ ᐅᖃᓪᓚᑦᑎᓪᓗᑎᑦ. 
 
ᐃᓚᖏᑦ ᐅᖃᓪᓚᓲᖑᓕᕋᑦᑕ ᐃᓄᑦᑎᑑᕋᓗᐊᖅᑐᑕ ᐅᓇ ᖃᓄᐃᓕᓇᓱᑦᑑᒐᓗᐊᓚᔭᐅᓲᖑᒐᑦᑕ ᐃᓄᓪᓚᕆᐊᓗᓐᓄᑦ. 
ᑕᐃᒪᓐᓇ ᐅᐱᒋᔭᕆᐊᓕᕈᓗᒋᒐᑦᑎᒍ dialects ᐊᒻᒪ ᑕᐃᓐᓇ ᒥᓂᔅᑕ ᐅᖃᓪᓚᖅᑲᐅᒻᒪᑦ ᐱᐅᒋᖅᑲᐅᔭᕋ opening 
remarks-ᖏᓐᓃᑎᓪᓗᒍ ᓕᐅᓇ dialect-ᖓ ᐊᔾᔨᐅᓐᖏᑦᑎᓪᓗᒎᒐᓗᐊᖅ ᑭᓯᐊᓂ ᑐᓴᕐᓂᖅᑐᓪᓚᕆᐊᓗ.  
 
ᓲᕐᓗ ᑐᓂᕐᕈᑕᐅᓯᒪᒻᒪᑕ ᐅᕙᑦᑎᓐᓄᑦ ᐊᔾᔨᒌᓐᖏᑦᑐ ᐅᖃᐅᓯᕗᑦ. ᑖᓐᓇ ᐱᔾᔪᑎᖏᓪᓗᒍ ᐃᓱᒫᓗᒋᒐᓚᑦᑕᕋᓗᐊᒃᑲ 
ᐃᓚᐃᑎᒍᑦ ᑲᔪᓯᔪᓐᓇᕐᓂᐊᕐᒪᖔᖅᐱᑦ ᑖᓐᓇᖃᐃ ᐅᖃᐅᓯᕆᒍᓐᓇᖅᐸᐃᑦ ᑖᓐᓇ ᐳᓚᕋᖅᑎᐅᓪᓗᑎᓪᓗ ᖃᓪᓗᓈᑦ 
ᓄᓇᖓᓐᓂ ᐃᓱᒫᓗᒐᓚᖃᑦᑕᓚᐅᕐᒪᑕ, ᑐᓴᖅᑎᑕᐅᖃᑦᑕᓚᐅᕋᑦᑕᓗ ᐃᓚᖏᑎᒍᑦ. ᑕᐃᒪᖃᐃ ᑕᒪᓐᓇ ᐱᔾᔪᑎᒋᓪᓗᒍ 
ᐊᔅᓱᕈᕆᐊᒃᑲᓂᕐᓂᐊᖅᑐᔅᓴᒥᑦ ᓴᓐᖏᑦᑎᒋᐊᒃᑲᓐᓂᕆᐊᕐᓂᐊᖅᐱᑦ ᑕᐃᒃᑯᐊ ᐃᓱᒫᓗᒋᔭᐅᔪᑦ ᐃᓱᒪᓇᖅᓯᓂᐊᕐᖓᑕ. 
ᓄᖅᑲᕈᕕᑦ ᐱᐅᓂᖅᓴᐅᒐᔭᖅᑑᒐᓗᐊᓚᓲᖑᒐᑦᑕ ᐅᕙᒍᑦ ᓂᕈᐊᕐᓂᒃᑯᑦ ᑲᑐᔾᔨᔪᒪᓲᖑᓐᖏᓇᑦᑕ. ᑖᓐᓇ ᐱᔾᔪᑎᒋᓪᓗᒍ 

ᓇᓗᓇᐃᑦᑎᐊᕈᓐᓇᖅᐱᖅᑲᐃ ᐊᔅᓱᕈᕆᐊᒃᑲᓂᕐᓂᐊᖅᐲᑦ, ᐱᒋᐊᓪᓚᒃᑲᓐᓂᕐᓂᐊᖅᐱᑦ ᒥᓂᔅᑕᐅᓃᑦ accountable-
ᒋᐊᕐᓗᓂ ᐅᕙᑦᑎᓐᓄᑦ ᑖᓐᓇ ᑐᓴᕈᒪᔭᕋᓗᐊᕋ, ᑐᓴᕈᒪᔪᓪᓗ ᓄᓇᕗᒻᒥᐅᑦ ᖃᐅᔨᒪᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑖᓐᓇ ᐊᐱᖅᑯᑏᑦ ᐃᓚᓐᖓᐅᑎᓪᓗᒍ 11-ᓂᒃ ᓱᓕ ᐊᒥᐊᒃᑯᖃᕋᕕᑦ 
ᖃᐅᔨᒪᓂᐊᖅᑯᑎᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᒋᒐᕕᓐᖓ. ᐃᓛᒃ ᑕᒪᓐᓇ 
ᓱᓕᔪᖅ ᑕᒪᒃᑯᐊ ᐊᑲᐃᓪᓕᐅᕈᑏᑦ, ᒫᓐᓇᓕᓴᐅᓐᖏᑦᑐᑦ ᖃᖓᑲᓪᓚᒃᑯᑦ ᑕᒪᒃᑯᐊ ᐊᖅᑯᓵᓚᐅᐱᓪᓚᑉᐸᒻᒥᒐᒃᑭᑦᑕᐅᖅ 
ᓲᖃᐃᒻᒪ. ᐊᒻᒪᓗ ᑕᒪᓐᓇ ᐃᓕᓴᕆᓯᒪᓪᓗᒍ. 
 
ᑕᒪᓐᓇ ᒪᑐᐃᖓᑐᐃᓐᓇᑦᑎᐊᖅᑐᖓ ᑕᐃᓐᓇ ᓂᕈᐊᖅᑕᐅᓂᕆᓯᒪᔭᕋ, ᓲᕐᓗ ᓂᕈᐊᒐᔅᓴᐅᓂᐊᓕᖅᑎᓪᓗᖓ 
ᖃᐅᔨᒪᓚᐅᕋᒪ ᓲᕐᓗ ᐃᓅᓯᕋ ᐋᖅᑭᑉᐹᓪᓕᕆᐊᓕ ᑕᒪᒃᑯᓂᖓᕈᔪᓪᓗ ᐊᒃᓱᕈᖅᑕᕐᓂᐊᖅᑎᓪᓗᒋᑦ. ᐊᒻᒪᓗ ᑕᒪᒃᑯᐊ 
ᐃᓄᐃᑦ ᐱᓗᐊᓐᖑᐊᖅᑐᒥᑦ ᖃᓄᖅ ᐃᑲᔪᖅᐹᓪᓕᕈᓐᓇᕐᒪᖔᑦᑎᒍ ᐃᓱᒪᒋᓪᓗᒋᑦ ᑖᓐᓇ ᓲᕐᓗ 
ᐊᑲᐃᓪᓕᐅᕈᑕᐅᕙᑦᑐᖅ ᐅᕙᓐᓄᑦ ᑕᒪᓐᓇ ᑲᒪᒋᔭᕋ. ᐊᒻᒪᓗ ᔪᓚᐃᒥ ᑕᖅᑭᓕᒫᖅ ᐃᓇᖏᖅᑕᐅᓯᒪᒍᒪᓂᐊᖅᑐᖓ 
ᒥᓂᔅᑕᐅᖃᑎᓐᓄᑦ ᓇᓕᐊᓐᓄᒃᑭᐊᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᒃ.  
 
ᐃᑲᔪᖅᑐᖅᑕᑦᑎᒋᑦ ᒥᓂᔅᑕ. ᑕᐃᒪ ᐅᖃᖅᑲᐅᒐᒪ ᑕᐃᒃᑯᐊ ᑐᑭᓯᓇᑦᑎᐊᓲᖑᓪᓗᑎ ᐊᔅᓱᕈᓪᓚᕆᑦᑐᑎᑦ ᐃᓅᑉ ᐱᖓ 
ᐱᓪᓗᑎᑦ ᓴᓕᒪᓇᖅᑐᓂᓗ ᑕᐃᒪᓐᓇᐃᑦᑑᑎᓪᓗᒍ ᐃᓚᖓᓂ ᖃᐅᔨᒪᖁᓪᓗᑎᑦ ᑕᑯᔭᐅᒃᑲᓐᓂᖃᑦᑕᕈᒪᒐᕕᑦ 
ᓄᓇᓕᓐᓂᒍᑦ ᐳᓛᕋᖓᔭᕈᕕᑦ.  
 
ᐃᓄᐃᑦ ᐃᓕᖅᑯᓯᖓᓂ ᐱᓕᕆᐊᖃᕐᑎᓪᓗᑎᑦ ᑐᓴᕈᒪᔭᒻᒪᕆᐋᓘᒻᒪᑦ ᑕᒪᓐᓇ ᖃᓄᒃᑲᓂ ᐃᓐᓇᐃᑦ 
ᑲᑎᖃᑎᒋᔭᖔᕋᒃᑭ ᑐᓴᕈᒪᓪᓚᕆᖃᑦᑕᑐᒻᒪᕆᐋᓘᒻᒪᑕ ᐃᓚᖓᓂᓕ ᑭᐅᔭᐅᓐᖏᑦᑐᕕᓂᐅᖃᑦᑕᕐᓂᕋᑦᑕᓚᐅᕐᒥᒻᒪᑦ 
ᑕᐃᒃᑯᐊ ᓇᒻᒥᓂᖅ ᐃᓐᓇᐃᑦ ᐋᖅᑭᔅᓯᓪᓗᑎᑦ ᑲᑎᒪᖃᑎᒋᓚᐅᕋᒃᑭ.  
 
ᐃᒻᒪᖃ ᑕᐃᑲᓂ ᑕᐃᑲᓃᖏᓐᓇᕈᕕᑦ ᐳᓚᕋᕋᔭᕈᕕᒋᑦ ᐃᓐᓇᐃᑦ ᐱᔾᔪᑎᒋᑐᐃᓐᓇᕈᕕᒋᑦ ᐱᐅᔫᒐᔭᖅᑐᖅ ᐃᓚᖓᓂ 
ᑕᒪᑦᑕ ᑕᑯᔭᖅᑐᕐᓂᖅ ᐊᔪᖃᑦᑕᕋᑦᑎᒍ. ᑕᒪᓐᓇᖃᐃ ᐆᑦᑐᕋᔭᖅᑭᐅ ᑕᑯᔭᖅᑐᕋᔭᕆᐊᔅᓴᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᓛᒃ, ᐃᓛ, ᓄᓇᓕᓐᓂ ᖃᔅᓯᓂᒃᑭᐊᖅ ᐅᐸᒍᑎᓯᒪᔪᖓ ᑲᑎᒪᖃᑎᒋᕙᑦᑐᒋᑦ 
ᐃᓐᓇᐃᓪᓗ ᒪᒃᑯᑦᑐᐃᓪᓗ ᐱᓗᐊᖅᑐᒥ. 
 
ᑭᓯᐊᓂ ᑖᓐᓇ ᒥᓂᔅᑑᕕᒋᔭᕋ ᐃᓕᖅᑯᓯᓕᕆᔨᒃᑯᑦ ᑲᑐᔾᔨᖃᑎᒌᑕᖃᐅᖅᑑᒐᓗᐊᑦ ᐃᓐᓇᕐᓄᑦ 
ᖃᐃᖁᔭᐅᓯᒪᓪᓚᑦᑖᖏᑦᑐᓂ ᓯᕗᒡᒍᑎᓗᓂ ᐊᑲᐃᓪᓕᐅᕈᑎᖃᕐᒪᖔᑕᓘᓐᓃᑦ ᓇᓗᓇᕈᔪᑦᑎᓪᓗᒍ 
ᐅᐸᒍᑎᓗᐊᕆᐊᔅᓴᕐᓗ ᐅᕙᓐᓄᑦ ᖁᔅᓴᓲᕈᑎᒋᖃᑦᑕᕋᒃᑯ ᑕᐃᑯᓐᖓᕐᓗᖓᓗ ᑲᑎᒪᖃᑎᖃᕋᓗᐊᕐᓗᖓᓗ ᓱᓇᐅᕝᕙᓗ 
ᑲᑎᒪᖃᑎᖃᕈᒪᓐᖏᓪᓗᑎᓪᓘᓐᓃᒃ.  
 
ᖃᐃᖁᔭᐅᖃᑦᑕᕈᒪ, ᐃᓛ ᑐᓴᐅᒪᑎᒐᓱᓪᓚᕆᓐᓂᐊᑕᒃᑲ ᖃᐅᖁᔭᐅᖃᑦᑕᕈᒪ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 
ᓇᓂᑐᐃᓐᓇᖅ. 
 
ᑕᒪᒃᑯᓄᖓ ᓄᓇᓕᓐᓄᑦ ᖃᐃᖁᔨᔪᖃᕐᓂᖅᑲᑦ ᑕᐃᒪᓐᓇ ᑕᐃᒪᓕᐅᕈᓐᓇᑎᐊᖅᑐᒍᑦ ᐊᒻᒪᓗ ᑕᒪᓐᓇ 
ᖃᐅᔨᒪᑦᑎᐊᓂᐊᖅᐸᕋ ᐊᒻᒪᓗ ᑐᓴᐅᒪᑎᑦᑎᔾᔪᑎᒃᑲᓐᓂᖅᔪᑎᒋᓇᓱᐊᕐᓂᐊᖅᑕᕋ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐹᕐᔪᒃ. ᖁᔭᓐᓇᒦᒃ ᑰᓕ ᐊᐱᖅᓱᕈᓐᓇᕋᑖᕋᕕᑦ. ᑭᓯᐊᓂ ᐊᑎᖁᑎᖃᒃᑲᓂᓐᖏᓐᓇᒪ 
ᐊᐱᖅᓱᕈᒪᔪᓂᑦ ᑕᐹᕐᔪᒻᒧᑦ. ᐱᑕᖃᒃᑲᓂᕐᒪᖔ ᐊᐱᕆᓱᖓᖅᐳᖓ ᐊᐱᖅᑯᑎᓴᓕᑦᑕᖃᕐᒪᖔᖅ ᑕᐹᕐᔪᒻᒧᑦ. ᖁᔭᓐᓇᒦᒃ. 
ᐱᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᓵᑎᓐᓃᑦᑐᓐᓇᕋᕕᑦ. 
 
ᐱᒋᐊᕈᑎᒋᓗᒍ ᖁᔭᓇᒦᕈᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᐃᖃᓗᒃᑑᑦᑎᐊᕐᒨᕈᓐᓇᓚᐅᕐᒪᑦ ᐃᓐᓇᕐᓂᓪᓗ 
ᑲᑎᒪᖃᑎᖃᕈᓐᓇᓚᐅᖅᑐᓂ ᖁᕕᐊᓱᑦᑐᐃᓐᓇᑦᑎᐊᓚᐅᖅᑐᒍᑦ ᑕᐃᑯᓐᖓᓚᐅᕋᕕᑦ ᐊᒻᒪᓗ 
ᐃᑲᔪᖅᓱᐃᔪᒻᒪᕆᐊᓘᖃᑦᑕᖅᓯᒪᒐᕕᑦ ᐊᕐᕌᒍᒐᓴᓐᓄᑦ ᓄᓇᑦᑎᓐᓂ. ᒪᒃᑯᑦᑐᓂ ᐱᓗᐊᕐᓗᒍ ᐊᒻᒪᓗ ᐊᔾᔨᒌᓐᖏᑦᑐᓂᑦ 
ᓴᖅᑭᔮᖅᑎᑕᐅᔪᓂᑦ ᒪᒃᑯᑦᑐᓄᑦ ᐃᓐᓇᓄᓪᓗ. 
 
ᑐᓴᕈᒥᓇᖅᑐᓂᑦ ᑐᓴᖅᑎᑕᐅᖃᑦᑕᖅᑐᒍᑦ ᑖᒃᑯᓇᓐᖓᑦ. ᑕᐃᒪᓕᖅᑳᓚᐅᖅᑎᓪᓗᖓ ᑖᓐᓇ ᒥᓂᔅᑕᕆᔭᐅᔪᖅ 
ᐊᐱᕆᔪᒪᔭᕋ ᒐᕙᒪᒃᑯᑦ ᐱᓕᕆᕕᖏᒃᑯᐊ ᐊᑭᑦᑐᕋᐅᑎᖃᑦᑕᕆᐊᖃᕐᒪᑕ ᑮᓇᐅᔭᐃᑦ ᕿᓗᖅᑭᑖᖃᑦᑕᑎᓪᓗᒋᑦ. 
 
25-ᖑᓪᓗᑎᓪᓗ ᓄᓇᓖᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᒥᒐᓐᖏᒃᑲᓗᐊᖅᐹᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ, ᐃᓗᐊᓂ ᓱᕐᓘᓇ ᑕᑯᓇᔭᕈᑦᑎᒍ ᐅᖃᐅᓯᓕᕆᓂᖅ. ᒫᓐᓇ ᒐᕙᒪᒃᑯᓐᓂ, 
ᒐᕙᒪᑐᖃᒃᑯᓐᓂ ᐅᖃᐅᓯᕆᓕᓂᕐᒧᑦ ᑮᓇᐅᔭᓂᑦ $1.1 ᒥᓕᐊᓐ ᖃᐃᑦᑎᔭᐅᖃᑦᑕᕋᑦᑕ ᐃᓄᑦᑐᑦ ᐅᖃᐅᓯᓕᕆᓂᖅ 
ᑖᓐᓇ ᓄᓇᕘᒧᑦ ᓱᕐᓗ ᐱᓕᕆᔪᖃᕈᒪᓇᔭᖅᐸᑦ ᐃᑲᔫᑎᒋᒐᔭᖅᑕᕗᑦ. 
 
ᐊᒻᒪᓗ ᐅᐃᕖᑐᑦ ᐅᖃᐅᓯᓕᕆᓂᖅ ᑕᒫᓂ $1.75 ᒥᓕᐊᓐ ᐃᓛ ᓈᓴᐅᑎᖓ ᐱᐊᓂᔅᓯᒪᓐᖏᑕᕋ. ᐃᒪᓐᓇ 
ᐅᖃᕋᓱᑉᐳᖓ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᒃᑲᓐᓂᕈᓐᓇᕋᔭᖅᐸᑕ ᐅᖃᐅᓯᓕᕆᓂᕐᒧᑦ ᒐᕙᒪᒃᑯᑦ 
ᐊᑭᓖᒍᓐᓇᕋᔭᖅᐸᑕ ᐱᔨᑦᑎᕋᕐᓂᕐᒧᑦ ᑕᒪᒃᑯᐊ ᐃᓄᓐᓂ ᐱᔨᑦᑎᕋᕐᓂᐊᑎᓪᓗᑕ ᓱᕐᓗ ᑐᓵᔨᖃᕐᓂᖅ, 
ᐃᓄᑦᑎᑑᓕᕆᔨᖃᕐᓂᖅ, ᒪᓕᒐᐃᑦ ᐊᑐᐊᒐᐃᓪᓘᓐᓃᑦ ᐃᓄᑦᑎᑑᓕᖅᑎᑕᐅᔭᕆᐊᖃᕐᓂᖏᓐᓂ, ᐃᓄᓐᓄᑦ 
ᑐᑭᓯᑎᑦᑎᓇᓱᐊᕐᓂᖅ.  
 
ᒐᕙᒪᒃᑯᑦ ᑮᓇᐅᔭᖁᑎᖓᑦᑕ ᐃᓗᐊᓃᖔᖃᑦᑕᕐᒪᑦ ᐃᓱᒪᒐᓗᐊᖅᑐᒍᑦ ᒐᕙᒪᑐᖃᒃᑯᑦ ᐊᑭᓖᔪᓐᓇᖅᐸᑕ ᑕᒪᒃᑯᓄᖓ 
ᐱᔨᑦᑎᕋᕐᓂᕐᒧᑦ ᐅᖃᐅᓯᕐᒧᑦ ᐱᓗᐊᓐᖑᐊᖅᑐᒧᑦ ᑮᓇᐅᔭᑲᓪᓛᓗᐃᑦ ᑖᒃᑯᐊ ᐊᓯᖏᓐᓄᑦ ᐊᑐᖅᑕᐅᔪᓐᓇᖅᑐᑦ 
ᓇᓗᓇᖅᑰᔨᖃᑦᑕᖏᒃᑲᓗᐊᕐᒪᑕ ᓲᖃᐃ ᐃᒻᒪᖃ ᐃᓪᓗᓕᕆᓂᕐᒧᓘᓐᓃᑦ, ᐊᓯᖏᓐᓄᓘᓐᓃᑦ.  
 
ᑕᐃᓐᓇ ᒥᑭᓗᐊᕐᑐᖅ ᐊᒻᒪ ᑖᒃᑯᓂᖓ ᐱᓐᖑᐊᕐᑐᓕᕆᓂᕐᒧᑦ ᐱᓪᓗᒍ. ᑖᒃᑯᐊ ᒐᕙᒪᒃᑯᑦ ᐱᔨᒃᓯᕐᑎᖏᑦ 
ᐱᖃᑎᒋᓂᐊᕐᓱᑎᒍ ᐱᓐᖑᐊᕐᕖᑦ ᑐᑭᓯᐅᒫᓂᓐᖏᓇᒃᑎᒍ ᖃᓄᑎᒋ ᓄᑕᐅᓐᖏᑎᒋᒻᒪᖔᑕ ᐊᓯᔾᔨᕐᑕᐅᒋᐊᖃᕐᒪᖔ.  
 
ᑖᒃᑯᐊ ᑐᑭᓯᓚᐅᕐᓗᑎᒍᑦ ᑕᒪᒃᑯᐊ ᐱᓐᖑᐊᕐᕕᐅᕙᒃᑐᑦ, ᒐᕙᒪᑐᖃᒃᑯᑦ ᑕᐃᒪ ᑲᑎᒪᖃᑎᒋᓂᐊᕐᒥᒐᑦᑎᒍ 
ᑮᓇᐅᔭᕐᑖᕋᓱᐊᕐᓗᑕ. ᑕᐃᒃᑯᐊ ᓕᕗᕈᔅ ᓇᓗᓇᐃᕐᓯᓚᐅᕐᑑᒐᓗᐊᑦ ᓂᕈᐊᕐᑕᐅᒍᑎᒎᖅ ᐱᓐᖑᐊᕐᕕᖃᕐᑎᑦᓯᓂᕐᒥᑦ 
ᑕᒪᐅᖓ ᓴᖅᑮᓂᐊᕐᒪᑕ ᑮᓇᐅᔭᓂᒃ ᑭᓯᐊᓂ ᓂᕈᐊᕐᑕᐅᓚᐅᓐᖏᓐᓂᖏᓂ ᑕᒪᒃᑯᐊ ᐱᒋᐊᓪᓚᒃᑲᓐᓂᕋᓱᐊᕐᑕᕗᑦ 
ᖃᓄᖅ ᑮᓇᐅᔭᒥᒃ ᑎᒍᓯᔪᓐᓇᕐᒪᖔᑕ ᑕᒪᒃᑯᓂᖓ ᐱᓐᖑᐊᕐᕕᓕᕆᓂᐅᓂᐊᕐᑐᓄᑦ.  

ᐊᒻᒪ ᐅᓇ ᓇᓗᓇᐃᕈᒪᓪᓗᒍ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓐᓂᒃ ᐱᓕᕆᓇᓱᐊᕐᑎᓪᓗᑕ ᓴᐃᒪᖅᓴᐃᓂᕐᒧᑦ. 
ᓄᓇᓖᓐᓂ ᒪᕐᕉᓐᓂ ᖃᐅᔨᓴᕋᑦᑕ ᑕᒪᒃᑯᐊ ᑐᑭᓯᓂᐊᕐᖢᑎᒍ ᐃᑲᔫᑎᖃᕐᒪᖔᑕ. ᐅᓇ ᐱᔾᔪᑎᒋᓗᐊᕐᑐᒍ, 
ᐃᖅᑲᖅᑐᐃᔪᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ ᑭᓯᐊᓂ ᐱᕋᔭᒃᓯᒪᔪᓄᑦ ᑲᒪᓲᖑᒻᒪᑕ. ᐃᓛᒃ ᐱᕋᔭᓕᕆᔨᐅᒻᒪᑕ, 
ᑲᒪᔪᓐᓇᕐᓯᑕᐃᓐᓇᓲᖑᒻᒪᑦ ᐃᓄᒃ ᑖᓐᓇ ᐱᕋᔭᒃᐸᑦ. ᑖᓐᓇ ᐃᓕᖅᑯᓯᖓᑕ ᐱᐅᓯᖓ, ᓴᐃᒻᒪᖅᓴᐃᓂᕐᒧᑦ ᐱᓇᓱᐊᒧᑦ 
ᐊᒃᑲᒻᒪ ᐅᖃᐅᓯᕆᑦᓯᐊᕐᑖᓗᒋᖅᑲᐅᔭᖓ. ᒪᑯᐊ ᖃᓄᕐᓕ ᑐᑭᓯᐅᒪᑎᑕᐅᓃᑦ ᐃᓚᒌᑦ ᐊᑲᐃᓪᓕᐅᕈᑎᖃᓕᕐᐸᑕ 
ᖃᓄᖅ ᓴᐃᒪᕐᓴᕐᑕᐅᔪᓐᓇᕐᐸᑦ. ᐊᒻᒪ ᐱᓗᐊᕐᑐᒥᒃ ᐃᓐᓇᐃᑦ ᐱᑦᓯᐊᕐᑕᐅᖃᑦᑕᓐᖏᒻᒪᑕ. 
 
ᖃᓄᖅ ᑕᒪᒃᑯᐊ ᓴᐳᒻᒥᔾᔫᒥᔪᓐᓇᕐᐱᑎᒍ. ᑕᒪᒃᑯᓂᖓ ᐃᓕᓴᕐᓯᔭᕆᐊᖃᕋᑦᑕ. ᑖᓐᓇ ᑮᓇᐅᔭᓕ 
ᐃᓱᒪᖅᓲᑎᖃᒃᑲᓐᓂᒍᓐᓇᓚᖓᒐᑦᑕ ᐃᒻᒪᖃ ᓄᓇᓕᓐᓂ ᒪᕐᕉᓂᓪᓘᓐᓃᑦ ᐱᖓᓱᓂᓘᓐᓃᑦ 
ᐃᓚᒃᑲᓐᓂᕈᓐᓇᕋᔭᕋᑦᑎᒍᑦ. ᖃᓄᖅᑑᕈᑎᖃᒃᑲᓐᓂᕈᓐᓇᕐᑐᐊᓘᔪᓐᓇᕋᔭᕐᑐᒍᑦ ᖃᓄᖅ ᐃᓄᐃᑦ ᓄᓇᕗᒻᒥᐅᑕᐃᑦ  
ᑎᒍᓯᔾᔫᒥᔪᓐᓇᕐᒪᖔᑕ ᐊᐅᓚᑦᓯᓕᕐᓗᑎᓪᓗ ᑕᒪᒃᑯᓂᖓ ᒫᓐᓇ ᐊᐅᓚᑦᓯᖃᑦᑕᕋᑦᑕ ᑕᒫᓂ ᓄᓇᕘᒥ 
ᐃᓕᓐᓂᕐᓴᐅᓇᓱᐊᕐᑐᑕ ᐃᓕᖅᑯᓯᕆᓐᖏᑕᑦᑎᒍᑦ. ᑕᒪᓐᓇ ᐊᑲᐃᓪᓕᐅᕈᑎᒻᒪᕆᐅᖃᑦᑕᕐᒪᑦ ᑖᓐᓇ ᐃᓕᓵᕆᓯᒪᔭᕗᑦ. 
ᑕᐃᒫᓕ ᑮᓇᐅᔭᓂᒃ ᖃᐃᑦᓯᔭᐅᔪᐊᓗᑐᐃᓐᓇᐅᒍᒪ ᑕᒪᔾᔭᑲᓪᓚᐅᒻᒪᑕ ᐃᑲᔫᑎᒋᔪᓐᓇᕐᑕᕗᑦ ᓄᓇᕗᒻᒥᐅᓄᑦ 
ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐᕐ ᑕᐹᕐᔪᒃ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑑ ᑭᐅᒐᕕᑦ ᐊᒻᒪᓗ ᑕᒪᒃᑯᐊ ᑐᓴᐅᒪᔾᔪᑎᒃᓯᐊᕙᐃᑦ.  
 
ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᕐᒥᔭᕋ ᐊᑐᖅᑐᖅ ᐃᓕᖅᑯᓯᓕᕆᔨᒃᑯᓐᓄᑦ ᑐᕌᖓᔪᖅ. 
ᐃᖅᑲᓇᐃᔭᕐᑐᓕᕆᔨᒃᑯᓐᓅᕙᓪᓚᐃᔪᖅ. ᐊᐱᕆᔪᒪᔭᒋᑦ ᑭᓱᑦ ᐱᖓᓱᑦ ᑎᓴᒪᓪᓘᓐᓃᑦ ᓯᕗᓪᓕᐅᑎᓯᒪᕕᒋᑦ 
ᑕᐃᒪᓐᖓᓂᒃ ᐃᖏᓚᐅᕐᓯᒪᒐᕕᑦ 2004ᒥᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑐᓴᓐ, ᒥᓂᔅᑐᕐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐊᐱᖅᑯᑎᒃᓴᖓᓂᒃ ᐃᓚᓐᖓᐃᓇᓱᓐᖏᒃᑲᓗᐊᕐᑐᖓ, ᐊᐱᕆᐊᓪᓚᓚᐅᕐᓚᖓ 
ᑐᑭᓯᑦᓯᐊᖏᓐᓇᒃᑯ 3 or 4 ᑭᓲᓂᕋᐃᖅᑲᐅᒻᒪᖔᑦ ᑐᑭᓯᑎᑦᑎᐊᒃᑲᓐᓂᒪᐅᓐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐᕐ ᑕᐹᖅᔪᒃ, ᐄ ᐊᑭᓕᒃᓴᓂᒃᑎᑕᐅᔾᔮᖏᑦᑐᑎᑦ 
ᑐᑭᓯᓇᕐᓯᑎᒋᐊᒃᑲᓐᓂᑲᐃᓐᓇᕈᒃ, ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐄ ᑖᓐᓇ ᑐᑭᓯᓇᕐᓯᑎᒋᐊᒃᑲᓐᓂᖁᒻᒪᒍ. ᐃᓕᖅᑯᓯᓕᕆᔨᐅᑎᓪᓗᑎᑦ ᐊᒻᒪᓗ 
ᐃᖅᑲᓇᐃᔭᕐᑐᓕᕆᔨᐅᑎᓪᓗᑎᑦ. 
 
ᐊᐱᕆᔪᒪᔭᒋᑦ ᑭᓱᑦ ᐱᖓᓱᑦ ᐱᕐᔪᐊᖑᓂᖅᐹᕆᓂᕆᓯᒪᕕᒋᑦ ᑕᐃᒪᓐᖓᓂᒃ ᒥᓂᔅᑕᓐᖑᓚᐅᕐᓯᒪᒐᕕᑦ 2004ᒥᓂᑦ. 
ᐃᓕᖅᑯᓯᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᑐᓕᕆᔨᒃᑯᓐᓄᑦ ᑐᕌᖓᔪᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᓗᓇᐃᒃᑲᓐᓂᕐᐸᓪᓚᐃᕗᖅ, ᒥᓂᔅᑐᕐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᓛᖕ. ᑖᓐᓇ ᐊᐱᖅᑯᑎᖓ ᐊᐱᖅᑯᑎᓪᓚᕆᐊᓗᒃ, ᖃᓄᖅ 
ᑭᐅᓪᓚᒃᑖᕐᓂᐊᕋᓗᐊᕐᒪᖔᒃᑯ ᑭᐅᓇᓱᓐᓂᐊᕋᓗᐊᕐᒪᖔᒃᑯ ᓇᓗᓇᕈᔪᒃᐸᓵᕐᑐᓂᓘᓐᓃᑦ.  

ᐅᓇ ᓯᕗᓪᓕᕐᒥ ᓇᓗᓇᐃᕌᓪᓚᓚᐅᕐᓚᒍ, ᑖᒃᑯᐊ ᑎᑎᖅᑲᖏᓐᓂ 1999ᒥ 2004ᒧᖅᑲᐃ ᒐᕙᒪᒋᔭᐅᔪᓂ 
ᐅᖃᖅᓯᒪᓚᐅᕐᒪᑕ ᐃᓄᐃᑦ ᖃᐅᔨᒪᓂᑐᖃᖏᓐᒎᖅ ᑐᓐᖓᕕᒋᔭᐅᓂᐊᕐᑐᑦ. ᑕᒪᓐᓇ ᖃᓄᐃᓐᖏᑦᑐᖅ ᑭᓯᐊᓂ 
ᐊᒥᓱᑲᓪᓚᒃᑎᒍᑦ ᖃᓪᓗᓈᑦ ᐱᓗᐊᓐᖑᐊᕐᑐᒥᒃ. 
 
ᐃᓄᐃᑦ ᖃᐅᔨᒪᔭᑐᖃᖓ ᓱᓇᐅᕙ? ᑭᓲᒐᓗᐊᕐᐸ? ᐃᑦᑕᕐᓂᓴᐅᕙᓘᓐᓃᑦ ᐅᕝᕙᓘᓐᓃᑦ ᒫᓐᓇ ᐃᓅᓯᕆᔭᒃᑎᓐᓂ? 
ᐅᓇ ᓯᕗᓪᓕᕐᒥ ᐅᖃᕈᒪᓇᔭᕐᑕᕋ, ᐆᒥᖓ ᑐᑭᓯᓇᕐᓯᑎᑉᕚᓪᓕᕋᓱᐊᕐᑕᕗᑦ ᒐᕙᒪᒃᑯᑦ ᐱᓂᐊᕐᓂᕆᔭᖏᑦ ᑕᕝᕙᓂ 
ᐅᖃᐅᓯᕆᒃᑲᐅᔭᒃᑲ ᐱᓂᐊᕐᓂᕆᔭᖏᑦ ᐃᖅᑲᓇᐃᔭᕐᑐᓕᕆᔨᒃᑯᓪᓗ ᐃᓕᖅᑯᓯᓕᕆᔨᒃᑯᓪᓗ ᐱᓂᐊᕐᓂᕆᔭᖏᑦ 
ᐊᑐᐊᒐᖏᓪᓗ ᑐᓐᖓᕕᖃᓕᕐᒪᑕ ᐃᓄᐃᑦ ᐃᓕᖅᑯᓯᖓᑦᑕ ᐱᐅᓯᑦᑎᐊᕙᖓᓂᒃ. ᐃᓄᐃᑦ ᖃᐅᔨᒪᔭᑐᖃᖓᑦ 
ᒪᓕᒡᓗᒍ. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᙵᕕᖃᓚᐅᖅᑑᒐᓗᐊᖅ ᒫᓐᓇ ᐅᖃᓕᖅᑐᒍᑦ ᐃᒪᓐᓇᐃᑦᑐᒥᒃ ᐃᓄᐃᑦ 
ᐃᓕᖅᑯᓯᖏᑦᑕ ᐱᐅᓯᑦᑎᐊᕙᖓᓂᒃ ᑕᒪᒃᑯᐊ ᐊᑐᐊᒐᕆᔭᕗᑦ ᑐᙵᕕᖃᕆᐊᖃᕐᒪᑕ ᐃᓄᐃᑦ ᖃᐅᔨᒪᔭᑐᖃᖓᑦ 
ᒪᓕᒡᓗᒍ. ᑕᐃᒪᓐᓇ ᓇᓗᓇᐃᖅᓯᒪᑎᒡᓗᒍ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᐊᑐᕐᓂᐊᖅᑕᕋᓗᐊᕗᑦ ᑭᓯᐊᓂ ᐃᓄᐃᑦ 
ᐃᓕᖅᑯᓯᖏᑦᑕ ᐱᐅᓯᑦᑎᐊᕙᖓᓂᒃ ᑖᔅᓱᒪᙵᑦ ᐱᓇᓱᓐᓂᐊᖅᑐᐃᓐᓇᐅᒐᑦᑕ ᐃᓕᓴᖅᓯᕚᓪᓕᕈᓐᓇᕐᓂᖅᓴᐅᒐᑦᑕ  
ᑕᒪᒃᑯᓂᖓ ᐱᓕᕆᐊᓂᒃ ᐃᓛᒃ ᐱᓕᕆᐊᖑᓇᓱᐊᖅᑐᒡᓗ ᐊᒻᒪᓗ ᖃᓄᐃᓕᐅᖅᑕᐅᓇᓱᐊᖅᑐᑦ ᑐᙵᕕᒋᓂᐊᕐᓗᒍ. 
 
ᑖᓐᓇ ᑐᑭᓯᕚᓪᓕᕈᓐᓇᓯᑕᐅᒃᑲᓐᓂᕐᓂᖓᑦ ᐱᔾᔪᑎᒋᓪᓗᒍ ᑕᐃᒫᒃ ᓄᓇᓕᓐᓂᒃ ᒪᕐᕉᓐᓂᒃ ᖃᐅᔨᓴᖅᑎᑦᑎᔪᒍᑦ. ᑖᓐᓇ 
ᐊᑐᖅᖢᒍ ᐅᖃᕈᓐᓇᖅᑰᕋᒪ ᐃᓱᒪᓪᓗᖓᓗ ᓄᓇᕗᒻᒥᐅᑦ ᐃᑉᐱᒍᓱᓕᖅᐹᓪᓕᕈᓐᓇᕋᓱᒋᓪᓗᒋᑦ ᓇᒻᒥᓂᖃᕋᓗᐊᕐᒪᑕ 
ᑖᔅᓱᒥᖓ ᒐᕙᒪᒥᓐᓂᒃ ᐊᒻᒪᓗ ᐊᐅᓚᑦᑕᕆᐊᖃᖅᖢᒍ. ᒫᓐᓇ ᓇᒻᒥᓂᖃᖅᑰᓕᖃᑦᑕᙱᒻᒪᑕ ᒐᕙᒪᐅᒐᔅᓯ 
ᐃᓕᔅᓯᐅᒐᔅᓯ ᐅᕙᒍᑦ ᐃᓅᓪᓗᑕ ᒫᓃᒃᖢᑕ ᓲᕐᓗ ᑖᓐᓇ ᖃᓄᖅ ᐊᑭᕋᕇᙱᒃᑲᓗᐊᖅᖢᑎᒃ ᑭᓯᐊᓂ ᐃᓕᔅᓯᓗ 
ᐅᕙᒍᓪᓗ ᐃᒪᓐᓇᐃᒃᑲᑦᑕ. ᑖᓐᓇ ᐃᓄᐃᑦ ᑐᑭᓯᔭᕆᐊᖃᕐᒪᑕ ᒐᕙᒪᕗᑦ ᐅᕙᒎᒻᒪᑕ ᐊᐅᓚᑦᑕᕆᐊᖃᖅᑕᕗᑦ.  
 
ᐊᒻᒪ ᑖᒃᑯᓇᓂ ᑖᒃᑯᓇᓂ ᓱᓕ ᐱᓗᐊᖅᑐᒥ ᐃᓕᖅᑯᓯᓕᕆᔨᒃᑯᓐᓂ ᒫᓐᓇ ᖃᓪᓗᓇᐅᔭᕈᓐᓇᙱᑦᑑᒐᓗᐊᕐᒥ 
ᐃᖅᑲᓇᐃᔭᖅᑎᖃᓕᖅᑐᒍᑦ ᑕᕝᕙᓂ ᑎᑎᕋᕐᕕᑦᑎᓐᓂ ᖃᐅᔨᒪᔨᑕᕆᓂᐊᖅᑕᑦᑎᓐᓂ ᑕᕝᕙᓂ ᐃᓄᐃᑦ ᐃᓕᖅᑯᓯᖏᑦᑕ 
ᐱᐅᓯᖏᓐᓂᒃ ᐱᓕᕆᓇᓱᓐᓂᐊᖅᑎᓪᓗᑕ. ᐊᒻᒪ ᐃᖅᑲᓇᐃᔭᖅᑎᖃᓕᕆᓪᓗᑕ ᒪᑯᓂᖓ ᖁᕝᕙᓯᓐᓂᓕᓐᓂᒃ 
ᖃᑦᑎᑲᓪᓚᓐᓂᒃ ᑎᑭᓯᒪᙱᑦᑑᒐᓗᐊᕐᒥᒃ ᐃᓐᓇᕐᓂᒃ ᐃᓄᐃᑦ ᐃᓕᖅᑯᓯᖏᑦᑕ ᐱᐅᓯᑦᑎᐊᕙᖏᓐᓂᒃ 
ᑲᒪᔨᐅᓂᐊᖅᑐᒥᒃ ᐃᖃᓗᒃᑑᑦᓯᐊᕐᒥ. ᖃᐅᔨᓴᖅᑕᐅᔪᖅ ᐊᒻᒪᓗ ᑲᖏᖅᖢᒑᐱᖕᒥ ᖃᐅᔨᓴᖅᑕᐅᔪᖅ ᐊᑕᐅᓯᕐᒧᑦ 
ᑲᒪᒋᔭᐅᒻᒪᑕ ᐃᓐᓇᕐᒧᑦ. ᑖᒃᑯᐊ ᐃᓄᐃᑦ ᑕᕝᕗᖓ ᐃᓕᕙᓪᓕᐊᒃᑲᓐᓂᕈᓐᓇᖁᓪᓗᒋᑦ ᑖᔅᓱᒥᖓ ᐱᔾᔪᑎᒋᔭᕗᑦ. 
 
ᐊᒻᒪ ᑖᒃᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓛᒃ ᒪᕐᕉᓐᓂᒃ ᓇᓗᓇᐃᖅᓯᓗᐊᕐᓂᐊᖅᑐᖓ ᑕᐃᓐᓇ 
ᐅᐃᒍᔭᐅᒃᑲᓐᓂᖅᑐᓐᓇᖅᑎᓚᐅᕋᑦᑎᒍ ᓲᕐᓗ ᐃᓱᒪᒋᔭᐅᒋᐊᓖᑦ ᓯᕗᓪᓕᖅᐸᐅᔾᔭᐅᓗᑎᒃ ᐃᖅᑲᓇᐃᔮᒃᓴᒥᒃ 
ᓴᖅᑭᖅᑐᖃᖅᐸᑦ ᐅᖃᖅᓯᒪᒐᑦᑕ ᑖᒃᑯᐊ ᓄᓇᑖᖃᑕᐅᓯᒪᔪᑦ ᓯᕗᒡᒍᔾᔭᐅᔭᕆᐊᓖᑦ ᐃᖅᑲᓇᐃᔮᕐᒥᒃ 
ᓴᖅᑭᖅᑐᖃᕐᓂᖅᐸᑦ ᑖᒃᑯᓇᓂ ᐱᑕᖃᙱᑉᐸᑦ. ᑕᐃᒪ ᓄᓇᕗᒻᒥᐅᑦ ᐃᓛᒃ ᐊᕐᕌᒍᓕᒫᑦ ᓄᓇᕗᒻᒥᐅᑕᐅᒍᓂ ᑕᒪᓐᓇ 
ᐅᐃᒍᔭᐅᒃᑲᓐᓂᓚᐅᕐᓂᖓᓄᑦ ᑕᒪᓐᓇ ᓲᕐᓗ ᐃᓕᕋᓇᙱᑉᐹᓪᓕᖅᖢᓂᓗ ᓴᙱᑦᑎᖅᐹᓪᓕᖅᖢᑕᓗ.  
 
ᑖᓐᓇ ᐊᑐᐊᒐᕆᔭᕗᑦ ᒪᓕᒐᕆᔭᕗᑦ ᐊᑐᓕᖅᑎᓐᓇᓱᓪᓚᕆᒃᖢᑎᒍ ᐃᓛᓐᓂ ᓈᒻᒪᒋᔭᐅᖃᑦᑕᙱᑦᑑᒐᓗᐊᖅ 
ᑐᑭᓯᐅᒪᒐᓗᐊᖅᑐᖓ ᑭᓯᐊᓂ ᑕᒪᓐᓇ ᐊᕐᕌᒍᓄᑦ ᑎᓴᒪᒃᑲᓐᓂᕐᓄᑦ ᐊᑐᕐᓂᐊᖅᑕᕗᑦ ᓇᓗᓇᖅᑰᔨᙱᑦᑎᐊᕐᒪᑦ 
ᑖᒃᑯᓇᓂ ᐊᒻᒪ ᐃᓕᖅ-ᐃᓛᒃ ᑖᓐᓇ ᓇᓗᓇᐃᖅᓯᓂᖅ ᑕᑯᔭᒐᖃᕐᕕᒃᓴᒥᒃ ᐊᒻᒪ ᐃᓄᒃᑐᑦ ᐃᓕᓐᓂᐊᕐᕕᒃᓴᖅ 
ᐱᒋᐊᕐᓂᕐᒥᒃ ᑖᒃᑯᐊ ᓇᓗᓇᐃᑐᐃᓐᓇᖅᐸᒃᑲ ᑕᕝᕗᖓ ᐃᓯᓚᐅᙱᓐᓂᓐᓂ ᑖᒃᑯᐊ ᐱᑕᖃᖅᑰᔨᓚᐅᙱᑕᒃᑲ ᑭᓯᐊᓂ 
ᑕᕝᕙᓃᓕᖅᑎᓪᓗᖓ ᑖᒃᑯᐊ ᐃᓱᒪᒋᔭᐃᓛᑦ ᐊᓯᒪ ᑕᐅᑐᒻᒫᖓ ᓲᖃᐃᒻᒪᑦ ᖃᓄᕐᓕ ᐃᓱᒪᒐᓗᐊᕐᒪᖔᑕ 
ᖃᐅᔨᒪᙱᒃᖢᖓ ᑕᐃᒪᓐᓇ ᐃᓱᒪᕗᖓ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑕᐹᕐᔪᒃ. ᖁᔭᓐᓇᒦᓪᓗ ᐲᑕᓴᓐ ᐊᐱᖅᓱᕈᓐᓇᕋᑖᕋᕕᑦ. ᑕᕝᕙᓂ ᐊᑎᖁᑎᕈᓐᓃᕋᒪ 
ᐊᐱᖅᓱᕈᒪᔪᒥᒃ ᑕᐹᕐᔪᒻᒧᑦ ᐊᐱᕆᓱᖓᓕᖅᑯᖓ ᐊᐱᕆᔪᖃᕈᒪᒻᒪᖔᑦ. ᐱᑕᖃᙱᒻᒪᑦ, ᖁᔭᓐᓇᒦᒃ, ᑕᐹᕐᔪᒃ ᑕᒫᓂ 
ᓵᑦᑎᓐᓃᒍᓐᓇᖅᑲᐅᒐᕕᑦ. ᐊᒻᒪ ᑕᕝᕙᙵᑦ ᐊᐅᓪᓚᖅᓱᓐᓇᓯᔪᑦ. ᖁᔭᓐᓇᒦᒃ ᑕᐹᖅᔫᒃ ᑕᒫᓃᖅᑲᐅᒐᕕᑦ. ᖁᔭᓐᓇᒦᒃ. 
 
ᒫᓐᓇ ᑲᔪᓯᒋᐊᕐᓂᐊᕋᑦᑕ. ᒫᓐᓇ ᐊᐱᕆᔪᒪᓪᓗᒍ ᒥᓂᔅᑕ ᐊᑭᓱᒃ ᑕᑲᓄᖓ ᓵᑦᑎᓐᓅᕈᓐᓇᕐᒪᖔᑦ. ᒥᓂᔅᑕ ᐊᑭᓱᒃ. 
ᐊᒻᒪ ᒥᓂᔅᑕ ᐊᑭᓱᒃ. ᒫᓐᓇ ᐱᕕᖃᖅᑎᓂᐊᖅᑕᒋᑦ ᑕᐃᒫᑦᑕᐅᖅ 10-ᒥᓂᑦᔅ ᐅᖓᑖᓅᙱᑦᑐᖅ 
ᒪᑐᐃᖅᓯᒋᐊᙵᐅᑎᓂᒃ ᐅᖃᐅᓯᒃᓴᖃᕐᓂᕈᕕᑦ ᑖᒃᑯᐊ ᐅᖃᐅᓯᒃᓴᕆᔭᑎᑦ ᑲᔪᓯᒋᐊᕐᕕᒋᔪᓐᓇᖅᓯᔭᑎᑦ. ᖁᔭᓐᓇᒦᒃ. 

ᐊᖓᔪᖅᑳ ᐊᑭᓱᒃ ᒪᑐᐃᕈᑎᖏᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑐᙵᓱᒃᑎᑕᐅᒐᒪ ᑕᕝᕗᖓ ᐃᒃᓯᕙᐅᑕᕐᒧᑦ 
ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᓯᕆᒋᐊᒐᓛᑲᐃᓐᓇᕐᓂᐊᕋᒃᑭᑦ ᐱᓕᕆᐊᕆᓯᒪᔭᒃᑲ ᐱᓕᕆᐊᕆᒍᒪᓂᐊᖅᑕᒃᑲᓗ 
ᑕᐃᑲᓂ ᓯᕗᓂᑦᓴᓂᒃ ᖃᐃᔪᓂᒃ ᐊᕐᕌᒍᓂᒃ.  
 
(ᑐᓵᔨᑎᒍᑦ) ᑕᐃᒃᑯᐊ ᐱᓕᕆᐊᕆᓗᒋᑦ ᖁᔭᓐᓇᒦᕈᒪᓪᓗᒋᑦ ᓄᓇᕗᒥᐅᑦ ᐊᕐᕌᒍᓂ ᐊᒥᓱᓂᒃ 
ᓇᓗᓇᐃᖅᓯᖃᑦᑕᖅᓯᒪᒻᒪᑦ ᓈᓚᒃᖢᑎᒃ ᐅᖃᐅᔾᔨᓯᒪᓪᓗᑎᓪᓗ ᐃᓱᒫᓘᑎᒋᔭᖏᓐᓂᓪᓗ ᓇᓗᓇᐃᖅᓯᓪᓗᑎᑦ. 
 
ᑕᐃᒃᑯᐊᓗ ᓇᓗᓇᐃᖃᑦᑕᖅᓯᒪᖕᒥᒐᔅᓯᐅᒃ ᓯᕗᓪᓕᐅᑎᓯᒪᔭᓯ ᑕᒪᒃᑯᐊᓗ ᐅᖃᐅᓯᕆᓯᒪᔭᓯ ᐃᓘᓐᓇᖏᑦ 
ᐊᑐᖅᑕᐃᓐᓇᕆᔪᒪᓪᓗᒋᑦ.  
 
ᑕᒪᒃᑯᐊ ᐃᓅᓯᑦᑎᓐᓂ ᐊᑦᑐᐃᓂᖃᕐᒪᑕ ᐋᓐᓂᐊᖃᖅᑕᐃᓕᒪᓂᖏᓐᓄᓪᓗ ᓄᓇᕗᒥᐅᑦ. ᑖᓐᓇ ᐱᔾᔪᑎᒋᓪᓗᒍ 
ᐃᒡᓗᓕᕆᔨᕐᔪᐊᒃᑯᓐᓂ ᑎᒍᒥᐊᓕᖅᑎᓪᓗᖓ ᐊᔭᐅᖅᑐᐃᓇᓱᓕᓚᐅᕋᒪ ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᖓᓐᓄᑦ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᖏᖅᑕᐅᓇᓱᒃᑐᖓ ᓄᓇᕗᒥ ᐃᒡᓗᓕᕆᓂᖅ ᓄᓇᕗᒥ. 
 
ᑕᒪᓐᓇ ᐱᓪᓗᒍ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐃᖅᑲᓇᐃᔭᖃᑎᒋᓪᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗᑦᑕᐅᖅ 
ᒥᓂᔅᑕᐅᖃᑎᒃᑲ ᐋᖅᑮᓇᓱᓚᐅᖅᑐᑦ ᑕᒪᑐᒥᖓ ᐃᒡᓗᓕᕆᓂᕐᒧᑦ.  
 
(ᑐᓵᔨ ᓄᖅᑲᖅᐳᖅ) ᐊᖏᖃᑎᒌᓚᐅᖅᑎᓪᓗᑕ ᑖᒃᑯᐊ ᖁᔭᓐᓇᒦᖅᐸᕗᑦ ᒐᕙᒪᑐᖃᒃᑯᑦ 200-ᒥᓕᐊᓐ ᑖᓚᔅᓂᒃ 
ᐅᕙᑦᑎᓐᓄᑦ ᐊᐃᑦᑑᒪᑎᑦᑎᒻᒪᑕ ᐊᕐᕌᒍᓄᑦ ᐱᖓᓱᓄᑦ ᑐᑯᒪᓂᐊᖅᑐᓂᒃ. ᑖᓐᓇ ᓇᓗᓇᙱᑦᑐᖅ 
ᐊᑑᑎᖃᓪᓚᕆᑦᓯᐊᕐᓂᐊᖅᑐᖅ ᑕᒪᐅᖓ ᓄᓇᕗᒥᐅᑕᓄᑦ.  
 
ᐃᒻᒪᖃ ᑖᒃᑯᐊ 700-ᓂ ᐃᓪᓗᓂᒃ ᓇᔪᖅᑕᐅᒍᓐᓇᖅᑐᓂᒃ ᓴᓇᒍᓐᓇᐅᑎᒋᔪᓐᓇᕋᔭᖅᓱᑎᒍᑦ Units-ᖑᓂᕋᖅᑕᐅᔪᓂᒃ 
ᐅᕝᕙᓘᓐᓃᑦ ᐃᓚᖏᑦ ᑮᓇᐅᔭᐃᑦ ᑖᒃᑯᐊ ᐊᑐᒃᑲᓐᓂᕐᓗᑎᒍᑦ ᐋᖅᑭᒋᐊᕈᑎᒋᓗᒍ ᐃᓪᓗᑐᖃᐅᔪᓂᒃ. ᐊᑕᐅᓯᕐᒥᒃ 
ᐃᓪᓗᒥᒃ ᖃᑕᙳᑎᒌᓄᑦ ᐃᓪᓗᒋᔭᐅᒐᔭᖅᑐᒥᒃ ᓴᓇᖃᑎ-ᓴᓇᕐᕈᑎᒍᓐᓇᖅᓱᑎᒍᓪᓗ ᐊᒻᒪᓗ ᑖᓐᓇ ᑮᓇᐅᔭᖅ 
ᐅᖃᐅᓯᕆᔭᐅᑦᑕᐅᑎᒋᓚᐅᖅᑎᓪᓗᒍ ᑖᒃᑯᐊ ᐃᓪᓗᐃᑦ ᖃᓄᐃᓕᖓᓂᐊᕐᒪᖔᑦᑕ 
ᑕᒪᐅᙵᑎᑦᓯᑦᑕᐅᑎᒋᓇᓱᐊᓚᐅᖅᑐᒍᑦ ᑕᕝᕙᓂ ᐊᕐᕌᒎᓂᐊᖅᑐᓂ ᖃᐃᔪᒥ ᐃᓪᓗᓕᐅᕐᓂᐊᖅᑎᓪᓗᑕ ᑖᒃᑯᐊ 
ᑮᓇᐅᔭᐃᑦ ᐊᑐᕆᐊᓯᑦᓯᐅᑎᒋᒍᑦᑎᒍ ᐃᒻᒪᖄ ᑖᒃᑯᐊ ᓄᓇᓖᑦ 5-plex-ᖑᓂᕋᖅᑕᐅᔪᒥᒃ ᐃᓪᓗᓂᒃ ᑲᑎᒻᒪᔪᓂᒃ 
ᑕᓪᓕᒪᓂᒃ ᐃᓪᓗ-ᓴᓇᕕᒋᓂᐊᕆᓪᓗᑎᒍᑦ ᑭᓯᐊᓂ ᐅᑯᐊ ᐃᒻᒪᖃ ᓄᓇᓖ ᓯᑕᒪᐃᓐᓇᐅᔪᐃᑦ ᐊᐅᓱᐃᑦᑐᖅ, 
ᑎᑭᕋᕐᔪᐊᖅ, ᐃᒡᓗᓕᒑᕐᔪᒃ ᐊᒻᒪ ᓇᐅᔮᑦ ᐃᒻᒪᖃ ᒪᕐᕈᓕᓐᓂᒃ ᐊᓚᒃᑲᐃᕕᒋᓂᐊᖅᓱᒋᑦ.  
 
ᑕᒪᓐᓇ ᐊᑑᑎᖃᓪᓚᕆᓐᓂᐊᖅᑐᖅ ᓇᓗᓇᙱᑦᑐᖅ ᑕᒪᒃᑯᓄᖓ ᐊᖏᕐᕋᖃᐅᖅᑐᒥᓂᐅᓂᕐᒧᑦ ᐊᒻᒪᓗ 
ᐃᖅᑲᓇᐃᔭᕐᓂᕐᒧᑦ ᐱᓕᕆᐊᕆᒍᒪᓂᐊᕆᓪᓗᑎᒍᑦ ᐊᒻᒪᓗ ᐃᒻᒪᖄᓗ ᑖᒃᑯᐊ ᐃᓄᐃᑦ ᓇᒻᒥᓂᖃᕈᒪᔪᐃᑦ Down 
Payment Assistance Program-ᒥ ᐋᖅᑮᓚᐅᕋᑦᑕ ᐊᒥᓱᕐᖑᕆᐊᒃᑲᓐᓂᕆᐊᕐᓗᑎᒍᑦ ᑕᐃᒪᐃᑦᑐᒥᒃ 
ᐊᑐᐃᓐᓇᖃᕐᕕᒋᒍᒪᓂᐊᕆᓪᓗᑎᒍᑦ ᐊᖏᖅᑕᐅᒍᓐᓇᕋᔭᖅᑐᒥᒃ. ᑖᒃᑯᐊ ᐃᖅᑲᓇᐃᔭᕐᓂᕐᒧᑦ ᐊᑑᑎᖃᑦᓯᐊᖁᓪᓗᒋᑦ 
ᐃᓪᓗᓕᕆᔨᒃᑯᑦ ᐊᒻᒪᓗ ᑖᒃᑯᐊ ᓯᓚᑦᑐᓴᕐᕕᐅᔪᐃᑦ ᑕᒫᓂ ᓄᓇᕗᒥ, ᐃᓕᓐᓂᐊᖅᑐᓕᕆᔨᒃᑯᓪᓗ ᐊᒻᒪ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐊᖅᑯᑎᓕᕆᔨᒃᑯᑦ ᐃᖅᑲᓇᐃᔭᖃᑎᒌᑉᐸᓪᓕᐊᒋᐊᓯᕗᐃᑦ ᖃᓄᖅ ᑕᒪᓐᓇ 
ᐊᑑᑎᖃᒃᑲᓐᓂᕈᓐᓇᓂᐊᕐᒪᖔᖅ ᑕᒪᒃᑯᓄᖓ ᐃᓄᓐᓄᑦ ᐃᓕᓐᓂᐊᕈᒪᔪᑦ ᐃᓪᓗᓕᕆᓂᐅᑉ ᒥᑦᓵᓄᑦ ᑖᓐᓇ ᑮᓇᐅᔭᖅ 
ᐅᖃᐅᓯᕆᔭᐅᓚᐅᖅᑎᓪᓗᒍ.  
 
ᐃᓗᓕᖏᑕ 200-ᒥᓕᐊᓐ ᑖᓚᔅ ᐃᓪᓗᓄ ᐃᓄᐃᓴᑎᓪᓗᒍ ᑕᒫᓂ ᐃᓚᖏᓐᓄᑦ ᐱᓕᕆᓇᙱᑦᑑᒐᓗᐊᖅ ᑭᓯᐊᓂ 
ᑖᒃᑯᐊ ᐃᒻᒪᖃ ᑕᐃᒪᐃᑦᑐᖃᖅᑲᑦ ᐃᒻᒪᖃ 10 ᐊᕐᕌᒍᓂ ᖁᓕᓂᒃ ᐃᓪᓗᓕᕆᓂᕐᒥᒃ ᐋᖅᑭᒃᓱᐃᒐᓱᐊᖅᓯᒪᓂᑦᑎᓐᓂ 
ᐱᓕᕆᐊᕆᓯᒪᒐᑦᑎᒍᑦ 1.7-ᕕᓕᐊ ᑖᓚᔅᑖᕋᓱᐊᖅᑎᓪᓗᒍ ᐊᕐᕌᒍᓄᑦ ᖁᓕᓄᑦ, ᑖᓐᓇ 300-ᒥᓕᐊᓐ 
ᑕᐅᑐᙳᐊᖅᑕᕋᓕ ᒫᓐᓇ ᐱᒋᐊᕈᑕᐅᓗᓂ ᑕᒪᓐᓇ ᑲᔪᓯᑎᕙᓪᓕᐊᒍᒪᓂᕆᔭᕗᑦ ᐱᓕᕆᐊᕇᓐᓇᓂᐊᖅᑕᕗᑦ.  
 
ᑕᐃᑲᓂᓗ ᔪᓚᐃ 9, 2005-ᖑᑎᓪᓗᒍ ᑖᓐᓇ ᓄᓇᕗᒻᒥ ᐋᖅᑭᒃᓱᕆᐊᓚᐅᖅᑐᖅ ᐆᒪᔪᓕᕆᓂᕐᒧᑦ ᐱᖁᔭᑦᓴᐅᔪᖅ 
ᑖᓐᓇ ᐃᒻᒪᖃ ᐱᒻᒪᕆᕐᔪᐊᖑᑎᓪᓗᒍ ᐱᓕᕆᐊᕆᓯᒪᒋᓪᓗᒍ ᑕᒪᐅᖓ ᓄᓇᕗᒧ ᐊᑑᑎᖃᑦᓯᐊᕐᓂᐊᖅᑎᓪᓗᒍ ᑖᓐᓇ 
ᖁᔭᒋᓯᒪᑦᓯᐊᕆᕙᕋ.  

ᑖᓐᓇ ᐱᖁᔭᒃᓴᖅ ᐱᓕᕆᐊᕆᓚᐅᕋᑦᑎᒍ ᐃᒻᒪᖃ ᐃᖅᑲᓇᐃᔭᖃᑎᒌᒃᑐᑎᒍ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ, ᓄᓇᕗᒻᒥ 
ᑐᓐᖓᕕᒃᑯᑦ ᐊᒻᒪᓗ ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᕆᓯᒪᔭᕗᑦ ᓄᓇᕗᒻᒥᐅᑕᐃᑦ ᐃᓚᐅᓪᓚᕆᓚᐅᕐᒥᔪᑦ 
ᑕᒪᑦᓱᒪ ᒥᒃᓵᓄᑦ. ᐃᓄᐃᑦ ᖃᐅᔨᒪᔭᖏᓐᓂᓪᓗ ᐃᓗᓕᖃᐅᕐᓱᓂ ᐊᒻᒪᓗ ᑖᒃᑯᐊ ᐊᖏᖃᑎᒌᒍᑎᒦᒃᓯᒪᔪᐃᑦ 
ᑎᑎᕋᕐᑕᐅᓯᒪᔪᐃᑦ ᐃᓕᑕᕆᔭᐅᓯᒪᒋᓪᓗᑎᒃ ᑕᕝᕙᓂ ᐱᖁᔭᒃᓴᐅᔪᒥ, ᐱᖁᔭᒃᓴᕆᓕᕐᑕᑎᓐᓂ.  
 
(ᑐᓵᔨᒃᑯᑦ) ᐱᖓᔪᓂ ᑲᔪᓯᑎᑦᓯᓯᒪᔭᕆᐊᖅ ᑐᓴᖅᑎᑦᓯᔪᒪᔪᖓ 200, 2000 ᒥᑐᕆᒃ ᑕᓐᔅᓂᒃ ᐅᖁᒪᐃᓐᓃᑦ 
ᖃᓕᕋᓕᒐᒃᓴᐃᑦ, ᐃᒡᓗᓕᕆᓂᕐᒧᑦᑕᐅᖅ ᐊᔾᔨᒋᓪᓗᒍ ᓇᓗᓇᐃᖅᑲᐅᔭᒃᑲ. ᐅᓄᕐᓯᒋᐊᕐᑕᐅᓚᐅᕐᓂᕐᒪᑕ  
ᖃᓕᕋᓕᒐᒃᓴᐃᑦ ᐅᖁᒪᐃᓐᓂᖏᑦ. 
 
ᓯᕗᓪᓕᖅᐹᒥ ᐊᐅᓚᑦᓯᓂᖅᓴᐅᖁᓪᓗᑕ ᐃᖅᑲᓪᓕᐊᕐᑐᓕᕆᓂᕐᒥᑦ. ᐊᕙᑎᓕᕆᒃᑯᑦ ᐱᓕᕆᕝᕕᒋᔭᖓ 
ᐅᐸᓗᖓᐃᔭᐅᑎᓂᒃ ᐃᖃᓪᓕᐊᕐᑎᓄᑦ ᐱᔭᕇᕐᑕᐅᖁᔭᕗᑦ. ᐃᑭᕐᒥ ᓯᔾᔭᕐᐸᓯᕐᒥᓗ ᐃᖃᓪᓕᐊᕈᑎᐅᖃᑦᑕᕐᑐᑦ 
ᐱᖃᓯᐅᑎᓗᒋᑦ ᐊᒻᒪᓗᒃᑕᐅᖅ ᑎᒍᓯᓂᕐᓴᐅᓗᑕ ᐅᖁᒪᐃᓐᓂᕐᓂᑦ ᐃᖃᓪᓕᐊᕐᑕᐅᔪᓐᓇᕐᑐᓂᒃ.  
 
ᐊᒻᒪᓗᒃᑕᐅᖅ 2005ᒥ ᐊᕙᑎᓕᕆᔨᒃᑯᑦ ᑮᓇᐅᔭᖃᕐᑎᑦᑎᓕᕐᑐᑦ ᖃᓕᕋᓕᓐᓂᐊᕐᕕᓐᓂ 0Aᒥ. 
ᖃᓕᕋᓕᖃᕐᓂᖅᓴᐅᓚᐅᕐᒪᑦ ᑕᐃᑦᓱᒪᓐᖓᓂᒃ 2500 ᒥᑐᕆᒃ ᑕᓐᔅᓂᒃ ᐅᖁᒪᐃᓐᓂᕐᑖᖅᑎᑦᑎᓚᐅᕐᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᒥᓂᔅᑕᖓᑦ ᐃᒪᕐᒥᐅᑕᓕᕆᔨᒃᑯᓐᓂ ᐊᕐᕌᒍᓂᒃ ᐊᒥᓱᓂᒃ ᑖᓐᓇ ᐊᔭᐅᕐᑐᖃᑦᑕᕐᓯᒪᓕᕐᑕᕋ 
ᒥᓂᔅᑕᐅᔪᖅ. ᖃᓂᖅᓴᕐᓂᖅᐹᑦ ᐃᕐᑲᓪᓕᐊᕐᕕᓐᓂ ᐅᖁᒪᐃᓐᓂᕐᓂᑦ ᑐᓂᔭᐅᖃᑦᑕᖁᓪᓗᒋᑦ ᒫᔾᔨᐅᑎᓪᓗᒋᑦ. 
ᓄᓇᕗᑦᒧᑦ ᑐᓂᓯᓚᐅᕐᑐᑦ ᐅᖁᒪᐃᓐᓂᕐᓂᒃ $1ᒥᓕᔭᑦᑖᓚᓂᒃ ᓂᖏᖅᑕᕈᑎᒋᔭᐅᓂᐊᕐᑐᑦ ᐅᕝᕙᓘᓐᓃᑦ 
ᑮᓇᐅᔭᕐᑖᕈᑎᒋᔭᐅᓂᐊᕐᑐᑦ $10ᒥᓕᔭᓂᒃ ᓄᓈᖅᑕᐅᓗᑎᒃ.  
 
ᒥᓂᔅᑕᐃᑦ ᑲᓇᑕᐅᑉ ᒐᕙᒪᒃᑯᓐᖏᓐᓂᖔᕐᓯᒪᔪᑦ ᓄᓇᕗᒥᓗ ᓯᓚᒃᑐᓴᕐᕕᒃ ᐃᖃᓪᓕᐊᕐᑏᓪᓗ ᕿᑭᖅᑖᓗᖕᒥ 
ᑲᑐᔾᔨᖃᑎᒌᖏᑦ, ᑕᐃᒃᑯᐊᓗ ᐃᖃᓪᓕᐊᕐᑐᓕᕆᓂᕐᒥᑦ ᐊᑯᓐᓇᖏᖅᓯᔨᐅᔪᑦ, ᓄᓇᑖᖃᑕᐅᓯᒪᔪᓪᓗ 
ᐱᓕᕆᖃᑕᐅᖁᓪᓗᒋᑦ. ᑕᐃᒃᑯᐊ ᐊᑯᓐᓇᖏᖅᓯᔩᑦ ᓴᖅᑭᑕᐅᒻᒪᑕ ᐃᓕᓐᓂᐊᕐᑎᑦᓯᖃᑦᑕᖁᓪᓗᖏᑦ 73ᖑᔪᑦ 
ᐃᓕᓐᓂᐊᕆᐊᓚᐅᕐᑐᓐ. ᖃᑦᓯᐳᓴᑦᖏᓕ ᐃᓕᓐᓂᐊᕆᐊᕐᓯᒪᓪᓗᑎᒃ, ᐱᒻᒪᕆᐅᓂᕐᐸᐅᔪᑦ ᐃᓕᓐᓂᐊᕐᑏᑦ 
ᐃᓕᓐᓂᐊᕇᕐᑕᒥᓐᓂᒃ ᐃᖃᓪᓕᐊᕐᑎᐅᓕᖃᑦᑕᕐᒪᑕ.  
 
ᑕᒪᒃᑯᐊ ᐱᓕᕆᔾᔪᑏᑦ ᐱᐅᓯᒋᐊᕐᑕᐅᒋᐊᖃᕋᓱᒋᔭᒃᑲ ᑐᓐᖓᕕᒃᑯᓪᓗ ᓄᓇᕗᒥᐅᓂᒃ ᐱᔨᒃᓯᕐᑎᓪᓗᑕ ᑮᓇᐅᔭᕗᑦ 
ᐊᒥᒐᕐᑎᓪᓗᒋᑦ.  
 
(ᑐᓵᔨᖃᕈᓐᓃᕐᑐᖅ) ᐃᓚᒃᑲ ᐊᖏᓪᓕᒋᐊᖁᔭᐅᓚᐅᕐᓯᒪᔭᒃᑲ 4,500ᓂᑦ ᑐᓂᓯᑐᐃᓐᓇᖃᑦᑕᔪᒐᑦᑕ ᑖᓐᓇ 
10ᑕᐅᓴᕈᕐᑎᓚᐅᕐᓯᒪᒻᒥᒐᑦᑎᒍ ᐱᕐᕈᓗᐊᕿᓂᕐᒧᑦ ᐃᑲᔫᓯᐊᑦ, ᑖᓐᓇ ᑕᐃᒪᐃᓕᖓᒻᒥᔪᖅ.  
 
ᑕᒪᒃᑯᐊ ᐃᒻᒪᖃ ᓄᓇᓕᕋᓛᖑᔪᐃᑦᑕᐅᖅ ᐱᓕᕆᐊᖑᔭᐅᖁᔭᐅᓯᒪᑎᓪᓗᒋᑦ, ᑖᒃᑯᐊ ᓄᓇᓕᕋᓛᑦ $5ᒥᓕᔭᓐᑖᓚᓂᒃ 
ᐊᑐᐃᓐᓇᐅᑎᑦᓯᕕᒋᒐᑦᑎᒍ. ᐃᒻᒪᖃ ᓄᓇᓖᑦ ᒐᕙᒪᒃᑯᓐᓄᑦ ᑐᑦᑕᕐᑕᐅᖏᑦᑐᐃᑦ $100ᑕᐅᓴᓂᒃ ᑐᓂᓯᓪᓗᑎᒍ. 
ᑖᒃᑯᐊ $3.6ᒥᓕᔭᓐᑖᓚᔅ ᐊᑐᐃᓐᓇᐅᑎᓐᓂᐊᕋᑦᑎᒍ ᑕᒪᒃᑯᓄᖓ ᓄᓇᓕᕋᓛᖑᔪᓄᑦ. ᐃᒻᒪᖃ ᑕᒪᒃᑯ 
ᑮᓇᐅᔭᓕᐅᕋᓱᑐᐃᓐᓇᖏᑦᑐᑎᑐᑦ ᐃᓕᓴᕆᔭᐅᔪᑦ ᐅᕝᕙᓘᓐᓃᑦ ᓴᓴᐃᔭᑎᐅᔪᐃᑦ ᑕᒪᑦᓱᒪᓐᖓᑦ 
ᐊᑐᐃᓐᓇᐅᑎᑦᓯᕕᒋᓂᐊᕆᓪᓗᒋᑦ ᑖᒃᑯᐊ ᓄᓇᓕᓐᓄᑦ ᒐᕙᒪᒃᑯᓐᓄᑦ ᑐᒃᑕᕐᕕᐅᖏᑦᑐᓂ.  

ᑕᒪᒃᑯᐊ ᐊᓯᒐᓚᒋᔭᖏᑦ ᐃᒻᒪᖃ ᒫᓂᑑᕙᐅᑉ ᐊᑐᕆᐊᖓ ᐊᒻᒪᓗ ᕿᖓᐅᒻᒥᐅᑦ ᐊᑐᕆᐊᖓᑦ ᐱᓕᕆᐊᖑᓂᖏᑦ ᓱᓕ 
ᐃᑲᔪᕐᑐᐃᓐᓇᕐᓂᐊᕆᓪᓗᑎᒍ. ᐊᒻᒪᓗ ᓯᓂᒃᑕᕕᒻᒥ ᓴᓇᔨᖃᕋᓱᐊᕐᓂᐊᕐᐸᑦ ᓄᓇᕕᒻᒥ ᓄᓇᕗᒻᒥ ᑖᓐᓇᒃᑕᐅᖅ 
ᐃᑲᔪᕐᑐᑦᓯᐊᕐᓂᐊᕆᓪᓗᒍ ᑕᒫᓂ ᕿᑭᖅᑖᓗᖕᒥ.  
 
ᑖᒃᑯᐊ ᐱᓕᕆᐊᕆᓯᒪᔭᕗᑦ ᐱᕙᓪᓕᐊᓂᕆᒐᓱᐊᕐᑕᕗᓪᓗ ᑕᒫᓂ ᐱᕙᓪᓕᐊᔪᓕᕆᔨᒃᑯᓐᓂ. 
 
ᐃᒻᒪᖃ ᐅᔭᕋᓐᓂᐊᕐᓂᕐᒧᑦ ᖃᓄᐃᓕᐅᕐᓂᕆᒐᓱᐊᕐᑕᕗᑦ ᐃᒻᒪᖃ ᑕᐃᑲᓂ ᐅᑭᐅᖅ ᐱᔭᕇᕐᓯᒪᓂᐊᓕᕐᖓᑦ. ᑖᓐᓇᓗ 
ᐊᑐᐊᒐᖃᑦᓴᐅᑎᒋᓗᓂ ᖃᓄᖅ ᑖᒃᑯᐊ ᐱᓕᕆᐊᕆᓇᓱᐊᕐᓂᐊᕐᒪᖔᑦᑎᒍ ᐋᖅᑭᒃᓱᖅᑕᐅᖁᔭᐅᓯᒪᔪᐃᑦ. ᑕᒪᓐᓇ 
ᐊᒃᓱᕉᑎᒋᑦᓯᐊᕐᓂᐊᕋᑦᑎᒍ. 
 
ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ ᐃᖃᓗᓕᕆᓂᕐᒧᑦ ᑭᖑᖅᐸᓕᕆᓂᕐᒧᓪᓘᓐᓃᑦ ᐃᓪᓗᓕᕆᓂᕐᒧᓪᓘᓐᓃᑦ 
ᐊᖅᑯᑎᓕᕆᓂᕐᒧᓪᓘᓐᓃᑦ ᐅᕝᕙ ᐊᓯᒐᓚᖏᓐᓂᒃ ᐱᓕᕆᐊᕆᔭᕆᐊᓕᒃᑎᓐᓂᒃ ᑖᑦᓱᒧᖓ ᑖᒃᑯᓄᖓ portfolio-
ᒋᔭᕐᓅᕙᖓ ᐊᑑᑎᖃᖅᑐᒥᒃ ᐊᒃᓱᕈᖃᑎᒋᒋᐊᖅᓱᐊᒃᑲᓐᓂᕐᓂᐊᕆᕙᒃᑲ ᑖᒃᑯᐊ ᐊᕐᕌᒍᐃᑦ ᖃᐃᔪᑦ ᐱᑎᓪᓗᒋᑦ ᐊᒻᒪ 
ᐃᖅᑲᓇᐃᔭᖃᑎᒋᒍᒪᑦᑎᐊᕐᓂᐊᖅᐸᓯ ᐊᕐᕌᒍᓂᑦ ᖃᐃᔪᓂᑦ ᑕᕝᕙᓂ ᐃᓪᓗᓕᕆᔨᒃᑯᓐᓂᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪ ᐃᖏᕐᕋᔪᓕᕆᔨᒃᑯᑦ portfolio-ᒋᒐᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᒻᒪᑦᑕᐅᖅ ᒫᓐᓇ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒃᑲᐃᔪᒪᓪᓗᖓ 
ᐊᖏᕐᕋᐅᕙᓪᓕᐊᓕᖅᑎᓪᓗᒋᑦ ᑕᕝᕙᓂ ᐳᓛᕆᐊᖅᓯᒪᔪᑦ ᑐᓐᖓᓱᑦᑎᑦᑎᒋᕙᒃᑲ.  
 
>>ᐸᑦᑕᑐᖅᑐᑦ 
 
ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖏᓐᓄᑦ ᒪᓕᒐᓕᐅᖅᑏᓪᓗ ᑭᐅᕕᖃᐳᒪᑉᐸᑕ 3-ᒥᓕᔅ ᐅᖓᑖᓅᓐᖏᑦᑐᖅ 
ᑭᐅᕕᖃᕐᓂᐊᕋᔅᓯ. ᐊᐱᕆᕗᖓ ᑭᐅᒍᑎᖃᕈᒪᔪᖃᕐᒪᖔᖅ ᒪᓕᒐᓕᐅᖅᑎᓂᒃ. ᑰᓕ. 
 

ᑭᐅᔾᔪᑏᑦ ᐊᖓᔪᖅᑳ ᐊᑭᓱᒃ ᐅᖃᐅᓯᖏᓐᓄᑦ 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ ᑐᓐᖓᓱᑦᑎᐊᕆᑦ. ᒥᓂᔅᑕ ᐊᑭᓱᒃ ᖃᐅᔨᒪᔪᒍᑦ ᐊᒃᓱᕈᕋᕕᑦ ᓄᓇᕗᒻᒥᐅᑦ 
ᐱᓪᓗᒋᑦ ᐊᒻᒪ ᒐᕙᒪᒃᑯᕗᑦ ᐊᒻᒪᓗ ᑖᒃᑯᓂᖓ ᒥᓂᔅᑕᐅᓕᖅᑎᓪᓗᑎᑦ ᑖᔅᓱᒥᖓ ᐃᑲᔪᖅᓱᖅᑐᖅᐸᑦᑎᒋᑦ. 
 
ᓯᕗᓪᓕᖅᐹᒥᑦ ᐅᖃᕈᒪᓪᓗᖓ ᐱᔭᕆᐊᑐᓗᐊᓘᒻᒪᑦ ᑖᓐᓇ ᐱᓕᕆᐊᖅ. ᐃᖅᑲᓇᐃᔭᒐᔅᓴᓄᑦ ᖃᓄᖅ 
ᐱᕈᖅᐹᓪᓕᕈᑎᔅᓴᓄᑦ ᐊᑦᑐᐃᓕᕚᓪᓕᒍᓐᓇᕋᔭᖅᑐᓂᓗ ᑕᐅᕗᖓ ᓄᓇᕗᒻᒥ ᐱᒋᐊᖅᑐᒍ ᓴᓇᓐᖑᐊᖅᑎᓂᒃ, 
ᓂᕐᔪᑎᓄᑦ ᐅᕝᕙᓘᓐᓃᑦ ᐅᔭᕋᑦᑕᕆᐊᓄᑦ, ᐅᖅᓱᐊᓗᓐᓂᐊᕐᓂᕐᒧᑦ ᐊᑐᒐᓛᒃᑲᓗᐊᖅᑐᓂ ᐃᓚᖓ ᑕᒪᓐᓇ.  
 
ᐃᓱᒫᓘᒍᑎᔅᓴᖃᒻᒪᕆᒃᑲᑦᑕ ᑕᕝᕙᓂ economy ᐱᕈᖅᐸᓪᓕᐊᓇᔭᕐᒪᖔᖅ ᖃᓄᖅ ᐱᔾᔪᑎᒋᓪᓗᒍ. ᑭᓯᐊᓂ 
ᐅᕙᒍᑦᑕᐅᖅ ᑕᒫᓂ ᓄᓇᓕᓐᓂᑦ ᐱᕈᖅᐸᓪᓕᐊᔾᔪᑎᔅᓴᕗᑦ ᐃᓄᓐᓄᑦ ᑐᕌᖅᑐᑦ ᓄᓇᓕᕋᓛᓄᑦ ? ᐊᕗᖓ ᐸᕐᓇᒍᑏᑦ 
ᑮᓇᐅᔭᐃᑦ ᐱᓪᓗᒍ. ᕿᒥᕐᕈᔭᐅᒃᑲᓐᓂᕈᓐᓇᕈᓂ ᓂᕆᐅᓪᓚᕆᒃᑲᓗᐊᖅᑐᖓ ᐃᖃᓗᓕᕆᓂᖅ ᒥᑭᔫᒐᓗᐊᖅ inland, 
off-shore ᐱᕙᓪᓕᐊᒻᒪᑦ ᒫᓂ ᕿᑭᖅᑖᓗᒻᒥ. ᑕᒪᒃᑯᐊ ᑭᖑᐃᑦ ᐱᓪᓗᒋᑦ ᐊᒻᒪ ᑕᐃᒃᑯᐊ ᖃᓕᕋᓕᓐᓂᐊᖅᑐᑦ 
ground fish-ᓕᕆᔪᑦ ᑖᒃᑯᐊ. ᑭᓯᐊᓂ inland, ᐊᕙᓂ inland-ᒥᐅᑎᒍᑦ ᑕᒪᑐᒧᖓ commercial 
ᐱᒋᐊᒃᑲᓐᓂᖅᑎᑕᐅᒋᐊᖃᕋᓗᐊᕋᑦᑕ ᐱᔪᒪᔪᖃᖅᑲᑦ ᑭᓯᐊᓂ ᐱᔪᓐᓇᖅᑐᐊᓘᒻᒪᑦ ᒐᕙᒪᒃᑯᑦ 
ᖃᓄᐃᒃᑲᓐᓂᒐᓛᒋᖃᖃᖅᑰᕋᓗᐊᕐᒪᑕ ᑖᓐᓇ ᓂᓪᓕᐅᑎᒋᔪᒪᓪᓚᕆᑦᑕᕋ. ᑲᔪᖏᓕᖅᐹᓪᓕᕆᐊᖃᕐᒪᑕ. 
 
ᐊᒻᒪᓗ ᐃᖃᓗᓕᕆᕝᕕᖃᓐᖏᑦᑎᐊᒻᒪᕆᓕᖅᑐᑎᒃ ᑎᑭᕋᕐᔪᐊᑉ ᐊᓯᐊᓂᐅᕙᓪᓚᐃᔪᖅ. ᑕᐃᒃᑯᐊᓗ ᓂᖀᑦ, ᑐᑦᑑᓪᓗ 
ᓂᕿᖏᑦ ᐃᖃᓗᐃᓪᓗ ᐊᑕᐅᓯᕐᒥᑦ ᐊᔪᕐᒪᑕ ᓂᐅᕐᕈᑎᔅᓴᐅᓂᐊᖅᐸᑕ ᑭᓯᐊᓂ ᐃᓛᒃᑰᖓᓗᑎᒃ.  

ᑕᐃᒪᐃᒻᒪᑦ ᐱᒋᐊᒃᑲᓐᓂᖁᒐᔭᖅᑕᕋᓗᐊᕗᓪᓕ ᑕᒪᒃᑯᐊ ᓄᓇᓕᓐᓂᑦ ᐃᓄᖏᓐᓂᑦ ᑲᑎᒪᖃᑎᖃᖅᐸᑦᑎᓪᓗᑕ 
ᐃᖃᓗᓕᕆᕝᕕᒻᒥᐅᑦ ᑲᖏᖅᖠᓂᕐᒥ commercial ᐱᒋᐊᓪᓚᕆᑦᑎᑕᐅᒋᐊᖃᕋᓗᐊᕐᒪᑦ ᑖᓐᓇ ᑐᓴᕆᐅᔾᔮᓐᖏᑕᐃᑦ 
ᓇᓗᓇᓐᖏᑦᑐᖅ ᑐᓴᒃᑲᓐᓂᑲᓐᓂᖃᑦᑕᓚᖓᔭᐃᓪᓗ.  
 
Strategy-ᖃᒃᑲᓐᓂᕆᐊᖃᖅᑐᒍᑦ ᑰᑕ ᑕᐃᒃᑯᐊ ᐊᔾᔨᒌᕌᓘᒐᓗᐊᖅᑎᓪᓗᒋᑦ ᓇᒧᑦ ᓂᐅᕕᒐᓛᒍᒪᔪᑦ ᐃᓚᖏᑦ full-
time-ᖑᓐᖏᒃᑲᓗᐊᖅᑎᓪᓗᒋᑦ ᑕᐃᒃᑯᐊ ᑲᑎᓪᓗᒋᑦ ᑰᑕᐃᑦ. ᐊᔪᓐᖏᑲᓐᓂᖃᑦᑕᖅᐸᓪᓕᐊᓕᕋᓗᐊᕐᒪᑕ ᑕᐅᕙᓂ 
ᓄᓇᑦᑎᓐᓂ ᑕᐅᕙᓂ ᐅᖓᓯᒌᒡᒍᑎᐊᓘᒻᒪᑕ ᐃᖃᓗᓕᕆᕖᑦ, ᐃᖃᓗᖃᕐᕕᓖᑦ.  
 
ᑖᓐᓇ ᐱᔾᔪᑎᒋᓪᓗᒍ ᑕᒪᓐᓇ ᐃᓕᓐᓄᑦ ᑕᑯᔭᐅᒃᑲᓐᓂᕆᐊᖁᓪᓚᕆᑦᑕᕋ ᑕᐃᒃᑯᐊ ᐊᐱᖅᑯᑎᒋᓂᐊᖅᑕᒃᑲ 
ᐃᓪᓗᓕᕆᓂᐅᑉ ᒥᔅᓵᓄᑦ ᖃᓄᖅ ᐊᑭᓕᔅᓯᕚᓪᓕᖅᑎᕆᖃᑦᑕᕋᓗᐊᖅᐱᑕ ᐅᕝᕙᓘᓐᓃᑦ ᐅᑕᖅᑭᑐᐃᓐᓇᖅᑭᑕ 
ᖃᓄᐃᓕᔪᖃᕋᔭᕐᒪᖔᑦ. 2-ᒥᓂᔅᑐᐃᓐᓇᐅᓕᖅᐸᓪᓚᐃᒐᒪ, ᑕᐃᒫᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑭᖑᓪᓕᕐᒥᐅᖃᑎᖓ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑕᕝᕙᓃᒍᓐᓇᕋᕕᑦ ᓵᑦᑎᓐᓂᑦ. ᑖᒃᑯᐊᖃᐃ 
ᐱᐅᓂᖅᐹᒥᑦ ᑭᖑᓪᓕᐹᑦᑎᐅᑎᒐᑦᑎᒍ ᑕᐃᒪᐃᓕᖓᕙᓪᓚᐃᓚᐅᕋᑦᑕ ᐃᑉᐸᔅᓴᖅ.  
 
ᒥᓂᔅᑕᐅᔪᖅ ᐅᖃᐅᑎᔪᒪᔭᕋ ᑖᒃᑯᐊ ᐱᓕᕆᐊᕆᔭᖏᒃ ᒪᕐᕉᒃ ᐱᒻᒪᕆᐅᓂᖅᐹᖑᕙᓪᓚᐃᒻᒪᑎᒃ ᐅᕙᓐᓄᓪᓖᓛᒃ ᐅᕙᖓ 
ᑭᒡᒐᑐᖅᑕᖏᓐᓄᑦ. ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᒐᕙᒪᒃᑯᑦ ᑐᓂᕐᕈᑎᐅᒧᑦ ᐱᒻᒪᕆᐅᒻᒪᑦ ᐅᕙᖓ ᑭᒡᒐᑐᖅᑕᖏᓐᓂᑦ 
ᑕᒫᓂᓗ ᓄᓇᕗᒻᒥ ᐱᓗᐊᖅᑐᒥᑦ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᐱᒻᒪᕆᐊᓘᒋᓪᓗᓂᑦᑕᐅᖅ 
ᐅᕙᑦᑎᓐᓄᑦ. ᖃᐅᔨᒪᒐᑦᑕ ᕿᑎᕐᒥᐅᑦ ᑮᓇᐅᔭᓕᐅᕈᑎᔅᓴᓂᑦ ᐱᕙᓪᓕᐊᔾᔪᑎᔅᓴᓂᑦ ᓴᖅᑭᕐᕕᐅᕙᓪᓕᐊᑐᐃᓐᓇᕐᖓᑦ. 
 
ᑖᓐᓇ ᓯᕗᓪᓕᐸᐅᔾᔭᐅᓂᐊᓚᐅᖅᓯᒪᒻᒪᑦ ᓄᓇᕗᒻᒥᐅᒥᑦ ᑖᓐᓇᓗ ᕿᑎᕐᒥᐅᓂᑦ ᑕᒪᔅᓱᒧᖓ 
ᑎᒍᒥᐊᖅᑎᐅᓂᖅᐹᖑᖃᑕᐅᓂᐊᓚᐅᖅᑐᑎᑦ. ᐄ, ᐱᔪᓐᓇᕐᓂᖃᑦᑎᐊᖅᑐᒍᑦ ᐅᔭᕋᓐᓂᐊᕕᒻᒥ ᒪᑐᐃᖅᓯᔪᖃᕐᓗᓂ 
ᑕᒪᒃᑯᐊ ᐅᔭᕋᓐᓂᐊᓂᕐᒧᑦ ᐱᕙᓪᓕᐊᓂᖅᓴᐅᔪᑦ. 
 
ᕿᓂᖅᑐᑕᓗ ᐃᑲᔪᖅᑐᖅᑕᐅᔪᒪᓪᓗᑕ ᑕᐅᕙᓐᖓᑦ ᐱᕙᓪᓕᐊᓗᒍ ᐊᒻᒪᑦᑕᐅᖅ ᑭᕙᓪᓕᒥᑦᑕᐅᖅ ᐱᕙᓪᓕᐊᔪᒪᒻᒥᒻᒪᑕ 
ᒐᕙᒪᒃᑯᓐᓂ ᐃᑲᔪᖅᑐᖅᑕᐅᔪᒪᓪᓗᑎ ᑕᒪᒃᑯᐊ ᐱᖁᑎᕐᔪᐊᖑᔪᑦ ᐅᔭᕋᓐᓂᐊᓂᕐᒧᑦ ᐱᕙᓪᓕᐊᓂᐅᔪᒧᑦ ᑕᕝᕘᓇ 
ᐱᒻᒪᕆᐅᕗᖅ ᐱᓕᕆᕕᒋᔭᐃᑦ. 
 
ᐅᕙᖓᓕ ᓄᓇᖁᑎᖏᓐᓂ ᐊᐱᖅᑯᑎᒋᖃᑦᑕᖅᓯᒪᒻᒥᔭᕋ ᑖᒃᑯᐊ ᖃᖓᑕᓲᒃᑯᕕᒋᔭᕗᑦ ᓈᒻᒪᓯᑎᒋᐊᕐᓗᒋᑦ 
ᐃᑲᔪᖅᑐᐃᒍᓐᓇᓂᐊᕐᖓᑕ ᐱᐅᓂᖅᓴᒥ ᐊᑦᑕᓇᓐᖏᓂᖅᓴᓂᑦ ᖃᖓᑕᓲᖃᕈᓐᓇᓂᐊᕐᖓᑦ. ᐊᒻᒪᓗ ᑕᒪᓐᓇ 
ᐊᐱᖅᑯᑎᔅᓴᖃᕐᕕᒋᓚᐅᕐᓗᒍ ᑕᐃᒃᑯᓄᖓᓕ. 
 
ᐅᑎᕐᓗᑕ ᐃᓪᓗᓕᕆᔨᕐᔪᐊᑯᓐᓄᑦ ᖃᐅᔨᒪᔪᒍᑦ ᐊᑭᑐᔪᐋᓘᒻᒪᑦ ᐃᓪᓗᓕᐅᕋᓱᓪᓗᓂ ᐊᒻᒪᓗ ᖁᕕᐊᓱᓚᐅᖅᑯᖓ 
ᒐᕙᒪᑐᖃᒃᑯᑦ $200 ᒥᓕᐊᒃᑲᓂᕐᓂᑦ ᐃᑲᔪᓛᕐᒪᑕ ᓄᓇᕗᒻᒧᑦ. ᐃᓪᓗᓂᑦ ᓴᓇᔾᔪᑎᔅᓴᑲᓐᓂᐅᒐᔭᖅᑐᓄᑦ ᖃᐅᔨᒪᔪᒍᑦ 
ᐊᒥᒐᑐᐃᓐᓇᓂᐊᕐᒥᔪᒐᓗᐊᑦ ᐊᑯᓂᐋᓘᒃ ᐊᔅᓱᕈᐊᕆᓯᒪᓕᕋᑦᑎᒍ ᐊᕐᕌᒍᓐᓂᒃ ᒪᕐᕈᑑᐃᓇᐅᓐᖏᑦᑑᓐᓂᒃ 
ᑕᐃᒪᓐᖓᓕᒫᖅ ᑕᐃᒪᐃᓕᐅᕋᑦᑎᒍ ᐊᒻᒪᓗ ᑲᔪᓰᓐᓇᕆᐊᖃᕐᓂᐊᖅᑐᓂ. 



ᐱᖓᔪᐊᑦ, ᔫᓂ 7, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐃᖃᓗᑦᑑᑦᑎᐊᕐᒥᓕ ᐃᓗᑭᔅᓱᑐᒻᒪᕆᐅᒐᑦᑕ ᑕᐅᕙᓂ ᐊᐱᖅᓱᖅᑕᐅᖏᓐᓇᖅᑐᖓ ᐃᓚ ᐃᑲᔪᖅᑕᐅᔪᒪᔪᓄᑦ. ᑕᐃᒪᓕ 
ᓂᕆᐅᒃᑲᓗᐊᖅᑯᖓ ᑖᒃᑯᓄᖓ $200-ᒥᓕᐊᓐᓄᖅᑲᐃ ᑕᒪᒃᑯᐊ ᐃᑲᔪᖅᐹᓘᑎᒐᔭᖅᑐᔅᓴᐅᕗᑦ ᐅᕙᖓ 
ᓄᓇᖁᑎᖏᓐᓄᑦ ᐊᒻᒪᓗ ᑕᒪᔅᓱᒧᖓ ᐊᑐᐊᒐᐅᔪᒧᑦ ᐊᐱᖅᓱᕐᓂᐊᕆᕗᖓ ᐃᓪᓗᓕᕆᔨᕐᔪᐊᑯᓐᓄᑦ 
ᐊᑐᐊᒐᕆᔭᖏᓐᓄᑦ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐅᖃᐅᓯᔅᓴᑦ ᑭᐅᒋᐊᕈᑎᓂᑦ ᒥᓂᔅᑕ ᐅᑎᖅᑎᒋᐊᕈᑎᒋᖅᑲᐅᔭᖏᓐᓄᑦ 
ᐱᑕᖃᕐᒪᖔᖅ ᐊᐱᕆᓱᖓᖅᑯᖓ. ᐱᑕᖃᓐᖏᒻᒪᑦ. ᖁᔭᓐᓇᒦᒃ.  
 
ᑕᕝᕙᓃᑎᓪᓗᑕ ᒥᓂᔅᑕ ᐊᑭᓱᒃ ᐊᐱᖅᓲᑎᖃᕈᓐᓇᓯᒻᒥᔪᑦ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ. ᑖᒃᑯᐊᓗ 
ᐊᐱᕆᒋᐊᓚᐅᓐᖏᓂᔅᓯᓐᓂ ᖃᑦᑎᐅᒻᒪᖔᑕ ᐊᒥᐊᒃᑯᓯ ᓇᓗᓇᐃᕈᓐᓇᓂᐊᖅᑕᕗᑦ ᐃᓕᔅᓯᓐᓄᑦ. ᒫᓐᓇ ᐊᐱᖅᓱᕐᓂᖅ 
ᒥᓂᔅᑕᒧᑦ ᒪᑐᐃᕐᓂᐊᕋᒃᑯ ᐊᐱᕆᕗᖓ ᐊᐱᖅᑯᑎᔅᓴᓕᑦᑕᖃᕐᒪᖔᖅ ᒥᓂᔅᑕ ᐊᑭᓱᒻᒧᑦ. ᒪᓕᒐᓕᐅᖅᑏᑦ. ᓇᑯᕐᒦᒃ,  
ᒥᓂᔅᑕ ᐊᑭᓱᒃ ᓯᕐᓚᓪᓚᕆᒃ ᐅᑎᑦᑕᐅᑎᒋᑲᓴᑦᑐᑎᑦ. ᐲᑕᓴᓐ. 
 

ᐊᖓᔪᖅᑳ ᐊᑭᓱᒧᑦ ᐊᐱᖅᑯᑏᑦ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᒃᑲᓐᓂᐅᕙᓪᓚᐃᒻᒪᑕ ᐊᐱᖅᑯᑎᔅᓴᕆᔭᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᕆᕋᑖᖅᑕᓐᓂ ᑖᒃᑯᐊ ᒥᔅᓵᓄᑦ ᑕᐃᓐᓇ ᒥᓂᔅᑕᓗ ᐅᖃᖅᑲᐅᓪᓗᓂ ᑕᒪᒃᑯᐊ ᐱᖁᑎᕐᔪᐊᖑᔪᑦ 
ᐃᑲᔪᖅᑑᑕᐅᓂᐊᕐᓗᑎᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᖃᐅᔨᒪᓪᓗᖓ ᐱᓕᕆᓯᒪᒻᒪᕆᒻᒪᑕ ᑭᓯᐊᓂ 
ᑕᑯᔅᓴᐅᓗᐊᓐᖏᒻᒪᑦ ᕿᑎᕐᒥᐅᓂᑦ. 
 
ᓇᓗᓇᐃᖅᓯᒐᓱᑉᐸᒃᑲᓗᐊᖅᑐᖓ ᑕᒪᒃᑯᐊ ᐃᓄᓐᓄᑦ ᐱᔭᔅᓴᐅᖏᒻᒪᑕ ᐃᒫᒃ ᐊᕐᕌᒍᓐᓂᒃ ᒪᕐᕉᓐᓂᒃ 20ᓄᑦ ᐊᕐᕌᒍᓄᑦ 
ᐊᑯᓂᐅᓂᖃᕈᓐᓇᕐᖓᑦ ᒪᓕᑦᑐᖅ ᖃᓄᖅ ᐱᓇᓱᐊᖅᑎᒋᔭᕗᑦ ᐊᔅᓱᕉᑎᒋᔭᕗᑦ ᐊᔾᔨᒌᓐᖏᑦᑐᓂᑦ ᒐᕙᒪᐅᔪᓂᑦ. 
 
ᑕᐃᒪᓕ ᒥᓂᔅᑕᐅᔪᖅ ᐊᐱᕆᔪᒪᔭᕋ ᑐᓴᖅᑎᑦᑎᔪᓐᓇᕐᒪᖔᖅ ᓄᓇᕗᑦ ᒐᕙᒪᒃᑯᖏᑕ ᐸᕐᓇᒍᑎᒋᔭᖓᓂ ᐱᔾᔪᑎᖃᕐᑐᑦ 
ᒐᕙᒪᑐᖃᒃᑯᓐᓂ ᐊᔪᐃᓐᓇᓂᕐᒥᑦ ᐃᑲᔪᖅᑕᐅᔪᒪᓂᕐᒧᑦ ᑕᒪᔅᓱᒧᖓ ᐱᖁᑎᕐᔪᐊᖑᔪᓄᑦ 
ᐱᕙᓪᓕᐊᔪᓕᕆᓂᕐᒨᖓᒐᔭᖅᑐᒥᑦ ᐊᒻᒪᓗ ᑕᐃᓐᓇ ᐊᖅᑯᑎᐅᔪᖅ ᑕᐅᕙᓂ ᑭᕙᓪᓕᕐᒥᑦ ᒫᓂᑐᕙᒥᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑕᐃᑲᓂ ᐃᒻᒪᖃ ᐱᓇᓱᐊᕈᓰᒃ ᒪᕐᕉᒃ 
ᐱᖓᓱᓪᓗᑭᐊᖅ ᓈᓕᖅᑐᑦ ᐋᑐᕚᒧᑦ ᑲᑎᖃᑎᒋᒋᐊᖅᑐᓚᐅᖅᓯᒪᔪᒐᒃᑯ ᑕᐃᓐᓇ ᐊᖅᑯᑎᓕᕆᓂᕐᒧᑦ ᒥᓂᔅᑕᕆᔭᐅᔪᑦ 
ᑖᒃᑯᐊ ᐅᖃᐅᓯᕆᒋᐊᑦᓯᐊᓚᐅᖅᓱᒋᓪᓗ ᑕᐃᑯᖓ ᐅᖃᐅᓯᕆᑲᐃᓐᓇᖅᑕᖏᑦ ᕿᖓᐅᒻᒥ ᑕᐃᓐᓇ ᐊᑐᕆᐊᖑᒐᔭᖅᑐᑦ 
ᑐᓚᑦᑕᕕᓪᓗ, ᑖᓐᓇ ᒫᓂᑑᕙᒥ ᑕᒪᐅᖓ ᓄᓇᕗᒻᒧ ᐊᑐᕆᐊᖑᔪᖅ.  
 
ᑖᒃᑯᐊ ᐅᖃᐅᓯᕆᒋᐊᑦᓯᐊᓚᐅᖅᓱᒋᑦ ᖃᓄᐃᓕᖓᒋᐊᖅᓯᒪᒍᒪᒍᓐᓇᕋᔭᕐᒪᖔᑦᑕ ᐊᒻᒪ ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᑖᒃᑯᓇᙵᑦ ᒥᓂᔅᑕ ᐊᓪᓚᕝᕕᖓᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᐃᖅᑲᓇᐃᔭᖃᑎᖃᑦᓯᐊᕆᐊᖃᖅ-ᖁᑦᓱᒋᑦ ᑕᒪᓐᓇ 
ᐱᒻᒪᕆᐅᑎᓪᓗᒍ ᓄᓇᕗᒻᒧ ᐊᑑᑎᖃᓪᓚᕆᒐᔭᖅᑎᓪᓗᒋᑦ ᑖᒃᑯᓄᖓ ᓄᓇᓕᓐᓄ ᖃᓂᑦᓴᖅᑐᓄᑦ ᐊᑐᕆᐊᓄᑦ 
ᑐᓚᑦᑕᕕᒻᒧᓘᓐᓃᑦ. ᑕᒪᓐᓇ ᐅᖃᖅ-ᑕᐃᓐᓇ ᑲᑎᖃᑎᒋᑲᐃᓐᓇᓚᐅᖅᓯᒪᔪᒐᒃᑯ ᑕᐃᓐᓇ ᒥᓂᔅᑕ ᑳᓇᑦ ᑕᐃᑲᓂ 
ᒐᕙᒪᑐᖃᒃᑯᓐᓂ ᑕᒪᓐᓇ ᐅᖃᐅᓯᕆᒋᐊᑦᓯᐊᖅᓯᒪᔭᕗᑦ ᐊᒻᒪ ᓇᓗᓇᙱᑦᑐᖅ ᑕᐃᒃᑭᑯᐊ 
ᐱᓕᕆᖃᑎᒋᑦᓯᐊᒃᑲᓐᓂᕐᓂᐊᕐᒥᔭᕗᑦ ᑲᑎᒻᒪᓕᕈᑦᑕᓗ ᑖᒃᑯᐊ ᑲᓇᑕᒥ ᒐᕙᒪᖏᑦ, ᑲᓇᑕᒥ ᐊᕕᑦᑐᖅᓯᒪᔪᑦ ᒐᕙᒪᖏᑦ 
ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒐᕙᒪᖏᑦ ᑲᑎᒪᓕᕈᑦᑕ ᑖᒃᑯᐊ ᐅᖃᐅᓯᕇᓐᓇᕐᓂᐊᕆᓪᓗᒋᓪᓗ ᑕᐃᑲᓂ 
ᑲᑎᒻᒪᓕᕋᐃᒍᑦᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑖᓗ. ᐄ, ᐊᒃᓱᐊᓗᒃ ᑐᓴᕈᒥᓇᖅᑯᖅ ᑕᒪᓐᓇ 
ᐅᖃᖃᑎᒌᒍᑕᐅᖏᓐᓇᕐᖓᑦ ᒐᕙᒪᑐᖃᒃᑯᓐᓂ. 
 
ᑕᐃᒪ ᑖᒃᑯᐊ ᑲᑎᒪᔨᕋᓛᖑᔪᑦ ᐊᐱᕆᓚᐅᖅᓯᒪᒻᒥᒻᒪᑕ ᒥᓂᔅᑕᐅᔪᒥᒃ ᒐᕙᒪᒃᑯᑦ ᐱᕙᓪᓕᓗᐊᓂᕆᓕᖅᑕᖏᓐᓂᒃ 
ᐋᖅᑭᒃᓱᐃᕙᓪᓕᐊᓂᕐᒥᒃ ᒑᓯᓂᒃ ᕿᓂᕐᓂᕐᒥ ᑕᑉᐹᓂ ᖁᑦᑎᒃᑐᒥ ᐅᖃᐅᓯᖃᖃᑦᑕᕋᑦᑕ ᐅᔭᕋᓐᓂᐊᕐᓂᕐᒥᒃ. ᑭᓯᐊᓂ 
ᒑᓴᓖ ᒥᒃᓵᓄᑦ ᐅᖃᓗᐊᖅᐸᙱᓐᓇᑦᑕ. 
 
ᑕᐃᒪ ᐊᒥᓲᒻᒪᑕ ᒑᓯᓕᕆᔨᐅᔪᑦ ᑕᒫᓂ ᓄᓇᕗᒻᒥ ᐱᕙᓪᓕᐊᔭᐅᓗᐊᙱᑦᑐᑦ ᑖᒃᑯᐊ ᐊᓯᖏᓐᓂᒃ 
ᓂᐅᕐᕈᑎᖃᑐᐃᓐᓇᖃᑦᑕᖅᑐᑦ ᐊᓯᖏᓐᓄᑦ ᐱᔪᓐᓇᕐᓂᖏᓐᓄᑦ. 
 
ᑮᓇᐅᔭᓕᐅᖅᑐᕐᔪᐊᒻᒪᕆᐅᔪᑦ ᑖᒃᑯᓇᙵᑦ ᓄᓇᕗᒻᒥᐅᙱᑦᑐᕐᓖᓛᒃ. ᐊᕐᕌᒍᒐᓴᐃᓪᓕᖃᐃ ᑭᓯᐊᓂ ᐊᓂᒍᓛᖅᑐᑦ 
ᑮᓇᐅᔭᓕᐅᕈᓐᓇᖅᓯᓚᐅᖅᑎᓐᓇᑕ ᑕᒪᒃᑯᓄᖓ ᓂᐅᕐᕈᑎᖃᕈᓐᓇᓂᕐᒧᑦ ᑕᒪᒃᑯᓄᖓ ᒑᓴᓖᖑᔪᒥᒃ.  
 
ᒫᓐᓇᐅᔪᕐᓕ ᐃᑲᔪᖅᑕᐅᔾᔪᑎᒋᔪᓐᓇᙱᑕᕗᑦ ᑲᑎᒪᔨᕋᓛᓂ ᑲᑎᒪᑎᓪᓗᑕ ᐅᖃᖅᓯᒪᔪᒻᒪᑦ ᐊᕐᕌᒍᑦ 5-10-20-
ᓂᓪᓘᓐᓃᑦ ᓱᒻᒪᑦ ᒪᑯᐊ ᐱᒋᐊᖅᐸᓪᓕᐊᙱᓚᑦ ᒥᓂᔅᑕᐅᔪᖅ. 
 
ᐊᐱᕆᔪᒪᔭᕋ ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᕋᓱᑉᐸᑦ ᑕᒪᓐᓇ ᐱᒋᐊᖅᐸᓪᓕᐊᔭᐅᔪᓐᓇᕋᔭᕐᒪᖔᖅ ᖁᑦᑎᒃᑯᒥ ᒑᓯᒥ 
ᐱᓇᓱᐊᖃᑦᑕᕐᓂᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ ᐲᑕᓴᓐ. 
 
(ᑐᓵᔨ ᓄᖅᑲᖅᐳᖅ) ᓂᕆᐊᒃᑲᓐᓂᖅᓯᒪᖅᓱᖓ ᑕᐃᑲᓂᑦᓴᐃᓐᓇᖅ ᐅᓪᓗᖓᓂᒃ ᑖᓐᓇᑦᑕᐅᖅ ᐅᖃᐅᓯᕆᒐᓛᔪᒻᒥᒐᒃᑯ 
ᐅᖅᓱᐊᓗᕆᓂᐅᑉ ᒥᑦᓵᓄᑦ ᑕᐃᑲᓂ ᖁᑦᑎᒃᑐᒥ ᑕᐃᑯᖓᑦᓴᐃᓐᓇᖅ ᒥᓂᔅᑕ ᑳᓇᓐᒧᑦ. ᑕᒪᓐᓇ 
ᖃᓄᐃᓕᐅᕈᑎᒋᒍᓐᓇᕐᒪᖔᑎᒍᑦ ᑕᐃᒃᑯᐊ ᐊᒥᓱᑲᓪᓚᐅᓯᒪᒻᒪᑕ ᑎᒍᒥᐊᖅᑐᐃᑦ ᑕᑉᐱᑦᓱᒪ ᐅᖅᓱᐊᓗᖁᑎᖃᕐᕕᒋᔭᑦᑕ 
ᓇᓛᓂᑦᑎᐊᑦ ᐊᔾᔨᒌᙱᑦᑐᑎᓪᓗ ᑲᒻᐸᓃᑦ ᐊᒥᓱᑲᓪᓚᐅᓪᓗᑎᑦ ᑕᒪᓐᓇ ᖃᓄᖅ 
ᐱᓕᕆᐊᕆᒋᐊᕋᓱᐊᕆᐊᖃᕐᒪᖔᑦᑎᒍᑦ.  
 
ᑖᒃᑯᐊ ᐃᖅᑲᓇᐃᔭᖅᑎᒃᑲ ᑎᓕᓯᒪᒐᒃᑭᑦ ᑕᐃᒃᑯᐊ ᐃᒻᒪᖃ ᖃᐅᔨᓴᖅᑕᐅᓯᒪᓂᕆᔭᖏᑦ ᑕᐃᑦᓱᒪᓂᓂ 
ᐱᓯᒪᔭᐅᖏᓐᓇᖅᑑᒐᓗᐊᖅ ᐊᒥᓲᓗᐊᕐᓂᑯᖏᓐᓄᑦ ᑖᒃᑯᐊ ᖃᐅᔨᓴᓚᐅᖅᑐᒥᓃᑦ ᑎᒍᒥᐊᖅᑏᓪᓗ ᑖᒃᑯᓂᖓ 
ᐅᖅᓱᐊᓗᒍᑎᐅᔪᓂᒃ ᖃᓄᐃᓕᐅᕆᐊᕆᐊᖅ ᑕᒪᓐᓇ ᐱᔭᕆᐊᑐᒐᓚᒻᒪᑦ ᑕᒪᓐᓇ ᐅᖃᐅᓯᕆᓚᐅᖅᑕᕋ ᑕᐃᑯᖓ 
ᒥᓂᔅᑕ ᑳᓇᓐ ᐃᖅᑲᓇᐃᔭᖅᑎᖏᓐᓄᓪᓗ ᖃᓄᖅ ᑕᒪᓐᓇ ᐱᓕᕆᐊᕆᒍᓐᓇᕐᒪᖔᑦᑎᒍ ᑕᐃᒃᑯᐊ 
ᑮᓇᐅᔭᓕᐅᕈᑕᐅᒍᓐᓇᖅᑎᓪᓗᒋᑦ ᐃᖅᑲᓇᐃᔮᑦᓴᓂᓪᓗ ᐊᓚᒃᑲᐃᒍᓐᓇᖅᑎᓪᓗᒍ ᕿᑲᑐᐃᓐᓇᓗᐊᓕᕐᒪᑦ ᑕᒪᓐᓇᓗ 
ᐅᖅᓱᐊᓗᒃ ᐊᑭᑦᑐᐸᓪᓕᐊᑐᐃᓐᓇᖅᓱᓂ ᐅᖃᐅᓯᕆᒋᐊᓚᐅᖅᑕᒃᑲ ᑕᒪᒃᑯᐊ ᑭᐅᔭᐅᔪᐊᓚᐅᕐᓇᖓᓗ ᑕᐃᑲᙵᑦ. 
 
ᑭᓯᐊᓂ ᑕᒪᓐᓇ ᐊᑦᓱᕉᑎᒌᓐᓇᓂᐊᖅᑲᕋ ᐊᒻᒪ ᑎᑎᕋᕐᕕᒋᕙᓪᓗᒋᑦ ᐊᒻᒪ ᑲᑎᒻᒪᖃᑎᒋᕙᓪᓗᒋᑦ ᑕᒪᑦᓱᒪᑉ ᒥᑦᓵᓄᑦ 
ᑖᓐᓇ ᑕᐅᑐᓪᓚᕆᒐᑦᑎᒍᑦ ᑮᓇᐅᔭᓕᐅᕈᑕᐅᒍᓐᓇᕋᔭᕆᐊᖓᑦ ᑕᒫᓂ ᓄᓇᕗᒻᒥ ᑖᒃᑯᐊ ᐃᖅᑲᓇᐃᔮᓂᒃ 
ᐊᓚᒃᑲᐃᒍᓐᓇᕋᔭᕐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐅᖃᖁᔭᐅᖅᑲᐅᒻᒪᑦ 888-459 ᑖᒃᑯᐊ ᓂᕈᐊᕈᒪᔪᑦ. ᒪᒥᐊᓇᖅ, ᐲᑕᓴᓐ 
ᓱᓕᒃᑲᓐᓂᐅᕙ? 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖄᓚᕕᒃ, 12:00ᒨᓚᐅᓐᖏᓐᓂᖓᓂᖃᐃ ᓂᕈᐊᕐᓂᐊᕐᓗᓂ 
ᑕᐃᒃᑯᓄᖓ. ᑕᐃᒃᑯᐊ ᑲᖏᖅᖠᓂᕐᒧᑦ ᕼᐊᑭᕆᐅᒧᑦ ᕿᑎᕐᒥᐅᑕᐅᖅ ᐅᖄᓚᖃᑦᑕᖁᖅᑲᐅᒻᒥᔭᒃᑲᑦᑕᐅᖅ.  
 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᐃᓪᓗᓕᕆᔨᕐᔪᐊᒃᑯᑦ ᒥᒃᓵᓄᑦ. ᑖᒃᑯᐊ ᐅᖃᐅᓯᕆᔭᖏᑦ ᐅᖃᐅᓯᕆᖅᑲᐅᒻᒥᔭᒃᑲᓗ 
$200ᒥᓕᔭᓐᑖᓚᔅᖑᔪᑦ ᑮᓇᐅᔭᐃᑦ ᒐᕙᒪᑐᖃᒃᑯᓐᓂᒃ ᓄᓇᕗᒻᒨᕐᑕᐅᔪᒫᕐᓂᐊᕐᑐᑦ ᐃᒡᓗᓕᐅᕈᑕᐅᓂᐊᕐᓗᑎᒃ.  
 
ᖃᐅᔨᒪᓐᖏᑦᑐᖓ ᑕᒫᓂ ᐊᕐᕌᒍᒥ ᐱᒋᐊᕐᓂᐊᕐᒪᖔᑕ ᖃᐅᔨᒪᓐᖏᒃᑲᓗᐊᕐᑐᖓ ᑭᓯᐊᓂ ᑕᒫᓂ 
ᐱᒋᐊᕈᓐᓇᕐᓂᐊᖅᑲᑕ ᒥᓂᔅᑕᐅᔫᒃ. ᐃᓱᒪᒃᓴᖅᓯᐅᖅᓯᒪᕚᑦ ᖃᓄᖅ ᑐᓂᐅᖅᑲᐃᒐᔭᕐᒪᖔᑕ ᐊᔾᔨᒌᖏᑦᑐᓄᑦ 
ᓄᓇᓕᐅᔪᓄᑦ. ᑕᒪᓐᓇ ᐃᒡᓗᓕᕆᓂᐅᔪᖅ ᐊᕐᕌᒎᓂᐊᕐᑐᒥ ᐅᒥᐊᕐᔪᐊᒃᑯᑦ ᐃᓪᓗᑦᓴᐃᓪᓗ ᑎᑭᖃᑦᑕᕈᓐᓇᕐᓯᓗᑎᒃ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐃᖅᑲᐃᑎᑦᑎᒋᐊᕐᑐᕐᓗ. ᒥᓂᔅᑕ ᐊᑭᓲᒃ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᑦᓯᕙᐅᑖᖅ, 100ᖑᔪᓂᒃ ᐃᓪᓘᔪᓂᒃ ᑕᒫᓂ ᐊᕐᕌᒍᒥ ᐅᒥᐊᕐᔪᐊᒃᑰᕐᑐᑦᓴᑦ 
ᐊᕙᓂᐅᓛᕐᑐᖅ ᐅᐱᕐᖔᖑᓛᕐᑐᖅ ᐃᓪᓗᓕᐅᕈᓐᓇᕐᓯᓗᑕ ᐊᒻᒪᓗ ᑕᒪᓐᓇ ᐱᑦᑎᐊᕈᒪᒐᑦᑎᒍ ᑖᒃᑯᐊ 100ᖑᔪᑦ 
ᐊᕕᒃᑐᕋᓱᒃᑕᕗᑦ ᓄᓇᓕᐅᔪᓄᑦ ᐊᔾᔨᒌᖏᑦᑐᓄᑦ ᐊᔾᔨᒌᓪᓗᑎᒃ.  
 
ᐊᒻᒪᓗ ᐊᕐᕌᒎᓂ ᒪᕐᕉᔫᓐᓂ ᐋᖅᑭᒃᓱᐃᕙᓪᓕᐊᓂᐊᕐᒥᔪᒍᑦ ᐸᕐᓇᐃᓗᑕ ᑕᒪᒃᑯᐊ ᓄᓇᓕᐅᔪᑦ 
ᐱᑕᖃᕆᐊᖃᕐᓂᖅᓴᐅᔪᑦ ᐊᒻᒪᓗ ᑲᑎᒪᖃᑎᒋᖃᑦᑕᕐᓗᒋᑦ ᐃᖅᑲᓇᐃᔭᕐᑎᖁᑎᒋᔭᒃᑲ ᓄᓇᓕᓐᓄᑦ ᖃᓄᖅ 
ᑐᓂᐅᖅᑲᕈᓐᓇᕐᓂᐊᕐᒪᖔᑦᑎᒍ ᓄᓇᓕᓐᓄᑦ ᑕᒪᒃᑯᐊ ᐊᑐᑦᑎᐊᕈᓐᓇᕐᓂᐊᕋᓗᐊᕐᒪᖔᑕ ᑕᒪᒃᑯᐊ $200ᒥᓕᔭᓐᖑᔪᑦ 
ᑕᒪᑦᓱᒧᖓ ᐃᓪᓗᓕᕆᓂᕐᒧ ᓄᓇᕗᒻᒥ, ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑭᐅᑦᓯᐊᕐᒪᓪᓗ ᐃᓪᓗᑖᓛᖅᑐᑦᓴᐅᒐᓗᐊᖅᑯᒍᑦ ᑕᒫᓂ ᐊᕐᕌᒍᒥ 
ᐅᒥᐊᕐᔪᐊᖃᕐᓇᐅᑎᓪᓗᒍ.  
 
ᒥᓂᔅᑕ ᐊᐱᕆᔪᒪᖅᑲᐅᒻᒥᒐᒃᑯ ᓄᓴᓄᑦ ᒐᕙᒪᒃᑯᖏᑦᑕ ᐊᑐᐊᒐᖓᓐᓄᑦ ᔮᓐᓄᐊᕆᒥᖃᐃ ᑕᒫᓂ ᐊᕐᕌᒍᒥ 
ᐃᓱᒫᓗᒍᑎᒋᔭᐅᒻᒪᕆᓚᐅᕐᖓᑦ ᑕᒫᓂ ᓄᓇᕘᒥ ᑕᒪᒃᑯᓄᖓ ᐃᓪᓗᓂᒃ ᐊᑐᖅᑐᐊᖅᑐᓂᒃ. 
ᐊᑭᑦᑐᕆᐊᕐᓂᐊᕐᓂᖏᓐᓄᑦ ᐃᓪᓗᓄᑦ ᐊᑐᖅᑐᐊᕈᑎᐅᔪᑦ. ᒥᓂᔅᑕᐅᔪᕐᓗ ᐊᐱᕆᓚᐅᕐᓯᒪᔭᕗᑦ ᐃᓪᓗᓕᕆᔨᒃᑯᓐᓄᓪᓗ 
ᑕᒪᓐᓇ ᐊᑐᐊᒐᖓ ᐃᑉᐱᓐᓇᕐᓂᖃᕐᓂᐊᕐᖓᑦ ᐃᖅᑲᓇᐃᔭᕐᑎᒋᔭᒃᑎᓐᓄᑦ ᒐᕙᒪᒃᑯᓐᓄᑦ ᐱᔾᔪᑎᖃᕐᑐᑦ ᐃᒫᒃ, ᑕᐃᒃᑯᐊ 
ᐊᑭᑐᓗᐊᕐᓴᓕᕐᑐᒥᓂᐅᑉᐸᑕ ᓄᓇᕗᒻᒧᐊᕆᐊᒃᓴᖅ, ᐃᓪᓗᒥᓪᓘᓐᓃᑦ ᐊᑐᖅᑐᐊᕆᐊᒃᓴᖅ. 
 
ᑕᐃᒪᓗ ᓄᓇᕗᒻᒥᐅᑕᔪᑦ ᐃᖅᑲᓇᐃᔭᕐᑎᐅᔪᑦ ᐃᒫᒃ ᐃᓪᓗᒦᒍᒪᓯᒪᔪᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔮᖃᕆᐊᖃᕋᒥᖅᑲᐃ 
ᐊᒻᒪᓗ ᐊᑭᑐᒐᓗᐊᕐᑎᓪᓗᒋᑦ ᐃᓪᓗᒧᑦ ᐊᑐᖅᑐᐊᕈᑎᒋᔭᖏᑦ.  

ᐊᐱᕆᔪᒪᔭᕋᓕ ᑖᓐᓇ ᑖᒃᑯᐊ ᐃᓪᓗᑦ ᐊᒥᓱᒻᒪᕆᐅᔪᓂᓛᒃ ᐱᐅᓗᐊᕌᓗᓐᖏᒻᒪᑕ, ᓴᓇᔭᕆᐊᖃᕐᑐᑎᒃ 
ᐊᑭᑦᑐᐸᓪᓕᐊᓯᒪᒻᒪᕆᒃᑐᑎᓪᓗ ᒥᓂᔅᑕᐅᔫᖅ ᐃᓪᓗᓕᕆᔨᕐᔪᐊᒃᑯᓐᓂ ᐸᕐᓇᕐᓯᒪᒋᐊᖅᑳ ᑕᐃᒃᑯᐊ 
ᓴᓇᔭᐅᒋᐊᕐᑕᐅᔪᓐᓇᖁᓪᓗᒋᑦ ᐃᓪᓘᔪᑦ ᐱᐅᔫᑕᐅᓂᕐᓴᐅᖁᓪᓗᒋᑦ ᐊᑭᑐᔪᐊᓘᓕᕐᓂᕆᔭᖏᑦ ᐃᓱᒪᒋᓗᒋᑦ, ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᓐᓇ ᑭᖑᓪᓕᖅᐹᖑᓕᕐᑐᖅ ᐊᐱᖅᑯᑎᒋᓂᐊᕐᑕᐃᑦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᑕᒪᓐᓇ ᐊᒃᓱᕉᑎᒋᓂᐊᕐᑕᕗᑦ ᐃᖅᑲᓇᐃᔭᕐᑎᕗᑦ 
ᐃᓂᒃᓴᖃᑦᓯᐊᖃᑦᑕᕐᓂᐊᕐᒪᑕ. ᑕᒪᒃᑯᐊ ᐸᐸᑦᑕᕆᐊᖃᕋᑦᑎᒃᑯᖕ ᐃᖅᑲᓇᐃᔭᕐᑎᓄᑦ ᑐᕌᖓᔪᑦ ᐃᒡᓗᓐ. 
ᑲᒪᒋᑦᓯᐊᕆᐊᖃᕐᑐᑎᒃᑯᓪᓗ ᐊᑦᑕᖏᕐᓯᐊᕐᓯᒪᑦᓯᐊᕐᓗᑎᒃ ᐊᒻᒪᓗ ᐋᓐᓂᐊᕐᓇᓐᖏᓪᓗᑎᒃ.  
 
ᐊᒃᓱᕉᑎᒋᑦᓯᐊᕐᑕᕗᑦ ᑕᒪᒃᑯᐊ ᓴᓇᒃᑲᓐᓂᕆᐊᓖᑦ ᓴᓇᔭᐅᖃᑦᑕᖁᓪᓗᒋᑦ ᖃᐅᔨᓴᕐᑕᐅᖃᑦᑕᕐᓗᑎᓪᓗ. 
ᐃᓱᒻᒥᐅᑎᒃᓴᒥᒃ ᓇᐅᒃᑯᑐᐃᓐᓇᖅ ᐱᔪᒪᔪᒍᑦ ᑕᒪᒃᑯᐊ ᐃᒡᓗᑐᖃᐃᑦ ᐊᑐᖅᑐᐊᒐᐃᑦ ᐱᕈᓐᓇᖅᐹᓪᓕᕈᓐᓇᕐᓂᐊᕐᒪᑕ 
ᐃᓕᑉᐹᓪᓕᐅᑎᒋᓪᓚᕆᖃᑦᑕᕋᑦᑎᒃᑯᑦ ᐃᒡᓗᖃᖅᑎᑦᑎᔨᐅᑎᓪᓗᑕ ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᑭᓱᒃ. ᑕᕝᕙᓂ ᐊᑎᖁᑎᖃᕈᓐᓃᕋᒪ. ᐊᖏᖅᑎᑕᐅᒐᓱᑉᐸᓪᓚᐃᑦᑎᐊᖅᑑᒐᓗᐊᖅ. 
ᐋᒡᒐᓕᐊᓯᑦ. ᐊᑎᖁᑎᖃᕈᓐᓃᕋᒪ ᑕᕝᕙᓂ ᐊᐱᕆᔪᒪᔪᓄᑦ ᒥᓂᔅᑕ ᐊᑭᓱᒻᒧᑦ. ᒪᒥᐊᓇᖅ, ᑕᑯᓐᓂᖏᓐᓇᒃᑯ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᖁᔭᓐᓇᒦᒃ ᑕᒫᓃᒍᓐᓇᕋᕕᑦ ᐊᐱᖅᑯᑎᒃᓴᖃᖅᑐᒍᑦ ᐊᒥᓱᓂᒃ. ᓯᕗᓪᓕᖅᐹᒥᒃ ᑕᐃᒃᑯᐊ 
ᐊᐱᖅᑯᑕᐅᖅᑲᐅᔪᑦ ᐃᓚᖓᑦ ᐃᒡᓗᓕᕆᓂᐅᑉ ᐊᐱᖅᓱᒐᓛᒍᒪᓪᓗᑎᑦ, ᐃᒡᓗᓕᕆᓂᕐᒧᑦ ᑕᒪᒃᑯᐊ ᐊᒥᒐᖅᑐᓪᓚᕇᑦ 
ᑕᒪᒃᑯᐊ ᑕᐃᒪᐃᖏᓐᓇᕐᒪᑕ ᐊᒻᒪᓗ ᕿᒥᕐᕈᔭᐅᓪᓚᑦᑖᕆᐊᖃᕋᓱᒋᓪᓗᒍ ᐅᕙᖓᑑᙱᑦᑐᑦ. 
 
ᐃᒡᓗᑦ ᐊᑭᑐᓗᐊᖅᑐᕐᔪᐊᕌᓘᒻᒪᑕ ᓴᓇᔭᐅᓂᖓᑦ ᐊᑭᖓᑦ, ᓄᓇᕗᑦ ᒐᕙᒪᖏᑕ ᐊᑭᓕᐅᑎᖓᑦ. ᓲᕐᓗ ᐃᒡᓗᐃᑦ 
ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᒍᓐᓇᖅᑐᑦ, ᐊᑐᖅᑕᐅᖃᑦᑕᖅᑐᖅ 250-ᑕᐅᓴᓐ ᐊᑕᐅᓯᕐᒧᑦ ᐃᒡᓗᒧᑦ 
ᐊᑐᖅᑐᐊᖅᑕᐅᕙᑦᑐᓄᑦ ᐱᖓᓱᓂᒃ ᐃᒡᓗᕈᓯᖃᕈᓂ ᒪᕐᕉᓐᓂᒃ ᐃᒡᓗᕈᓯᖃᕈᓂ ᑲᑎᙵᔪᒐᓗᐊᕈᑎᑦ ᑖᓐᓇ 
ᐊᑐᖅᑐᐊᖅᑕᐅᕙᑦᑐᖅ. 
 
ᐊᑕᐅᓯᕐᒧᑦ ᐃᒡᓗᒧᑦ ᐊᑭᖓᑦ 250-ᑕᐅᓴᓐ, ᓇᓗᓇᙱᓪᓚᕆᒃᖢᓂᓗ ᒪᕐᕉᓐᓂᒃ ᐃᒡᓗᕈᓯᓕᒻᒥᒃ ᐱᖓᓱᓂᒃ 
ᐃᒡᓗᕈᓯᓕᒻᒥᒃ ᓴᓇᔪᖃᓕᕐᓂᕈᓂ ᐃᓄᒻᒥᒃ ᐃᓄᐸᓗᒻᒥᒃ ᑎᑭᓴᐃᔪᓂ ᐃᒡᓗ ᐊᑭᑐᓂᖅᓴᐅᓚᖓᔪᖅ 250-ᑕᐅᓴᓐᓂ. 
 
ᑖᓐᓇ ᐱᔾᔪᑎᒋᓪᓗᒍ ᐃᒡᓗᓕᕆᔨᕐᔪᐊᒃᑯᖅᑲᐃ ᑎᓕᒍᓐᓇᖅᑭᒋᑦ ᐊᑭᖏᑕ ᖃᐅᔨᓴᓪᓚᕆᓇᔭᕐᒪᑕ ᐊᒻᒪ ᐱᓕᕆᕕᖓᑕ 
ᐃᓗᐊᓂ ᖃᓄᖅ ᐊᑭᑭᓐᓂᖅᓴᓂᒃ ᐊᑐᕈᓐᓇᕐᒪᖔᑦ. ᑖᓐᓇ ᐊᐱᖅᑯᑎᒋᔭᕋ ᐅᓇᐃ, ᑕᒪᒃᑯᓂᖓ 
ᐃᓱᒪᒃᓴᖅᓯᐅᕐᓂᐊᕈᕕᑦ ᖃᓄᖅ ᐃᒡᓗ ᐊᑭᓕᖅᓱᕋᒃᓴᐅᓂᐊᖅᐸᑦ ᐊᑭᑐᓗᐊᙱᓪᓗᓂ ᐊᑭᖏᑦ 40-ᐳᓴᓐᑎᖏᑦ 
(ᑐᓵᔨᑎᒍᑦ) 40-ᐳᓴᓐᑎᖏᑦ ᐃᒃᑯᐊ ᖃᖓᑦᑕᐅᑎᖏᓐᓄᑦ ᐊᑐᖅᑕᐅᖃᑦᑕᕐᒪᑕ (ᑐᓵᔨ ᓄᖅᑲᖅᐳᖅ) 
ᐊᑭᑐᔾᔪᑎᒋᖃᑕᐅᔭᖓᑦ containerize-ᓯᒪᙱᒻᒪᑕ.  
 
ᓴᓇᔭᐅᓪᓗᑎᑦ ᐊᔾᔭᖅᑐᖅᑕᐅᓪᓗᑎᑦ ᓇᒻᒪᑦᑕᐅᓪᓗᑎᒃ whole labour for cargo shipment and average 
cost was (ᑐᓵᔨᑎᒍᑦ) ᑎᑭᓐᓇᒥ ᓄᓇᓕᓐᓄᑦ 40-ᐳᓴᓐᑎ ᐅᖓᑖᓄᓪᓘᓐᓃᑦ ᑮᓇᐅᔭᖅᑐᕈᑏᑦ ᑕᒪᒃᑯᓄᖓ 
ᓄᑦᑎᖅᑕᐅᓂᖏᓐᓄᑦ ᐋᖅᑭᒃᑕᐅᓯᒪᖕᒪᑦ. ᑖᓐᓇ ᒥᓂᔅᑕ ᐊᐱᕆᔭᕋ ᖃᓄᖅᑑᕈᑎᒋᔪᓐᓇᖅᐱᐅᒃ ᑕᒪᒃᑯᐊ ᐃᒡᓗᑦ 
ᓴᓇᔭᐅᓂᐊᖅᑐᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᒃᓴᑦ ᐊᑭᑭᓪᓕᒋᐊᕈᓐᓇᕋᓗᐊᕐᒪᖔᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᑕᒪᓐᓇ ᐊᐱᖅᑯᑎᒋᒐᕕᐅᒃ.  
 
ᓇᓗᓇᙱᑦᑐᖅ ᑖᒃᑯᐊ ᐅᒥᐊᕐᔪᐊᒃᑰᖅᑎᓪᓗᒋᑦ ᐃᓪᓗᑦᓴᐅᔪᐃᑦ ᑕᕝᕙᓂᓪᓗ ᐊᑭᑐᔫᒃᑲᓐᓂᕐᓗᑎᑦ ᐃᒻᒪᖄ ᑕᐃᑲᓂ 
ᑕᐃᑲᓂ ᐊᕐᕌᒎᓐᓂᒃ ᒪᕐᕉᓐᓂᒃ ᖃᐃᔫᓐᓂᒃ ᖃᓄᖅ ᑖᓐᓇ 200-ᒥᓕᐊᓐ ᐊᒥᓲᓂᖅᓴᓂᒃ 
ᐃᓪᓗᓕᐅᕈᑎᒋᒃᑲᓐᓂᕈᓐᓇᕐᒪᖔᑦᑕ ᐊᑭᑭᓐᓂᖅᓴᐅᒍᓐᓇᕐᒪᖔᑦ ᐅᖃᐅᓯᕆᑲᐃᓐᓇᑕᕐᓂ ᐃᒻᒪᖃ ᑕᒪᓐᓇ 
ᕿᒥᕐᕈᒋᐊᑦᓯᐊᕐᓗᑎᒍ ᖃᓄᖅ ᐊᑭᑭᓐᓂᖅᐹᒥᒃ ᐊᐅᓪᓚᑎᑦᓯ-ᑕᒪᐅᙵᑎᑦᓯᖃᑦᑕᕈᓐᓇᕐᒪᖔᑦᑕ ᑖᓐᓇ. 
 
ᑖᒃᑯᐊ ᑮᓇᐅᔭᐃᑦ 200-ᒥᓕᐊᓐ ᑕᒪᐅᖓ ᓄᓇᕗᒻᒧ ᐊᑐᕈᓐᓇᑦᓯᐊᕈᒪᓗᒋᑦ ᐊᑭᑭᓐᓂᖅᐹᒥᒃ ᕿᓂᕋᓱᐊᕐᓂᐊᖅᐳᒍᑦ 
ᑕᐃᒃᑯᐊ ᐅᒥᐊᕐᔪᐊᒃ ᒪᕐᕈᑲᓐᓃᒃ ᒪᕐᕉᖓᒃᑲᓐᓂᕈᓐᓇᕋᔭᖅᐸᑕ, ᐊᕐᕌᒎᒃ ᒪᕐᕉᒃᑲᓐᓂᖅᐹᑏᓛᒃ ᐃᓪᓗᑦᓴᓂᒃ 
ᑕᒪᐅᙵᑎᑦᓯᑲᓐᓂᖃᑦᑕᕐᓂᕆᓂᐊᖅᑕᕗᑦ ᑕᒪᓐᓇ ᕿᒥᕐᕈᒋᐊᑦᓯᐊᕐᓂᐊᖅᐸᕗᑦ ᐊᕐᕌᒎᓐᓄᒃ ᖃᐃᔫᓐᓄᒃ ᑕᐃᒃᑯᓄᖓ 
ᐃᓪᓗᓂᑦ ᑕᒪᐅᙵᑎᑦᓯᒍᑎᒋᒐᔭᖅᑕᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒥᖓ ᑲᒪᔪᓐᓇᕐᓂᐊᕐᒪᑦ. 
ᑕᐃᒃᑯᐊ ᑮᓇᐅᔭᖅᑐᕈᑏᑦ ᓲᕐᓗ ᐊᖏᖅᑕᐅᕈᓗᑐᐃᓐᓇᖅᖢᑎᑦ ᖃᔅᓯᑐᕐᓂᐊᕐᓂᖏᑦ ᐱᔭᐅᖃᑦᑕᕐᒪᑕ. ᒪᑯᐊ  
ᓱᓇᒃᑯᑖᑦ ᓂᖀᒡᓘᓐᓃᑦ.  
 
ᑭᓯᐊᓂ ᒐᕙᒪᒃᑯᓐᓄᑦ ᐊᑭᓕᖅᑕᐅᓂᐊᕈᑎᑦ ᑲᓇᑕᐅᑉ ᒐᕙᒪᒃᑯᖏᑕ ᐊᖏᓚᐅᖅᓯᒪᔭᖏᑦ 60 ᐊᕐᕌᒍᑦ 
ᐊᓂᒍᖅᓯᒪᓕᖅᑐᑦ ᑖᒃᑯᐊᓴᐃᓐᓇᐃᑦ ᓱᓕ ᐊᑐᖅᑕᐅᒻᒪᑕ. 
 
ᐄ, ᐊᑭᓪᓕᒋᐊᖅᑎᑦᑎᓂᐊᖅᑐᒍᑦ Montreal-ᒦᓐᖔᖅᑐᓂᑦ, ᐅᒥᐊᖅᔪᐊᓂᑦ ᑳᓐᑐᕌᒃᑖᖅᑎᑕᐅᖃᑦᑕᕐᓂᐊᖅᑐᑎᑦ 
ᐊᑭᑭᓐᓂᖅᐹᖑᒻᒪᖔᖅ ᐃᓱᒪᒋᓐᖏᓪᓗᒍ, ᓇᒧᓐᖓᐅᓛᕐᒪᖔᖏᓪᓗ, ᑮᓇᐅᔭᐃᑦ ᑲᑕᓐᓂᐊᓐᖏᒻᒪᑕ.  
 
ᑕᐃᒃᑯᐊ ᐅᒥᐊᕐᔪᐊᓕᕆᔩᑦ ᓵᓐᖓᔭᐅᓂᖅᓴᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᐃᒪ ᑳᓐᑐᕌᑎᑦᑎᓇᓱᓕᕌᖓᒥᑦ. 
ᓴᖅᑭᑦᑎᔭᕌᖓᒥᓪᓗ ᑳᓐᑐᕌᔅᓴᓂᒃ ᐊᓯᔾᔨᖅᓯᒐᓚᑐᐃᓐᓇᖅᑐᑎᒃ ᐊᖏᖅᓯᓲᑦ, ᐴᖅᑐᖅᑕᐅᓯᒪᓐᖏᒻᒪᑕ ᑖᒃᑯᐊ 
ᐃᓪᓗᔅᓴᐃᑦ ᑭᒃᑯᓕᒫᓄᑦ ᒪᑐᐃᖓᓇᑎᑦ.  
 
ᐊᑭᑭᓐᓂᖅᓴᐅᓲᖑᒻᒪᑦ ᑭᒃᑯᓕᒫᓄᑦ ᒪᑐᐃᖓᔭᕌᖓᑕ, ᐊᑭᑭᓐᓂᖅᓴᕐᔪᐊᒻᒪᕆᐊᓘᓇᔭᖅᑐᖅ ᐃᖃᓗᑐᐃᓐᓇᑦᑎᐊᖅ 
ᒪᑐᐃᖓᑎᑕᐅᓕᖅᐸᑦ. ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᓐᖏᑦᑐᑎᐅᒐᓗᐊᖅ ᑭᓯᐊᓂ ᒥᓂᔅᑕᐅᖃᑎᑎᑦ 
ᐃᖅᑲᓇᐃᔭᖃᑎᒋᔪᓐᓇᖅᑕᑎᑦ, ᓯᕗᒃᑲᖅᑕᖅᑎᐅᓗᑎᑦ ᐅᖃᕈᓐᓇᖅᑐᑎᑦ ᒪᐅᖓᐅᔾᔨᓂᖅ ᐊᑭᓪᓕᒋᐊᖅᑕᐅᓯᒪᔪᓂᒃ 
ᒐᕙᒪᒃᑯᓐᓄᑦ ᐅᒥᐊᕐᔪᐊᓂᒃ ᐊᒃᓱᐊᓗᒃ ᑮᓇᐅᔭᓂᒃ ᓂᕆᒻᒪᑕ.  
 
ᒥᑦᑕᐅᑎᓕᕆᔨᒃᑯᓐᓄᑦ ᒥᓂᔅᑕᖓ ᐱᖃᑎᒋᓗᒍ ᐱᐅᓂᖅᓴᒃᑰᕈᓐᓇᖅᑐᒍᑦ ᖃᐅᔨᔭᑎᓪᓗ, ᐋᖅᑭᒍᒪᔭᑎᓪᓗ 
ᓴᖅᑭᕐᓗᒋᑦ ᐅᕗᖓ ᒪᓕᒐᓕᐅᕐᕕᒻᒧᑦ. ᖃᐅᔨᓵᕆᓚᐅᑦᑎᐊᕐᓗᒍ ᐅᓂᒃᑳᓕᐊᕆᑦᑎᐊᓚᐅᕐᓗᒍᓗ ᐱᐅᓇᔭᖅᑐᖅ 
ᑕᑯᓂᐊᕋᑦᑕ ᓂᕆᐅᓐᓂᖅᑕᖃᕐᒪᑦ ᓯᕗᓂᔅᓴᑦᑎᓐᓂᑦ. ᑖᓐᓇ ᐊᐱᖅᑯᑎᒋᖅᑲᐅᔭᕋ ᐊᑕᐅᓯᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᕆᕙᓪᓕᐊᒐᑦᑎᒍ transportation strategy 
ᑕᐃᑯᖓ ᐃᒻᒪᖃ ᐃᓚᓕᐅᑎᑦᑎᐊᕐᓗᒍ ᑕᒪᓐᓇ ᐋᖅᑭᒋᐊᖅᓯᒪᑦᑎᐊᖅᑎᓪᓗᒍ ᑕᐅᑐᒍᒪᒐᑦᑎᒍ. ᑕᐃᒃᑯᐊ ᑖᔅᓱᒥᓯᖓ 
transportation stragety-ᒧᑦ ᑲᒪᒋᕙᓪᓕᐊᔭᑦᑎᓐᓂᑦ ᐅᖃᐅᑎᖃᑦᑕᖅᓯᒪᒐᑦᑎᒍ ᖃᓄᖅ ᑕᒪᓐᓇ 
ᐱᐅᓂᖅᐹᖑᒐᔭᕐᒪᖔᖅ ᑕᒪᒃᑯᓇᓐᖓᑦ ᑕᒪᐅᓐᖓᐸᑦᑐᓂᑦ ᐊᑐᕐᓂᕆᖃᑦᑕᕈᓐᓇᖃᑦᑕᕋᔭᖅᑕᕗᑦ 
ᐅᒥᐊᕐᔪᐊᖑᒐᔭᕐᓂᖅᐸᑕ. ᑎᒻᒥᓲᖑᒐᔭᕐᓂᖅᐸᑕ ᑕᐃᒃᑯᐊ ᐅᖃᐅᑎᒋᐊᑦᑎᐊᕋᔭᕆᕙᕗᑦ ᑕᕝᕘᓇ.  
 
ᕿᒥᕐᕈᒋᐊᒃᑲᓐᓂᕈᓐᓇᕋᔭᕐᒪᖔᑕ ᖃᓄᖅ ᑕᒪᓐᓇ transportation stragety-ᓕᐊᕆᓯᒪᔭᑦᑎᓐᓄᑦ 
ᐋᖅᑭᔅᓯᒪᔭᑦᑎᓐᓄᑦ ᐃᒻᒪᖃ ᑲᔪᓯᑭᑎᒋᐊᕈᑎᔅᓴᖓᓂᑦ ᖃᓄᐃᓕᐅᕐᓂᕆᔭᕗᑦ ᐱᐅᓂᖅᐸᐅᒐᔭᕐᒪᖔᑦ ᑖᓐᓇ 
ᕿᒥᕐᕈᔭᐅᒃᑲᑦᑎᐊᕈᓐᓇᕋᔭᖅᑲᕗᑦ ᑕᐃᒃᑯᓄᖓ ᐃᖅᑲᓇᐃᔭᖅᑐᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᐊᖏᑐᐃᓐᓇᖅᐸᓪᓚᐃᒐᔅᓯᐅᒃ reports ᑕᐃᒃᑯᐊᓗ studies, report studies-
ᖑᓚᐅᖅᑐᓪᓗ I don’t know. ᐃᒻᒪᖃ ᒥᓂᔅᑕ Government Services-ᑯᓪᓗ ᐱᓕᕆᐊᕆᔭᕕᓂᕆᓚᐅᖅᑖ 
ᑭᓯᐊᓂ ᑕᐃᒃᑯᐊ ᐃᑲᔪᖅᑐᐃᔪᑐᖃᐅᒻᒪᑕᐃᓛᒃ coast guard ᐱᓕᕆᐊᕆᕙᓚᐅᖅᑕᖏᑦ ᓄᑦᑎᖅᑕᐅᓯᒪᓕᕐᒪᑕ 
GN-ᑯᓐᓂᒃ the shipping contract ᒥᔅᓵᓄᑦ. ᑖᒃᑯᐊ ᑕᐃᒪᓐᓇᐃᑎᓪᓗᒋᑦ ᐃᒻᒪᖃ 
ᐃᓂᖅᑎᕆᒋᐊᕈᓐᓇᖅᐸᓪᓚᐃᒐᑦᑕ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᓂᕐᒧᑦ fundamental ship-ᖃᕆᐊᖃᓕᕐᒪᑦ.  
ᓱᓕᔪᖅᑕᐅᖅ transportation services. 
 
(ᑐᓵᔨᑎᒍᑦ) ᒐᕙᒪᒃᑯᑦ ᖃᐅᔨᒪᔨᑕᕐᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ ᒥᑦᑕᐅᑎᓕᕆᓂᕐᒧᑦ ᑲᒪᓂᑰᓐᖏᑦᑎᐊᖅᑐᓂᒃ 
ᐃᑲᔪᖅᓱᐃᒻᒥᔪᒍᑦ ᐊᑭᓪᓕᒋᐊᖅᑎᑦᑎᓯᒪᔪᒍᓪᓗ ᖃᐅᔨᒪᔨᑕᕐᓂᒃ ᓄᓇᕗᒻᒥᐅᓂᒃ. ᐊᐃᕚᓗᑦᑐᑎᓂᒃᑯᐊ 
ᐃᓱᒪᓕᐅᕋᓱᖃᑦᑕᖅᑐᑦ ᒥᑦᑕᐅᑎᓕᕆᓂᕐᒧᑦ ᑐᕌᖓᔪᓂᑦ ᒥᑦᑕᐅᑎᓕᕆᔨᐅᓐᖏᑐᕐᔪᐊᒻᒪᕆᐊᓘᒻᒪᑕ. ᐱᐅᓂᖅᓴᑎᒍᑦ 
ᐊᐅᓚᔪᓐᓇᖅᑰᖅᑐᒍᑦ ᐊᔅᓱᕉᑎᒋᓗᑎᒍᓗ, ᐃᖅᑲᓇᐃᔭᖃᑎᒋᓗᑎᒍᓗ ᑕᒪᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ. 
ᖃᓄᖅᑑᕈᑎᔅᓴᑦᑎᐊᕚᓗᓐᓂᑦ ᓴᖅᑭᑦᑎᔪᓐᓇᕋᓱᒋᒐᒪ ᐊᑭᓪᓕᒋᐊᕐᓂᖅᓴᐅᓂᐊᕐᒪᑕ ᑕᒪᒃᑯᐊ 
ᐅᒥᐊᕐᔪᐊᒃᑰᖅᑎᑕᐅᖃᑦᑕᖅᑐᑦ.  
 
ᖃᖓ ᑕᐃᒪ ᐃᓕᓐᓄᑦ ᑐᓴᖅᑎᑕᐅᓛᖅᐱᑕ ᒥᑦᑕᐅᑎᓕᕆᓂᕐᒧᓪᓘᓐᓃᑦ ᒥᓂᔅᑕᒥᑦ ᑕᒪᒃᑯᐊ 
ᖃᓄᖅᑑᕈᑎᒋᔭᐅᓕᕐᒪᖔᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᑐᓴᖅᑎᑦᑎᓂᐊᕐᒪᖁᖔᖅ ᓇᓗᔪᖓ ᑭᓯᐊᓂ 
ᐊᔅᓱᕉᑎᒋᑦᑎᐊᕐᓂᐊᖅᑕᕋ ᑕᒪᓐᓇ ᐊᒻᒪᓗ ᖃᓄᖅᑑᕈᑎᔅᓴᑦᑎᐊᕙᓐᓂᑦ ᑐᑭᒧᐊᕈᑎᓂᒃ ᑕᑯᔪᒪᓂᐊᖅᑐᖓ 
ᐱᖃᑎᒋᓗᒋᑦ ᑖᒃᑯᐊ ᒥᓂᔅᑕᐅᖃᑎᒃᑲ. ᐆᑦᑑᑎᒋᓗᒍ ᑰᓕ ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ ᐊᓯᖏᓪᓗ ᖃᓄᕐᓗ 
ᒐᕙᒪᒃᑯᑦ ᓄᒃᑕᐅᖅ-ᐃᓛᒃ ᐅᒥᐊᕐᔪᐊᒃᑰᖅᑎᑕᐅᔭᕆᐊᖃᖅᑐᓂᒃ ᑲᒪᑦᑎᐊᕐᓂᖅᓴᐅᒻᒪᖔᖏᓐᓂᒃ. ᐅᕙᖓᓗᑦᑕᐅᖅ 
ᐊᔭᐅᕆᖃᓯᐅᔾᔨᔭᕆᐊᖃᕐᒥᔪᖓ ᑲᓇᑕᐅᑉ ᒐᕙᒪᒃᑯᖏᓐᓂ ᓇᐅᒃᑯ ᐃᖏᕐᕋᑦᑎᐊᓕᕈᓐᓇᕐᓂᐊᕐᒪᖔᑦᑕ ᐃᓅᓯᖅᐳᑦ 
ᐃᖢᕿᔮᕐᓂᖅᓴᐅᔭᕆᐊᖃᕋᓗᐊᕐᒪᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐅᒥᐊᕐᔪᐊᒃᑯᑦ ᐊᔾᔭᖅᑐᖅᑕᐅᕙᑦᑐᑦ ᑕᒪᐅᖓ ᖃᓪᓗᓈᑦ 
ᓄᓇᖓᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᑭᓱᒃ. ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐄ, ᑕᒪᒃᑯᐊ ᐱᕐᔪᐊᕌᓗᐃᑦ ᐱᔪᒪᓂᖅᑕᖃᑐᐊᕌᖓᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ 
ᐊᔪᕐᓇᖃᑦᑕᙱᑦᑐᑦ. 

ᑭᓯᐊᓂ ᑎᓕᔭᐅᓱᐃᑐᐃᓐᓇᑦᑎᐊᕐᒪᑕ ᒥᓂᔅᑕᓄᑦ ᒐᕙᒪᒃᑯᓐᓄᓪᓗ ᑕᒪᐅᖓ ᐊᔾᔭᖅᑐᐃᓂᕆᖃᑦᑕᖅᑕᕗᑦ 
ᐊᓯᐊᒎᕐᕕᖃᕆᐊᓕᒃ ᐊᔪᕐᓇᙱᒻᒪᑦ ᒫᓐᓇ ᐅᑯᐊ ᒐᕙᒪᐅᔪᑦ ᐊᓚᙳᐊᑦᑕᕐᒪᑕ ᓄᓇᕗᒥᓘᓐᓃᑦ ᓇᒻᒥᓂᖅ 
ᐊᑐᐊᒐᖏᓐᓂᒃ ᐊᓚᙳᐊᖃᑦᑕᕐᒪᑕ. 
 
ᐱᐅᙱᓐᓂᖃᕐᒥᒻᒪᑦ ᑕᐃᒃᑯᐊ ᑐᒃᓯᕌᓕᐅᕈᒪᔪᑦ ᐊᒻᒪᓗ ᐃᑲᔫᓯᐊᖅᑖᕈᒪᔪᑦ ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎᑎᒍᑦ 
ᑳᓐᑐᕌᒃᑦ-ᑖᕋᓱᓕᖅᑎᓪᓗᒋᑦ ᖃᓪᓗᓈᑦ ᓄᓇᖏᓐᓂ ᐃᖅᑲᓇᐃᔭᖃᑎᖃᖅᖤᖅᐳᑦ ᐋᖅᑭᒃᓱᖅᖤᖅᐸᔾᔪᒃ ᑮᓇᐅᔭᓂᒃ 
ᐃᓕᓯᙱᑦᑎᐊᖅᖢᑎᒃ.  
 
ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ ᑎᑎᕋᖅᓯᒪᓂᖏᑦ ᐊᒃᓱᐊᓗᒃ ᖃᓱᖓᒻᒪᑕ ᒐᕙᒪᒃᑯᑦ ᑕᑯᑐᐊ-
ᑕᑯᓐᓇᖅᑎᑕᐅᒐᓱᑐᐊᕈᑎᑦ ᐃᓄᓐᓄᑦ ᐊᐅᓚᑕᐅᓂᖓᓂᒃ. ᑕᐃᒃᑯᐊ ᓇᒻᒥᓂᖃᖅᑐᑦ ᓄᑖᑦ ᑲᒻᐸᓂᔅ ᓴᖅᑭᓐᓂᐊᖅᐸᑕ 
ᐅᓄᕐᓂᖅᓴᐅᔭᕆᐊᓖᑦ ᐃᓄᐃᑦ ᓇᒻᒥᓂᖃᖅᑐᑦ ᑲᑐᔾᔨᖃᑎᒌᓐᓂᒃᑰᑐᐃᓐᓇᙱᓪᓗᑎᑦ.  
 
ᑕᒪᓐᓇ ᕿᒥᕐᕈᓇᑦᑕᐅᖃᓯᐅᔾᔭᐅᖁᓇᖅᑐᖅ ᐃᓚᐅᓂᐊᕋ-ᐃᓚᒋᔭᐅᓂᐊᕈᑎᑦ ᑕᐃᒃᑯᐊ ᑐᑭᒧᐊᕈᑏᑦ ᐱᔾᔪᑎᒋᓪᓗᒋᑦ. 
ᑭᓯᐊᓂᑦᑕᐅᖅ ᐱᓕᕆᕝᕖᑦ ᐃᓗᐊᓂ ᑲᒪᒋᔭᐅᔭᕆᐊᓖᑦ.  
 
ᐃᓄᓐᓂᓪᓗ ᑐᑭᓯᓇᓱᒃᓯᒪᓪᓗᑎᑦ, ᑕᐃᒪᐃᓕᐅᕐᓂᐊᖅᐲᑦ? ᑖᓐᓇ ᐊᐱᖅᑯᑦ ᐊᑕᐅᓯᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᓯᕿᙳᔭᖅ ᑕᑯᓐᓈᕐᓗᒍ ᓇᓗᓇᐃᑦᑎᐊᖃᑦᑕᕐᓂᐊᖅᐸᓯᐅᒃ ᐊᐱᖅᑯᑎᓯ. 
ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᓐᓇ ᐱᓕᕆᐊᕆᒋᐊᕐᓂᐊᖅᑕᕗᑦ. 
 
ᑖᓐᓇᓗ NNI ᐱᓕᕆᐊᕆᒃᑲᓐᓂᖅᓯᒪᒐᓱᐊᖅᓱᑎᒍ. ᑖᒃᓱᒪᓐᖓ NNIᒧᑦ secretariatᖃᕋᑦᑕ ᑕᒫᓂ 
ᖃᓄᐃᓘᕐᓂᕆᒐᓱᐊᖅᑕᑎᓐᓂ. ᑕᑯᒃᓴᐅᑎᑦᑎᑦᑎᐊᕈᒪᓂᐊᖅᓱᑕᓗ. ᑎᑎᕋᖅᓯᒪᔪᑦ ᐃᒻᒪᖄ ᐊᓚᒃᑲᐃᖃᑦᑕᕐᓗᑕ 
ᑕᒪᓐᓇ ᐱᓕᕆᐊᕆᕙᓪᓕᐊᒐᓱᐊᖅᑕᕗᑦ. ᐋᖅᑭᒋᐊᒃᑲᓐᓂᐊᒃᑲᓐᓂᕈᓐᓇᕈᑎᒃᓴᖏᓐᓂᑦ ᓇᓗᓇᓐᖏᑦᑐᖅ 
ᐱᓕᕆᐊᕆᑦᑎᐊᕐᓂᐊᕋᑦᑎᒍᑦ ᑖᓐᓇ. 
 
ᐱᓕᕆᖃᑎᒌᒋᑦᑎᐊᕈᒪᓂᐊᖅᐸᓯ ᑕᒪᓐᓇ NNI ᐱᓕᕆᐊᕆᓂᐊᖅᑕᕗᓐᓂ ᑕᒫᓂ ᓄᓇᕗᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑏᑦ ᐅᐃᒻᒪᐅᑎᒋᑲᓴᖃᑦᑕᕋᒃᑯ. ᒥᓂᔅᑕ ᐊᑭᓱᒃ. ᑰᓕ. 
 
ᑰᓕ: ᐃᒃᓯᕙᐅᑖᖅ ᐊᐱᖅᑯᑎᒃᓴᖃᖅᑐᖓᒃᑲᓐᓂᐅᒐᓗᐊᖅ ᖃᐅᔨᒪᒍᓐᓃᖅᖢᖓᓗ ᖃᑦᓯᐅᒻᒪᖔᑕ 
ᐊᐱᕆᔪᒪᓪᓚᕆᑦᑐᒋᓪᓗ ᐅᒃᑯᐊᙱᓪᓗᒍ ᐱᔪᒪᓪᓗᒍ ᑖᓐᓇ ᓄᖅᑲᑲᐃᓐᓇᕈᒪᓕᖅᑐᖓᓕ ᑕᐃᒃᑯᐊ 
ᐊᕕᑦᑎᕆᐊᖃᓚᖓᒐᒃᑭᑦ ᒥᓂᔅᑕ Renewable Resources ᒧᓪᓗ ᓇᓗᓇᐃᖅᓯᒪᑦᑎᐊᕐᓗᒋᑦ ᐱᒋᐊᕈᒪᓚᖓᒐᒪ. 
Commercial Fishing ᐃᖃᓗᑦᓯᐅᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑖᒃᑯᐊ ᐊᐱᖅᓲᑎᒃᓴᑎᑦ ᑕᒻᒪᙱᒃᑯᑦᑕ ᒫᓐᓇᒧᑦ 7-ᓂᒃ ᓱᓕ ᐊᒥᐊᒃᑯᖃᖅᑐᑎᑦ. 
ᐊᒻᒪᑦᑕᐅᖅ ᑖᓐᓇ ᓯᕿᙳᔭᖅ ᐃᓕᓴᕆᓪᓗᒍ ᐊᒻᒪ ᓱᓕ ᐱᔭᒃᓴᖃᖅᑕᖃᕐᓂᐊᕐᒥᒻᒪᑦ ᑖᔅᓱᒪᑉ ᑭᖑᓂᐊᒍᑦ, ᒫᓐᓇ 
ᑲᑎᒪᓂᖅᐳᑦ ᓄᖅᑲᑲᐃᓐᓇᕐᓂᐊᖅᑐᖅ ᖃᐅᑉᐸᑦ ᐅᓪᓛᒃᑯᑦ ᑕᒻᒪᙱᒃᑯᒪ, ᐃᓕᓴᕆᓪᓗᒍ ᓯᕿᙳᔭᖅ ᖃᐅᑉᐸᑦ 10-
ᒨᖅᑲᑦ ᐅᓪᓛᒃᑯᑦ ᑲᑎᒪᒃᑲᓐᓂᕐᓂᐊᖅᑐᒍᑦ. ᖁᔭᓐᓇᒦᒃ. 
 
>>ᑲᑎᒪᓂᖅ ᓄᖅᑲᓚᐅᖅᐳᖅ 17:55ᒧᐊᖅᑎᓪᓗᒍ 
  



 

 

 


